
MÜƏLLİFDƏN 
 

Ömrümün payızı… 

Dumanlı, çiskinli, ağrılı-acılı bir zaman kəsiyi. Dindirsən, onsuz da 

gözləri yaş dolu, yağışlı duyğuların qoynunda çırpınan anların hönkürtüsünə 

tuş gələrsən. 

Həyatnan qovğalarda gəlib çatdım bu kövrək, bu əlləri dünyadan 

üzülü yaşa, -qəbr evinin bircə addımlığına. Neçə illər bundan əvvəl 

inanmazdım ki, bu qədər yaşaya billəm. «Sən saydığını say…». 

Elə bil dünəniydi əlimdə çanta məktəbə getdiyim. Dünəndən bir az 

da bəriydi bir gözələ: «Yaman xoşuma gəlirsən!» -dediyim… 

Bir ixtiyar qoca beli bükülmüş halda əsasının köməyilə yavaş-yavaş 

yol gedirdi. Cavanlar ona sataşdılar: 

-Baba, yerdə nə axtarırsan belə?  

İxtiyar qoca elə beli bükülü cavab verdi: 

-Gəncliyimi. İndicə əlimdən düşdü. 

Çox heyiflər ki, ömrümün payızı tez gəldi! Hər ötən gün budağında 

qorxa-qorxa əsən payız yarpağına döndərir məni. Neyləmək?! Min illərdi, 

yazıqlar olsun ki, bu dövran belədi, -gələn gedir, gedən qayıtmır. Bu, fələyin 

çərxi ilə bağlı işdi, bəndəlik deyil. 

Dünyamın qürub çağında geri dönərək ötüb-keçənlərə baxanda 

əlacım heç nəyə qalmır, təəssüf yağmuruna düşürəm. Təzdən nə olasıdı ki?!  

Mənim bu halımı yaşadığım dərdləri yaşayanlar bilər. 

Ulular deyiblər: «İnsan iki şeyin qədrini itirəndən sonra bilir -

sağlamlığın və cavanlığın».  

Mənəvi dünyamın nəyi varsa bu kitabda yazılanlardır, ayrı varım-

yoxum yoxdur. Nəyəmsə, kiməmsə, buyam. Ömrümün payızına qədər keçib 

gəldiyim keşməkeşli və taleyüklü yollarım da bu yazılardır, -pisdir pis, 

yaxşıdır yaxşı. Məni tanıyanlar və tanımayanlar üçün özgə təqdimatım 

yoxdur. Və baxın, kitaba «Ön söz» də yazılmayıb, çünki bunu heç kimdən 

təqvəqqə etməmişəm. Nəyə gərəkdir ki? Mən burda, siz burda, başqasına 

ehtiyac varmı? 

Yazılarımdan heç olmasa bircə dənəsi kiminsə ürəyincə olsa, deməli, 

istəyim baş tutub.  

Sizlərə mənalı ömür diləyirəm. Mənasız ölümdən mənalı ölüm yaxşı 

deyilmi?     

                                                                     23 avqust 2007-ci il.                                                                                            
 

 
 

 

İLAHİNİN  SEÇİMİ 
 

Əziz  oxucular, siz elə bir kitabla baş-başasınız ki, onda bütün 

axtardıqlarınızı tapa bilərsiniz. Bir insan ömrünün acılı-şirinli yaşantıları, 

ürək çırpıntıları toplanıb «Ömrümün payızı»nda. Özü də qeyri-adi baxış,  

qeyri-adi duyumla. Çalışın bu qeyri-adiliyi olduğu kimi qəbul edəsiniz, -

necə var elə. Çünki bu şairin özü də elə qeyri-adidir. Xasiyyəti, duyğusu, 

kövrəkliyi, çılğınlığı, əsəbi… hər hərəkəti ilə. Necə ki təbiəti olduğu kimi 

qəbul edib sevirsiniz, onu da eləcə qəbul etməyə çalışın.  

         «Ömrümün payızı» Tofiq Yusifin beşinci kitabıdır. Bu kitab onun 

həyatının güzgüsüdür. Ömrünün payızında şair fikrə dalıb, düşünür: 

«Seçməli olanı seçmədim, götürməli olanı götürmədim». Yəni:  

 

«Nəyi istəmədim gəldi başıma,  

Nəyi istədimsə mənim olmadı». 

 

Amma bu təəsüfdə də bir qeyri-adilik var. Elə şair ömrünün bütün 

dadı, doymazlığı da bundadır. 

Biz çox vaxt sağlığında qiymət vermirik qeyri-adilərə, -ilahi 

tərəfindən seçilmişlərə. Axı onların Allah dərgahında öz yerləri var. İlahinin 

seçiminə isə ucalıqdan hörmət gərəkdir. 

                                                                            Svetlana Xəyalə. 

QUCAĞINDA ÖLƏSİYƏM 

DAĞLARIN 

DUMAN 
Duman təbiəti qısqanır bizə— 

Gözə görünməyir nə dərə, nə dağ. 

Uzaq bir səfərə gedən sürücü 

Yəqin ki, bu gecə çöldə qalacaq. 

Dağlar bu dumanla mehir göndərib, 

Bilib ki, soyuğa dözməz pöhrələr. 

Sehirli dumanı geyinib qızlar 

Gözə görünmədən görüşə gələr. 

 

Qarğayıb çiskinə, çənə, dumana 

Ovçular əliboş geri dönəcək. 

Meşənin ətrini yığıb qoynuna 

Bu duman arana pay endirəcək. 

                                      1972-ci il. 

 

 

MEŞƏNİN  PAYIZI 
 

Təbiət meşədə başlayıb toyu, 

Torpaq əllərinə xına yaxıbdır. 

Bir yarpaq qısalıb meşənin boyu, 

Buz bulaq naxışlı eynək taxıbdır. 

 

Sanki alovlanır meşənin içi, 

Kəsilib quşların çal-çağırları. 

Elə bil kimisə azdırmaq üçün 

Xəzəllər gizləyib dar cığırları. 

 

Qışın nəfəsidir payız küləyi, 

Nəğməli dilləri tökür meşədə. 

Yazın toxuduğu yaşıl örpəyi 

Payız ilmə-ilmə sökür meşədə. 

                                   1971-ci il. 

DƏLİDAĞ 

Şamil Əsgərov 

 

İldırımlar daraqlanar daşında, 

Palıd qorxub bitə bilməz qaşında. 

Bu dağları çəm eləyib başında 

O göyləri azca yağdır, azca sağ, 

Dəlidağ. 

 

Çökən duman-gündüzlərin gecəsi, 

Buz bağlayır yayda çoban keçəsi.               

Yay qurtardı, payız oldu köçəsi, 

Yaşılını saxla yaza, geyin ağ, 

Dəlidağ. 

 

Üşüyəndə güneyini geyindim, 

Quzeyinə yönüm düşdü, keyidim. 

Dumanında itdi yolum, döyündüm, 

Bilmədim ki, hara soldur, hara sağ, 

Dəlidağ. 

                                                 

Qıymazsan ki, söz sarıdan tükənim, 

Çən hasarı dörd yanımdan sök mənim. 

Dodağımla bulağına söykənim, 

Ürəyimə qurtum—qurtum süzül, ax, 

Dəlidağ.                    

                                            1974-cü il. 

 

 

OCAQ 

 

Bir qayada dara çəkər zülməti, 

İşığıyla pardaqlayar gecəni. 

Üzük kimi şölə saçar yamacda— 

Nişan taxıb adaxlayar gecəni. 

 

Bir tütəyin azıb qalan sədası 

Alovlanıb, qaranlıqdan od asıb. 

Səksəkənin ciyərinə od basıb, 

Kösövüylə yaraqlayar gecəni. 

                    

Layladırmı dodağından çağlayar?— 

Mürgü döyüb kar qayalar laxlayar. 

O tay—bu tay qaranlığı bağlayar, 

Bir yamaca çataxlayar gecəni. 

 

İstəyini istilədər, közlədər, 

Arzusuna əlin dəysə, gizildər. 

Günəş çıxsa işığını gizlədər, 

Öz külündə soraqlayar gecəni. 

 

Tapılıbdır ulduzlara bir bacı, 

Yanağı od, hörükləri nur tacı. 

Özü boyda qaraldaraq yamacı, 

Gündüzlərə pay saxlayar gecəni. 

                                      1975-ci il. 

 

 

«GECƏ-GÜNDÜZ  ÇİÇƏYİ» 

 

Bir qucaq mirvari asıb boynundan 

Şeh içində nazla çimər bu çiçək. 

Günəşi  görəndə açan ləçəklər 

Qısılar bir yerə Günəş batan tək. 

 

Günəşlə birlikdə yuxudan durub, 

Şehli gözləriylə seyr edir onu. 

Mənə elə gəlir bu gözəl çiçək 

Günəşə vurulub—o, sevir onu! 

                                    1971-ci il. 

PAYIZLA  QIŞ  ARASINDA 
 

Bir qəzəl beytiydi durna dəstəsi, 

Qərib nəğmə kimi dillənib getdi. 

Dərəyə sallandı çən şəlaləsi, 

Qaya daraqlarda tellənib getdi. 

 

Töküldü gözündən qəhəri göyün— 

Bir ulduz itirib nazlı, ərköyün. 

Dağı qaysaq tutdu üzündə gölün— 

Sonası fəryad tək millənib getdi. 

 

Günlər kədər kimi—şaxtalı, bumbuz… 

Qışa busə verdi yanağından qız. 

Qısqanıb dünyanı taladı payız, 

Dağdan düzə endi, çöllənib getdi. 

 

Dondu təbiətdə şənlik, çal—çağır, 

Yaylağın yoluna ağ həsrət yağır. 

Payızyn köçünə bələdçi cığır 

Qışın tufanında bellənib getdi. 

 

Gəlinlik paltarı biçildi çaya, 

Meşə ağ geyimdə gələcək toya. 

Bezdi dəli yellə güştüdən qaya— 

Yurdunu tərgitdi, hellənib getdi. 

 

Gündüzün əlində qar-qiyaməti, 

Gecənin çiynində nağıl səbəti. 

Sözlü qocaların şirin söhbəti 

Məcraya sığmadı, sellənib getdi. 

 

Yarpaqsız tənəklər çoban çatısı, 

Çoban torpaqdanmı şələ tutası?! 

Mürgülər tütəyin yaz bayatısı, 

Nəğməli bulağı lillənib getdi. 

«Segah» hönkürtülü tar oldu günlər, 

Soyuqdan üşüyüb daraldı günlər. 

Sönən həyat kimi saraldı günlər, 

Ömrümə əl etdi, yellənib getdi. 

 

Havadan azaldı xəzəl qoxusu, 

Tutdu dərələri ağ qış yuxusu. 

Günəşi bürüdü azmaq qorxusu— 

Gözləri üfüqə zillənib getdi. 

 

Ovçunun ocağı—kahaya qəlyan, 

Qışla döyüşdədi hər tərəf, hər yan. 

Nəfəsi təngiyib yıxıldı ceyran, 

Al qanı buz üstə göllənib getdi. 

 

Payızın qəlbində qışın sitəmi, 

Geri çəkilirdi məğlublar kimi. 

Öpdü pəncərəmdən ayrılıq dəmi, 

Nəfəsi şüşəmdə güllənib getdi. 

                                   1977-ci il. 

 

 

TORPAQ  SEVGİSİ 

75 yaşlı bağban  

Abbas Hüseynova ithaf edirəm. 

 

Kötük barmağında ovsun qaynağı— 

Quru çöp gül açır dəysə bu əllər. 

O elə sevir ki, daşı, torpağı 

Kor gözün işığı sevdiyi qədər. 

 

Loğman təbiətin dilini tapıb— 

Bilir çiçək dili, bilir ot dili. 

Onun nəfəsinə yaz nuru hopub, 

Dəysə, pöhrələrin qalmaz nisgili. 

Ürəyi neçə il zamanı yorsa, 

Çiçək dənizində çağlayasıdı. 

Duyğusuzun biri bir fidan qırsa, 

Oturub uşaq tək ağlayasıdı. 

 

Zəhmət ocağında elə bişib ki, 

Ömrü vaxt selində çox çətin sına. 

Ürəyi o qədər zərifləşib ki, 

Dönüb qızılgülün bir parçasına. 

 

Bir ümman yaşıl nəğmə yaradıb— 

Göydələn çinarlar zil pərdəsidir. 

Səsində elə bir həzinlik yatıb, 

Sanki yarpaq səsi, çiçək səsidir. 

 

Göylərin gözləri qəzəbdən dolsa, 

Qayğısını çəkər yarpağın belə. 

Qışın sazağında, imkanı olsa 

Sərilər üstünə torpağın belə. 

 

Güllər cilvələnib budaqlarında, 

Burda fəsillərin toyunu gördüm. 

Onun bəslədiyi gül bağlarında 

Payızla baharı qolboyun gördüm. 

 

Qisməti—quşların nəğmə leysanı, 

Zövq alır çiçəyin, gülün şehindən. 

Tanıya bilərmiş kol da insanı— 

Düymələr dil açır ilıq mehrindən. 

 

Qayğısı beləcə əriyər, itər, 

Dolanar hər kolun, gülün başına. 

Deyirəm, bəlkə də kök tutub bitər 

Toxumu o səpsə çaylaq daşına. 

                                     1981-ci il. 

ŞƏLALƏ 
 

Havalanıb bu dağların həvəsi, 

Havalanan haray kimi, qıy kimi. 

«Cahargah»ın «Mənsuriyyə» zirvəsi, 

Dərələrin bu dünyaya sözümü? 

 

Yaranıbdı cəngilərin çəmindən, 

İgidlərin nərəsi göy silkələr. 

Bu sədanın izi ilə gələn çən 

Ovsunlanıb elə burda mürgülər. 

 

Koroğlunun dəliləri yoldadır… 

Burda coşan Xan Eyvazın hirsimi? 

Qamarlayıb sal qayanı fırladır 

Haçaquyruq şeşpər kimi, kürz kimi. 

 

Nağılıymış bu dərənin qucağı, 

Muğamları hardan yığıb qoynuna? 

Fatma nənə yeddirəngli qurşağı 

Dolayıbdı bu gözəlin boynuna. 

 

Zirvələrin güzgülənən çağıdır— 

Büllur saçı axıb gedir əlindən. 

Nə qədər ki, «nazı yer-göy dağıdır», 

O qədər də asılacaq telindən. 

                                 1981-ci il. 

 

 

CIĞIRLAR 
 

Neçə bulaqların gözündən içib!.. 

Cığırlar yolçuya bələdçidirmi? 

Sıldırım dərədən, təpədən keçib, 

Dağa sarmanıbdı aşiqi kimi. 

                                      1972-ci il. 

XƏZƏLƏ  OD  VURUR  QOCA  BİR  QARI 
 

Bu qızıl payızın üzü sapsarı, 

Yaşıllıq köçübdür ev güllərinə. 

Xəzələ od vurur qoca bir qarı, 

Od vurur payızın son günlərinə. 

 

Çalır dəli külək vida zəngini, 

Yarpaq naxışlıdır çaylar, bulaqlar. 

Sanki yumaq üçün sarı rəngini 

Sulara tökülüb çimir yarpaqlar. 

 

Payızın qoşduğu sarı nəğməyə  

Yaşıl zəngulədir şam ağacları. 

Sarılıq bir qucaq azalsın deyə 

Xəzələ od vurur qoca bir qarı. 

 

Pozulub meşənin yaşıl düzümü, 

İtirib nazını bağçalar, bağlar. 

Payızın sonuncu ümidi kimi 

Yellənə-yellənə düşür yarpaqlar. 

 

Bu qoca qarının fikri dolaşıq, 

Ömrün payızını yaşayır indi. 

Bir vaxt gözlərində yanan gur işıq 

İndi köçüb gedən payız kimidi. 

 

 O da gəncliyində nurlu yaz idi… 

/Keçmişdən nələri yadına salıb?/. 

Onun da yarpağı oğul-qız idi, 

İndi çinar kimi yarpaqsız qalıb. 

 

Süpürür xəzəli fikirli, dalğın, 

Qolları avar tək gedir, qayıdır. 

Onun da bənizi payız tək solğun— 

Payızla elə bil ekiztayıdır. 

 

Titrək xəzəllərə od vura-vura 

Qarı bu payızı odlayacaqdı. 

Bu qışdan, kim bilir, gələn bahara 

Ağaclar, yoxsa o adlayacaqdı? 

 

Payızın qoşduğu sarı nəğməyə 

Yaşıl zəngulədir şam ağacları. 

Sarılıq bir qucaq azalsın deyə 

Xəzələ od vurur qoca bir qarı. 

                                   1981-ci il. 

 

 

BAHAR   SEVGİSİ 

 

Cilvəli dərədə toy büsatı var— 

Dağ məktub göndərib xına daşında. 

Kəndin söz-sovundan qaçıb cığırlar 

Qolboyun olublar bulaq başında. 

 

Subayların səbri tamam tükənib, 

Çəmənə cüt çıxan qızlar təklənib. 

Bir bulud zirvəyə elə söykənib 

Sanki dağ düşünür əli qaşında. 

 

Yenə şirinləşib nazlı kölgələr, 

Qan coşar, ürəyi sevgi silkələr. 

Görüşlər axşama bürünüb gələr, 

Gələr büllurlanıb yaz yağışında. 

 

Qocalar əsanı söykəyib küncə, 

Gözlüyü çıxarıb qoyublar dincə. 

Bir az qıvraqlaşıb onlar da məncə 

Ömür zirvəsinin ağ yoxuşunda. 

                                    1978-ci il. 

KƏNDDƏ  NOVRUZ  BAYRAMI 
 

Axşamın sevinci od tutub yanır— 

Bayram tonqalları qanada dönür. 

Birinin istəyi oddan tullanır, 

Bütün kənd uşağı inada dönür. 

 

Nə yaxşı bir ümman el yığnağından 

Bu sısqa çeşməmsiz yaşayır hələ! 

Qorxmasa o yanda yıxılmağından 

Tonqaldan hoppanar qocalar belə. 

 

Bu gecə sözlərə sığal çəkilər, 

Açılar gənclərin küsü düyünü. 

Bir qızı yorubdu «bir az gözlə»lər, 

Xınaya bükəcək bayram gününü. 

 

Budaqlar bürünər yaşıl sevincə, 

Göyərən səməni kövrək arzudur. 

Gəlin gətirərlər yazı bu gecə, 

Bu qız fəsillərin nazlı qızıdır. 

 

Dərdli sinələrin ovunar qəmi, 

Tonqaldan tullanıb gələr bu bahar. 

Bu gecə bir nəhəng çilçıraq kimi 

Kəndi dağ döşündən asıb uşaqlar. 

 

Yanan şam Leylini gətirər yada… 

Bahar nəğmələri tükənib bitməz. 

İçəri atılmış iri torba da 

Bayram sovqatını almasa getməz. 

Qapı arxasından söz püsüb biri 

Qəlbində xoş niyyət tutub sınayar. 

Qırmızı yumurta uduzub biri 

Bu işdə toyuğu günahkar sayar. 

 

Elə bil düşübdü kəndlərin bəhsi: 

«Görək qaranlığı kim yandıracaq?». 

Bu gecə yatmayan uşaq həvəsi 

Sabah siniflərdə mürgü vuracaq. 

 

Oxuyurdu bahar dərə dolusu— 

Şəlalə simliydi bu gün qayalar. 

Bu yazın əlində bulud dolu su— 

Qorxurdu düz-dünya birdən od alar. 

 

«Çiçəyi çırtlayar» nişanlılıarın— 

Xonçalı gündüz var, görüşlü axşam. 

Sinəmdə sevinci gələn baharın, 

Ömrün payızıyla qucaqlaşmışam. 

 

Bayram saxlancıdır süfrələrdəki, 

Gizli düyüncələr açılıb təmiz. 

Balınca söykənən babalar təki 

Yaza söykənibdir indi kəndimiz. 

 

Təbiət geyinir yaşıl kürkünü, 

İtiyi qayıdır göy meşələrin. 

Dözməyib altında ətir yükünün 

Boynu bükülübdü bənövşələrin. 

 

Kənd, -şamlar düzülmüş xonçaya bənzər, 

Dağlar qaldırıbdı qolları üstə. 

Bu gecə kəndimiz səhərə qədər 

Baharı gözləyər yolların üstə. 

                                 1982-ci il. 

                    

 

 

 

TƏBİƏTƏ  DEYİLƏN  AĞI 

    Varlığı təbiətə məhəbbətdən yoğrulmuş  

        professor Vahid Quliyevə 

 

Nəsillər yanında günahkarıq biz— 

Taladıq yağı tək daşı, torpağı. 

Tüstüdən boğulur mavi göyümüz, 

İndi buludlardan zəhrimar yağır. 

 

Yüz illik palıdlar odun, oduncaq, 

Yerin sinəsinə nə dağlar çəkdik! 

Bir yovşan kolu da əkmədik, ancaq 

Bütöv meşələri doğrayıb tökdük. 

 

Soyduq bu torpağın dərisini biz, 

Çəmənlər, çiçəklər saraldı, soldu. 

Quruyan bulaqlar—kor gözlərimiz, 

Kəsilən ağac yox, ömrümüz oldu. 

 

Yaşıl fidanları baltalayanda 

Biz öz kökümüzə balta çalmışıq. 

Bir çiçək əzəndə, gül tapdayanda 

Duyğumuzu əzib tapdalamışıq. 

 

Məhv etdik torpağın üstündə nə var, 

Yerin neçə qatı yaman gündədir. 

Quru kötüklərə çevrilib bağlar, 

Çaylar da, göllər də quruyub gedir. 

Ölümün ovcunda çırpınır Xəzər, 

Zəhər ləpələnir Kürdə, Arazda. 

İtirib nazını dərələr, düzlər, 

Dağlara yaz kimi gəlməyir yaz da. 

 

 

Kar oldu naləyə qulaqlarımız— 

Dözdük yerdən, göydən qalxan haraya. 

Təşnədir saf suya dodaqlarımız, 

Həsrətik bir udum təmiz havaya. 

 

Hərəmiz bir pöhrə, bir ağac qırsaq 

Dünyanı dərd-bəla bürüyəcəkdir. 

Bu yurdda torpağa daş da basdırsaq 

Şəhd əmib, nur əmib göyərəcəkdir. 

 

Faciələr bizə ibrət deyilmi? 

Yatan vicdanımız ayılmalıdır! 

Təbiət düşməni bir qatil kimi 

Bəşərin düşməni sayılmalıdır! 

                      07.03.1994-cü il. 

 

 

 

ÇOBANDIR DAĞLAR 

 

Mənə elə gəlir çobandır dağlar, 

Şimşəyi çiyninə sıxıb çomaq tək. 

Tufanda sürüsü azmasın deyə 

Kaha dodağında dillənir tütək. 

 

Buludları qəfil şaqqalar şimşək— 

Çəkər yapıncıdan çomağı dağlar. 

Sellər daş sürünü çoban iti tək  

Qatıb qabağına dərəyə qovar. 

 

Üstü bər-bəzəkli dəsmal yerinə 

Qoyar döş cibinə qaraquşu dağ. 

Duman qayğı kimi tutub gözünü— 

Olmaya bu gecə yağış yağacaq? 

 
Gecə canavarla vədələşəndə 
Dağlar yatmayıblar səhərə qədər. 
Balınc təpələrə dirsəklənərək 
Səksəkə içində mürgü döyüblər. 
 

Sıxar qar papağı gözləri üstə, 
Yellənər çən şərfi külək əsdimi. 
Dar gündə arxadır biri-birinə 
Dağlar qədirbilən çobanlar kimi. 

                                       1973-cü il. 
 

DƏRƏLƏR 
  
Dağın üz-gözünü cırıb ildırım, 
Dərə -ildırımın qəzəb məskəni. 
Hiddətli sellərdən dağ şırım-şırım, 
Sellər -bədöy köhlən, dərə -yüyəni. 
 

Dərələr -keçmişdən qalmış qalalar, 
Zamanmı yoğurub, yapıb daşları? 
Dağın gözüdürsə yaşıl talalar, 
Dərələr -dağların çapıq qaşları. 
 

Sal-sal qayalarla sellər elə bil 
«Çırtmadaş» oyunu oynar dərədə. 
Bu gur səs dərənin öz səsi deyil, 
Dağların nəğməsi qaynar dərədə. 
 

Duman dərələrdə gizlənər, yatar— 

Dərə düzə dönər sirli ovsunda. 
Burada dəlisov elə qartal var 
Hirslənsə qayanı ovar ovcunda. 
 

Dağlar dərələrə söykənir, durur— 
Dərələr dağlara əsa olubdur. 
Görsəniz göylərdə qartal qıy vurur 
Bilin ki, dərədə nəsə olubdur. 

                                  1971-ci il. 

DARIXMIŞAM 
 

Yorub məni eyni ötən ömür—gün, 

Gəlin gedək bulaqların üstünə. 

Cığır boyu gül—çiçəklə öpüşüb, 

Qalxaq sərin yaylaqların üstünə. 

 

O yerlərdə ətri gəlir daşın da, 

Çən bürüsün bizi dağın başında. 

Süfrə açaq bir gədiyin qaşında, 

Kabab düzək ocaqların üstünə. 

 

Nərgizlərə ovuc açaq şeh üçün, 

Yamaclara dirsəklənək meh üçün. 

Bir gözəllə sevişməyə beh üçün 

Dodaq sıxaq dodaqların üstünə. 

 

Qartalları salamlayaq zirvədə, 

Ayılaq ki, gecə düşüb bir vədə. 

Çoban bizi səsləsin ki, ay dədə, 

Bəsdir, enin oylaqların üstünə. 

 

Tofiq Yusif itirməyib gümanı, 

Kaş olaydım o dağların dumanı! 

Dolanaydım hər tərəfi, hər yanı, 

Səriləydim torpaqların üstünə. 

.2004-cü il. 

 

 

             DAĞLARDA 
 

Bu muzey dağlarda heyrətə dönən 

Gözəllik təbii qoruqdur burda. 

Hər qaya bir igid, hər sal bir ərən, 

Hər zirvə bir Dədə Qorquddur burda. 

 

Çən gəldi, güllərin üzü islandı, 

Dağlarda yaşamaq daha asandı. 

Qocanı dindirsən, qoca aslandı, 

Cavanı dindirsən, Boz Qurddur burda. 

 

Hər tərəf sehirdi, hər yan ətirdi, 

Cığırlar yamacda sətir-sətirdi. 

Bulaq Fizulini dilə  gətirdi, 

Şəlalə Cabbarı oxutdu burda. 

 

Keyidim çiçəkli yastanasında— 

Durmuşam Cənnətin astanasında. 

Günəş öz zəriylə göy hanasında 

Yeddirəng bir xalı toxutdu burda. 

 

Çağırsan qartallar hayına gələr, 

Buludlar üstünə noğul səpələr. 

Ağzını göylərə açan dərələr 

Hayları, qıyları çox uddu burda. 

 

Baxsan ürpəndirər səni sıldırım, 

Gəl gedək meşəyə layla çaldırım. 

Elə nərə çəkdi dəli ildırım, 

Dünyanı büsbütün qorxutdu burda. 

Dağlarda vüsal da yüngül ayaqdı, 

Qara qızların da açılır baxtı. 

Bir gözəl sevgiylə Tofiqə baxdı  

Alışıb ürəyi qor tutdu burda.                  

                     26.10.2004-cü il. 

 

 

 

 

 

O  DAĞLAR  YUXUMDAN 

ÇIXMIR  GECƏLƏR 

 

O dağlar yuxumdan çıxmır gecələr, 

Hər yanı çay-çaydı, bulaq-bulaqdı. 

Doğma ev-eşiklə oturub əgər 

Bir az da dərdləşsək, ağlayacaqdı. 

 

Yuxumda öpürəm daşı, torpağı, 

Əl edib çağırır hər bir yarpağı. 

Köçüb el-obası—sönüb çırağı, 

Sinəsi xal-xal –ocaq-ocaqdı. 

 

Güllər sevgi üçün əl açır mənə, 

Cığırlar tanış tək yol açır mənə. 

Meşələr: «Gəl!»--deyib, qol açır mənə, 

Dağların istəyi qucaq-qucaqdı. 

 

Qalyan bacaların tüstüsü yoxdur, 

Mətə təndirlərin istisi yoxdur. 

Burda ürəklərin hislisi yoxdur— 

İşığa yataqdı, nura yataqdı. 

                   

Çəməni xalıdır döşənmək üçün, 



Юмрцмцн пайызы 

 25 

Tamahım göynəyir bir kömbə üçün. 

Ay dodaq gəzənlər müşk əmmək üçün 

Bənövşə dodaqdı, nərgiz dodaqdı, 

 

Kimsəsiz hər döngə, dolay gileyli, 

Qayalar vurublar halay gileyli. 

Buludlar əriyir lay-lay gileyli. 

Gələn Tofiq idi, gedən qonaqdı. 

                           21.10.2004-cü il. 

 

 

GÖZƏLLİK DÜNYASI 

 

Bura yaşıl möcüzədir, möcüzə, 

Heyrətimin zirvəsinə çatmışam. 

Oturmuşam bir bulaqla diz-dizə, 

«Segah»ının ovsununa batmışam. 

 

Meşələri nəğmə dolu dünyadı, 

Dərə var ki, eşitməyib gün adı. 

Bir gözəli məni yaman qınadı— 

Ürəyimi təbiətə satmışam. 

 

Talaların göz muncuğu—bulaq var, 

Gül-çiçəyi dizlərimi qucaqlar. 

Məni elə sehirləyib  bu dağlar 

Bilməmişəm, ayaq üstə yatmışam. 

                                         1986-cı il. 

QƏBRİMDƏN   MƏHƏBBƏT   
GÖYƏRƏCƏKDİR 

MƏN  SƏNİ  İTİRDİM 
 

Dərəyə dağılan əks-sədamsan, 

Mən səni itirdim bir haray kimi. 

Eşqin zirvəsinə çata bilmədin, 

Döndün başqa səmtə bir dolay kimi. 

 

Hicranın oduna dözmək çox çətin, 

Bu, sənin qəlbinin işi deyildi. 

Özülü çürümüş bir məhəbbətin 

Divarı beləcə əyilməliydi. 

 

Mənzilə çatdımı məqsədindəki? 

Minnətli arzuna yetişmək üçün 

Burulğan üstündə addamac təki 

Mənim ürəyimdən adlayıb keçdin. 

 

Kim səni itirib-axtarasıdır? 

Axtar, tap özünü xatirələrdə. 

Ürəyin dağılmış quş yuvasıdır, 

Perikmiş ümidin dönərmi bir də? 

Kimsə öz yolunu dolaşıq salsa, 

Bəlkə də bəxtinə gün düşəcəkdir? 

Bir onu bilirəm  ocaq da olsa, 

Gözünün  buzundan üşüyəcəkdir. 

                                       1979-cu il. 
 

 

GƏLMİSƏN 
 

Gəlmisən… 

Gözümdə yaş gilələnib, 

Soruşma: «Gözlərin nə dolur belə??». 

Sənin yoxluğundan donmuş intizar 

Mehrindən əriyib yaş olur belə. 

                                     1970-ci il. 

GÖZLƏRİNİ  DÜYMƏLƏ 

 

Sən çiçək təşnəsi, gül şəhidisən, 

Elə yanağın da gül butasıdır. 

Ocaq gözlərinin girinə keçən 

Yazıq Kərəm kimi od tutasıdır. 

 

Çiyələk dodağın təzə dənzərib. 

Hördüyün hörükdür, yoxsa Gün zəri? 

Tapılmaz hüsnünə işıq bənzəri— 

Ulduz hikkəsindən çatdıyasıdır. 

 

Kipriyinlə gözlərini düymələ, 

Bu od-ocağına dözər kim elə? 

Dəlisov bir gəncə azca him elə, 

Qayanın dizini qatdıyasıdır. 

 

Heyif, sovulmuşam vaxt axarında!.. 

Həsrətimə  desən, qışın qarında, 

Qaya çarpanağı dırnaqlarında 

Quşqonmaz dağları addıyasıdır. 

                                      1978-ci il. 

                            

 

 

BU  ŞİRİN  YUXUNU  NECƏ  YOZAYDIM 
 

Bu şirin yuxunu necə yozaydım? 

Həsrətim toxtayıb bəxtəvərləndi. 

«Kərəmi» odunda yanan sazıydım, 

«Vağzalı» ruhuma hardan çiləndi? 

                          

Həyatda çatmadım bu xoşbəxtliyə, 

Bizi qovuşdurdu sirli yuxular. 

Bəlkə də dərd-səri ovudaq deyə, 

Gəlir ömrümüzə, gəlir yuxular. 

 

Mənim bahar sevgim çoxdan kiriyib— 

Ömrümün bağını payız talayır. 

Sənin gülşənini cəh-cəh bürüyüb, 

Mənim boz çölümdə bayquş ulayır. 

 

Gəldi yuxularda əvvəlin sonu, 

Bu şərbət beləcə içilməliydi. 

Bizim toyumuzun gəlinlik donu 

Elə yuxularda biçilməliydi. 

                              1982-ci il. 

 

 

İMKANIM  OLSAYDI… 

 

Siyirib çıxartdın məni dərdimdən— 

Qucağı beşik tək boş qaldı dərdim. 

İmkanım olsaydı kirpiklərimdən 

Ayaq izlərinə çəpər çəkərdim. 

Usta qəm əlində sarı simiydim, 

Bir himə bəndiydim hönkürüm, dinim. 

Özüm  öz içimdə qərib kimiydim, 

Özümü özümə qaytardın mənim. 

 

Dəyişdi günümün, ayımın köçü, 

Sevinc yuva qurdu diləklərimdə. 

İmkanım olsaydı bu qayğı üçün 

Səni saxlayardım bəbəklərimdə. 

 

Düşmüşdüm bir həsrət burulğanına, 

Ömrümü havayı çözələyirdim. 

İmkanım olsaydı dönüb qanına 

Səndə ömrün boyu dövr eləyərdim. 

                                          1982-ci il. 

NƏ  YAXŞI… 
 

Xəyalımda mavi dəniz… 

Sularında ay doğranıb çilik-yilik. 

Sahildən uzaq qərib bir sakitlik. 

Ulduzlar dənizin 

ləpə ovuclarında noğul kimiydi. 

Bu gecə dəniz nağıl kimiydi. 

Xəyalımda mavi dəniz… 

Ağ yelkənli bir qayıqda üzürdük biz 

qağayı kimi. 

Bir az əvvəl  

bağrına basmışdı dəniz səni— 

      sıxmışdı dalğa qollarının arasında. 

Ləpələr dodaq-dodaq, 

Saçların islaq-islaq. 

Yanağından, 

        dodağından, 

               saçından, 

                  bütün bədənindən 

öpüş damcılayırdı— 

      dəniz öpüşü. 

Elə bil çoxdan arzulayırmış bu görüşü. 

Gözlərinin qarasında 

dənizə vurğunluq vardı. 

Zirvələnmişdi həsədim, 

dəniz olmaq istəyirdim. 

Sonra… 

Çırpınıb çıxdın 

dənizin qoynundan— 

isti  qucaqdan çıxanlar kimi.             

Titrəyirdin hansı hissinsə altında. 

Görünürdü bütün incəliklərin  

yamyaş, namnazik donun qatında. 

Sığındın sinəmə soyuqdan. 

Nöqtə qoydun həsədimə. 

Duyğularım cövlan-cövlan, 

Damarımda od tutdu qan. 

Nə yaxşı  dəniz olmamışam, 

Nə yaxşı insanam, insan! 

Bir də…. 

Yaxşı ki, xəyallar varmış! 

Yoxsa xəstələr dəli olarmış! 

                              1982-ci il. 
 

 

NEÇƏ 
 

Sənsiz ümidimin qolları bağlı, 

Qovrulmayım necə, qovrulum necə?! 

Tükənib dilimin bahar nağılı, 

Sovulmayım necə, sovulum necə?! 
 

Bir hicran nəğməli dilə dönmüşəm, 

«Yanıq Kərəmi»də telə dönmüşəm. 

Elə yanmışam ki, külə dönmüşəm, 

Sovrulmayım necə, sovrulum necə?! 
 

Ürəyim dönmüşdü arzu köşkünə, 

Bəxtimin bu hicran düşdü püşkünə. 

Mən qala tikmədim, daxma eşqinə 

Yoğrulmayım necə, yoğrulum necə?! 
 

Göz yaşı—ürəyin həsrət hayıdır, 

Sənsiz ömür yolum dağ dolayıdır. 

Sinəmdən kükrəyən Araz çayıdır— 

Boğulmayım necə, boğulum necə?! 
 

Eşqin havasına qəzəllənmişəm, 

Naxış arzusuyla çözələnmişəm. 

Payızın ovcunda xəzəllənmişəm, 

Ovulmayım necə, ovulum necə?! 

                                       1982-ci il. 

SƏN  MƏNİ  SEVMİRSƏN 
 

Sən məni sevmirsən, buna haqqın var, 

Səmti bambaşqadır taleyimizin. 

Onsuz da bu eşqə yağasıydı qar, 

Yetim qalasıydı eşqimiz bizim. 

 

Sən çiçək dağında çağlar bir çeşmə, 

Qədərin  çoxdandır qurudub məni. 

Sevgimdən bir kəlmə demirsən, demə, 

Barı açıq denən sevmədiyini.  

 

Daha bu qayğılar, yanmalar nədir? 

Qəlbinin dediyi dilində dinsin. 

Mənim məşəqqətim hələ öndədir, 

Eh, sənin ürəyin bunu nə bilsin? 

Çox da ki, ümidim sənin əlində, 

Çox da həsrətimdən yonulmuş dağsan. 

Sən mənim eşqimin zirvələrində 

Qanadsız qartal tək çırpınacaqsan. 

 

Sevmirsən? 

Bir yolluq inandır, inan, 

Əl çək təmənnalı səxavətindən. 

Biryolluq alışıb kül olsun güman, 

Biryolluq bilim ki, sevilmirəm mən! 

                                            1982-ci il. 
 

 

GETDİN… 
 

Daha həsrətinlə uzanmaz günüm, 

Daha eşqimin də inadı keyib. 

Ümidi puç olan ürəyim mənim 

Bir daha sevməyə tövbə eləyib. 

                                   1982-ci il. 

GƏL  QURTAR  ÖMRÜMÜ 

KƏDƏR  ƏLİNDƏN 
 

Daha gözləməyə tabım  qalmayıb, 

Gəl qurtar ömrümü kədər əlindən. 

Bu dünya bəxtimə naxış salmayıb-- 

Könlüm aman çəkir qədər əlindən. 

 

Çoxunun düz yolu sığallı, hamar, 

Tikanlı cığırım dağa dırmanar. 

Sıxsan ürəyimi hicranın damar— 

Elə dad döymüşəm qəhər əlindən. 

 

Soyuq xəzri əsir cavan bağımda, 

Payıza dönmüşəm bahar çağımda. 

Sinəmin zəqqumu dil—dodağımda— 

Qaçmağa yerim yox zəhər əlindən. 

 

Diz çökdüm günlərim havayısında, 

Arzum qara geyib ümid yasında. 

Ömrüm xəstəxana çarpayısında  

Tükənir bir nurlu səhər əlindən. 

                                      1982-ci il. 

 

 

ÜSTƏ 

 

Sən elə bilirsən uzaqlığınla  

Yağışa dönərsən közümün üstə? 

Sən elə qışsan ki, sazaqlığınla 

Ocaq qalayırsan dözümün üstə. 

 

Sənsizlik içində səninləyəm mən. 

Xəyalın çiçəkdir, baxışım çəmən. 

Eşqin bəbəyimə çevrilən gündən 

Kipriyə dönmüsən gözümün üstə. 

 

Hicran uzaqdısa, vüsal şirindi, 

Özüm özüm boyda arzuyam  indi. 

Demərəm, demərəm yaram dərindi 

Yüz il xəstə yatsam üzümün üstə. 

 

İllərdən ağırdı hicran ayları, 

Təklikdən qıvrılır dağ dolayları. 

Arazdan savayı bütün çayları 

Bağlayın AYRILIQ sözünün üstə. 

                                         1982-ci il. 

ÜRƏYİMİ  QAYTAR 
 

Həsrətin dondurub bəbəklərimi, 

Gözümün buzuna heyrətmi etdin? 

Budaqdan ayrılmış bir yarpaq kimi 

Mənim ürəyimi qopardın, getdin. 

 

Düşübdür tərsinə küləyin yönü, 

İndi yağışlar da dəyişik yağar. 

Bilməzsən gözlərim ulduza dönüb 

Sənin pəncərənə həsrətlə baxar. 

 

Xatirə evindən elə gün olar 

Qərib yolçu kimi məni qovarsan. 

Sonuncu gümanım tək ona qalar, 

Deyərəm:--Nə yaxşı, dünyada varsan! 

 

Yalvarıb—yaxara bilmərəm sənə, 

Gedənə yaxşı yol arzulayarlar. 

Sənin ki, ürəyin qalıb özünə, 

Mənim ürəyimi özümə qaytar. 

                                  1974-cü il. 

BƏNDDİR 

 

Həsrətin sinəmdə ağrıya dönüb, 

Sovuşar, mehirli bir naza bənddir. 

Kövrək ürəyimə buludlar enib, 

Açılar, günəşli, nur yaza bənddir. 

 

Eşqinlə köklənən elə təbim var, 

Çağlasa, heyrətdən dünya mat qalar. 

«Yallı» havasına düzülüb dağlar, 

Dodağından qopan avaza bənddir. 

Yorğun baxışlarım tökülüb yola, 

Eşqin—ürəyimdə alınmaz qala. 

Anam deyəndə ki, evlən, ay bala, 

Deyirəm:--Ay ana, Gülnaza bənddir. 

                                             1973-cü il. 

 

 

NƏĞMƏLƏR 
 

Sənli nəğmələrim ürək yanğısı, 

Orda arzularım dil açdı, dindi. 

Sənsiz nəğmələrim ürək ağrısı, 

Sənsiz nəğmələrim qəribdir indi. 

 

Bir daha qayıtmaz itən ümidin 

Əlçatmaz uşaqlıq illəri kimi. 

Sən mənim eşqimi yaradan idin, 

İndi öz eşqimə yetim deyimmi? 

 

Daha nə harayla, nə səslə məni, 

Gözünü həsrətlə dikmə yollara. 

Oxumaq istəsən sevgi nəğməni, 

Oxu eşq yolunda ünvansızlara. 

                                   1974-cü il. 

SƏNSİZLƏMİŞƏM 

 

Günlərdən asılıb il ağırlığı, 

Sənsiz hər saatım həftədir, aydır. 

Büküb ürəyimə bu fağırlığı, 

Sən mənə günləri beləcə saydır. 

 

Gələr eşqimizin ətirli yazı, 

Çiçəklər açılar dəstəbədəstə. 

Atarsan bir yana qəmzəni, nazı, 

Məni saxlayarsan gözlərin üstə. 

Çövrünə ürəyim əbədi məskən, 

Əriməz ümidim, itməz gümanım. 

Səni bu dünyaya dəyişməzdim mən 

Əgər olmasaydı Azərbaycanım. 

 

Sevgimin Məcnuna dönən çağında 

Nəfəsini kəsib hicran yolunun, 

Şirin vüsalının xumarlığında 

Dolaram boynuma ipək qolunu. 

 

Xəyallar fikrimi aparır hara? 

Gözlərim önündə o dağ, o dərə. 

Bir nəğmə qoşaram gedən qatara, 

Təkərlər oxuyar sərnişinlərə. 

 

Günlərdən asılıb il ağırlığı, 

Sənsiz hər dəqiqəm həftədir, aydır. 

Büküb ürəyimə bu fağırlığı, 

Sən mənə anları beləcə saydır. 

                                   1975-ci il. 
 

 

 

SƏNƏ  MƏKTUB 

 

Mən—səhra susuzu, sən—büllur bulaq, 

Cadarlı dodağım üzünü cızar. 

Toxunsam, sinəndə yanar gur ocaq— 

Mənim  nəfəsimdə  vulkan odu var. 

 

Qanımda bir tufan çağlayar mənim, 

İldırım səsini içinə salar. 

Qəlbimdə bir həsrət ağlayar mənim, 

Zirvələr buluddan qara bağlayar. 

                           

Sinəmdə arzular pərəndən—pərən— 

Saçınmı dağılıb küləkli  gündə?  

Yazıq ürəyimi neçə kərə mən  

İtirim gözündə, tapım gözündə?! 

 

Yuxum xəyalının gözümə rəhmi, 

Yuxum qanadında gətirər səni. 

Ana balasını qoruyan kimi 

Ürəyim qoruyar məhəbbətini. 

 

Mən sənin eşqinlə işığam, nuram, 

Bu sevda könlümdə çırpınır quş tək. 

Sinəmi qayaya toxundurarsam 

Eşqimdən od alıb eşqə düşəcək. 

 

Bəxtim xəcalətdir öz günahından— 

Nə qədər qaralıb, yazıqlaşıbdır. 

Qorxub həsrətimin Kərəm ahından 

Ulduzlar daha da uzaqlaşıbdır. 

                                     1976-cı il. 

 

 

 

ALDANMIŞAM 

 

Gərək çıxmayaydın ömür yoluma, 

Gərək sən bu sayaq yaranmayaydın. 

Ürəyim istədi bir əlac uma, 

Zəhər həsrətini yarama yaydın. 

 

Gərək sevməyəydim … 

Bu, mümkündürmü? 

Gah nazlı baharsan, gah qarlı qışsan. 

Sən məni yandırıb bir ocaq kimi, 

Sonra… kösövümü tapdalamışsan. 

 

Donan yaş deyilmiş kipriklərində, 

Saxta ürəyini göstərdin demək. 

Gərək yanmayaydım … 

Yandım əlində, 

Sonra da atıldım kibrit çöpü tək 

 

Yarım kül olsa da, hələ yarım var, 

Yaşamaq eşqindən əlim üzülməz. 

Nə yaxşı yarıkül arzularım var, 

Tamam kül olmuşlar nə etsinlər bəs?! 

 

Nə yaxşı, nə yaxşı isbat elədin 

Sənin sevincin də, qəmin də qəlpmiş! 

Soyuq ürəyində dünyadan gizlin 

Dönüklük mərmisi qəlpələnibmiş. 

 

Ömür zülmə dönər, həyat zindana 

Ürək itirəndə öz ahəngini. 

Sənin dönüklüyün qalsın bir yana, 

Mənim aldanışım yandırır məni! 

                                       1982-ci il. 

 

SƏNSİZLƏYƏN  DƏRDİM 

 

Mən Tofiqəm, elə şamam 

Pərvanəsiz yaşamışam. 

O qədər sənsiz qalmışam 

Sənsizləyib indi dərdim. 

GƏLƏSİ  OLSAN 

 

Ömür karvanıma işıqlı yolsan, 

Sənsiz səadəti taparam kimlə? 

Bir zaman mənimçün gələsi olsan 

Saçını dararam kipriklərimlə. 

                                 1968-ci il. 
 

 

GƏLMƏDİN… 

 

Gözlədim yolunu bu gün nə qədər! 

Gəlmədin. 

Neyləyə bilərdim ki, mən? 

Dünən gətirdiyin tər bənövşələr 

Dikələ bilmirdi xəcalətindən. 

 

Gözlədim… 

Gözlədim… 

Gün axşam oldu,  

Gəlmədin, 

Bu sənin istəyin idi. 

Gözlədi… 

Gözlədi… 

Saraldı, soldu, 

Yazıq çiçəklərin günahı nəydi? 

                                   1982-ci il. 

GƏLDİN 

 

Gəldin… 

Gəlişinlə gül açdı qışım, 

İndi ümidim də çiçək-çiçəkdir. 

Bir az toxtayacaq dəli olmuşum— 

Ürəyim bir hovur dincələcəkdir. 

Sinəmdə sazaqlı bir çovğunuydu, 

Gəldin… 

Gəlişinlə dünyam sevindi. 

Gözlərim yollarda yol yorğunuydu, 

İtiyi tapılmış uşaqdır indi.  

 

Gəldin… 

Əllərində bənövşə dəsti, 

Bir yazın ətrinə bələndi könlüm. 

Gəldin… 

Gəlişinin məramı, qəsdi 

Hər nəsə, mən onun başına dönüm! 

                                            1982-ci il. 

 

 

ONDA  BİLƏCƏKSƏN  YAŞAMAQ  NƏDİR 

 

Sən hələ pöhrəsən, mən—qoca çinar, 

Yaşıl ümidlərin kövrəkdir hələ. 

Mənim cövhərimdə qışa dözüm var, 

Sənə yaz günəşi gərəkdir hələ. 

Nə payız görmüsən  nə də soyuq qış, 

Hələ bahar səni  bağrına basıb. 

Bəxtinə yağmayıb nə qar, nə yağış, 

Arzun ulduzlardan yelləncək asıb. 

Yanıb yaşamağa dözümün yoxdur, 

Həyat sənin üçün xulyadır ancaq. 

Bilirəm, ömründən gözləncin çoxdur, 

Dünya gözlərində röyadır ancaq. 

Sən hardan biləsən yaşamaq nədir? 

 

İnamın tunclanıb poladlanmasa, 

İlləri gövdənə düyünləməsən, 



Тофиг Йусиф 

 42 

Xəyalın ulduza qanadlanmasa, 

Ucalıb göyləri çiyinləməsən; 

Arzuyla, ümidlə budaqlanıb sən 

Torpağı özünə qala bilməsən; 

Bir nəğmə eşqiylə dodaqlanıb sən 

Küləyi heyrətə sala bilməsən; 

Dərdin köklənməsə Araz üstündə, 

Həsrətin sinəndən havalanmasa, 

Məşəqqət çəkməsən muraz üstündə, 

Gözündə qəm, kədər yuvalanmasa, 

Hardan biləcəksən yaşamaq nədir? 

 

Dizini torpağa söykəyib qalxsan, 

Yapışsan Günəşin nur ətəyindən; 

Bilsən ki, nəyisə qoruyacaqsan 

Yalquzaq ağızlı qış küləyindən; 

Yayın bürküsündə təngisən əgər, 

Su içmək ümidin buluda qalsa; 

Dünyayla davada ləngisən əgər,  

Bir nadan yolunu yanından salsa; 

Hələ bərkiməmiş, hələ bişməmiş 

Həyat yollarında üşəndin bəlkə; 

Niyə gəldiyini başa düşməmiş, 

Niyə getdiyini düşündün bəlkə; 

Onda biləcəksən yaşamaq nədir. 

                                      1982-ci il. 

 

 

 

SƏSİNƏ  MÖHTACAM 

 

Bir vaxt titrək əlin ovuclarımda, 

Bir vaxt hörüklərin şəlaləm idi. 

Bir vaxt binə idim arzularında, 

Səsinə, səsinə möhtacam indi. 

 

O zaman bu dünya bizimdi ancaq, 

O zaman arzular yetim deyildi. 

O zaman bizimdi su, hava, torpaq, 

Səsinə, səsinə möhtacam indi. 

 

Sığala yatmayır xatirələrin— 

Gözümdə, könlümdə pərən-pərəndi. 

Bir vaxt sənin idim, mən yalnız sənin, 

Səsinə, səsinə möhtacam indi. 

 

İndi  aramızda Araz çayı var, 

O tay səninkidi, bu tay mənimdi. 

Bir vaxt qovuşacaq doğma torpaqlar, 

Səsinin möhtacı olsam da indi. 

                                  1983-cü il. 

  

               

TƏRƏDDÜD 

 

Ərimə bəlkələr qeylü-qalında, 

İnadlı ürəyim vüsal acıdır. 

Enişli-yoxuşlu ömür yolunda 

Tərəddüd  naməlum yol ayrıcıdır. 

 

Arası qədərdir «yox» ilə «hə»yin, 

Tərəddüd şübhənin yanan közüdür. 

Donan tərəddüddür sərhəd dirəyi— 

Bilmir ki, vətəni hansı üzüdür. 

 

Nə inkar eləyər, nə təsdiqləyər, 

Təzadlar içində əsər yarpaq tək. 

Nə buluda dönüb yağış çiləyər, 

Nə də açılar ki, gün üzü görək. 

 

Sevgimi, nifrətmi onda yurd salıb? 

Sual dərəsində boğulub hayı. 

Arazın suyu tək əlacsız qalıb 

Gah o tayı öpər, gah da bu tayı. 

 

Qanda dövr eləyər, heyrət doğurmaz, 

Ziddiyyət içində açılmaz donu. 

Nə çovğunlu qışdı, nə çiçəkli yaz, 

Sərsəri eləyib bəlkələr onu.            

                             1982-ci il. 

 

 

MƏNİM  EŞQİM 

  

Qasırğa eşqimlə coşan çaymışam,  

Sinəmdə həsrətin burulğanları.      

Bir ömrə bərabər ömür saymışam  

Səninlə qolboyun, vurğun anları.  

    

Mən istək acıyam, eşq tamarzısı, 

Ürəyim bir dəli sevdaya təşnə.  

Sən—tale  qisməti, alın yazısı, 

Sənsiz bu həyat da, ömür də heç nə!.. 

 

Ətrin utandırır tər bənövşəni, 

Qızılgül pərtlikdən qızıl qan kimi.  

Mənim öz eşqimdir beləcə məni 

Döndərir başına bir qurban kimi.  

                              10.01.1995-ci il. 

BU SEVDANI 
   

Ağlar günlərə qoyduq,  

Ağlayaq bu sevdanı. 

Taleyin soxası tək 

Saxlayaq bu sevdanı. 

 

Dözmədik dözülüncə, 

Bezdirdik bezilincə. 

Sızlatdıq üzülüncə 

Bədayaq bu sevdanı. 

 

Yasa binəmiz kimi, 

Dərdə nənnimiz kimi, 

Dağlı sinəmiz kimi 

Dağlayaq bu sevdanı. 

 

Tükəndi səbrimiz tək, 

Kəsildi səmrimiz tək 

Oxlanmış ömrümüz tək 

Oxlayaq bu sevdanı. 

 

Könlün qarlı qışıymış— 

Kimsə qarğamışıymış, 

Tanrının qarğışıymış, 

Qarğayaq bu sevdanı. 

 

Sınan bir tişə kimi, 

Ovulan şüşə kimi, 

Solan bənövşə kimi 

Yox sayaq bu sevdanı. 

 

Ürək düşüb zillətə, 

Tabım yoxdur möhnətə. 

Ömürlük bir həsrətə 

Bağlayaq bu sevdanı. 

 

Dünya mənə qasırğa, 

Hicran—əbədi sırğa. 

Aramızda sırsıra, 

Qar sayaq bu sevdanı. 

 

Nəfəsin alov geyib—    

Dil-dodağım keyiyib. 

Biz yenidən nə deyib  

Yoxlayaq bu sevdanı? 

         29.11.1994-cü il. 

 

 

 

 

SEVGİ 
 

                         «Ümidi  puç olan ürəyim mənim 

                         Bir daha sevməyə tövbə eləyib». 

 

Səni görən gündən vuruldum, gülüm, 

Eşqim tufanıymış yarı yaşımda. 

Tövbə eləmişdi sevməyə könlüm, 

Bəs nə təlatümdür qarğanmışımda?! 

 

Bəlkə yaranmısan sevgidən elə?! 

Bəlkə taleyimə qismətsən nurdan?! 

Sənin nəfəsinin dəydiyi gülə,  

Çiçəyə də mənim ürəyim qurban!  

 

Hissim gah yanar od, gah soyuq qarmış,                               

Məhəbbət çağlarmış göz yaşımda da.  

Səndə ki bu qədər gözəllik varmış  

Səni sevərdim mən yüz yaşımda da!                                                                    

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

NAHAQ  AĞRIDIRSAN  MƏNİ  SƏN  BELƏ 

Onsuz da şairlər dərd dünyasıdır, 

Nahaq ağrıdırsan məni sən belə.  

Gözlərim Kür boyda yaş dəryasıdır, 

Nahaq ağrıdırsan məni sən belə.   

 

Ömrümün hər günü ağır sitəmdir,  

Damarımdan axan qan deyil, qəmdir.  

Ağrılar sinəmdə çitəm-çitəmdir, 

Nahaq ağrıdırsan məni sən belə. 

 

Könlün saf istəyə naşıymış yoxsa? 

Qismətim bir eşqin qışıymış yoxsa? 

Sinəndən asılan daşıymış yoxsa? 

Nahaq ağrıdırsan məni sən belə. 

 

Bəlkə qəlbin özgə, dilin özgədir? 

Üzündəki işıq nurdan bəlgədir? 

Yoxsa məhəbbətin adi kölgədir?! 

Nahaq ağrıdırsan məni sən belə. 

 

Həsrət çovğunuyla söndürüb məni, 

Ağlar bayatıyla dindirib məni, 

Kərəmə, Qəribə döndərib məni, 

Nahaq ağrıdırsan məni sən belə. 

 

Eşqinə canını qıyan tapılsa, 

Əhdini qanıyla yuyan tapılsa, 

Sevgini Tofiq tək duyan tapılsa, 

Bürü ürəyimə çəni sən belə, 

Ağrıt da, öldür də məni sən belə. 

AD  GÜNÜN  MÜBARƏK  

Ruhiyyə üçün 

 

Büllur bulaq kimi ürəyin duru, 

Üzündə-gözündə bir yazın nuru. 

Qəlbini dünyanın buzundan qoru, 

Sən hələ qönçədə uyuyan çiçək,             

                       Ad günün mübarək! 

 

Sinəndə duyğular süslü bənövşə, 

Üstünə nə qırov, nə də çən düşə. 

Səadət bəxtini öpə həmişə, 

Arzundan ömrünə hörülə çələng, 

                       Ad günün mübarək! 

 

Gözəl nişanlınla nur toyun ola!.. 

«Vağzalı» çalınan bir oyun ola!.. 

Tofiq «o gözəllə» qolboyun ola, 

Oynaya toyunda bəxtəvərlər tək. 

                       Ad günün mübarək! 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

2

8

.

05.1995-ci il.  

 

 

 

BAŞINA  DÖNÜM 

              

Sən məni sevirsən, mən də ki, səni, 

Burda nə günah var, başına dönüm?! 

Qanamış qəlbinə sıxma gecəni, 

İşıqlı sabah var, başına dönüm!           

  

Az göz yaşı axıt, az möhnət elə, 

Sən özün-özünə mərhəmət elə. 

Köksün ki, doludur məhəbbət ilə 

Səndə səcdəgah var, başına dönüm! 

               

Dünya qan iştahlı, insan məkirli, 

Ürəklər natəmiz, vicdanlar kirli. 

Sən ha dözümlü ol, sən ha səbirli, 

Ölüm var, gorgah var, başına dönüm!  

  

Qəm sənə gülməmiş, gül qəmin üstə, 

Bağrını pardaxlar gül qəmin üstə. 

Sızlama «Zarıncı», «Dilqəmi» üstə, 

«Şur» var, «Cahargah» var, başına dönüm! 

  

Dörd-bir yanımızı bürüyübdü şər,                                                                             

Bir şərin odunda bir mahal bişər.  

Dəli olmayıb ki bu boyda bəşər,  

Kərəm var, pənah var, başına dönüm!   

  

İlanlar qıvrılıb dünya malında,  

Dərd-səri az deyil adi kolun da.  

Ömür dediyimiz əzab yolunda  

Min qada, min ah var, başına dönüm!  

 

Bu zülmün kəndiri üzülən deyil,  

Zamanla mənimki düz gələn deyil.  

Dünyanın donqarı düzələn deyil  

Nə qədər tamah var, başına dönüm! 

   

Tofiqdən inciyib, küsdün bir ara, 

Məndə nə günah gəz, nə pislik ara. 

Gecəni gündüzə, mıxı mismara 

Döndərən Allah var, başına dönüm! 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Тофиг Йусиф 

 50 

 

 

RUHUMUZ  SEVİŞƏCƏKDİR 

 

Sevgidən xəlq edib səni yaradan, 

Görsə, eşqə düşər qaya da, daş da.  

Məhəbbətdir axan damarlarından, 

Dəli eləmisən məni bu yaşda. 

 

Aldığım nəfəssən, içdiyim susan, 

Ürəyimsən mənim, gözümsən mənim. 

Arzusan, vüsalsan, hissən, duyğusan, 

Sən özgə deyilsən, özümsən mənim. 

 

Sevdam qəbrimdə də çətin uyuyar, 

Torpağa dönəndə, gülük, çiçəyik. 

Mənim bu sevgimdə əbədiyyət var- 

Ölsək, ruha dönüb sevişəcəyik. 

1995-ci il. 

 

           

İSTƏYİN  İLĞIMMIŞ 

 

İstəyin ilğımmış, mən aldanmışam, 

Həsrətin hissimin alov köynəyi.       

Uğursuz eşqində elə yanmışam.       

Bir ömür sağaltmaz belə göynəyi, 

 

Sən yay bürküsündə yanar bir ada, 

Yandım yanında da, uzağında da. 

Vəslin--dərələrdə əriyən səda, 

Xəyalın gözümün kədər eynəyi. 

 

Bu necə bahardı gülşəni solub? 

Bu necə bulaqdı gözü tutulub? 

Dərdin caynağında didilib, olub 

Qəlbim tox pələngin ağız çeynəyi 

GETMƏ 

 

Getmə, duyarlar ki, sevilmisən sən, 

Saçın barmağımla daraqlanıbdı. 

Səni kitab kimi oxumuşam mən, 

Ürəyin hissimlə varaqlanıbdı. 

   

Getmə, yuxuların mənlənər sənin, 

Səsim qulağında ünlənər sənin. 

Gözün dumanlanar, çənlənər sənin, 

Görərlər gözlərin soraqlanıbdı.                                                              

 

Bilərlər nəfəsim dodağındadır, 

Sirr dolu pıçıltım qulağındadır. 

Ürəyim namənin yarpağındadır— 

Eşqin ürəyimdə qaysaqlanıbdır. 

 

 

HAÇALI  YOL 

 

Qəmin çox soyuqmuş sazaqlı qış tək    

Gözlərin dəryaymış dərindən-dərin.     

Ürəyim çırpınır yaralı quştək                

Düşüb arasına kipriklərinin. 

 

Tənə pərdə olub girib araya,       

Qınaq kəməndində qalıb eşqimiz. 

Arzu hara çəkir, fikir haraya? 

Bəlkə bu sevdanı yetim qoyaq biz?!     

 

Bəs onda ürəyi necə ovudaq? 

Ürək  ki, ağıla məhəl qoymayır.                                                                 

Bizə eşqimizdən alışan ocaq 

Tüstüsünü qıyır, odu qıymayır. 

 

Bir ömrün haçalı yoluna bir bax! 

İmkan da qalmayıb dönəsən geri. 

Birində yığılıb el qınayacaq, 

Birində sərhəddir ömrün illəri. 

 

 

UYUT  MƏNİ 
 

Vüsalının xumarında  

Uyut, gülüm, uyut məni.  

Çıxar dərdin ocağından-- 

Soyut, gülüm, soyut məni. 

 

Ürəyimdə göynəyir qan, 

Qəhqəhəylə gülür hicran. 

Sən bu qəflət yuxusundan 

Ayılt, gülüm, ayılt məni. 

 

Mən bir həsrət dəniziyəm, 

Bəxt sarıdan sac üzüyəm. 

Nəfəsinin acgözüyəm, 

Doyurt, gülüm, doyurt məni. 

 

 

SƏNSİZ 

İnan sədaqətə, inan varlığa 

Viranə görünür buralar sənsiz.  

Salır xəyalımı intizarlığa. 

Məni kim bu qəmdən aralar sənsiz. 

                       Aşıq Şəmşir. 

Həyatın əlində sığal daşam mən, 

Qovzanıb hicrana atılmışam mən. 

Savaba batmışam-satılmışam mən 

Sənin gözlərinə səndən xəbərsiz, 

Yaman kövrəlmişəm bu günlər sənsiz! 

Axşamlar düşəndə bilmirəm niyə              

Bu yollar üz tutur sizin küçəyə? 

Tamahlı duyğumda döndün külçəyə, 

Hissim şahə qalxıb cilov-yüyənsiz, 

Yaman kövrəlmişəm bu günlər sənsiz! 
 

Sınıb ürəyimin vüqarı, əzmi, 

Alıb hikkəsinə qanım nəbzimi. 

Kiridə bilmirəm dilbilməzimi, 

Qalıb aydınlıqsız, qalıb gəyənsiz, 

Yaman kövrəlmişəm bu günlər sənsiz! 
 

Günəşin işığı azalıb niyə? 

Yazın yaraşığı sozalıb niyə? 

Guya az nazlıydı, naz alıb niyə 

Xəyalın gül açıb bağsız, çəmənsiz, 

Yaman kövrəlmişəm bu günlər sənsiz! 
 

Qəminin qışında əsənəm elə, 

Nə vaxt barışaram küsənim ilə? 

Əgər olmasaydı süsənim belə, 

Mən necə olardım, necə? süsənsiz? 

Yaman kövrəlmişəm bu günlər sənsiz! 
 

Yanan da ürəkdir, elə donan da, 

Yaxşı da ürəkdir, elə yaman da. 

Dünən xatirəyə dönür bir anda,  

Ömrümüz urvatdan düşər dünənsiz, 

Yaman kövrəlmişəm, bu günlər sənsiz! 

Açılmaz sinəmdə düyünlər sənsiz,            

Həyatın addımı yeyinlər sənsiz.               

Bulud şaqqalanıb, göy inlər sənsiz,         

Yaman kövrəlmişəm bu günlər sənsiz! 

Ölüb-dirilmişəm bu günlər sənsiz! 

                                        1982-ci il. 

NƏ  YAXŞI  GƏTİRDİN 
         
Ömrün bu çağında gözüm qamaşdı 

Yanarmış ümidin çırağı belə. 

Şəlalə arzular çalxandı, daşdı, 

Su içdi təşnəlik qurağı belə. 

 

 Şərməndə düşmüşdü başsız gümanlar, 

Gözə tor çəkmişdi ahlar, amanlar. 

Sevdasız könlümü duyub kim anlar? 

Anlasın saralmış varağı belə. 

 

Odumdan bulaqlar alovlanardı, 

Dərdimdən od tutub daş da yanardı. 

Hissim kəmənddəydi, cilovlanardı 

Bədöy köhlənlərim durağı belə.  

 

Mənzili uzaqmış bu yorğun köçün, 

İlləri həsrətin gözüylə ölçün. 

Ürəyim əsirdi bir sevda üçün,  

Əsərdi nanənin yarpağı belə. 

 

Ömrün bu çağı da çağlağan imiş, 

Demə payıza da nur yağan imiş. 

Mənim ürəyim də ağlağan imiş--  

Görmüşdüm dağlarda torpağı belə. 

 

Həsrətim hissimi keymişdi mənim, 

Ağrım sol çiynimi əymişdi mənim. 

Kökümə bir balta dəymişdi mənim, 

Dağı yandırmışdı budağı belə 

 

Gözüm gözlərindən ayrı düşəli 

Fikrim sisli idi, sözüm şüşəli. 

Ürəyi hicrandan ağır şələli  

Kim çəkə bilərdi bu dağı belə?! 

 

Həsrətin sinəmdə tunc-tunc olmuşdu, 

Kədərim köksümə balınc olmuşdu. 

Eşqim öz başıma qaxınc olmuşdu, 

Nə yaxşı gətirdin sorağı belə! 

                                 1982-ci il. 

 

  

GƏRAYLI  ÜSTÜNDƏ 

HƏSRƏT  NƏĞMƏSİ 

 

Sən həsrəti istəmirdin, 

Niyə belə eləmisən? 

Kiriməyib deyən dərdin— 

Gözlərinə şəlləmisən.             

 

Bu hicrandan ürək naçaq, 

Arzu qaçaq, ümid qaçaq. 

Sinəmdəki gümana bax, 

Şübhələrə bələmisən.         

  

İnadından gəl əl götür, 

Duyğuları dilə gətir. 

İnamımı kələ-kötür 

Torpaq kimi belləmisən. 

   

Bu nə sayaq intizardı 

İlk anından od qopardı? 

Bir işıqlı dünyam vardı— 

Yox etmişdin ələmi sən. 

   

Sən getmədin, axı, necə 

Ürəyinin istəyincə-- 

Çiçəkmisən xəfif, incə, 

Ləçəkləri piləmisən? 

 

Baxışında yaz nuru var, 

Baxsan güllər pardaxlanar. 

Nəfəsindən tonqal yanar— 

Od-alovla siləmisən? 

 

Xəyalını nurlu görcək 

Açılıbdı bu gül-çiçək. 

Mehirini buludlar tək 

Çəmənlərə çiləmisən. 

 

Mən deyiləm sən deyən mən, 

Sən məndəsən, səndəyəm mən 

Eşqim- çeşmə, sən də yəmən, 

Öz suyunu lilləmisən 

 

O qədər coşub-daşmısan 

Bütün sədləri aşmısan. 

Taleyinlə barışmısan-- 

Sahilində gölləmisən.  

 

Vüsalından uçqun uça, 

Əzə məni dönəm xınca. 

Bu arzunun arxasınca 

Gözlərini zilləmisən. 

Ömrümüzə daşdı dəyən, 

Qapımızı qışdı döyən. 

Öz odunda yanıb deyən 

Öz qorunu külləmisən. 

 

Hicranımız sapandlanmaz, 

Yetim sevgi qanadlanmaz. 

Könlün niyə inadlanmaz 

Sən dözümə köləmisən? 

 

Yuxuların xoş halına 

Yaxşı çatır vüsalına. 

Gözlərimdə yer salına… 

Bürünərsən tüləmi sən? 

 

Mən qaçmazdım gərəyimdən, 

Xoş gününün gərəyi mən. 

İlişmişəm ürəyimdən-- 

Sehr dolu cələmisən? 

 

Üstümüzü payız alıb, 

Ömrümüzün nəyi qalıb? 

Sən Tofiqi bəndə salıb 

Niyə qəmi selləmisən? 

                     1982-ci il. 

 

 

ƏKSİNƏLİK 
 

Bir möhnətdən od geymişik-- 

Yanan mənəm, yaxan sənsən. 

Ömür adlı bir zirvədən  

Enən mənəm, qalxan sənsən. 

Sıxmır səni bu qəriblik? 

Bir taledən əsən yelik. 

Dərə boyu daşan selik— 

Coşan mənəm, axan sənsən. 

 

Sənli keçən günüm indi 

Hava, su tək gərəyimdi. 

Ovcumuzda ürəyimdi, 

Açan mənəm, sıxan sənsən. 
 

 

Su olmuşam, od olmusan,        
Söndürmüşəm, od almısan.      
Gözlərimdə  yurd salmısan--    
Görən mənəm, baxan sənsən.  
 

Od yandırmaz öz külünü,         
Bülbül sevər öz gülünü. 
Qovuşuğun özülünü 
Quran mənəm, yıxan sənsən. 
 

Bu nə arzu, bu nə istək, 
Həsrətindən dolub ürək. 
Yağır leysan, çaxır şimşək- 
Yağan mənəm, çaxan sənsən. 
 

Baxmır ağlın dediyinə,                   
İnad qəlbin dindi yenə.  
Haqlı-haqsız indi yenə 
Qaxınc mənəm, qaxan sənsən. 

                                   1982-ci il. 
 

 

SƏNİ  GÖZLƏYİRƏM 
 

Bu gecə yuxuma gəlmişdim, gülüm, 
Gəlmişdin bürünüb qırmızıya sən. 

Saçını üstümə sərmişdim, gülüm, 
Məni qoruyurdun düşüncələrdən. 
 

Özümü unudub itib-batmışdım 
İpək tellərinin dalğalarında. 
Köksümdə bir elə ocaq çatmışdın 
Od tutub yanırdı hissim qanımda. 
 

Sıxıb dodağıma gül nəfəsini 
Toxtatdın tamarzı ümidlərimi. 
Səni gözləyirəm, sevgilim, səni, 
Gələsən yuxuma gəldiyin kimi! 

EYNİLİYİN  HEYRƏTİ 
 

Bəxtin quzeyində bu nur nə idi? 

Qaytardın xəyala dönmüş anları. 

Mənim o həyatım əfsanə idi, 

Mən belə deyildim o zamanları. 
 

Ömrümün mürgülü günləri oyaq, 

Təpədən-dırnağa elə osan sən. 

Bax elə o sayaq, danış o sayaq, 

Qayıdım, qayıdım o həyata mən. 
 

Bulaq baxışından qaynayıb axır 

Ömrün bu çağına həzin təsəllim. 

Sənin gözlərindən boylanıb baxır 

Bəxtəvər naxışlı ötən illərim. 
 

Öz sirli hökmü var hər gələn anın, 

Bəxtimin yanarmış ulduzu belə. 

Vallah, oxşamazdı qızıl almanın 

O biri üzünə bu üzü belə.  
    
Tale ki, yaradıb səni bu sayaq 

Gərək bu dünyadan razı qalım mən. 



Тофиг Йусиф 

 60 

Səni sehirləyib, ovsunlayacaq 

O dəli könlümü hardan alım mən?! 
 

Sən elə yandırdın, yandırdın məni 

Bilmirəm nə edim, nə deyim, axı? 

Heyrət sazağında dondurdun məni,  

Açmasan, açılmaz bu keyim axı!                                                                
 

Bəxtin quzeyində bu nur nə idi? 

Qaytardın ünyetməz, uzaq anları. 

Mənim o həyatım əfsanə idi, 

Mən belə deyildim o zamanları… 

                                          1982-ci il. 

GÖZÜM  GÖRƏ-GÖRƏ 

 

Uzanır həsrətin yolları hələ, 

Uzanır ümiddən gümana qədər. 

Yandır bəbəyimi baxışlarınla 

Yandır, intizarın yanana qədər. 

 

Açılmaz arzumun vüsal qönçəsi, 

Kor qalar inamım şirin vəslinə. 

Bürküdən boğulan bir yay gecəsi 

Düşər ürəyimin payız fəslinə. 

 

Küsərəm ömrümün qərib günündən— 

Qüssə, qəm gətirər, səni gətirməz. 

Dünya tac qoyubdur eşqin gülündən, 

Mənimsə çəmənim bir gül bitirməz. 

 

Bu eşqin ocağı çox çətin soya, 

Həsrət zirvəsinə ucalıram mən. 

Fikrimdə, hissimdə sənli bir dünya 

Gözüm görə-görə qocalıram mən. 

HƏSRƏT 

 

Həsrətin mənimlə ömür yoldaşı— 

Sinəmdə döyünür ürəyim kimi. 

Sən mənə yaxınsan göz yaşlarım tək, 

Uzaqsan məhəbbət mələyim kimi. 

 

Dilimsən, dodağam, aramızda sədd, 

Hicran gədiyində keçilməz sərhəd. 

Varlığım həsrətdir, yoxluğum həsrət, 

Həsrət suyum kimi, çörəyim kimi. 

 

Arzular həsrətdən boy atıb qalxar, 

Həsrətin qoynunda şirin büsatlar… 

Yaxşı ki, sən varsan, həsrətin də var! 

Mən gözəm, həsrətin bəbəyim kimi. 

QƏBRİMDƏN  MƏHƏBBƏT 

GÖYƏRƏCƏKDİR 

 

Mənim sevgim dəli, ürəyim dəli 

Bu eşqi başıma kim qaxır, qaxsın. 

Ötərgi çisəyi istəmirəm mən, 

Yağır, gürşad yağsın, ildırım çaxsın. 

 

Dağın dağ eşqinə dağ qəlbi gərək, 

Dərya çalxalanırsa, o sevir demək. 

Sızqa dağ çayları—sevdasız ürək, 

Sevirsə, dağ çayı çağlayıb axsın. 

 

Zirvələr dumanla bağrıbadaşdır, 

Sevməyən mələk də soyuq bir daşdır. 

Neynirəm vüsalı gözləri yaşlı?! 

Ondansa qoy məni həsrətin yaxsın. 

 

Püskürən vulkanlar sevən ürəkdir, 

Sevsə, qayalar da dillənəcəkdir. 

Baxışlar soyuqsa, kimə gərəkdir? 

Gözlərdən dünyaya Günəş, Ay baxsın. 

 

Mənim kədərimin bəxti çox yeyin, 

Sevincim küsəyən, dönük, ərköyün. 

Bir vaxt başdaşıma: «Sevirəm!» -- deyin, 

Qəbrimdən məhəbbət göyərib qalxsın. 

1995-ci il. 

DƏYİŞDİN 
 

Sən mənim gözümdə ulduzdan təmiz, 

Çiçək gözündəki şehdən duruydun. 

Sən mənim gözümdə aylı bir dəniz, 

Göylərdən süzülən Tanrı nuruydun. 

 

Kirimiş qəlbimdə keymişdi qəhər, 

Mürgülü dərdimə quçaq olmuşdun. 

Başına dönürdüm hər axşam – səhər— 

Mənə pir olmuşdun, ocaq olmuşdun. 

 

Səni nərgiz bildim, bənövşə bildim. 

Ətrin dodağımda, dilimdə hələ. 

Sən necə, sən necə dəyişə bildin 

Əlinin istisi əlimdə hələ?! 

 

Dəyişdin, bir sevda boynunu burdu, 

Dəyişdin payızın havası kimi. 

Dağıldı bir eşqin yuvası, yurdu, 

Dağıldı qaranquş yuvası kimi. 

Mən elə bilirdim saf bir bulaqsan, 

Suyun şərbət imiş… zəhərli şərbət. 

Sən—ürəyin boyda meyxoş qılıqsan, 

Mən—ürəyim boyda sevgi məhəbbət. 

 

Bu, sevgi deyildi, zəncir gəmirən 

Allahsız- bəndəsiz bir dəliydi bu. 

Minillik bərəni-bəndi sümürən, 

Dərəni laxladan dağ seliydi bu. 

 

Səninsə ürəyin sınıq bir körpü, 

Bu selin qanadı toxundu, uçdu. 

Gözlərin-- hamının baxdığı güzgü, 

Varlığın büsbütün günahdı, suçdu. 

 

Əlbət qol açmısan çox sarmaşığa, 

Həvəslər şəhdindən güllənib gedib. 

Çətin öyrənərsən bir də işığa— 

Yorğun duyğuların lillənib gedib. 

 

Sən mənim sinəmdə mərmi qəlpəsi, 

Bəxtimə atılan qara daş oldun. 

Sən, - özün-özünün quru kölgəsi, 

Nəfsinə qul oldun, qaravaş oldun. 

 

Könlümdən od qalxır, alov yüksəlir, 

Gör kimə inandım, ay Allah, kimə ?! 

Dünyada bir sənə yazığım gəlir, 

Bir də öz didərgin məhəbbətimə. 

                            17.01.1996-cı il. 
 

 

 

KAİNAT  MƏHƏBBƏTDİR 

Kainat—eşq aləmi, 

Hər gün sevgi günüdür. 

Günəş gündüzün günü, 

Ay gecənin günüdür. 

 

Sevgisi olur dərin 

Ürəkdən sevənlərin. 

Eşqlə ötən dəmlərin 

Hər gecəsi, günü--dürr. 

  

Yer Günəşin vurğunu, 

Ay--bir sevda yorğunu. 

Tanrı qurub qurğunu— 

Günəşlə Ay günüdür. 

        04.09.2004-cü il. 

AYRILIQ 
 

Hicran pərdələndi konül tarına, 

Vüsal sevən üçün ömrə əvəzdir. 

Bir şair eşqinin əzablarına 

Sənin adi qəlbin dözə bilməzdi. 

 

Gündə bir don geyən qadınlar kimi 

Ürəyin sevgini geydi, soyundu. 

Məhəbbət tanıtdı mənə qibləmi, 

Səninsə gözündə bu bir oyundur, 

 

Daha gizlətməyə üzün qalmayıb, 

Qəlbin aşiqlərə açıq qapıdır. 

Mənlə keçirdiyin günlərə heyif! 

Bəxtinə süzülən nuru qapadın. 

 

Sənin gözəlliyin—hörümçək toru, 

Hər telin bir ilgək, hər sözün cələ. 

Vədinin altında közərən qorun 

Suluğu çoxunu yandırar hələ. 

 

Sən--şirə axtaran həris bir arı— 

Qonduğun çiçəklər tez-tez dəyişdi. 

Mənim taleyimdir, dərdin ağırı 

Hara üz tutdumsa payıma düşdü. 

 

Dünya Nuh dünyası, həyat çox qısa, 

İllər gəldi-gedər, ömür ötərgi. 

Sevgimiz ölümlə bacarmadısa 

Günahkar hər kimdir, bunun nə fərqi? 

 

Bəlkə də sevildin bu gündən belə? 

Dünya şahididir çox təzadların. 

Sən sevgi sözünü gətirmə dilə— 

Ruhunu incitmə Pərizadların. 

 

Yağar baxışına dərdin çiskini, 

Çəkdiyin hər «ah!»-da bir xatirəm var. 

Haçansa sinəndə ağlar niskilim, 

Haçansa xəyalım təsəllin olar. 

 

Mənli yuxuların elə ballanar 

Ayılıb, özünü döyərsən onda. 

Bütün varlığından həsrət sallanar, 

«Hardasan, ay Tofiq?!»--deyərsən onda! 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

SEVGİDİR 

 

Sən bir sevgi çiçəyisən gözümdə, 

Ləçəklərin, yarpaqların sevgidir. 

Dilim yanıb dodağının közündə, 

Dilin sevgi, dodaqların sevgidir. 

 

Üz-gözümlə sevişəndə tellərin, 

Bir anımda sevinciydi illərin. 

Əllərimdə oda döndü əllərin, 

Əlin sevgi, barmaqların sevgidir. 

 

Dünyan sevgi, bir sevgisən özün də, 

Eşq gül açar, sevda bitər izində. 

Məhəbbətin göllənibdir gözündə, 

Lalə açan yanaqların sevgidir. 

 

Tofiq Yusif muradına çataydı, 

Öpüşlərin dalğasında bataydı. 

Heydən düşüb, qucağında yataydı, 

Biləydi ki, bu çağların sevgidir. 

                         24.08.2004-cü il. 

NƏ  ÜZLƏ 
 

Dönüb göz yaşına daha o sevgi, 

Çevrilib naləyə, aha o sevgi. 

Oldu ömrümüzdən baha o sevgi, 

Nə üzlə qayıdaq bir də o eşqə? 

 

Sevdik ikimizin balası kimi, 

Tez soldu bir çiçək talası kimi. 

Uçurtduq nifrətin qalası kimi. 

Nə üzlə qayıdaq bir də o eşqə? 

 

Bu gün ötən günlər duman, çən oldu, 

Daha taleyimiz qəmgüdən oldu. 

Bizə nə oldusa sevgidən oldu, 

Nə üzlə qayıdaq bir də o eşqə? 

Çoxu həsrət çəkir sevilsin deyə, 

Sən inad elədin: «Qoy ölsün!» -deyə. 

Bir isti ağuşa çevrilsin deyə 

Nə üzlə qayıdaq bir də o eşqə? 

 

Vüsalmış əvvəli, hicranmış sonu, 

Sevən ürəklərə durnalar qonur. 

Gözünə mil çəkib kor etdik onu, 

Nə üzlə qayıdaq bir də o eşqə? 

 

Bu yolda qoşa yox, yalqız, təkiksə, 

Sevdamız nişangah, qəzəb tətiksə; 

Biz onun yanında xəcalətiksə 

Nə üzlə qayıdaq bir də o eşqə? 

 

Unutduq əhdi də, peymanı da biz, 

Saymadıq ömrü də, zamanı da biz. 

Bu eşqin oxu da, kamanı da biz, 

Nə üzlə qayıdaq bir də o eşqə? 

 

Mən Tofiq Yusifəm, daha nə deyim? 

Həsrətin buzundan açılmır keyim. 

Sənin bəxtin yoxdur, mənim taleyim, 

Nə üzlə qayıdaq bir də o eşqə? 

                         12.07.2002-ci il. 

 

 

 

ÇIX  GET 
                                                                                                                    Qiybətin, 

gileyin axır sel kimi, 

Bu mən, bu ürəyim, duruxma, çıx get. 

Sən hələ gözəlsən qızılgül kimi, 

Gedirsən, ay gülüm, soluxma, çıx get. 

Əgər dərd çəkməyim sənə lazımsa, 

Bu, mənim qismətim, tale yazımsa;                                                                                                                            

Könlünü üşüdən bir ayazamsa,                                                                                                                   

Bulud tək kövrəlib doluxma, çıx get. 

 

Yaman dəyişibdir zamana indi                                                                                                                     

Əlacım qalıbdır gümana indi. 

 Dönmüşəm bir əlçim dumana indi,                                                                                                                                                                                                                                          

Getsən, məndən ötrü darıxma, çıx get. 

                                                                                                                                

Yaşın bu çağında naz istəmirəm, 

Qəlbim olan yerdə saz istəmirəm. 

Mən səni özündən az istəmirəm, 

Döyünmə, çırpınma, karıxma, çıx get. 

 

Ömrümə payızın gələn vaxtıdır,                                                                                                                       

Eşqin ürəyimə gülən vaxtıdır.                                                                                             

Deyən sevgimizin ölən vaxtıdır,                                                                                           

Bir daha Tofiqi yoluxma, çıx get.                                                                                         

                               03.10.2004-cü il. 

GƏLƏR 

 

Ürəyə ilahi sevgi gələndə 

Fitrətin  gözünə görünüb gələr. 

Gülən eşqə dönər o qız güləndə, 

Saçına məhəbbət hörülüb gələr. 

 

Dövran öz işində, vaxt öz işində, 

Ömrümüz tükənir anın dişində. 

Vüsal olmasa da, hər gəlişində 

Sevincim, fərəhim kürünüb gələr. 

                   

Sevgidir günəşdə alışar, yanar, 

Sevginin gücüylə dünya fırlanar. 

Şairlər sevgini tanrısı sanar, 

Göydən min ovsuna bürünüb gələr. 

 

Bülbüllər oxusa sənin səsində, 

Qapısı açılar tor qəfəsin də. 

Çağırsan Tofiqi, son nəfəsində 

Sənin ayağına sürünüb gələr. 

                     01.09.2004-cü il. 

 

 

 

NƏZİR 

 

Sən pirsən. 

Qəbul etsən də, etməsən də 

özün bilərsən;  

Ürəyimdə bir sevgi bitirmişəm, 

onu ömrümə büküb 

sənə nəzir gətirmişəm. 

                                 02.09.2004-cü il. 

                     

GƏLMİŞƏM 
   
Sənə layiq heç nəyim yox sadağa— 

Ona görə qurban özüm gəlmişəm. 

Utanıram ürəyimi açmağa— 

Dodağımda donub sözüm, gəlmişəm. 
 

Tanrı səni yaradıbdı eşq üçün, 

Ümidimdir insaf adlı bir ölçün. 

Lap qoysan da vüsalından, şəhd içim,                                                                             

Doymaz könlüm, acdır gözüm, gəlmişəm. 
 

Bir sehirli şirinlik var nəşəndə, 

Cənnət yatır sinəndəki guşəndə. 

Harda, nə vaxt sən yadıma düşəndə 

Yaşamağa qalmır dözüm, gəlmişəm. 
 

Ya qapını çırp üzümə, ya da aç, 

Ya yaxın gəl, sığın mənə, ya da qaç. 

Ya dünyanı zilmət elə, ya nur saç, 

Ya əl tutum, ya əl üzüm, gəlmişəm. 
 

Sən izin ver geri dönsün od çağım, 

Silkələnsin bütün qolum, budağım. 

Qoy son anda təpisin dil-dodağım, 

Nəfəsindən yansın üzüm, gəlmişəm. 
 

Ülfətinə tamarzıdır illərim, 

Mehrini sal, çiçək açsın güllərim. 

Əllərini qucaqlasın əllərim, 

Dizlərinə dəysin dizim, gəlmişəm. 
                        

Düzdür, mənim elçi gedən vədəmdir, 

Ötən yaşa qarğış edən vədəmdir. 

Amma hələ fürsət güdən vədəmdir, 

Elə bilmə yoxdur közüm, gəlmişəm. 

                                 09.09.2004-cü il. 

GEDİRƏM 

 

Bilmirəm dərdindən hayana qaçım?                                                                                 

Mən sənin əlindən çıxıb gedirəm. 

Sinəmdə nə vardı eşqinlə bağlı 

Uçurub gedirəm, yıxıb gedirəm. 

 

Daha dözəmmədi bir ürək belə,  

 Nə istək qalıbdır, nə dilək belə. 

İndi xəyalınla di qal tək belə, 

Sel kimi biryolluq axıb gedirəm.  

Çevirdim eşqimi üzü üstünə, 

Həsrət qoşun çəkər özü üstünə. 

Yanar ayrılığın közü üstünə 

Qəlbimin qanını sıxıb gedirəm. 

 

Səsindən, səmrindən yox olum deyə, 

Daralmış səbrindən yox olum deyə, 

Mən sənin ömründən yox olum  deyə, 

Şimşəyə çevrilib, çaxıb gedirəm. 

 

Qışına yalvarıb, mən çox sızladım, 

İçimə qar yağdı, dondum, buzladım. 

Son dəfə həsrətlə, niyə gizlədim, 

Açıq pəncərənə baxıb gedirəm. 

 

Pozuldu arzumun durna düzümü, 

Bir daha görməzsən mənim üzümü. 

Bəlkə də səni yox, mən öz-özümü 

Yandırıb gedirəm, yaxıb gedirəm. 

DÖNMÜŞƏM 

 

Sən gedəndən göz yaşına dönmüşəm, 

Bir duyğusuz başdaşına dönmüşəm. 

 

Dodağımda yüz gileyim göynəyir, 

Mən tanrının qarğışına dönmüşəm. 

 

Damarımda axan qanım donubdur, 

Ürəyimdə dağ qışına dönmüşəm. 

Tufan, boran əl götürmür yaxamdan, 

Külək döyən  dağ qaşına dönmüşəm. 

 

Bu dünyanın dərdi baxır gözümdən, 

Mən kədərin göz-qaşına dönmüşəm. 

 

Hicran məni əzizləyir dostu tək, 

İntizarın qardaşına dönmüşəm.  

   

Yol gözləyib yaşamaqdan üzüldüm, 

Daha ömrün yoxuşuna dönmüşəm. 

 

Yurd həsrəti yuxaldıbdır  könlümü,                                                                  

Bir qəribin baxışına dönmüşəm.      

 

Atəşinin odu sönüb sinəmdə,                                                                                     

Şimşəklərin çaxışına dönmüşəm.      

                                                                                                                                                                                               

Bilirsən ki, köçüm səfər üstədir,                                                                                               

Ulduzların axışına dönmüşəm. 

 

Tofiq Yusif ürəyində ağlayır,                                                                                                   

Kövrək yazın yağışına dönmüşəm.  

                               24.09.2004-cü il. 

YOLLARIMDA  NEÇƏ 

PAYIZ  AĞLAYIB 

 

Gəlmişəm ki, zaval deyən eşqimin 

Üzüyünə ürəyimi qaş qoyum.  

İstəyirəm həsrət əyən eşqimin 

Şələsinin bir gözünə daş qoyum. 

  

Vüsalıydı oldu talan sevgimin, 

Baharıydı o tez solan sevgimin. 

İllərdi ki, yetim qalan sevgimin 

Gəlməmişəm gözlərinə yaş qoyum. 

 

Hicran məni çalın-çarpaz dağlayıb, 

Yollarımda neçə payız ağlayıb. 

Ta gəlmişəm üzümə üz bağlayıb,  

İnsafa gəl, yastığına baş qoyum.  

                            05.10.2004-cü il. 
 

 

QAYIT 
 

Duman dağdan küsən kimi küsmüsən,           

Ləngimə çox, yenə geri dön, qayıt.      

Ülfətini məndən nahaq kəsmisən,    

Dərdin olub saçlarımda dən, qayıt.           

 

Taleyimə yazılıbsa muradın     

Yumşalacaq qayaüzlü inadın.               

Leylək kimi yorulubsa qanadın 

Doğma yuvan ürəyimə en, qayıt. 

 

Mən Tofiqəm, eşqin köhnə həmdəmi, 

Məhəbbətdir həm sevinci, həm qəmi.  

Mənim kimi üzülmüsən səndəmi?!             

Qayıt, dünyam, öz dünyana sən qayıt.          

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

YAĞIŞLI  GÜN 
 

Əlindən tutmuşam çiskinin, çənin, 

Əynimə geymişəm yağışı burda. 

Sənin gəlməyini hiss edib yəqin 

Kövrəlib dünyanın baxışı burda 

 

Yenə hardan yağdı bu yamyaş yağış? 

İslandı bəhanə cığırları da. 

«Sevirəm» kəlməsi gəlib çıxmamış 

Yağdı yollarıma, qoydu yarıda        

 

Götürüb gəlmişdi özüynən evdən 

Bu eşqin «hə»sini, ya «yox»usunu 

Qoymadın, ay yağış, heç olmasa sən 

Danışıb qurtara yaz yuxusunu. 

 

Bilirsən sevginin nə olduğunu--       

Yoxsa bu torpağa yağardınmı heç?    

Sevərək ürəkdən vurulduğunu      

İlk dəfə görüşə çağırdınmı heç? 

  

….Nə qədər istəsən yağ innən belə, 

Yenə də cavabsız ötüşərik biz. 

Sən yağan günlərdə bu günnən belə 

Telefon xəttində görüşərik biz. 

Telefon xəttində görüşərik biz. 

BƏSİMDİR 

Gülxas Səmədlinin «Bəsimdir » şeirinə cavab 
 

Ürəyini göndərmisən Tərtərə, 

Ovsununu az eləsən, bəsimdir.  

Müşkü-ənbər əndərmisən Tərtərə, . 

Qızılgülü söz eləsən, bəsimdir. 

Çəməninin çiçək açan vaxtıdır, 

Günlərinin qəmdən qaçan vaxtıdır.  

Yaz ömrünün işıq saçan vaxtıdır,  

Kədərini toz eləsən, bəsimdir. 

 

Demirəm ki, dərdlərinə yadam, yox, 

Bu, dünyadır, gülüm, dərdsiz adam yox. 

Üzülmüşəm daha səsim-sədam yox, 

Arzuları iz eləsən, bəsimdir. 

 

Cana gələr sığal çəksən daşa da, 

İnsan gərək məhəbbəti yaşada.  

Namərd elə yaranıb ki, daş ata, 

Yaxşı—pisi üz eləsən, bəsimdir. 

    

Sinəm—dərə, qəm—yağışım, çiskinim, 

Kor çən kimi ayazımdır pis günüm. 

Titrəyəndə yerim yoxdur isinim-- 

Gözlərini köz eləsən, bəsimdir. 

 

Sözlərinin dodağından bal damır, 

Oxuduqca durna lələk saldımı? 

Dəli etmə qoca vaxtı adamı, 

Payızımı yaz eləsən, bəsimdir. 

 

Hər misranda Aveydağın yazı var,                                                                

Azaflının, Ədalətin sazı ıvar 

Baxışında min gözəlin nazı var,  

Xəyalımda naz eləsən, bəsimdir. 

                      

İllərimi sel aparıb, tar yıxıb,  

Olub-qalan var-yoxumu yar yıxıb.  

Görsən Tofiq sevgi üçün darıxıb,  

Bülbüllərə göz eləsən, bəsimdir.                     

                          06.11.2004-cü il. 

BİR  QIZ  VARIYDI 
                                

Nimdaş istəyinlə üstümə gəlmə, 

O vaxt çiçək açan bir söz varıydı.  

Sənin bal dilində nə acı kəlmə,  

Nə «gözlə» varıydı, nə « döz» varıydı. 

Ümid yarpaqlarım indi xəzəldi,  

Məni aldatmaqla nəyin düzəldi?            

Ürəyim sevəndə dünya gözəldi,  

Göylərdə min cürə ulduz varıydı. . 

 

O vaxt duyğularım təzədi, tərdi,                                                                                       

Həyat başdan-başa işıqdı, zərdi. . 

Sanki qurtarmışdı dünyanın dərdi,             . 

Nə qərib, nə də ki,yalqız varıydı. 

 

Bəhanən—bürüncək, yalanın – bəlgə,  

İndi mənim üçün ya sən, ya kölgə.  

Yolumun üstündə bitəsən bəlkə  

Yadıma düşə ki bir qız varıydı… 

                            06.10.2004-cü il.  

 

 

BİR  GÖRÜŞ  MƏSTLİYİ 

DÜŞÜB  MEYLİMƏ 
         
Bir görüş məstliyi düşüb meylimə,  

Yadımda şipşirin bir gecə qalıb.    

İllərin karvanı gəlmir eynimə, 

Necə varıydısa eləcə qalıb. 

 

Saçıma daraqdı onda əllərin, 

Sinəndə qönçəydi hələ güllərin. 

Buluda bənzəyən qara tellərin 

Zamandan yayınıb gizlicə qalıb. 

 

Xəyalın eşqimin bahar fəslidir,                                                                       

Bu sevda deyəsən titrək səslidir. 

Sevgim xan Kərəmdir, sevgin Əslidir-- 

Qəlbimin külündə köz necə qalıb? 

Çoxdan behiştindən qovmusan məni, 

Həsrətin ovcunda ovmusan məni. 

Talamısan məni, sovmusan məni, 

Tofiqin ömrünə zərrəcə qalıb. 

                       24.10.2004-cü il.  
 

 

ÜRƏYİNİN  SƏSİNİ  DİNLƏ 

 

Mən—sənə taleyin sevgi məktubu,                                                                         

Atarsan, saxlarsan? Hardan bilim mən?                                                                 

Cavabı ləngiyən elə sözdür bu  

Deyə bilməmişəm hələ dilimnən. . 

 

Bu məktub təpədən-dırnağa sevgi,                                                                              

Qəlbinin evinə ünvanlanıbdır.  

Sən elə vurul ki, sən elə sev ki,  

Desinlər: «sevənlər belə yanıbdır». 

  

Bahalı şubaya, yaquta, lələ                                                                                   

Bürünən «sevgilər» kimə gərəkdir?                                                                       

Bürüncək görməyib bir ürək hələ,                                                                          

Bürünsə, sevgiyə bürünəcəkdir.    

 

Mən—sənə taleyin sevgi məktubu,                                                                         

Atarsan, saxlarsan? Hardan bilim mən?                                                                

Cavabı gəlməyən elə sözdür bu                                                                               

Deyə bilməmişəm hələ dilimnən.                                                                             

                           29.10. 2004-cü il.  

DEMƏK 

 

Yenə sənli cünlər düşüb yadıma-                                                                                                                         

Yolunu gözümdən salmısan demək. 

Çoxu heyrət edir yanar oduma- 

Hələ ürəyimdə qalmısan demək.                                                                       

 

Könlündə göynəsə bir köhnə istək, 

Qoyma alovlansın, üstünə dərd çək. 

Yağmaq istəyirsə gözlərin, neynək, 

Qoy yağsın, həsrətlə dolmusan demək. 

  

Ömrün tufanı var, qasırğası var, 

Dünyanın səninlə çox qovğası var. 

Duysan ki, sinəndə qış havası var, 

Yazın qurtarıbdı, solmusan demək. 

 

Nəydi umacağın sevgin dumansa?                                                                     

Sənə kim inanar vədin gümansa?  

Eşqinin oduyla əgər su yansa   

Tofiqin dediyi olmusan demək.                             

                         25.11.2004-cü il.               

 

 

 

 

 

 

 

 

 

 

 

 

                                               

ƏLVİDA 
 

Sevgimiz dilbilməz oldu, 

Baharımız gəlməz oldu,   

Taleyimiz gülməz oldu, 

                   Gülüm, əlvida!  

 

Qapımı əcəldi döyən-- 

Köçüm gecikibdi deyən. 

Sonasına zaval dəyən, 

                   Gölüm, əlvida! 

 

Baxtımı yazan taladı, 

Yolumu qazan taladı. 

Çəməni xəzan taladı, 

                   Çölüm, əlvida! 

  

Ürəyimdə karvan itər, 

Günlərimdən  həsrət bitər. . 

«Ayrılıq ölümdən betər…», 

                   Zülüm, əlvida! 

 

Eşqin çırağıydı sönən,  

Gözlərimə çəndi enən. 

Alışıb kösövə dönən, 

                   Dilim, əlvida! 

   

Yalana döndü gerçəyim,                                                                                   

İndi qəmdi bürüncəyim  

Məhəbbət adlı çiçəyim, 

                   Gülüm, əlvida! 

  

Sinəmdə dərd qədim-qayım,                                                                           

Uçqun oldu ömür payım.  

Yolumu gözləyən ayım,  

                    İlim, əlvida!  

 

Mənəm könlü viran olan,  

Dünya özü boyda yalan.  

Tanrıya uzalı qalan,  

                   Əlim, əlvida!  

  

Göz yaşımı kimsə silməz,  

Mən ölsəm də, dərdim ölməz.  

Sığal görməz, tumar bilməz,  

                   Telim, əlvida!  

 

Dörd yanımı duman alıb, 

Durnalarım lələk salıb. 

Tapışmağa heymi qalıb? 

                   Elim, əlvida!  

   

Ümidim sovrulub getdi, 

Arzular yumulub getdi. 

Varlığım qovrulub getdi, 

                   Külüm, əlvida! 

 

Göylərdən də daş qurtardı, 

Daş düşməyə baş qurtardı.  

Ağlamağa yaş qurtardı-- 

                   Selim, əlvida! 

  

Mən səni qiblə bilmişdim!.. 

Aldanıb belə bilmişdim. 

Onsuz da çoxdan ölmüşdüm, 

Ölüm, əlvida, 

                   Ölüm, əlvida!              

                    27 iyul 2006-cı il. 

 

 

 

İNCİSƏN 

Duet 

Oğlan 

Ömrün bahar çağı 

Mənə çəkmə dağı. 

Dünya—boyunbağı, 

İnci –sən, ay gözəl.   
  

Qız 
Eşq yağmır gözündən, 

Küsmüşəm sözündən. 

Mən neynim?  Özündən 

İnci sən, ay oğlan.   
       

Oğlan 
Məcnuna dönmüşəm, 
 

Qız 
Özünə Leyli gəz. 

 

Oğlan 
Səndən gileyliyəm.. 

 

Qız 
Neynim? Gileyli gəz. 

 

Oğlan 
Özgə  meyilliyəm, 

 

Qız 
Get, get meyilli gəz. 

 

Oğlan 
Gözümü tutar çən, 

Saçıma düşər dən. 

İncə bənövşədən   

İncəsən, ay gözəl. 

Qız 
Yoluma döşənmə, 



Тофиг Йусиф 

 82 

Həsrətdən üşənmə. 

Özünü düşünmə 

İncə sən, ay oğlan. 
 

Oğlan 
Qəlbim zədən-zədən, 

Dolanma, gəl, gendən. 

Ölərəm, sən məndən 

İncisən, ay, gözəl. 
 

Qız 
Məndə qalmadı can, 

Elçin gələr haçan? 

Bəxtimə nur saçan 

İncisən, ay oğlan. 
 

Oğlan 
Məcnuna dönmüşəm, 

 

Qız 
Daha Leyli gəzmə. 

 

Oğlan 
Səndən gileyliyəm, 

 

Qız 
Yox, gileyli gəzmə. 

 

Oğlan 
Özgə meyilliyəm, 

 

Qız 
Gəl, meyilli gəzmə. 

 

 

 

 

 

 

 

 

 

 

 

 

 

 

 

 

 

0

1

.

0

4.1995-ci il. 

 

GƏLMƏSİN 

                        Unudulmaq yaman dərddi… 

                       Hacıbala Əlizadə  

 

«Unudulmaq yaman dərddi, 

Gülüm, başına gəlməsin». 

Saçlarına düşən qırov 

Qara qaşına gəlməsin. 

 

Eşqi saldıq yaman hala,  

Dəli olmuşam az qala.  

Sevgi adlı qada –bala  

Ömrün qışına gəlməsin. 

 

Çox gözlədim bir murazı, 

Sən nainsaf, mən tamarzı. 

Bəxtimə yazılan yazı 

Çaylaq daşına gəlməsin. 

 

Dünyamızın yolu yoxuş, 

İtib-getdi köhnə naxış. 

Gözlərimə yağdı yağış, 

Gözdə yaşına gəlməsin. 

 

İntizardayam barışaq, 

Yenə sevgiyə qarışaq. 

Sənsiz Tofiq ağlar uşaq, 

Dərdim xoşuna gəlməsin, 

Gülüm, başına gəlməsin. 

             12 iyul 2006-cı il. 

DÜNYAMIZIN FƏRQİ 

         Bir mən vardır məndə məndən içəri... 

                                        Yunis İmrə 

 

Mənim öz dünyam var dünyadan dərin, 

Tanrı ətəyinə yaxındır bir az. 

Hər rəngi rəng kimi görən gözlərin 

Onlarda ovsunu, nəğməni duymaz. 

 

Sənin bir dünyan var—adi bir ömür, 

Qapalı bir sevgi cizgisi kimi. 

Neyləyə bilərsən? Ürəyin görmür 

Düynanı bir anın güzgüsü kimi. 

 

Sənin bir düynan var—ləpirsiz ölüm, 

Yaşa bu dünyanda ömrün bitincə. 

Mənimsə dünyama toxunma gülüm,  

Fərqimiz dağ ilə nöqtədir məncə. 

 

Təpədən dırnağa eşq aləmiyəm, 

Özünə biganə gəl baxma mənə. 

İllərdi soyumuş vulkan kimiyəm, 

Bir də görərsən ki, püskürdüm yenə. 

 

Tofiqin dünyası dünyalar sayda, 

Sənin dünyan isə evinin içi. 

Gərək qəlbin olsun Kəhkəşan boyda 

Mənim ürəyimi dərk etmək üçün. 

                              15.07.2007-ci il. 

TƏRƏDDÜD 

 

Ərimə «bəlkə»lər qeylü—qalında, 

İnadlı ürəyim vüsal acıdı. 

Enişli-yoxuşlu ömür yolunda 

Tərəddüd naməlum yol ayrıcıdı. 

 

Arası qədərdir «yox» ilə «hə»yin, 

Tərəddüd şübhənin yanan közüdür. 

Donan tərəddüddür sərhəd dirəyi— 

Bilmir ki, vətəni hansı üzüdür. 

                     

Nə inkar eləyər, nə təsdiqləyər, 

Təzadlar içində əsər yarpaq tək. 

Nə buluda dönüb yağış çiləyər, 

Nə də açılar ki, gün üzü görək. 

 

Sevgimi, nifrətmi onda yurd salıb? 

Sual dərəsində boğulub hayı. 

Arazın suyu tək əlacsız qalıb 

Gah o tayı öpər, gah da bu tayı. 

 

Qanda dövr eləyər, heyrət doğurmaz, 

Ziddiyyət içində açılmaz donu. 

Nə çovğunlu qışdır, nə çiçəkli yaz, 

Sərsəri eləyib «bəlkə»lər onu. 

                                 1982-ci il. 

ÖMRÜMÜN   PAYIZI 
 

ARAZ 

 

Araza gah həsrət dedim, gah da göz yaşı, 

«Vətənimi parçalayan dərddir» -demişəm. 

«Azərbaycan torpağına Allah qarğışı, 

Bəxtimizə qara yazı, xətdir» -demişəm. 

 

Sularında kədər ağlar, intizar inlər,  

Ləpələri ayrılığın ləpirləridir. 

Tikanları qəmə dönən qara məftillər 

«Türkmənçay»la «Gülüstan»ın sətirləridir. 

 

Sahillərin bir-birinə əli uzalı— 

Aralıqdan hicran axır, ayrılıq axır.    

Neyləsin ki, taleyinə sərhəd yazılıb? 

Vətənsizlik Arazı da yandırıb-yaxır. 

 

Kimsə deyib, yaxşı deyib: «Günahı olsa, 

Sularını qurudardıq uda- uda biz». 

Həsrətləri qovuşdurmaq Araza qalsa    

Sərhədləri yer üzündən yuyardı təmiz. 

                     

Olmasaydı, sərhəd idi dağ ki, dərə ki. 

Qınayanlar günahkarı tapıb qınasın.   

Oğlum, sənə Araz dedim ona görə ki, 

Hər adını çağıranda bağrım qanasın.               

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

                               

                                            

ANAMA 
 

Bəzən uşaqlaşıb kövrəkləşirəm,  

Anamın laylası yadıma düşür. 

Deyirəm : bu günəş, bu ulduz, bu ay,  

Görəsən anasız necə ötüşür?! 

                                1969-cu il. 

OĞLUM  ARAZA 
 

Bu nə gürşadıydı, bu nə qara gün?! 

Başıma dağların daşı töküldü. 

Ömrün yaz yaşında getdiyin üçün 

Göylərdən bir yazın yaşı töküldü. 

 

Adın pörşələyir dilimi mənim, 

Dərdin çəkiləsi dərddimi, bala ?! 

Elə qırmısan ki, belimi mənim 

Düzəldə bilmirəm qəddimi, bala ! 

        

Gözüm kor olaydı, gözüm, o gecə!!!  

Güllədən göynəyən yarana qurban!  

Dünyadan gizlicə, məndən gizlicə 

Qəlbində sevdiyin yarına qurban! 

 

Dağıldı  tifağım, talandı yurdum! 

İgidlər özünə qıymaz, ay oğul! 

Sən ki bir sözümdən məni duyurdun, 

Axı, qəbrin məni duymaz, ay oğul! 

 

Ömürdü … yaşaram bir külək  kimi, 

Günlərim gün deyil, nalədi, ahdı. 

Adın Arazıydı, ona görəmi 

Qanın da Araz tək sellənib axdı? 

 

Ölüm mənimkiydi xəstə ürəklə, 

Qəsdindən dönmədin, dönmədin niyə ?! 

Sən şəhid elədin özünü bəlkə 

Məndən qəza- qədər sovuşsun deyə? 

Dünyaya gələndən qəm məni əzdi,  

Qəlbim dərd əliynən qazıq – qazıqdır. 

«Yazıq» kəlməsindən xoşum gəlməzdi,  

İndi məni görən deyir: «Yazıqdır!». 

        

Gözləri dolubdur dağın , daşın da,                     

Bulaq da ağlarmış,  çay da ağlarmış! 

Necə bilməmişəm, iyirmi yaşında  

Səndə bir pələngin ürəyi varmış! 

 

Əzrayıl qıymazdı … qıydın özünə, 

Niyə yandırmadı qanın torpağı?! 

İlk dəfə baxmadın ata sözünə,  

Səbəbsiz də ölüm olarmı, axı?! 

  

«Bu gün həyatımın sonudur, ata !!!» 

Bu nə üsyan idi, ay ömrüm –günüm?! 

Sonsuz eşq varıydı səndə həyata, 

Belə də son olar, başına dönüm?! 

 

Sinəmdə çırpınan ürək deyilmiş, 

Soyuq dəmiriymiş, soyuq daşıymış. 

Həmin gün sızlayan külək deyilmiş, 

Yerlərin, göylərin sənə yasıymış. 

 

Yer tapa bilmirəm özümə indi, 

Elə bilirlər ki, dəli olmuşam. 

Gözlərim baxmayır sözümə indi, 

Payızın bir dərə seli olmuşam. 

 

Görən nə dərdiymiş ürəyindəki? 

Daha nə sən sənsən, nə də mən mənəm. 

Alovu səngiməz bir ocaq təki 

Ölən günə kimi yanacaq sinəm!                             

                          18.10.1997-ci il. 

 

 

 

  

YUXUSUZLUQ 

                           Oğlum Arazın 7-ci ildönümünə 

 

Gecə yaman uzanır 

 can vermək istəməyən 

  xəstənin son günü kimi. 

Səhər gecəylə dolaşıq düşüb 

Kələfin açılmaz düyünü kimi- 

  açılmır ki, açılmır. 

Bu gecənin qoynu  

 ağrıyla doludur, -ürəyi yaradır, 

Ona görə rəngi qapqaradır. 

Sızıltısı adamı göynədir. 

Bilmirəm məqsədi nədir 

Məni dəli etməkmi, 

 ya öldürməkmi 

   istəyir? 

Dünyanın dərdlərini 

 yükləyib əsəblərimə 

  deyir: «Yat görüm! 

Bu şələylə səhərə 

 gedib  çat görüm!». 

Gah məni uşaq eləyir 

 mindirir yelləncəyə, 

  gah dəliqanlı – 

                 sevim deyə. 

Gah atam Yusifi oyadır, 

 gah qardaşım Əlini- 

                        sevindirir məni. 

Gah da cin atına 

           mindirir məni – 

                 tez alır əlimdən cavanlığımı 

  qocaldır qəmin qucağında. 

Yandırır varlığımı 

 bu dünyadakı 

                   cəhənnəmin ocağında. 

O günə salıb ki, ağrıdan 

 qalmışam canımın hayında, 

Ağlayıram ömrümün vayında. 

Dünyanın ən böyük dərdini— 

        kasıblığı 

 keçirib boğazıma, 

         deyir: «Zülüm çək 

               həyat adlı əzablar dolayında» 

Sonra da 

 vaxtsız öldürür 

  doğmalarımı qucağımda. 

Ölümün qapı ağzındakı 

 çağında 

  ürəyimi eləyib göz-göz, 

   deyir: «Di döz!». 

Mən o boyda dözümü hardan alım ki? 

Bu gecəni 

 necə başa salım ki, 

  axı, mən səndən ötrü 

                  dağ deyiləm? 

Yeddi ildir ölmüşəm— 

               sağ deyiləm. 

                                    07.10.2004-cü il.  

ƏLİ  KƏRİM  ÜÇÜN 

 

Kədərini bir daş kimi  

qoyub ayağının altına 

baxdın yollara. 

Gözlədin sevgilini,  

Gözlədin Paşanı, Azəri. 

Sözlərini biri - birinə calayıb,  

Dünyanın belinə dolayıb,  

Çiyninə almaq istədin Yeri. 

Ölümün Nəsimi zirvəsini kəşf etdin. 

Getdin…  

Dünya itirdi dünya boyda şairi.  

Torpağın altına getdin ki,  

Çiyninə alasan Yeri. 

                 1974-cü il. 

 

 

 

 

NƏ  FAYDA 

 

Daha yetməz sənə haray da, səs də, 

Ağladım nə fayda, güldüm nə fayda? 

Elə yanırdım ki, qəbrinin üstə!.. 

Közüydüm nə fayda, küldüm nə fayda? 

 

Qaldıra bilmirəm qəmdən başımı, 

Başdaşın dünyanın qara daşımı? 

Araz tək gözümdən axan yaşımı 

Silmədim nə fayda, sildim nə fayda? 

                     

Sən getdin… dünyamı saldın pis hala, 

Daha nə fərqi var kim ölə, qala? 

Özünə qəsdinin sirrini, bala, 

Bilmədim nə fayda, bildim nə fayda? 

 

Gülünü qönçədə don vurmuş yazam, 

Gah mələr tütəyəm, gah ağlar sazam. 

İndi həm Tofiqəm, həm də Arazam, 

Yaşadım nə fayda, öldüm nə fayda? 

                                  31.10.1997-ci il. 

 

40-CI  GÜN 

 

Varlığın ömrümə nur gətirmişdi… 

İndi buza dönüb bu ev, bu ocaq. 

Dünya sən olanda nə itirmişdi? 

Səni apardısa, nə qazanacaq? 

 

Tonqaldır ürəyim, alovdur qanım, 

Tüstüm yaş kötüyün kor tüstüsüdür. 

40 gün nə tez keçdi? Necə inanım? 

Yatdığın yatacaq hələ istidir. 

 

Sənsiz bu gen dünya başıma dardır, 

Açılmır könlümün həsrət düyünü. 

İyirmi yaşına on gün qalırdı 

Sənin yoxluğunun 40-cı günü. 

 

40 gün yox, 40 il də keçsə, ay bala, 

Nisgilin köz kimi yandırar məni.  

Gözümdən qəbrinə çəkilən yola, 

Çöküb qəm dumanı, intizar çəni. 

 

40 gündür üstündə küləklər mələr, 

40 gündə bu dərdi mən necə çəkdim?! 

Mənim istəyimə qalsaydı əgər 

Qəbrinin başında göyərəcəkdim. 

                            17.11.1997-ci il. 

 

 

 

KAŞ  MƏNİ  BİR  HƏZİN  AĞLAYAN  OLA 
 

Səpə üz-gözümə ağılarını, 

Kaş məni bir həzin ağlayan ola!  

Duya ürəyimin ağrılarını, 

Kaş məni bir həzin ağlayan ola! 

 

Dağıla başımdan bu duman, bu çən, 

Bir görəm ömürdür, ya nədir ötən?!  

Gözüm görə-görə, elə sağ ikən  

Kaş məni bir həzin ağlayan ola! 

 

Yuya göz yaşıyla ağrı-acımı, 

Qaytara yerinə qara saçımı. 

Çağırın anamı, qardaş-bacımı… 

Kaş məni bir həzin ağlayan ola!  

 

Taleyim tufandan heç ayazımır, 

Bilmirəm, illərin qışı, yazımı? 

Qıymayın ağlasın çiçək qızımı,  

Kaş məni bir həzin ağlayan ola! 

 

Səsim səda sala yalçın qayada, 

Yatmış taleyimi tanrı oyada. 

Vaxtsız ölənlərim geri qayıda, 

Kaş məni bir həzin ağlayan ola!  

 

Ömrün son çağına sıxılmış yayam, 

Təpədən-dırnağa dərdəm, qovğayam. 

Onsuz da bir ovuc torpağa tayam, 

Kaş məni bir həzin ağlayan ola! 

 

Günün qara gəldi, ay Tofiq Yusif, 

Üstündən illərin tufanı əsib. 

Ağlar ömür sürmək səbrimi kəsib, 

Kaş məni bir həzin ağlayan ola! 

                                      1997-ci il. 

 

 

 

 

GÜŞTÜ 

 

Mən dərdin dostuyam, qəmin sirdaşı, 

Ürəyimdə min illərin qar, qışı. 

Dörd yanıma  bürümüsən qarğışı, 

Tanrım, mənlə nə güştüdür tutmusan?! 

 

Sən yaradan, mənsə aciz bir bəndə, 

Kainatı silkələyən güc səndə. 

Salamat yer qoymamısan ta məndə, 

Tanrım, mənlə nə güştüdür tutmusan?! 

 

Başım üstə siyirmisən qılıncı, 

Varlığımı eləmisən bir xıncım. 

Nə ömürdü yaşadırsan zarıncı?! 

Tanrım, mənlə nə güştüdür tutmusan?! 

 

Dərd üstdən dərd, zərbə üstdən zərbələr, 

Kor taleyin çəkdiyini kor bilər. 

Yön tutduğum uçur yollar, körpülər, 

Tanrım, mənlə nə güştüdür tutmusan?! 

 

Ətəyindən yapışası əlim yox,  

Dərgahını- qayçılayan dilim yox. 

Bu dünyadan qaçılası yerim yox, 

Tanrım, mənlə nə güştüdür tutmusan?! 

 

Mən—ağlar göz, sən—əbədi  bir sükut, 

Ya biryolluq öldür məni, ya unut. 

Tayın varsa, get tayınla güştü tut, 

Tanrım, mənlə nə güştüdür tutmusan?! 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

0

8

.12.1997-ci il. 

          

 

 

BƏS  NEYLƏYİM                                               

«…Özünü az üz, az ağla!..» 

Anamın nəsihəti. 

 

Gözlərimdə Kür çayıdır göz yaşım, 

Çağlamayım, bəs neyləyim, ay ana?! 

Bir əlimdir, bir yaxamdır, bir başım, 

Ağlamayım, bəs neyləyim, ay ana?!  

 

Qəm əzmədi, dərd üzmədi haramı?!  

Nahaq yerə axtarmayın çaramı. 

Qan fışqıran Araz boyda yaramı 

Bağlamayım, bəs neyləyim, ay ana?! 

 

Ömür yolum siləymiş ki ələmnən! 

Anaların ağısında nalə—mən. 

Bu fələyi ərşə qalxan naləmnən 

Qarğamayım, bəs neyləyim, ay ana?! 

 

İtirmişəm gərəyimdən dünyanı, 

Gəzdirirəm kürəyimdə dünyanı. 

Dağ çəkdiyi ürəyimdə dünyanı 

Dağlamayım, bəs neyləyim, ay ana?! 

 

Bir ömürlük dərdi varmış hər anın! 

Varlığımda soyuq qışı zamanın. 

Mən balamın dönüşünə gümanı 

Saxlamayım, bəs neyləyim, ay ana?! 

 

Fil deyiləm daşıyam bu dərdi mən, 

Hardan alım daş gözümü, səbri mən?! 

Qucağında oğlum yatan qəbri mən 

Yoxlamayım, bəs neyləyim, ay ana?!  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

2

7

.

1

1

.1998-ci il. 

 

 

 ÖMRÜMÜN  PAYIZI 
 

Ömrün  payızında qarşıma çıxdın - 

Daha çiçəyim yox, daha gülüm yox. 

Odumla mən səni yandıracaqdım… 

Daha ocağım yox, daha külüm yox. 
 

Qurumuş dəryada mən – sınmış qayıq, 

Sən gülə, mən çürük kötüyə tayıq. 

Ürəyin Füzuli eşqinə layiq,  

Mənim o sevdaya layiq könlüm yox.  
 

Sənə məhəbbətdir, mənə qəmdir yaz,  

Sənə layla, mənə dərd – ələmdir saz.  

Sənə bulaq qıyan mənə şeh qıymaz,  

Daha bundan betər qara günüm yox. 
 

Mən –xəzəl, sən isə yamyaşıl yarpaq,  

Bu dünya sənə eşq, mənə dağdır, dağ. 

Qəlbim –susuzluqdan çatlamış torpaq,  

Daha yağışım yox, daha selim yox. 

Dərdimi açası deyim qalmayıb,  

Səni sevməyə də heyim qalmayıb. 

Kəfəndən savayı geyim qalmayıb,  

Bundan ağır sitəm, ağır zülüm yox. 
 

Gedir, yaşamağın həvəsi gedir,  

Gedir, bir şairin nəfəsi gedir. 

Allahın da məndən zəhləsi gedir— 

Mənə əzab verir,  amma ölüm yox. 
 

Ağrılar yüküyəm mən Tofiq adda,  

Halıma göynəyir qohum da, yad da. 

Canlı kölgəymişəm mən bu həyatda— 

Bir izə dönəsi ayım, ilim yox.                                                                  

             11.05.1995-ci il. 

QALIB 

 

Qış tufanı əsir gözümdən mənim, 

Qəm şırımlar açıb üzümdən mənim. 

Taqətim kəsilib dizimdən mənim, 

Nə harayım qalıb, nə səsim qalıb. 

 

Köhnə sirdaşıyam kədərin, qəmin, 

Nə dünya həmindir, nə də mən həmin. 

Sovulmuş bostanam, biçilmiş zəmi, 

Ömrümün sonuna bir əsim qalıb. 

 

Peşəmdir bulud tək boşalım, dolum, 

Bağlanıb taleyim, yumulub yolum. 

Səninlə bərabər ölmüşəm, oğlum, 

Qalıbsa, quruca qəfəsim qalıb. 

 

Küsüb qismət məndən, bəxt məndən küsüb, 

Əzrayıl qapımın ağzını kəsib.  

Köçünün vaxtıdır, ay Tofiq Yusif, 

Can ağzından çıxıb, nəfəsin qalıb.                  

                    2000-ci il. 

 

 

 

 

 

 

 

 

 

 

 

 

 

ALLAHIN  QARA  DAŞIYAM 

 

Mənim taleyimin simsarı qəmdir, 

Sevincin dadına naşıyam, naşı. 

Göynər yarasıyam bala dağının, 

Yanar ürəklərin başıyam, başı. 

 

Heç yana yetişmir havarım, hayım, 

Ağlayan bulaqdır mənim bir tayım. 

Əzabdır qismətim, kədərdir payım, 

Bir ömrün sırsıra qışıyam, qışı.                

 

Şimşəyi yedəklər ahım, xiffətim, 

Daş, qaya yandırar ocaq həsrətim. 

Nə sevgim qalıbdır, nə də nifrətim-- 

Allahın bir qara daşıyam, daşı. 

 

Mənim dərdlərimə dardı bu dünya, 

İnsan fəryadına kardı bu dünya. 

Eşqi duymayana yardı bu dünya, 

Nisgilli gözlərin yaşıyam, yaşı. 

                        18.09.2003-cü il. 

 

        

 

 

 

 

 

 

 

 

 

 

 

«ATA  HƏSRƏTİ»  SİLSİLƏSİNDƏN 
 

GÖYNƏM 
 

Bir ata həsrəti sinəmdə ocaq,  

Duyğumda elə bil od qalanıbdır.  

Mən indi bilirəm atasızların 

Qəlbində nə qədər arzu yanıbdır! 
 

İldırım hirsindən düşdü dərəyə,  

Qayanın bağrını yardı bu səda. 

Bu torpağa borcun qalmasın deyə,  

Torpağın qoynuna köç etdin, ata. 
 

Anamın göz yaşı dönübdür selə,  

Neçə anaları ağladıb zaman! 

Deyirəm, dünyada dənizlər elə 

Bəlkə də yaranıb göz yaşlarından?! 

Ölüm gözlə qaşın arasındaymış,  

Ölüm –bir nəfəslik, ölüm –bir anlıq. 

Məzarlar –ölümün ayaq izləri- 

Bir addım yeridi qəbiristanlıq. 

                                   1975-ci il.                

        

50  YAŞ 
 

50 yaş – dünyada gül açan bahar,  

50 yaş – həyatın mənalı dərki. 

Əgər sən yaşında getsə adamlar, 

Dünyanın yarısı köçüb gedər ki!.. 
 

Sənin bu gedişin  əbədi deyil- 

Mənim ürəyimdə yer salacaqsan. 

Dünyanın çiynindən düşsə də min il, 

Elə 50 yaşda sən qalacaqsan. 

                                  1975-ci il. 

YADİGAR 

 

Meşənin dilində həzin bayatı, 

Bulaq mahnısını gileyli çaldı. 

Sən getdin, əzaba bükdün həyatı, 

Sən getdin, yetimlik yadigar qaldı. 

 

Sənsiz ev-eşiyə uyuşmaq çətin, 

Sənsiz ömrümüzə dərd qalanıbdır. 

Dönüb başdaşına kövrək həsrətin 

Soyuq məzarından nidalanıbdır. 

                                       1975-ci il. 

 

 

ANAM 
 

Hiddətdə xəzridir, istəkdə mehdir, 

Hirsini mehirdən yoğuran anam. 

Biz yetim qalandan yaralı neydir, 

Qəlbini dərdində qovuran anam. 

 

İllərin alnında yoğurub, yapıb, 

Saçları ağarıb--ağ ömür tapıb. 

Yorğun geçəsini gündüzə qatıb, 

Ömrünü kül edib sovuran anam. 

 

Gözünün işığı--göz yaşlarında, 

Sevinci, mənliyi—tay—tuşlarında. 

Həyatın ən ağır yoxuşlarında. 

Ata arzusunu doğuran anam. 

 

Ona miras qalıb Həcər qeyrəti, 

İldırım eşitsə donar cürəti. 

Bizi yandıranda ata həsrəti 

Yetimlik oduna su vuran anam. 

                                      1977-ci il. 

GÖZLƏRƏM 

Atam Yusifə 
 

Qəbrinin üstünün torpağı sarı— 

Qorxub qucağına alanda səni. 

Dişimlə didərəm ulu dağları, 

Gözümə yığaram dumanı,çəni. 

Sonra da gözlərəm… 

Sorağın gəlməz, 

Gözlərəm, gözlərəm, ürəyim dolar. 

Gözlərəm, gözlərəm, dərdin əriməz, 

Gözlərəm, gözlərəm, gözüm dörd olar. 

                                                1975-ci il. 
  
 

DÜNYA 

Qəzəbim çağladı bəbəklərimdən, 

Gözümdə mənanı itirdi dünya. 

Bir də görürsən ki, çiçəyi yolub, 

Yerində tikanı bitirdi dünya. 
 

Qəhərim sinəmdə dəstəbədəstə, 

Arzu görgahında ürəyim xəstə 

Pisləri saxladı gözləri üstə, 

Yaxşını həyatdan götürdü dünya. 

 

Adam var ürəyi illər yorğunu, 

Əzabdır günlərin keyi, durğunu. 

Vədəsiz apardı Səməd Vurğunu, 

Yerinə kimləri gətirdi dünya?!   
 

Elə sitəmliyə edib sitəmi, 

Qurunun oduna yandırdı nəmi. 

Gözümə, könlümə od kimi qəmi, 

Bəxtimə yetimlik gətirdi dünya. 

             1975-ci il. 

GƏLDİN  Kİ 

                                            Oğlum  Yusifə 
 

Bizim arzumuzdan göyərdin, oğlum, 

Gəldin ki, atamı yaşadasan sən. 

Gəldin ki, atanı yandırıb- yaxan 

Ata həsrətinə daş atasan sən. 
 

Çöhrən nə qədər də doğmadır mənə! 

Təbiət bəxtini naxışlayıbmı? 

Dünyadan əbədi köçəndə baban 

Gözlərini sənə bağışlayıbmı? 
 

Olmusan evimin gül yaraşığı, 

Anam da mehrini  salıb üstünə. 

Adını çağırsa qonşu uşağı 

Səksənib heyrətlə baxıram sənə. 
 

Atamın uşaqlıq fotoşəklisən, 

Belə oxşarlığa heyranam, matam. 

Oğlum, bu dünyaya gəlmisən ki, sən  

Ömrünə yenidən başlasın atam. 

                                     1977-ci il. 

 

 

ƏN  UZUN  GECƏ 
 

Dəli tək başıma atıb səsimi 

Çağırram yuxuda qalan səhəri. 

Bu gecə ən ağır yaralı kimi 

Sürünər, çiyninə alıb göyləri. 
 

Qəlbimdə neçə il qaladı ocaq, 

Ömrümdən neçə il  keçdi bu axşam! 

Sabah dostlar məni tanımayacaq— 

Bu gecə zamanı qabaqlamışam. 
                                      1975-ci il. 

«QARDAŞ,  HEEEYYY!!!»  SİLSİLƏSİNDƏN 
 

QARDAŞ,  HEEEYYY 
 

Mən elə bilirdim ölərəm sənsiz,  
Dağları üyüdüb ələrəm sənsiz. 
Dünyanı qarğışa bələrəm sənsiz… 
Qəbrin də dillənmir alışsın giley, 
Qardaş, heeeyyy, qardaş, heeeyyy!!! 
 

Gündüzüm əzabdır, gecəm sitəmdir, 
İçdiyim zəhərdir, yediyim qəmdir. 
Orda kimlər sənə dostdur, həmdəmdir?!  
Oyan, niyə belə uzanıbsan key?!  

Qardaş, heeeyyy, qardaş, heeeyyy!!! 
 

Nə pis  bir vüsala yetişdi  Vüsal, 
Gəl, qızın Könülün özün könlün al. 
Yolunu ananın gözlərindən sal, 
Anan doğma ana, qəbirsə ögey, 
Qardaş, heeeyyy, qardaş, heeeyyy!!! 
 

Ağrıya dözümün—yarpaq dözümü, 
Yaranı sarıyıb torpaq özümü? 
Qadan alım, yerə salma sözümü, 
Qəbrini əynindən çıxar, həyat gey, 
Qardaş, heeeyyy, qardaş, heeeyyy!!! 
 

Tapşırıb getmişdi atamız səni!.. 
Necə ovundurum körpələrini?! 
Bizi oda salma, aç gözlərini, 
Bu kor ümidimin qapısını döy, 
Qardaş, heeeyyy, qardaş, heeeyyy!!! 
 

Anamı kiridə bilmirəm, Əli! 
Hönkürür könlündən bayatı seli. 
Olub özü boyda bir alov dili, 
Onun göz yaşından yanacaq hər şey, 
Qardaş, heeeyyy, qardaş, heeeyyy!!! 

                                                        1977-ci il. 

BU  GECƏ  YUXUDA  GÖRMÜŞƏM  SƏNİ 

 

Bu gecə yuxuda görmüşəm səni, 

Elə bil dünyanı veriblər mənə. 

Həyatda həsrətəm sənlə görüşə, 

Yuxumda görürəm… Şükürlər yenə! 

 

Bu gecə dünyaya sevincim xına, 

Ruhun bu arzumu necə bilmişdi?! 

Ləpəli saçının hər qıvrımına 

Həsrətin bükülüb gizlədilmişdi. 

Yuxum arzulara bir pəncərəmi? 

Qırdı kədərimə şüşələrini. 

Yuxum möcüzəli bir Simurğ kimi  

Zülmətdən işığa qaytardı səni. 

 

Qıymadın sinəmdə əzab döyünsün, 

Oyanıb mənimlə gəldin görüşə  

Qəbrinə yalvarım inaddan dönsün, 

Yuxuma göndərsin səni həmişə. 

                      1977-ci il. 

 

 

 

QƏFİL  XƏBƏRLƏR 

 

«Oğlun Yusif pəncərədən yıxılanda 

«ata!» -deyə qışqırdı».                                                                                                          

Qəfil xəbər 
Bu dəli xəbərə ürəkmi dözər?! 

Tutdu gözlərimi zülmətin toru. 

Mənim taleyimin rənginə bənzər 

Bu qəfil xəbərlər ömrümü yorub. 

 

«Öldü!!!» nidasının soyuqluğundan  

Donan ürəyimin getməmiş buzu, 

Bir başında ölüm, bir başında qan 

Bu nə xəbər idi, zalımın qızı?! 

 

Alışıb kül olar həyat ümidim, 

Ömrüm bircə anda sovrular, gedər. 

Mənə o dözümü kim verəcək, kim, 

Hüseyn Arifin dözümü qədər?! 

Qırdın ürəyimi bu xəbərlə sən, 

Gözümdən şəlalə töküldü axı! 

Zamanın yükünü çiynində çəkən 

Şairin dizləri büküldü axı! 

 

…Oğlum!  

Harayına gecmi gəlmişəm? 

Neyləyim, dağılmır tufanım, çənim. 

İki ildırımdan zədələnmişəm— 

Günahkar deyilmiş taqətim mənim. 

 

 Sən məni dünyaya bağlayan sevgi, 

Tale bu qisməti pozub, əyməsin. 

Qara gözünü aç, danış ki, gül ki, 

Atanın ömrünə balta dəyməsin! 

 

Yuxusuz gözümdə lalələr bitib, 

Bilsən, dərd daşımaq necə çətindi! 

Ürəyim sinəmdən xəbərsiz itib, 

Həkim bıçağında yellənir indi. 

 

Tale necə qıyar indidən sənə?!  

Ayırmaz dünyanın çiçəkliyindən. 

Ay oğul,  yıxılma… yıxılanda da 

Yıxıl kişiliyin yüksəkliyindən.          

ÜRƏYİMLƏ  DİALOQ 

 

-Bilirəm, dərdimi asmışam səndən, 

Bilirəm, bu yükün ağırlığını. 

Neynirdim dözümsüz bir ürəyi mən? 

Neynirdim mən sənin fağırlığını? 

 

-Dünyanın dərdi var sənin qanında, 

Bunu mən bilirəm, ağrılar bilir. 

Ürək var ağrımır doxsanında da, 

Belə ürəklərə yazığım gəlir. 

 

-Mənzilə çatmamış məni yorursan, 

Nəfəsim təngiyir bircə dolayda. 

Elə çırpınırsan, elə vurursan 

Döyüntü oluram mən özüm boyda. 

 

-Sən özün salmısan bu hala məni, 

Dedin ki, vurulub yaşamaq gərək! 

Dərd çəkə bilməzin alıb dərdini 

Çəkə bilməlisən Sarı Aşıq tək. 

 

-Sənin ki, cövhərin oddur, qan deyil, 

Belə alovlanıb, belə alış, yan 

Sən ki, ürək kimi damardan deyil, 

Asıla qalmısan ağrılarımdan. 

-Ağrını duymasan, duya bilməzsən  

Yaşamaq haqqını bu dünyada sən. 

                                          1982-ci il. 

 

 

 

 

 

 

KARDİOQRAM 

Kardioloq Rəsul Həsənova. 

                                           Həyatın qiymətini, 

                                  Biz ölümə borcluluq. 
                                  Bəxtiyar Vahabzadə 

 

Götürüb gəlmişəm yenə dərdimi, 

Arazı sıxmışam ürəyimə mən. 

Ölüm ayağında titrəyən kimi 

Titrəyir sinəmdə döyüntüölcən 

 

Baxırsan üzümə təəssüf ilə, 

Gözündə heyrətdən tonqal qalanıb. 

Nə bir təsəlliyə möhtacam elə, 

Nə də yaşamağa ümidim qalıb. 

 

Dərdimi açarmı sənə bu xətlər? 

Həkim, könlümdəki dünyama sən bax. 

Ürəyin sirrini duymur ürəklər, 

Guya ki, bir quru cihaz duyacaq? 

 

Çırpıntım titrədir aparatını, 

Düşmüsən döyüntü selinə sən də. 

Nəbzimlə yoxlasan qol saatını 

Zaman axsayacaq əqrəblərində. 

 

Həkim, o xətlərin dönümlərindən 

Yetim  ümidlərim çətin görünər. 

Dəli həsrətimi duysa dərindən 

Cihazın od tutub alışa bilər. 

 

Həkim, qoy dərdimi mən özüm çəkim, 

Dözümü qalmayıb daha səbrin də. 

Yarsan ürəyimi, vallah, ay həkim, 

Bıçağın qırılar arzu qəbrində. 

Söykənib  uçruma ömrün döngəsi, 

Həyat çox şirinmiş sonuncu qatda. 

Vədəsiz eşqimin həsrət nəğməsi 

Həkim, oxunarmı xətlərin altda? 

 

Ağac quruyarsa, yarpaqda deyil, 

Səbəbi kökündə axtarmaq gərək. 

Susarsa ürəyim, torpaqda deyil, 

Bir qızın könlündə dəfn ediləcək. 

                                       1982-ci il. 

 

   

NECƏ  DÜŞÜNMƏYİM 

Həkimlər mənə çox fikirləşməyi,  

oxumağı və yazmağı qadağan ediblər. 
 

Əsirmi düşmüşəm həkimlərə mən?— 

Ölçüyə salınıb saatım, günüm. 

Mən necə ayrılım fikirlərimdən, 

Necə düşünməyim, başına dönüm?! 

 

Çəkmərəm, içmərəm, gəzmərəm… nə qəm, 

Quraram ömrümü ələmdən, həkim. 

Sevdiyim həyatdan ayrı düşərəm, 

Əl çəkə bilmərəm qələmdən, həkim. 

 

«Oxuma!» -deyirsən, kitablar küsməz, 

«Su içmə!» -deyirsən , dözüb gözlərəm. 

Mənim bir anım da duyğusuz ötməz, 

Fikirsiz yaşayıb dözə bilmərəm. 

                   

Əgər bilirsənsə yaz özgə dərman, 

Xəyallar, arzular ölçüyə gəlməz. 

Nə qədər döyünür ürək arzudan, 

Beyin fikirlərdən əl çəkə bilməz. 

                                      1982-ci il. 

AĞIR  DƏRD 

               25 il yaşamış  şikəst gənc hələ 

              yatağından ayağa dura bilməyib. 

 

Hövlündən boğulur yenə ürəyim, 

Elə dolubdur ki, silə-silədir. 

Kövrəlib dönmüşəm göz yaşlarına— 

Varlığım göz- gözdür, gilə-gilədir. 

 

Bu qoca dünyada ədalətə bax! 

İnsanmı yaradıb, yoxsa oyuncaq?! 

Həyata gəlməmiş  ölüb o, ancaq 

Quru nəfəsi də elə-belədir. 

 

Dili də yoxdur ki, danışsın, dinsin, 

Əlləri tərpənmir gözünü silsin. 

Bəlkə doğulmazdı… Axı kim bilsin 

Onun sümüyü də pilə-pilədir. 

 

Ana qəm doğubdur, ata dərd  əkib, 

Bu illər ərzində o nələr çəkib?! 

Bir nənə Allahı qarğışa büküb, 

Deyir:-- Elədiyi bilə-bilədir! 

 

İyirmi beş yaşlı dərdə bax, dərdə! 

Yalavac iştahı qalıb əllərdə . 

Diləksiz bir ömür yaşanan yerdə  

Zülüm qucaq- qucaq, şələ-şələdir. 

 

Yaşayır bir ömrün  kölgəsin, fonun, 

Bilmir dəyərini əvvəlin, sonun.                     

Arzular da ölüb qəlbində onun— 

Könlünün yuvası cələ-cələdir. 

 

 

Həyat utanırmı yaratdığından? 

Bu da bir yaşayış, bu da bir insan! 

Əzabla dövr edir damarında qan, 

Belə yaşayanlar hələ-hələdir. 

                                1982-ci il. 

ANASININ  İLQARA  AĞISI 

                                                      Sevilin dilindən 

 

Onsuz da həyatın sonu ölümdür, 

Səninsə gedişin yaman zülümdür! 

Dərdindən qəlbimiz bölüm-bölümdür, 

Laylay, vaxtsız solan, baharım, laylay! 

Laylay, cavan balam, İlqarım, laylay! 

 

Sənsiz bütün dünya naləyə dönüb, 

Yuxusuz gözlərim laləyə dönüb, 

Ürəyim üzülüb, nanəyə dönüb, 

Laylay, ömrüm-günüm, ilk barım, laylay! 

Laylay, nakam balam, İlqarım, laylay! 

 

Atanı  elə bil ildırım vurub, 

Ölümün Azadın belini qırıb. 

Bu necə batmaqdı, bu necə qürub?! 

Laylay, mənim fəxrim, vüqarım, laylay, 

Laylay, məsum balam, İlqarım, laylay! 

 

Məktəbin ömrün tək yarımçıq qaldı!... 

Çiçək arzuların açmamış soldu. 

Zaurun, Vəfanın gözü dörd oldu… 

Laylay, ilkin payım, nübarım, laylay! 

Laylay, əziz balam, İlqarım, laylay! 

                       

Əntiqə nənənin dərddir peşəsi, 

Ağlar Telli nənə görsə hər kəsi. 

Göyə bülənd oldu Solmazın səsi, 

Laylay, bəyaz gülüm, ağ qarım, laylay! 

Laylay, uşaq balam, İlqarım, laylay! 
 

Sənin heç insafın yoxmuş, a fələk! 

Ovunmaz bu dərdim ölən günədək. 

İltifat, Rəşid yanır ocaq tək, 

Laylay, ağlar gözüm, ah- zarım, laylay! 

Laylay, kövrək balam, İlqarım, laylay! 
 

Mənim arzumuydu, ay İlqar, axı, 

Sənə bəzəyəydim gəlin otağı! 

Nə tez qucaqladın soyuq torpağı?! 

Laylay, güllü bağım, gülzarım, laylay! 

Laylay, çiçək balam, İlqarım, laylay! 
 

Qəm Gəray əminin köksünü əzir, 

Vəli canlı dərddir, kədərdir gəzir. 

Tay- tuşun qəbrinə qərənfil düzür. 

Laylay, səbrim, laylay, qərarım, laylay! 

Laylay, göyçək balam, İlqarım,laylay! 
 

Bu müdhiş yuxunun yoxdur yozanı, 

Görüm kor olaydı tale yazanı!!! 

Qəza səni tapdı, sənmi qəzanı?! 

Ömrümün ilk ovu, şikarım, laylay! 

Laylay, qəşəng balam, İlqarım, laylay! 
 

Ağlar günə qoyub bizi qəm indi, 

Qəbrində üşüdür səni nəm indi! 

Qəlbi qan ağlayan Tofiq əmindi! 

Laylay, İlqar boyda məzarım, laylay! 

Laylay, bədbəxt balam, İlqarım, laylay! 

                                                  1993-cü il. 

GÖZLƏRİM 

                         Vahid Əzizə 

Günəş kainata gözümdən doğar, 

Ay batar gözümdə gecələr mənim. 

Dünyada nə qədər ac var, evsiz var 

Gözümün içində gecələr mənim 
 

Mənim gözlərimdə qılınc yarası— 

Babəkin qolları gözlərimdədir. 

O taydan göylənən durna sırası  

Mənim gözlərimə qonsa nə dərdim? 
 

Məzar gözlərimdə həsrət buludu – 

Axar ürəyimdən Araz boyda qəm. 

Ulu tariximə vurulmuş odu 

Sıxıb bəbəyinə saxlayan gözəm.  
 

Mənim gözlərimin öz dünyası var, 

Onun eşqi uca, kədəri dərin. 

Uçsa, gözlərimin içinə uçar 

Diz çökmüş körpüsü Xudafərinin. 
 

Həsrət  gözlərimdə hələ yası var 

Qara kağızlarların, daş heykəllərin. 

Mənim gözlərimdə ümid yazı var 

Eşqi yetim qalan qız gözəllərin. 
 

Nə sərhəd tanıyır, nə yasaq bilər,  

Tikanlı məftillər bəbəklərimdə. 

Təbrizin arzusu ağlayar, gülər 

Gözlərimə dolan küləklərində.  
 

Qəlbimdən nə keçsə oxu gözümdən,  

Gözlərim könlümün sirli səsidir. 

Gözlərim – ömrümün mənim özümdən 

Dünyaya açılan pəncərəsidir. 

                                 1971-ci il. 

QƏRİBLİK 

Dənizlər qasırğa havası çalar, 

Sularda doğranar ay cilik- cilik. 

Göydən ulduzları əridər, salar, 

Günəşi qüruba atar qəriblik. 

 

Səslərəm , səslərəm, qayalar dinər. 

Səslərəm, səslərəm, səsim yorular. 

Səslərəm, səslərəm, buludlar kişnər, 

Səslərəm, səslərəm, səsim qırılar… 

                                          1971-ci il. 

 

 

İLAHİ 
 

Taleyimi niyə belə yazırdın? 

Qələminə qurban olum, İlahi! 

Ömrü mənə sələmiynən veribsən, 

Sələminə qurban olum, İlahi! 

 

Gözlərimdir göz dağları çəkdiyin, 

Ürəyimdir ağrı-ağrı sökdüyün. 

Üzərimə leysan kimi tökdüyün 

Ələminə qurban olum, İlahi! 

 

Hansı yolum əzablardan təmizdir? 

Həyat mənə fırtınalı dənizdir. 

Dərdin üçün sinəm yaman əzizdir— 

Ver əlinə qurban olum, İlahi! 

 

Məni niyə yaradırdın bu kökdə? 

Təntimişəm gah enişdə, dah dikdə. 

Bir barmağın əcəl adlı tətikdə, 

Kərəminə qurban olum, İlahi! 

                           15.08.1995-ci il. 

30  YAŞIM 

Bir ömrü illərlə ölçmək düz deyil, 

              Ömürlə illəri ölçəsən gərək. 

B. Vahabzadə  

 

Yandım şaxtasında, dondum buzunda, 

Ötən günlərimi haradan tapım? 

Sönmüş ocağımın soyuq badında 

Küt getmiş illəri mən necə yapım? 

 

30 yaş ömrümlə gəldi, tapışdı, 

Aylara yüklənmiş illər mürgülü. 

İl oldu ağrımdan elə yapışdı 

Həkim aciz qaldı «əlisüngülü». 

 

İllər də yaşadım--şimşək ömürlü— 

Göz yumub-açdım ki, yerində yoxdur. 

İllər də yaşadım bozarmış külü  

Verdiyi istidə, közündən çoxdur. 

 

Perik xatirələr düşmür yönünə, 

Köklənib dərdimin sarı simi də. 

İlişdim vicdanın məhkəməsinə,  

Hakimi də mənəm, müttəhimi  də. 

 

İtirdiyim illər--kül olan ocaq, 

İndi alışmışam korun tüstümə. 

Vicdan qarşısında müttəhim olmaq 

Dünyada ən ağır cəzaymış demə! 

 

Özüm ki, özümə kəsildim qənim, 

Atdım vaxt selinə ömrü havayı. 

Elə dəyirmanda üyünür dənim, 

Unluqda hər şey var, undan savayı. 

Gərək əməlinlə heykəl yonasan 

Elin yaddaşında yurd salım deyə. 

Yansan, ürəyindən elə yanasan 

Dünya alovuna heyrət eləyə. 

 

Getdi 30 ilin polad dözümü!.. 

İmkanım yanında xəcalətliyəm. 

Gümanım yoxdur ki, mən öz sözümü 

Bu 30 dərəli zirvədən deyəm. 

 

Burdan keçmişimə səsimmi çatar? 

Əriyər harayım dərin dərədə. 

Mənim ürəyimdə bir ümman yatar, 

Çətin tufan qopa, çalxana bir də. 

 

Mənasız illəri apardı külək, 

Yolunu nə arzum, nə sevdam kəsdi. 

Mənim 30 yaşım nağıl dili tək 

Yaman yüyrək oldu, yaman tələsdi! 

 

İllərin nəbzini tutmadım… nəsə, 

Bir də ki, illərdə nə günah, axı? 

Söyüd ağacları  bar gətirmirsə 

Biz niyə günahkar sayaq torpağı? 

 

…Dünyadan köç etmiş 30 yaşıma 

Əlləri uzalı həsrətim qalar. 

Ömrümdən nə qalıb çıxar qarşıma, 

Məndən o illərin heyfini alar. 

                                1979-cu il. 

UŞAQLIQ  XATİRƏLƏRİ 

 

Mən elə bilirdim yağsa bəyaz qar, 

Yaraşığı yağır təpənin, yalın. 

Mən elə bilirdim yaşamaq olar 

Elə başıaçıq, ayağıyalın. 

 

Od parçası idim başdan-ayağa, 

Sapanddan teylənən çarpanağıydım. 

Səsim səs salardı dərəyə, dağa, 

Qayalar başına çalpapağıydım. 

 

Qorxunc cığırları yalmanlamışdım, 

Haçabel təpələr kəhərimiydi. 

Müdhiş keçidlərdən qolaylanmışdım, 

Palıd addamaclar yəhərimiydi. 

 

Həyat yaranmışdı sevincdən onda, 

Duymazdım kədəri, bilməzdim dərdi. 

Mənim o çağlarım öz xəyalımda 

Dünyaya arzudan çələng hörərdi. 

 

Mən elə bilirdim hər vaxt,həmişə 

Günəşin nurundan pay alasıyam. 

Deyirdim: «Kəhkəşan bəxtimə düşsə, 

Onu  insanlara paylayasıyam». 

 

Elə bilirdim ki, yağsa bəyaz qar, 

Yaraşığı yağır təpənin, yalın. 

Mən elə bilirdim yaşamaq olar 

Elə başıaçıq, ayağıyalın. 

                         1981-ci il. 

45  YAŞIM 

 

                        Ömür-gün yoldaşım 

Almaz xanıma 

 

Ömrün 45 yaşı… görünür qürub, 

Daha haraylamır ucalıq məni. 

Kirimiş könlümə dərd düyün vurub, 

Nə vaxtdır keyidib qocalıq məni 

 

Yüyürdüm vüsala, sevincə sarı, 

Həsrət qucaq açdı mənzil başında. 

Köksümdə zamanın elə dağları, 

100 yaşlı qocayam 45 yaşında. 

 

Göz nurdan düşübdür, ürək dözümdən, 

Daha məhəbbətdə sınanmaq olmur. 

Dünən 15 yaşın içindəydim mən, 

Bu günsə 45-dir, inanmaq olmur. 

 

Ötən gün – min ildən o tayda qərib, 

Sabah—üz-gözümə toxunan külək. 

Ömrümü bu dünya günəşə sərib, 

Bir anda əritdi güney qarı tək. 

 

Torpaq ayağımın altından qaçır, 

Bilmirəm dağ hara, aran haradır. 

Qayğılar qoymadı gözümü açıb 

Bir görəm bu dünya ağdır, qaradır? 

 

Ömrün ayrıcında göynəyir sinəm,  

Yanıma düşübdür qanadım, qolum. 

Görəsən 45 il yaşayan mənəm?! 

Vallah, mən deyiləm, qurbanın olum! 

 

Bir nəslin çovğunu əsdi qəlbimdən, 

Ayları, illəri dolaşıq saldım. 

Ömrümü payladım ömürlərə mən, 

Özümsə bu yaşda ömürsüz qaldım. 

 

Ürəyim—payızın dumanı kimi, 

Bir ömrün ağrısı gözlərimdədir. 

Xəstənin sonuncu gümanı kimi 

Qəfil bir möcüzə gözlərəm indi. 

 

Günbatara gedir ömrümün köçü, 

Daha qanadları qırılmış quşam. 

Səni qismətimə yazdığı üçün 

Bu kor taleyimi bağışlamışam. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

0

5.04.1995-ci il. 

 

 

 

 

BELƏ  YAŞAMAĞI  İSTƏMİRƏM  MƏN 

 

Arzularım yetim, mən boynubükük, 

Dünya mənə yükdür, mən dünyaya yük. 

Dərdim var dünyanın özündən böyük, 

Belə yaşamağı istəmirəm mən. 

 

Ömür yollarında yönümü azdım… 

Nə qədər çalışdım, nə qədər yazdım 

Misrası olmadı Məmməd Arazın, 

Belə yaşamağı istəmirəm mən. 

Dağ boyda dağları daşımaq peşəm, 

Bəxtimin başına daş salmaq peşəm;  

Bir əlçim bulud tək yaşamaq peşəm, 

Belə yaşamağı istəmirəm mən. 

 

Hər dərdə göynəyən ürək olmasam,  

Hamıya su kimi gərək olmasam,  

Füzuli şeiri tək kövrək olmasam 

Belə yaşamağı istəmirəm mən. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

0

3.11.1997-ci il. 

 

 

 

QALAR 

 

Yaz da getdi…. 

Bir də çəmən gülərmi? 

Selab quru, çay yatağı boş qalar. 

Sevgim  yenə üstünə od ələrmi? 

Yoxsa elə xatirəm meyxoş qalar? 

 

Saçlarıma dəyib qışın əlləri, 

Ayıldım ki, yel aparıb illəri. 

Uçub bülbül, payız vurub gülləri, 

Nə qalarsa, xəyalımda xoş qalar. 

 

İncimişəm mənsiz axan bulaqdan, 

Görən yenə şəkər sızır dodaqdan? 

O ömürdən, o sevgidən, o çağdan 

Sinəmdə kül, gözlərimdə yaş  qalar. 

 

Mən Tofiqəm, qovğadayam zamanla, 

Qalan ömrüm qolboyundur dumanla. 

Məndən sonra bu dünyada qalanla 

Taleyimə dəyən qara daş qalar. 

                          29.10.2004-cü il. 

 

 

 

50  YAŞIM 

                          Uşaqlıq dostum 

Mirzə Məmmədova 

 

Bu qədər möhlətin, qəmin içində  

Mən necə 50 il yaşaya bildim?! 

Qarabağ göynəmdə, Araz biçimdə 

Dərdləri nə sayaq daşıya bildim?! 

 

Elə bil mürgüydü… hələ yatmamış 

Əridi bir anda, itdi bir anda. 

Həyatı sevməyə macal tapmamış 

50 yaş qarşımda bitdi bir anda. 

 

Daha ürəyimdə arzu yaşamır,  

Ümid də kül olub, istək, həvəs də. 

Bu gün dəfn eləyib 50 yaşımı 

Göz yaşı tökürəm qəbrinin üstə. 

 

Ötən hər saniyə ölüm daşıyır,  

Aldığım hər nəfəs ömrə hədədir. 

50 yaş çoxuna bayram yaşıdır,  

Mənimsə bağrımda xaldır, zədədir. 

 

50 yaş – bir əsrin yarısıdır bu,  

Hər il taleyimdə qara daş oldu. 

50 yaş – sinəmin yarasıdır bu – 

Atamı aparan 50 yaş oldu. 

Atam yaşındayam… sızlar nisgilim. 

Bu illər ömrümə qənim kəsildi. 

Qoymadı insan tək yaşaya bilim  

Dünyanın dərdləri bu 50 ildir. 

 

 

İstər illər olsun, istər bircə an  

Nə gedər ömürdən üzülüb gedər. 

Dağ-daşın yaşıyla nisbətdə insan 

Yaşayır bir şimşək, bir çınqı qədər. 

 

Saçımda ağaran qar deyil, ilmiş,  

Ağrısını çəkdim ötən hər günün. 

Bütün dərdlər, qəmlər muştuluq imiş 

Yanğısı yanında bala dərdinin! 

 

«Ömürdü yaşadım» -- deyimmi mən də ?  

Bu yaşa həsrətli gedənlər çoxdur. 

Tanrı bəndəsiylə düz gəlməyəndə  

Daha yaşamağın mənası yoxdur. 

Ölümdən savayı çarəsi yoxdur. 

                        2 aprel 2000-ci il. 

 

 

 

ŞAİRLƏRİ  QOCALTMAĞA  NƏ  VAR  Kİ… 

 

Bir sevgidir, bir kağızdır, bir qələm— 

Şairləri yaşatmağa nə var ki? 

«Başdan-başa məhəbbətdir bu aləm» 

İnamına daş atmağa nə var ki? 

 

…Hərdən məni görüş yeri çağırır, 

İtib-batıb əhdi-peyman cığırı. 

Qəlbim kimi bir yetimi, fağırı 

İncitməyə, ağlatmağa nə var ki? 

 

Yaddaşında unudulmuş istəyəm, 

Dilim gəlmir həsrətini pisləyəm. 

Əllərində gülü solmuş dəstəyəm— 

Ya qırmağa, ya atmağa nə var ki? 

 

Xatirələr yığılıbdır gözünə, 

Xəyallarım üz söykəyir üzünə. 

Qucağını dərman bilən özünə  

Bir xəstəni sağaltmağa nə var ki? 

 

Sinəm boyat kədərinə üz verib, 

İntizarın yandırmağa söz verib. 

Acığına kösöv kimi közərib 

Bir gözəli ovutmağa nə var ki? 

 

Çoxdan sınıb mənim qolum- qanadım, 

Sevənlərin tez yuxalır inadı. 

Bircə sözlə ürəyimi qanadıb, 

Ümidimi dağıtmağa nə var ki? 

 

Vətən dərdi həyatımı laxladıb, 

Quzey könlüm ağrını tər saxladıb. 

Nahaq yerə bir uşağı ağladıb, 

Varlığımı sarsıtmağa nə var ki? 

 

Qismətimdə qara baxtın ağları, 

Gözlərimdə şəlalənin çağları. 

Kürəyimə şələləyib dağları 

Yar yanına daşıtmağa nə var ki? 

 

Bu yelkənsiz, bu avarsız dünyada, 

Bu haraysız, bu havarsız dünyada, 

Belə quldur, belə xırsız dünyada 

Şairləri qocaltmağa nə var ki? 

 

 

 

 

 

NƏVƏM  ARAZA 

 

Ürəyimin yarasına məlhəm gəlmisən, 

Bu vədəmdə səni mənə verənə şükür. 

Ciyərparam, hələ yoxkən hardan bilmisən 

Arazsız bu bədbəxt baban nə zillət çəkir?! 

 

Yoxsa mənim ah-vayımdan bezikdi Allah? 

Bəlkə səni göndərdi ki, kiriyim, susum? 

Nə taledə günah varmış, nə məndə günah, 

Qurbanam sən gələn yola, a körpə quzum! 

 

Dünya məndən Araz aldı…  Araz da verdi, 

Bir Arazlıq min dərdimiz yaşayır hələ. 

Sahilində yüz illərdir hicran göyərdi, 

Sularında həsrət yükü daşıyır hələ. 

 

Neyləyək ki, alnımızın yazısı belə? 

Kədərimiz aşıb-daşır, sevincimiz qıt. 

İstəsən ki, hamı səni ağlıçaş bilə 

Ötüb-gedən günə qışqır: «Ey, geri qayıt!». 

 

Mən bir əzab ocağında yanan közüydüm, 

Səni mənə su göndərən xilqətə amin! 

Dünyasına zülmət çökən bir kor gözüydüm, 

Sənlə gələn işıqlığa, şəfqətə amin! 

Marıqdaydı ölüm mənim ömrümü üzə, 

Axırı ki, qəm yuvası könlüm sevindi. 

Tanrımızın bütün işi sehir, möcüzə— 

Dərdim vardı Araz adlı… nəvəmdir indi. 

                                       20.12.2003-cü il. 

 

            

 

HARADASAN, 

AY  CAVANLIĞIM,  HARDASAN 

 

                                              Bir az zarafatyana. 

 

Bu gözəllər indi məni saymayır, 

Hardasan, ay cavanlığım, hardasan?! 

Gözlərimsə gözəllikdən doymayır, 

Hardasan, ay cavanlığım, hardasan?! 

 

Ötən illər saçıma qar ələdi, 

Xəstə qəlbim quzu kimi mələdi. 

Mənim könlüm istək ilə silədi, 

Hardasan, ay cavanlığım, hardasan?! 

 

Bu dünyanın işi yaman uzundu, 

Ömrüm- günüm təsəlliyə qızındı. 

Bir söz dedim o gün, bir qız uğundu. 

Hardasan, ay cavanlığım, hardasan?! 

 

Gəlib yaşın qəm çağına çatmışam, 

Özüm boyda bir həsrətə batmışam. 

Bir gözəlin marığına yatmışam, 

Hardasan, ay cavanlığım, hardasan?! 

Nazlı qızlar ömrə qənim kəsildi, 

Gözəllik ki. tez solan bir fəsildi. 

Qocalıqda ötən illər nəhs ildi, 

Hardasan, ay cavanlığım, hardasan?! 

 

Gah ürəyim silkələyir ömrümü, 

Gah bu sevda dara çəkir səbrimi. 

Yanıb-söndün bir işımlıq köz kimi, 

Haradasan, ay cavanlığım, hardasan?! 

 

İndi mənə: «Əmi!» -deyir bu qızlar, 

Arzularım için-için sızıldar. 

Nə istəsəm dünya məndən qızırqar, 

Hardasan, ay cavanlığım, hardasan?! 

 

Subayların sultanlığı taxtında, 

Günəş gülsün bu qızların baxtına. 

Kaş gələsən yaşımın bu vaxtında!.. 

Hardasan, ay cavanlığım, hardasan?! 

 

Ya qızların nazı belə çoxalıb, 

Ya da mənim şair təbim yuxalıb. 

Gur həvəsim köhlənindən yıxılıb, 

Hardasan, ay cavanlığım, hardasan?! 

 

Qoca dünya, kim taxtından enməyib? 

De, kimlərdən sənin üzün dönməyib? 

Ümidimin  hələ odu sönməyib, 

Hardasan, ay cavanlığım, hardasan?! 

 

İllər ötər, ömür çıxar dayaza, 

Bahar gedər, dünya qalar payıza. 

Sevda itər, ürək düşər ayaza, 

Haradasan, ay cavanlığım, hardasan?! 

A gözəllər, yaz yuxunuz qarışsın, 

Yarınızla ulduzunuz barışsın. 

Bu şair də qoy elə hey soruşsun: 

-Hardasan, ay cavanlığım, hardasan?! 

 

Bir vaxt siz də dizinizə döyərsiz.  

Bir vaxt siz də belinizi əyərsiz, 

Bir vaxt siz də Tofiq kimi deyərsiz: 

«Hardasan, ay cavanlığım, haradasan?!». 

                                                     1993-cu il. 

BƏSİMDİR MƏNİM 
 

Götür bu dünyanı səninki olsun, 

Bir şair ürəyi bəsimdir mənim. 

Bütün dörd tərəfin çələnglə dolsun, 

Dağın bir çiçəyi bəsimdir mənim. 
 

Evinə qış Cənub, yay Şimal gətir, 

Büllurdan çilçıraq, qızıldan çətir. 

Sən gedən süfrələr qoy saçsın ətir, 

Dostun duz-çörəyi bəsimdir mənim. 
 

Şöhrətə sevginlə bu Ərzi   dolan, 

Amerikadan çıxıb Parisə yollan. 

İstəkdən uşaq tək saçımı yolan 

Bakının küləyi bəsimdir mənim. 
 

Mənəm dərd əlindən qəlbi çənləyən, 

Yaralı həsrətə dönüb inləyən. 

Çoxdur salonlarda nəğmə dinləyən, 

Çobanın tütəyi bəsimdir mənim. 
 

«Oxxaayy!!!»-deyən varmı qəriblikdə heç?! 

Qorxundan namərdin körpüsündən keç. 

Sən milyonu  olan yadları dost seç, 

Obamın köpəyi bəsimdir mənim. 
 

Görəndə Vətənə buz baxışları 

Yağır gözlərimə yaz yağışları. 

Yığ başın altına nazbalışları, 

Yurdun daş söykəyi bəsimdir mənim. 
 

Bir ömür payımda aşındı illər, 

Cibləri baş olan başındı illər. 

Tofiq, daş ürəkli daşımdı illər, 

Günlərin kövrəyi bəsimdir mənim. 

                               02.08.2004-cü il. 

MƏN  YAZIQ 

 

İndi güman xəyallara qalıbdır, 

O yerləri anan mənəm, mən yazıq. 

Dərd əlindən bir  yuxalmış  görəndə  

Öz doğması sanan mənəm, mən yazıq. 

 

Gürşad yağır, od ələnir üstümə, 

Bulaq yanar, çay quruyar istimə. 

Qara bulud heyrət edir tüstümə 

Gecə-gündüz yanan mənəm, mən yazıq. 

 

Arzularım ürəyimdə daş olub, 

Vətən dərdi hər bir dərddən baş olub. 

Bir qəribin gözlərində yaş olub, 

Yanağında donan mənəm, mən yazıq. 

 

Göyün qəmi qar-yağışa çevrilib, 

Qəhər mənə bir ağuşa çevrilib. 

Göyərçinə, qaranquşa çevrilib, 

Kəndimizə qonan mənəm, mən yazıq. 

Yan, ay Tofiq, ocaq kimi yanginən, 

Döy başına, o dağları anginən. 

Qalan ömrün bir dumandı sanginən, 

Olanları danan mənəm, mən yazıq. 

                                04.08.2004-cü il. 

 

        

GETDİ 

                   Məmməd Arazın ölümünə 

Dünya neyləyəcək Məmməd Arazsız?               

Əcəl bir dünyanı apardı, getdi.                            

Şeirin fəsilləri qalacaq yazsız,                              

Ömrü çiçək dolu qatardı, getdi.                           

 

Başında o tayın havası vardı,                              

Burxulmuş baxtıynan qovğası vardı.                   

Bu «əyri» dünyaynan davası vardı,                     

Araza baş qoyub yatardı, getdi.                          

 

Zaman götürmüşdü onu zamına,                      

Dili bal qatırdı şeirin tamına.                              

Yetişdi ilahi söz məqamına,                              

Əlləri Tanrıya çatardı, getdi.                              

 

Dönmüşdü payızda əsən yarpağa,                 

Ürək söykəmişdi kövrək bulağa.                       

Bu Ana Vətənə, Ana Torpağa                           

Nə borcu varıydı qaytardı, getdi.      

                  

Doğması bilirdi hər bir adamı, 

 Köçmüşdü qəlbinə bu millət hamı. 

Allah vergisiydi şair ilhamı 

Təbi «Cahargah»dı, «Qatar»dı getdi. 

Qayalar ağlayar qəmin qəhrindən, 

Tikan gül açardı isti mehrindən. 

Sözün ovsunundan, şeirin sehrindən 

Tufanlara kəmənd atardı, getdi. 

 

 Bu vaya ulduzlar göydən enəcək, 

 Dağ haray salacaq, düz hönkürəcək. 

 Üz qoyduğu torpaq şeirə dönəcək, 

Gözlərində dərya batardı, getdi. 

 

 …Ağrıdır asılan gecələrimdən, 

 Gözüm yox dünyanı daha görüm mən. 

 Şair sovulmuşdu Əli Kərimnən, 

 Məmməd Araznan da qurtardı, getdi. 

DÜNYA 

 

Çox da minnət qoyma boynuma mənim, 

Mən səndə yaşadım, sən məndə, dünya. 

Közü doldurmusan qoynuma mənim, 

Dözməzdi bu dərdə bir bəndə, dünya. 

 

Bilirəm nə üçün dünyadır adın, 

Gah zəhər kimidir, gah baldır dadın. 

Kişisən kişi ol, qadınsan qadın, 

Dəyişmə üzünü hər gündə, dünya. 

 

Hansı yerim qaldı qəmdə sıxmadın? 

Məni xəlq edənnən niyə qorxmadın? 

Nə qədər yaşadım, yiyə çıxmadın, 

Neynirəm mən səni öləndə, dünya? 

 

Gah göz yaşlarısan dağ seli kimi, 

Gah da  qəhqəhəsən nəşəli kimi, 

Tutduğu işlərə bir dəli kimi 

Ağlayan da dünya, gülən də dünya. 

 

Nələr boşalacaq, nələr dolacaq!,, 

Qiyamət Gününə yalqız qalacaq. 

 Zaman gələcək ki,  peşman olacaq 

Tofiq Yusif kimdir biləndə dünya. 

                               31.08.2004-cü il. 

 

 

GÜNÜDÜR 

 

Mən ağlayım, sən ay dünya, 

Ağlama, aman günüdür! 

İnnən belə hər gələn gün 

Ömrümün güman günüdür. 

 

Ağrıma acizdir dil ki, 

Arzularım soyuq kül ki! 

Ürəyimdə elə bil ki, 

Dağların duman günüdür. 

 

Hər şey zamana bağlıdı, 

Zaman sinəmi dağladı. 

İçimdə dərdim ağladı— 

Dərdimin yaman günüdür. 

 

Qəmə yoldaş etdin elə, 

Yaxamdadır əlin hələ. 

Gözlərimdən gilə-gilə 

Həsrətin daman günüdür. 

 

Tanrım, daha məni vurma, 

Tofiqi öldür, sındırma. 

Sən də bir yandan yandırma, 

Onsuz da yanan günüdür. 

                03.09.2004-cü il. 

 

 

DÜNYA  YALAN  DÜNYADIR 

 

«Dünya yalan dünyadır»- 

Yalana bax, yalana! 

Verdi, alan dünyadır, 

Alana bax, alana! 

 

Tanrı yorulub göydə… 

Tamahımız hər şeydə— 

Talanır yer də, göy də, 

Talana bax, talana! 

 

O dünya hələ dolmaz… 

Belə beh-bazar olmaz. 

Gələnin biri qalmaz, 

Qalana bax, qalana! 

 

Bəşər dəli, sərsəri— 

Gözü görməz xəncəri. 

Adəmdən üzü bəri 

Olana bax, olana! 

 

Aləm sirli, örtülü, 

Bu gün sağ, sabah ölü. 

Ulduzlar —göyün gülü- 

Solana bax, solana!... 

 

Gedənlər geri dönmür, 

Surun vaxtı bilinmir. 

İsrafil hələ dinmir, 

Çalana bax, çalana!  

               04.09.2004-cü il. 
 

 
 

YAŞAMAĞA  QOYURLAR  Kİ,  ADAMI? 

                                  Hər kəs yüz il yaşamasa, 

                                   Günah onun özündədir. 

Osman  Sarıvəlli. 

Yüz il yox ey, əllicə il, ay qağa, 

Yaşamağa qoyurlar ki, adamı?! 

Göz görməyə, dil dinməyə qadağa, 

Yaşamağa qoyurlar ki, adamı? 

 

Varlığımda yüz ağrının əli var, 

Çox «yox»ları əvəzləyən «bəli» var. 

Dəli edib, deyirlər ki, dəli var, 

Yaşamağa qoyurlar ki, adamı?! 

 

Yurd-yuvamız para-para olandan, 

Ciyər vərəm, ürək yara olandan, 

Bu dünyada  qatıq, «qara» olandan 

Yaşamağa qoyurlar ki, adamı?! 

 

Dərd öldürüb torpağı da, daşı da, 

Yaxşı var ki, ömrümüzü yaşada? 

Cavanlaşıb ölümlərin yaşı da, 

Yaşamağa qoyurlar ki, adamı?! 

 

Çoxmərtəbə bazarlarda haqq itdi, 

Loxmasını yeyən varsa, igiddir. 

Öldürürlər, deyirlər ki, tez getdi, 

Yaşamağa qoyurlar ki, adamı?! 

 

Bilmək olmur qanun düzdür, ya hənək, 

«Ədalətli» əllərdədir dəyənək. 

Bu dünyada adam oğlu adam tək 

Yaşamağa qoyurlar ki, adamı?! 

 

Tanrı göydə qarğışları eşidr, 

Tamahlar var Aslan, pələng dişidir. 

Vallah, indi ölüm kişi işidir, 

Yaşamağa qoyurlar ki, adamı?! 

 

Yazılanlar elə qalır kağızda, 

Kasıblıqdan dad itibdir ağızda. 

Çıxan səsi batırırlar boğazda, 

Yaşamağa qoyurlar ki, adamı?! 

 

Tofiq Yusif bu cahandan bezibdi, 

Dərd-ələmdən, ah-amandan bezibdir. 

Təngə gəlib, daha candan bezibdi, 

Yaşamağa qoyurlar ki, adamı?! 

ÖZGƏ 

 

Haqqa  uzatdığım əllərim boşdu, 

Var-yoxum olmayıb qələmnən özgə. 

Dünya öz yükünə məni də qoşdu, 

Yoluma nə çıxdı ələmnən özgə? 

 

Yaşadır taleyin kəmiylə məni, 

Göynədir dərdlərin cəmiylə məni. 

Tanrım çox sınadı qəmiylə məni- 

Payıma nə düşdü bu qəmnən özgə? 

 

Kimlə əhd bağladım, sındı bu ilqar, 

Saçıma daha çox yağdı bu il qar. 

Hamı etibarsız, hamı biilqar, 

Vəfalı dostum yox sitəmnən özgə. 

Ah-vayın içində alışdı dilim, 

Gör necə yandırdın  qalmadı külüm. 

Bircə sən olanda xoşbəxtəm, gülüm, 

Ömrüm ömür deyil o dəmnən özgə.  

 

Mənim hər günümü intizar izlər, 

Düzlərdə qalarmış ürəyi düzlər. 

Məlhəmə dönsə də çaylar, dənizlər, 

Sağalar hər zədə zədəmnən özgə. 

 

 

 

DÜNYADA 

 

Mən tapmadım yaşamağın çəmini 

Bəşəri məst, özü sərxoş dünyada. 

Daşıyıram bir dünyanın qəmini 

Qulaqdan kar, gözdən naxoş dünyada. 

 

Gələnlərin qədirini bilən yox, 

Gedənlərin qədərini bilən yox. 

Qəzasını, qədərini bilən  yox 

Nəfsi iti, üzü padoş dünyada. 

 

Tale verən qismətini öymə sən, 

Tanrı dəyən xətirlərə dəymə sən. 

Hər nədirsə, öz baxtına söymə sən 

Kimə papaq, kimə qaloş dünyada. 

 

Tofiq, yardan gözü doyan axtarma, 

Günah edib, günah yuyan axtarma. 

Ağıllara məhəl qoyan axtarma 

Bu ağlıkəm, bu başıboş dünyada. 

                              06.02.2005-ci il. 

 

 

«ADAM»  OLMAQ  İSTƏYİRƏM 

 

Tərgidirəm şairliyi, düzlüyü, 

Qapayıram işıq gələn gözlüyü. 

Geyinirəm dizlərimə dizliyi,  

Öyrənirəm «kiri»liyi, «döz»lüyü. 

Son qoyuram çiçəklərlə gül açıb, 

Yarpaqlarla ürəyimdə solmağa, 

Başlayıram mən də «adam» olmağa. 

 

«Şairdirsə ağlıçaşdır» -dedilər, 

«Çiyinindəki görən başdır?» -dedilər. 

«Əli boşdur, cibi boşdur» -dedilər, 

Deyinəndə: «Bu, naxoşdur» -dedilər, 

Söz verəndə söz atmağa verdilər, 

Yer gəzdilər gülüb ələ salmağa, 

Başlayıram mən də «adam» olmağa. 

 

Şairləri qəsdən dəli etdilər, 

Ağılları bahar yeli etdilər. 

Görün kimə «bəli, bəli!» etdilər, 

Bellərini dəvə beli etdilər. 

Hara getsə, kölgə kimi getdilər. 

Düzüldülər «qadasını almağa», 

Başlayıram mən də «adam» olmağa.  

 

Dünya ki, var, kor fələyin çərxidir, 

Fırlandıqca çox ovqatı təlx edir. 

Adam var ki, yalmanmaqla fəxr edir. 

Ağasının tüpürcəyi fəxridir. 

Vay o günə əli-əldən üzülə, 

Fürsət gəzər ilan kimi çalmağa,  

Başlayıram mən də «adam» olmağa.  

 

Şairlərə dodaq büzən çoxalıb, 

Arxasınca qiybət düzən çoxalıb. 

Yandan ötən, gendən gəzən çoxalıb, 

Varlığımı sıxıb, əzən çoxalıb. 

Çəpərləyib dörd yanımı hədəylə, 

Qoymurlar heç xəyallara dalmağa, 

Başlayıram mən də «adam» olmağa. 

 

«Adam» olmaq çox çətindir, bilirəm, 

«Gəl!»--desələr, gərək deyəm: «Gəlirəm», 

«Gül!»-desələr, görələr ki, gülürəm,  

«Öl!»-desələr, inanalar ölürəm. 

Bunlar mənlik olmasa da, neyləyim?. 

Ürəyimə dərd axsa da dolmağa, 

Mən məcburam gedib «adam» olmağa. 

 

 

 

«TOFİQ  YUSİF»  BULAĞI 

 

Azərbaycan yaralanmış bədəndir, 

Ana deyib, qucaqlayın torpağı. 

Bu diyarda adi daş da Vətəndir, 

Vətən bilin hər gülü, hər yarpağı. 

 

Çəmənlərə duman sevgi çisəklər, 

Əfsanəyə bənzər burda gerçəklər. 

Nişanlıdır şeh sırğalı çiçəklər, 

Eşq doludur bu dağların qucağı. 

 

Daş helləyib oyatmayın uçqunu, 

Küssə dərə, haylayacaq daşqını. 

Kəklik əlin, çən küləyin qaçqını,  

Qar zirvənin, sel dərənin qonağı. 

 

Qartal qıyı kahalarda boğulub, 

Çay bulaqdan, dəniz çaydan doğulub. 

Burda dünya səxavətdən yoğrulub, 

Yol  gözləyir çobanların ocağı. 

 

Gül-çiçəkdən düzlər ətir səpibdir, 

Su içməkdən qara bulud köpübdür. 

Bir tamarzı görün necə öpübdür 

Qanayıbdır lalələrin dodağı. 

 

…salınmışıq dünya adlı qəfəsə, 

Ömür gödək, zaman qısa, yol kəsə. 

Ya lillidir, ya sızqadır… hər nəsə. 

Yəni varmı «Tofiq Yusif bulağı»? 

                             13.09.2004-cü il. 

                    

 

 

BİR  GECƏ  YUXUDA  ÖLƏCƏYƏM  MƏN 

 

Bir gecə yuxuda öləcəyəm mən 

Daha göz yaşları görməyim deyə. 

Dərdimi ölümlə böləcəyəm mən 

Kimsəyə bir ağrı verməyim deyə. 

 

Ömrümdən canımı qurtaracağam, 

Əzaba bu qədər dözmüşəm, bəsdir! 

Qəm məndən əl çəkmir nə qədər sağam, 

Bezmişəm, bezmişəm, bezmişəm, bəsdir!!! 

Yaşadım nə gördüm, ölsəm nə görəm? 

Hər iki dünyanın fərqi yox mənə. 

Bəlkə ölümə də layiq deyiləm?-- 

Ölüm də özünü görür çox mənə? 

 

O qədər yükünü daşımışam ki, 

Tanrının boynunda minnət mənimdir. 

Elə yana-yana yaşamışam ki, 

Araza qovuşsam, cənnət mənimdir. 

 

Bir də görərsiz ki, qəbrim gül açıb, 

«Burda Toviq Yusif»-- yatıb deyərsiz. 

Dünyadan başını götürüb qaçıb, 

İndi öz yerini tapıb deyərsiz. 

                    07.10.2004-cü il. 

             

 

 

           

 

 

  

 

ÜRƏYİMİN  ƏLİNDƏ  QALMIŞAM 
 

Ürəyim dünyanın dərdini yığıb, 

Qoymur ki, yaşayam bir adam kimi. 

Bir də görürsən ki, sinəmdən çıxıb,  

Dağlara üz tutdu mən yadam kimi. 

 

Vətən torpağını ağlar görüncə 

Ağlayan, sızlayan torpağa dönür. 

Əsirlikdə qalan dağlar görüncə 

Saralıb titrəyən yarpağa dönür. 

Kövrəlmiş, dilbilməz uşaqdır sanki, 

Şirin bir sevgidən durula bilər. 

Tütəkdə inləyən soraqdır sanki, 

Həzin mehdən belə qırıla bilər. 

 

Yalan söyləyincə  as onu dardan, 

Öldürsən yaxşıdır hissiz bilincə. 

Elə bil qan axmır damarlarından— 

Duyğudur, sevgidir, qayğıdır məncə. 

 

Ağlayır uzaqda ağlasa biri, 

Qalmışam ovunmaz dəli  əlində. 

Ha denən: «Sakit ol!», ha denən: «Kiri!», 

Yenə öz işində, öz əməlində. 

 

Ədalət axtarır,  haqq gəzir, tapmır, 

Zindanlarda yatan sanki özüdür. 

Nə qədər desən də söz ona çatmır, 

Küləkdə közərən palıd közüdür. 

 

Sevgisi dəyişməz, nifrəti sönməz, 

«Beliəyrilərə» düşməndir, yaddır. 

Yaş tökər içinə dinməz, söyləməz, 

Dərdini danışmaz—elə inaddır. 

 

Yaşıl pöhrələri susuz görəndə                     

Gah  yağışa dönür, gah suya dönür. 

Bir qərib  görəndə, yurdsuz görəndə 

Doğma el-obaya, yuvaya dönür. 

 

Sanki yumruq boyda bir ürək deyil, 

Ağrıdır, əzabdır, həsrətdir, qəmdir. 

Sinəmdən  asılıb əcəl elə bil, 

Qaysaq bağlamayan yaram, zədəmdir. 

Qurumaz dənizdir, yorulmaz çaydır, 

Laylaya da baxmır yatırdım onu. 

Ürəksiz yaşamaq mümkün olsaydı 

Çıxarıb sinəmdən atardım onu! 

                          30.10.2004-cü il. 

 

 

 

AĞLAR 

 

Cavan günlərimi külək apardı, 

Qoca günlərimdə min sitəm ağlar. 

Eşqimi bir nazlı mələk apardı, 

Boş qalmış qəlbimdə neçə qəm ağlar. 

 

İndi xəyallarım durna köçüdür, 

Dünyanın dərdinə dərdim ölçüdür. 

Gözümün içiylə qərib köç gedir, 

Ağlar bu gedişə, dağlar cəm ağlar. 

 

Ömür dediyiniz buydumu, nədir?!. 

Hər adi ağrı da mənə hədədir. 

Ürəyim onsuz da zədə-zədədir, 

Zədələr içində bir zədəm ağlar. 

 

Ölümü gözləmək ölümdən ötə, 

Qəbrimin üstündə bənövşə bitə... 

Tofiqin çəkdiyi zülüm-zillətə 

Həm ürəyim ağlar, həm didəm ağlar. 

                                  02.11.2004-cü il. 

ÖZÜN  BİLƏRSƏN 
 

Sənsiz kipriyimlə od götürmüşəm, 

Gəlmək istəmirsən? Özün bilərsən. 

O sənin imkanın, bu da ağır qəm, 

Bölmək istəmirsən, özün bilərsən. 

 

Səndən umduğum var sənin əlində, 

Bir xoş söz göyərmir niyə dilində? 

Ağ çiçəklər bitir,  çəmən telində, 

Bilmək istəmirsən? Özün bilərsən. 

 

İndi mənə həyan xatirələrdi, 

Bu eşqə bu qədər zülüm dəyərdi? 

Sənə vurularkən düşdüyüm dərdi 

Silmək istəmirsən, özün bilərsən. 

 

Taleyim tuş gəldi zalıma mənim, 

Bir insafsız sıxdı yoluma mənim. 

Saldığın gülməli halıma mənim 

Gülmək istəmirsən, özün bilərsən. 

 

Həsrətin canımda sağ yer qoymamış, 

Sinəmin alovu sönüb, soymamış. 

Tofiqin eşqindən hələ doymamış 

Ölmək istəmirsən, özün bilərsən. 

                            21.10.2004-cü il. 

ANAM  KÖÇDÜ 
 

Heykəl qayalar da yuxaldı birdən, 

Nərgizin, lalənin ovcu yaş dolu. 

Dünyanın soyuğu çoxaldı birdən, 

Uçdu—viran oldu bir ömrün yolu. 

 

Qalıb əyniyalın cağı, milçəsi, 

Fağıra, yazığa dönüb evimiz. 

Onun hər kəlməsi—qızıl külçəsi, 

Qayğıdan, istəkdən yetim qaldıq biz.  

 

Elə bil gecə də vaxtfnda gəlmir, 

Səhər də açılmır öz vədəsində. 

Küləyin ah-vayı kəsilmək bilmir, 

Güllər pıçıldayır onun səsində. 

 

Nə lavaş həmindir, nə fətir həmin, 

Daha yuxanın da dadı itibdir. 

O yoxdur, elə bil bütün aləmin 

Doğması itibdir, yadı itibdir. 

 

Hamıdan gec yatıb, erkən durardı, 

Ömrü göz yaşına qismətli idi. 

Atam gələndə də yaşmaq vurardı— 

Qızdan, gəlindən də ismətli idi. 

 

Böyük nəvəsini ağsaqqal sayıb, 

Oğlundan, qızından yaşınan anam. 

Görmüşdü gəlirəm, yaylıq tapmayıb 

Yorğan bürümüşdü başına anam. 

 

Dinməz bir dərd idi, səssiz bir ağı, 

Hərdənbir gülsə də üzü gülərdi. 

Kişi olan yerdə söz danışmağı, 

Su içməyi belə eyib bilərdi. 

 

Qaldı bir ocaq da, qaldı «kötük»süz, 

Toyda da, vayda da qaraydı donu. 

Nə qədər yaşadı, başı örtüksüz, 

Ayağı corabsız görmədim onu. 

Bəzən öz-özünə məndən küsüb də, 

Bir dəfə gəlmədi gileyi dilə. 

Qızım Nahidəylə, oğlum Yusifə 

Söz deyə bilərəm bu gündən belə. 

 

Elmira naləynən dil deyib ağlar, 

Əzizlər, oxşayar hər bir izini. 

Şimsiyyə ömürlük yasını saxlar, 

Az qalır öldürsün Məhbub özünü. 

 

Hələ də hər yanda mehri, ülfəti, 

Sanki yad ocağa dönüb evimiz. 

Durna köçü kimi qoydu külfəti-- 

Öncülsüz nizama çətin düşək biz. 

 

…Oğul həsrətindən bağrı qanıydı, 

Dönüb göyərçinə hayana getdi. 

Hətta ölümündən nigaran idi, 

Getdi, bu dünyadan bir ana getdi. 

 

Əzizim durna köçdü, 

Bir gözəl sona köçdü.  

Torpaq analı oldu— 

Qoynuna ana köçdü. 

                                 18.10.2004-cü il. 

                                

 

                          

                

ELƏ 

 

Yola çıxmışdıq ki, yol da qurtara? 

Bu eşqin əvvəli sonuydu elə. 

Sevgi ümidilə üz tutduq hara 

Qışıydı- şaxtaydı, donuydu elə. 

 

Meh hələ əsməmiş qəddi əyildi, 

Boxça açılmamış düyçə düyüldü. 

Ürəyin geydiyi sevda deyildi-- 

Əzilmiş, büzülmüş donuydu elə. 

 

Bu ömürsüz eşqi tamah satmışdı, 

Qəlbinə şübhənin çəni yatmışdı. 

Gözündə gör neçə istək batmışdı?! 

Baxışın büsbütün qanıydı elə. 

 

Nə tapdın ilğımın genişliyində, 

Büdrədin dözümün enişliyində. 

Köksünün çiskinli nəmişliyində 

Can verən sevgimin canıydı elə. 

 

Marağın boylandı hər gələn səsə, 

Həmişə aradın, axtardın nəsə. 

Çox da ki, dayandıq nəfəs –nəfəsə, 

O da bir alışan anıydı elə. 

 

Tofiqə dağ çəkdi qisməti, baxtı, 

Qəmdən tacı oldu, kədərdən taxtı. 

Əlindən əlimin üzülən vaxtı 

Üzümdə sökülən danıydı elə. 

 

 

 

 

 

 

 

 

 

 

 

 

 

 

 

 

 

 

 

 

0

QOCALIQ 
 

Xəcalətəm gözəllərin yanında, 

Düz deyiblər, andır şeydi qocalıq. 

Ocaq yanmır, şimşək çaxmır qanımda, 

Gah sızıltı, gah gileydi qocalıq. 
 

 Dərd könlümdə eşqə dəyə bilmədi, 

Heç kəs məni qəm tək döyə bilmədi. 

Ha çalışdı, dünya əyə bilmədi, 

Düz qəddimi zorla əydi qocalıq. 
 

Tufan əsib, bütün barım tökülüb,  

Ürəyimin arzuları bükülüb. 

Üzüm – gözüm şırım – şırım əkilib, 

Yoxa çıxan tabdı, heydi qocalıq. 
 

Sönüb – gedib, od axtarma külümdə, 

Elə bil ki, bir şələ var belimdə. 

Xatirələr közə dönüb dilimdə, 

Ağlar tütək, yanar neydi qocalıq. 
                         

Yaşamışam qeylü-qalda ömrümü, 

İtirmişəm dərd-məlalda ömrümü. 

Yaxaladın  yarı yolda ömrümü, 

50 nəydi, sən nə idin, qocalıq? 
 

Çevrilmisən ağ başımda qaxınca, 

Bəs demədin yandırınca, yaxınca. 

Bir dilbərə həsrət ilə baxınca 

Dedilər ki,gicdi, səydi,  qocalıq. 
 

Arvad bezib zəhərli söz yeməkdən, 

Yorulubdu: «Əşi, bəsdir!» -deməkdən. 

Tofiq Yusif nə umsun ki, fələkdən? 

Güllə kimi ona dəydi qocalıq. 

MƏNASIZLIQ 

 

Perikən misralar sığala yatmır, 

Fikirlər dolaşıb biri- birinə. 

Mehirli sözlərə əllərim çatmır- 

Qış düşüb şeirimin sətirlərinə. 

 

Sanki Füzuli də Füzuli deyil, 

Cabbar da oxumur, o Cabbar kimi. 

Səsini dəyişib kaman elə bil, 

Nə saz, saz kimidir, nə tar, tar kimi, 

 

Baharın ovsunu heyrətə dönmür, 

Gözəllər sevgidən küsüb elə bil. 

Dağlarda əzəmət, vüqar görünmür, 

Ürəklərə tufan əsib elə bil. 

 

İtibdi pətəkdə balın da tamı, 

Dəyişib bulaqda suyun  dadı da. 

Həyat tək vəfasız olubdu hamı, 

Sönüb ürəklərdə eşqin odu da. 

 

Günlər adi gündür, gecələr gecə, 

Nə qədər bu sayaq yaşamaq olar?! 

Ömür boz-bulanıq ötür beləcə. 

Daha bu dünyanın  nə mənası var?! 

                                 07.01.2005-ci il. 

 

 

 

 

 

 

 

 

YAZIĞIM  GƏLİR 

Bəhmən Vətənoğlu, həsrət içində 

Ağlayan gözümə yazığım gəlir. 

Qürbətə sığınan kədər köçündə 

Bükülən dizimə yazığım gəlir. 

 

Daha o çiçəklər, o güllər açmır, 

Günəş də, ulduz da o nuru saçmır. 

Nə illah edirəm dodağı qaçmır, 

Kövrəlmiş sözümə yazığım gəlir. 

                      

Ellər viran oldu, obalar talan, 

Nə qədər vəd olar, nə qədər yalan?! 

Yiyəsiz-sahibsiz dağlarda qalan 

Oduma, közümə yazığım gəlir. 

 

Başım qovğalarda, keçməkeşlərdə, 

Çeynəndik tamahı iti dişlərdə. 

Xalı çəmənlərdə, çələng döşlərdə 

Göynəyən izimə yazığım gəlir. 

 

Ağrılar əlimdən alıbdı məni, 

Dünya Şahmar kimi çalıbdı məni. 

Gör fələk nə günə salıbdı məni 

Özümün özümə yazığım gəlir. 

 

Dərd məni Araz tək bölübdü çoxdan, 

Ömrümü həyatdan silibdi çoxdan, 

Tofiq də sənin tək ölübdü çoxdan, 

Baxtıma, yazıma yazığım  gəlir. 

 

 

 

  

ÜRƏYİM  MƏNİM 

Nə tumara yatır, nə sözə baxır— 

Hikkədir, savaşdır ürəyim mənim. 

Gah həzin bulaqdı-- durulub axır, 

Gah da qarlı qışdır ürəyim mənim. 

 

Sakit göylərinə səs-səda düşdü, 

Sevgiyə həddindən ziyada düşdü. 

Yenidən bu yazıq nə oda düşdü? 

Təzə toxtamışdı ürəyim mənim. 

 

Sevəndə dünyanı tamam unutdu, 

Hamıdan əl çəkib, tək səni tutdu. 

Doluxmuş, kövrəlmiş qara buluddu, 

Eşqi gözü yaşlı ürəyim mənim. 

 

Hərdən çiçək  açan yaza bənzəyir. 

Abbasın çaldığı saza bənzəyir. 

Alova bənzəyir, buza bənzəyir, 

Sənsiz soyuq daşdır ürəyim mənim. 

 

Özü sevib-seçib, məndə nə günah? 

Səni haraylayır hər axşam, sabah. 

Mənə lazım deyil, apar, sən Allah, 

Dəli, ağlıçaşdır ürəyim mənim. 

DƏRDLƏRİMİZ 

DÜNYA  NƏ  HAYDADIR,  İNSAN  NƏ  HAYDA 

 
Biz –qurbanlıq, bu – əjdaha dünyadı, 

Mədəsi ac, ağzı kaha dünyadı. 

Astarı üzündən baha dünyadı, 

Bir əli toydadır, bir əli vayda. 

Dünya nə haydadır, insan nə hayda?! 

 
Tamahlar var üstə boğuşmağında— 

Şeytan arzusuna qovuşmağında. 

Olumla ölümün qovuşuğunda 

Adamlar yenə də «nanay-nanay»da?! 

Dünya nə haydadır, insan nə hayda?! 

 
Örkəndən uzunmu yenə çatılar? 

Bəs niyə açılmır meşin qapılar? 

Az qalır bazarda günəş satıla, 

Çəkiyə qoyula Ulduz da, Ay da. 

Dünya nə haydadır, insan nə hayda?! 

 
Qiymətdə seçilmir palan yəhərdən, 

Ayırmaq müşküldür balı zəhərdən.                    

Sən ha «şeş-beş» istə bu «zalım zər» dən, 

«İki-bir» verəcək xanalar sayda. 

Dünya nə haydadır, insan nə hayda?!  

                     
Mizan-tərəzidə pərsənglər durur, 

Alimin yerində nadan oturur. 

Haqsızlar haqlıya badalaq vurur, 

Qazılan quyusa qırx arşın boyda. 

Dünya nə haydadır, insan nə hayda?! 

Köpək pay xətrinə oğruya hürmür, 

«Tülkü həccə gedir—hinlərə girmir». 

Ulaq arpa yeyir, at saman görmür, 

Dağılıbdır nizam, pozulub qayda. 

Dünya nə haydadır, insan nə hayda?! 

 

…Bu dünya özündən ağır görünər, 

Yatmış gürzə kimi fağır görünər. 

Son anda gözünə cığır görünər, 

Cismin burda qalar, ruhun o tayda. 

Dünya nə haydadır, insan nə hayda?! 

 

 

RÜŞVƏT  AZARI 

 

Tutub bu ölkəni rüşvət azarı, 

Alınan ismətdir, satılan ardır. 

Hər bir mərtəbənin öz beh - bazarı, 

Hər bir vəzifənin öz nırxı vardır. 

 

Qarnı dəryaların, beyni ətlərin 

Ayağı pul deyir, başı pul deyir. 

Dərdini deməmiş, kabinetlərin 

Divarı pul deyir, daşı pul deyir. 

 

Şüardır fərmanlar, sözdür qanunlar, 

Vicdanlar kölədir dövlətə, vara. 

Bizim məmləkətdə rüşvət alanlar 

Məhkəməlik edir almayanlara. 

 

Şüurlar iflicdir, duyğular xəstə, 

Tamahlar Vətəni çapıb-talayır. 

«Xalqın elçiləri» var-dövlət üstə 

Xalqın kürəyində ocaq qalayır. 

 

Millətin dərisi belə soyulsa 

Onda nə can qalar, nə cəsəd qalar. 

Alınan rüşvətə vergi qoyulsa 

Bu ölmüş dövləti diriltmək olar. 

 

Vətən bir yanadır, rüşvət bir yana, 

Bu boyda «bazarı» guya görən yox. 

 Bu torpaq uğrunda şəhid olana 

Bir qəbir yeri də pulsuz verən yox. 

 

İnsaflar qayadır, ürəklərsə daş, 

Rüşvəti alanın «dərdi də» çoxdur.                 

Bir yerə yığılsa yüz ağıllı baş 

Bir dolu cib qədər qiyməti yoxdur. 

 

Qıtlıq kəmsiyində boğulur millət, 

Gözlər kor olubdur, qulaqlarsa kar. 

Rüşvəti alanın vurduğu minnət 

Adamı puldan çox yandırıb-yaxar. 

 

Puldur «kişiliyə», «qeyrətə» ölçü, 

Yetən yox bu bədbəxt xalqın dadına. 

Adam görmüşəm ki, bir «salam» üçün 

Yüz dəfə baş əyib «bəy arvadı»na. 

 

Hökmlər nizamsız, qaydalar pozuq, 

Pulun ovsunuyla yoxlar var olur. 

Nə qədər çalışsa bu kasıb yazıq 

Yenə də hər yanda günahkar olur. 

 

Kürsülər--piştaxta, saraylar--bazar, 

Ciblər kisə kimi, ətəklər açıq. 

Başda oturanda acgöz başsızlar 

Elə ölənəcən acıq ki, acıq! 

 

BAYQUŞ  KİŞİLƏR 
 

Qiybət ölçüsüdür bəzi adamlar, 

Vaxtı əridirlər müftə, havayı. 

Bunların üzündə hər nə desən var 

Həyadan savayı, ardan savayı. 

 

Çeynənə-çeynənə sözlər çürüyüb, 

Qiybət qazanında yüz ilin pası. 

Şəhəri bürüyüb, kəndi bürüyüb 

Qiybət uğultusu, qiybət dalğası. 

 

Qiybətlə batır gün, açılır sabah, 

Bunlar böhtan əkir, bunlar şər əkir. 

Beləsini bığlı görəndə, vallah, 

Adam öz bığından xəcalət çəkir. 

 

Bir gündə mininə qara söz yaxır 

«Ayaqlı yalana yorğan kişilər». 

Qiybətdə pələnglə vuruşa çıxır 

Evdə arvadından qorxan kişilər.  

 

Sinələr qiybətlə boşalar, dolar, 

Bilməzlər şərəf nə, kişilik nədir. 

Papaq var, yaylığa dəyişmək olar, 

Yaylıq var, on papaq qeyrətindədir. 

 

Hardan baş alıbdır bu qiybət çayı? 

Ağızlar--aşsüzən, boğazlar—xəlbir. 

Bunlara nə deyək? Adamın, axı, 

«Əclaf!» sözünə də heyifi gəlir. 

Sarmaşıbdır bizə bu piş-pişilər, 

Hörmətdən salıblar kişi adını. 

Bir az qurdalasan, belə kişilər 

Qiybətini qırar öz arvadının. 

 

Adı kişi olan bayquşlara bax! 

Allahın bir ucuz ölümü hanı?   

Üzdə Vətən deyib, arxada ancaq  

Bir anda satarlar Azərbaycanı! 

 

Sözdə bir-birinə heykəl yonarlar,  

Bunların hər biri şər yüklü  «nər» miş. 

Babəki dünyaya verən analar 

Qiybət kisəsi də doğa bilərmiş! 

                                    1990-cı il. 

 

 

 

BU  XALQIN  TALEYİ 

      

Çox üzlər görübdür bu qoca dünya, 

Nə nökərə qalıb, nə şaha qalıb. 

Bu məzlum millətin itmiş ümidi          

Neçə illərdir ki, sabaha qalıb. 

 

Vicdanlar boğulub nəfin içində, 

Çömçələr fırlanır kəfin içində. 

«Yuxarı» kef çəkir kefin içində, 

«Aşağı» yazığa bir «Paho!!!» qalıb. 

 

Qəhətə çəkilir su da, çörək də, 

Arzular, inamlar küldür ürəkdə. 

Körpə var, acından ağlar bələkdə, 

Bu xalqın taleyi Allaha qalıb. 

 

Ağıllı başlara hökm edir səylər, 

Bizim halımıza ağlayır göylər. 

«Vağzalı» oynayır «ağa»lar, «bəy»lər, 

Kasıbın əlacı «Segah»a qalıb. 

 

Satlığa qoyulub gərəksiz qeyrət, 

Rəhmətin yerini tutubdur nəhlət. 

Başına daş düşmüş didərgin millət 

Çöllərdə qalmışdı, bir daha qalıb. 

                        

Torpaq alverində şeytanın tası, 

Çoxuna tac oldu Vətənin  yası. 

Ürəyin yerində qaya parçası, 

Mədənin yerində ac kaha qalıb. 

 

Bu millət neyləsin dünya kardısa?— 

Səsinə səs verən yoxdur hardasa. 

Ölüb içimizdə hər nə vardısa, 

Bircə tamah adlı əjdaha qalıb. 

 

Ətəklər boşalıb, xirtdəklər dolub, 

Yanaq var qızarıb, yanaq var solub. 

Oğrular, quldurlar «peyğəmbər» olub— 

Dünya başdan-başa günaha qalıb. 

 

Yenə zindan xofu, yenə hədələr… 

Allaha bəndəlik etmir gədələr. 

Bu ərzi  yesə də doymur mədələr, 

Ar, namus yox olub, iştaha qalıb. 

 

Torpağa həsrətik, dağ-daşa həsrət. 

Fətirə, yuxaya, lavaşa həsrət.                  

Ayaq var, bir cırıq qaloşa həsrət, 

Ayaq var, qiyməti çox baha qalıb. 

                  

Millətin taleyi nazilib çoxdan. 

Şərəfi, mənliyi əzilib çoxdan. 

Hənrimiz, heyimiz üzülüb çoxdan,  

Gücümüz bir yaşa, bir «ah»a qalıb. 

TUTUQUŞUYA  DİL  ÖYRƏDƏN  UŞAQ 

 

Bu uşaq bu quşu haradan tapıb? 

Bu quş bu uşağın nəyinə gərək? 

Beş-altı kəlməni ağızdan qapıb, 

Sonra bütün günü zəhlə tökəcək. 

                                  

Çənə bazarında, söz alverində 

Onsuz da az deyil tutuquşular. 

Bu quşu dinc burax dursun yerində, 

Dövrəndə min cürə tutuquşu var. 

 

Quşa quş dilini quş da öyrədər, 

Pul verib bu quşu almısan nahaq. 

Könlün tutuquşu istəsə əgər 

Ya bir iclasa get, ya ekrana bax. 

 

Min yavan söz öyrət, milyon da yağlı, 

Bir yaltaq dilinin parası deyil. 

Ya ağılsız olsun, ya da ağıllı 

Sözlər bu millətin  çarəsi deyil. 

 

Sözü kim yeyibdir çörək yerinə? 

Sözlə bu torpağın qanı yuyulmaz. 

Baxma yuxarının dediklərinə-- 

Sözdən Vətən olmaz, sözdən Yurd olmaz. 

Yağlı dil altında yağlı söz--çala, 

Haqlı söz deyənin dili döyənək. 

Quşa adam dili öyrətmə, bala, 

Ondansa biz adam dili öyrənək. 

 

 

 

 

Təmiz söz tapılmır yavanlıq kimi— 

Sözlərə bulaşıb dillərin kiri. 

Sözlər küllük kimi, samanlıq kimi 

Olub eşələnmək, ağnamaq yeri. 

 

Söz var ki, başında çatı kürməyi, 

Söz də var, yüyənsiz kəhərə dönür. 

Söz var, bal dürməyi, quyruq dürməyi, 

Söz var, zəqqutuma, zəhərə dönür. 

 

Söz var, bərbəzəkli, söz var, ütülü, 

Sözlə daş evləri yıxanlar olur. 

Paketə bükülüb, sözə bükülüb, 

Vəzifə taxtına çıxanlar olur. 

                      

Hürənlər də çoxdur yalağa, yala, 

Hürmək  də itlərin  danışığıdı. 

Yüzdilli  adamlar içində, bala, 

Neynirsən bir quşun danışığını? 

 

Örtülü sözlərin örtülür üstü, 

Açıq söz küçədə sərgərdan olub. 

Doğru söz--gözləri yaşardan tüstü, 

Yalan söz şişməkdən kərgədan olub. 

 

Vaxtını itirib tər tökmə hədər, 

Bizim dilimizə bu quş naşıdır. 

«Adam-tutuquşu» olana qədər 

Elə tutuquşu olmaq yaxşıdır. 

 

Bu tərs inadının qulpundan əl çək, 

Qüş sözü bənzəyər söz yamağına. 

Axırda o sənə «Axmaq!» deyəcək, 

Çıx get top-topunu oynamağına. 

 

ŞAİRLƏR  GÖZDƏN  DÜŞÜB 
 

Daha sözə-sava məhəl qoyan yox, 

Elə yazanlar da təkəm-seyrəkdir. 

İndi hekayədən, poemadan çox 

Bu xalqa bir parça çörək gərəkdir. 

 

Hörümçək torunda itib kitablar, 

Qələmin məhv olmaq qorxusu gəlir. 

Şairlər o qədər kasıblayıblar 

Şeirdən «Astra» qoxusu gəlir. 

 

Yazanlar ayda bir ət suyu yemir, 

 Kiminsə sarayı buluda çatır. 

«AB»-ni bilməyən pula pul demir, 

Şairsə bazarda siqaret satır. 

 

Daha şairlərin görünmür yeri, 

Bürüyüb dünyanı soyuq bir kölkə. 

Elə salmışıq ki, hörmətdən şeiri 

Nizaminin goru çatladı bəlkə. 

 

Zəkaya çox yerdə qiymət qoyulmur, 

Sözü ölən yurdun yönü haradır? 

Şeirlə uşağı saxlamaq olmur— 

Şairin evdə də üzü qaradır. 

Bir kilo çörəyi borca alan var, 

Bayatı yeyilmir, qəzəl yeyilmir. 

Kimə lazımdır ki, indi qoşmalar?— 

Ayağa geyilmir, başa geyilmir. 

 

Deyirlər: «Bu gündə nə şeir, nə saz?!», 

Gəlin qələmləri sındıraq onda 

Şairə bu sayaq hörmət qoyulsa 

Gərək «Füzuli»ni yandıraq onda. 

 

Ürəklərdə zülmət, gözlərdə keçə, 

Şeirin ocağına isinən azdır. 

Axı, tarixləri silahdan öncə 

Dünyanın bağrına qələmlər yazdı! 

                  

Şəhidlər Vətəni neçə sevirsə 

Şair də eləcə sevir bu eli. 

Əsgər bu torpağın qeyrətidirsə, 

Şairdir Vətənin danışan dili. 

 

 

 

MAĞARADA  YATAN  BABAM 

 

Oyan, öz kahandan bizə sarı bax, 

İnsanlar insana oxşayırmı gör. 

Səndən min il sonra, milyon il uzaq 

Adamlar adam tək yaşayırmı gör.                          

 

Göz yaşı içirik, qəhər yeyirik, 

Ömürlə ölçüsü düz gəlmir, babam. 

Dünyanı yan üstə əyib, deyirik: 

«Dünya düzəlmir ki, düzəlmir, babam». 

Bu dünya həminki, Günəş həminki, 

Yer elə fırlanır öz qaydasında. 

Od həminki oddur, atəş həminki 

İnsandır dəyişən cin libasında. 

 

O gözəl dövrandan küsdünüz hədər, 

O vaxtlar nə alver, nə pul varıydı. 

Sizin cərgənizdə bizimki qədər 

Nə yaltaq varıydı, nə qul varıydı. 

 

Kasıb pələnglərin burulub qolu, 

Möhürlü çaqqallar başdadır hələ. 

Usta yaltaqların yalağı dolu, 

Naşıların ağzı boşdadır hələ. 

 

O qədər əyilib alçalmışıq ki, 

Vicdan da əyridir, ürək də bizdə. 

O qədər namərdə əl çalmışıq ki, 

Namərdlik öyrənib əllərimiz də. 

 

Aclıq satın alır hər nəyimiz var, 

Əzaba dönübdür zaman, ay baba! 

Yarımvəhşi  kimi  sizdən olanlar 

Yaman vəhşiləşib, yaman, ay baba! 

 

Dişinə dəyəsi nə tapar indi?— 

Küçəyə it çıxmır sülənmək üçün. 

Namus saydığımız papaqlar indi 

Torbaya dönübdür dilənmək üçün. 

 

Sorur qanımızı tamah zəlisi, 

Adamlar içindən çürüyüb gedir. 

Sizdə nə gəzirdi kürsü dəlisi? 

Dünyanı «dəlilər» bürüyüb gedir. 

 

Var üstə düşməndir qardaş qardaşla, 

Bəşəri məhv edir «pul dərdi», babam. 

Sizin vaxtınızda bir qara daşla 

Bir tayfa dolana bilərdi, babam. 

 

Ayaqlar pusquda badalaq üçün, 

Şahlıq həvəsinə düşüb dəli də. 

İrəli uzanır pay almaq üçün 

Dilənçi əli də, nazir əli də. 

 

Çıxıb çiynimizə beyniyalınlar, 

Ağıllı başlar da gic oldu, babam. 

Sizdən törəyənlər, sizdən olanlar 

Niyə haramzada, bic oldu, babam?! 

 

Siz ulu dərgaha əl açardınız… 

Haqqa açılası əl hanı indi? 

Siz öz ovunuzu parçalardınız, 

İnsan parçalayır insanı indi. 

 

Ceyranlar, cüyürlər, marallar hanı? 

Gəzdiyin yerlər də saralıb, solub. 

Ay baba, allahın dava-dərmanı 

İnsan taleyindən qiymətli olub. 

 

Dünyanın da bağrı yanıb, qaralıb, 

Dağları ağlayan görəcəksən sən. 

Bilsən ki, bu dünya nə günə qalıb 

Qayıdıb kahana girəcəksən sən. 

 

Bölünüb torpaq da, su da, hava da, 

Namus da bölünüb, qeyrət də, babam. 

Yaxşı ki, yatırsan… yat o kahada, 

Oyansan, qalarsan heyrətdə, babam. 

 

 

 

 

 

 

 

 

 

 

 

BAHALIQ,  KASIBLIQ 
 

Nə yazıq günlərə qalıb ki, milyon 

Bazarda bir zənbil doldura bilmir. 

Manatın başına elə daş düşüb 

Onu bir kibriti  qaldıra bilmir. 

 

Hər şeyin qiyməti ala buludda, 

Dilənçiyə dönüb torpaq da, yurd da. 

Oğlu ölən var ki, qovrulur odda— 

Yasında halvanı çaldıra bilmir. 

 

Bizi içimizdən doğrayır sancı, 

Oğru-- namaz qılan, quldur – əzançı. 

Fəhlənin beş aylıq muzdu, qazancı 

Beş günlük çörəyi aldıra bilmir. 

 

Bir qarış piy yatır bəzi boyunda, 

Qumara qoyuldu torpaq oyunda. 

Orkestr çalınır nazir toyunda, 

Kəndli qara zurna çaldıra bilmir. 

Pulun hüzurunda qanun alçalır, 

Haqq dara çəkilir, haqsız əl çalır.                          

Haramın evləri xalı-xalçalı 

Halalsa bir palaz saldıra bilmir. 

                     

Hayana baxırsan yasın içində… 

Ümidlər çürüyüb pasın içində. 

Varlı qızıl yeyir tasın içində, 

Kasıb nə geyinsin baldıra bilmir. 

 

Məsləki rüşvətə girov qoyanlar, 

Yeyib harınlayıb, içib doyanlar, 

Xalqı talayanlar, xalqı soyanlar 

Farağat oturub, lal dura bilmir. 

NEYLƏSİN 

 

Sıxıb dərdimizə sızladırıqsa, 

Buna tar neyləsin, ya ud neyləsin? 

İştaha dünyanı udarsa, bu xalq 

Ya çeynə dünyanı, ya ud, neyləsin? 

 

Gözün ağlar qalar ağlı azsansa, 

Lillənər axarın sən dayazsansa. 

Zərdə nə günah var, qumarbazsansa, 

Ya uduz namusu, ya ud neyləsin? 

 

Ömür ki heç nədir insan beziksə, 

Niyə bu gündəyik əgər düzüksə? 

Vətəni yağıya satan biziksə 

Bu torpaq neyləsin, bu yurd neyləsin? 

 

Nəfsi ülgüclər var, oturub taxtda, 

Əyyamı bic görür, bəşəri saxta. 

Çaqqal gödən yırtır bu çətin vaxtda, 

Adı bədnam olan boz qurd neyləsin? 

 

Adamlar sırtılıb sifətsiz oldu, 

Hörmətli nə varsa hörmətsiz oldu. 

Nəsillər cırlaşıb qeyrətsiz oldu, 

Koroğlu neyləsin, Qorqud neyləsin? 

 

 

 

 

 

 

 

 

                          

YİYƏSİZ  MİLLƏT 
 

Dırmaşıb kürsüyə həris zəlilər, 

Peysəri yoğunlar, ağlı zəlillər. 

Xalqı zəlil edib içi zəlillər, 

Vallah, bu millətin yiyəsi yoxdur! 

 

Oğrular arxalı, doğru tərəfsiz, 

Düyünə düşmüşük yumaq-kələfsiz. 

«Bəyi» gədəsindən namərd, şərəfsiz, 

Vallah, bu millətin yiyəsi yoxdur! 

 

Yağı seçilməyir şorundan bunun, 

Toyu urvatsızdır şərindən bunun. 

Tülküsü yekədir şirindən bunun, 

Vallah, bu millətin yiyəsi yoxdur! 

 

Ulağı yerimir bizsiz, iynəsiz, 

Sahibi itindən betər yiyəsiz. 

Yatır zidanlarda çoxu «niyə?»siz, 

Vallah, bu millətin yiyəsi yoxdur! 

 

Taxta çıxarılıb nə qədər sarsaq!.. 

Qarın var—gödəndir, mədə var—qursaq. 

Təkəsi keçidən yava, qurumsaq, 

Vallah, bu millətin yiyəsi yoxdur! 

 

Daha suları da su kimi axmır, 

Qəzəbi şimşəyə çevrilib çaxmır. 

Oğlu dədəsinin sözünə baxmır, 

Vallah, bu millətin yiyəsi yoxdur! 

 

Torpaq alverinə «oyun» dedilər, 

Bu boyda millətə «qoyun» dedilər. 

Xainlər haqlıya «xain» dedilər, 

Vallah, bu millətin yiyəsi yoxdur! 

 

Suyun da, odun da yiyəsi olur, 

Elin də, yurdun da yiyəsi olur, 

İtin də, qurdun da yiyəsi olur, 

Vallah, bu millətin yiyəsi yoxdur! 

 

Gətir başçıları göz qabağına, 

Hər kəs közü eşir öz qabağına. 

Xalqı soxubdular qoz qabığına, 

Vallah, bu millətin yiyəsi  yoxdur! 

 

Kürsüdə qıvrılıb əfi  ilanlar, 

Dərə salonlarda seldir yalanlar. 

Kasıb uşağıdır şəhid olanlar, 

Vallah, bu millətin yiyəsi yoxdur! 

 

Kim satır, kim alır…Kimə sirdir ki? 

Dünən yalaq güdən bu gün «şir»dir ki! 

Müsibət birdir ki, bəla birdir ki?! 

Vallah, bu millətin yiyəsi yoxdur! 

 

«Uca zirvələr»ə rüşvət cığırdı, 

Yığmağa köhnə də yaxşı yığırdı. 

Başçı  kötüklərin başları fırdı, 

Vallah, bu millətin yiyəsi yoxdur!  

 

Yamağı yırtılmış çuluq, çuvalıq, 

Biz ya caduluğuq, ya da dualıq. 

Deyiblər: «Başından iylənər balıq», 

Vallah, bu millətin yiyəsi yoxdur! 

 

 

 

 

 

BİZİM  İÇİMİZDƏ  NƏLƏR  VAR 
 

İnsan öz içində nələr gizlədir!.. 

Hiyləmizdə yatıb min cürə tülkü. 

Bizim buynuzumuz içimizdədir, 

Şeytanın buynuzu buynuz deyil ki! 

 

Yığdıq içimizə nifrət zığını, 

Fitnəyə, fəsada sinəmiz meydan. 

Görsə insanların şeytanlığını  

Şeytan olmasından utanar şeytan. 

 

Məsləkimiz tapdaq, üzümüz qara, 

Vicdanı yamaqlı biz deyilikmi? 

Vətəni  yağıya satandan sonra  

Papaq gəzdiririk kişilər kimi. 

                      

Yoxdur yaşamağa haqqımız bizim, 

Qara niyyət dolu qara bağrımız. 

Görünən üzüdür qeyrətimizin 

Namusu ləkəli  Qarabağımız. 

 

Vətən torpağına, yurda əyil ki, 

Hər dağı arxanda dağ ola bilsin. 

Qarabağ dərdi də qrip  deyil ki, 

Həkimlər yığışıb  sağalda bilsin. 

 

Əməlimiz saxta, andımız yalan, 

Adamlar kürsüyə tula quyruğu 

Bizim içimizdə  qıvrılıb ilan— 

İçimiz büsbütün zəhər tuluğu. 

 

İnsan xislətinin məkri, xıltı çox, 

Qanunlar qulluğa kölə, qaravaş. 

Sağ gözün sol gözə etibarı yox, 

Sağ əl sol tayına tələdir, qardaş. 

 

İçimizdə paxır, içimizdə his, 

Əqrəblər vurnuxur insan qanında. 

Bütün kürsüləri zəbt edir İblis 

Peyğəmbər donunda, imam donunda. 

 

Haqqın işığına gözlər yarasa, 

Rüşvət zəncirində qanunlar əsir. 

Bu xalqın bətnində tamah yarası, 

Tamah Vətən satır, tamah baş kəsir. 

 

Var bizə həyatdır, sərvət bizə kam, 

Pulla qatil haqlı,  oğru düz olur. 

Bu gün nəzərində pir olan adam 

Sabah alçaq olur, dələduz olur. 

El-oba dərdini kasıblar çəkir, 

Gözlər qan ağlayır, ürəklər gülmür. 

Vətən savaşında qaliblər təki 

Salonlar alqışdan yorulmaq bilmir. 

 

Torpağı qızıla dəyişmək olmaz, 

Vətəni sevəndə qışı yaz olur. 

Özgə hökmdarlar işbaz, qanunbaz, 

Bizimki tərifbaz, alqışbaz olur. 

 

Ümidlər xaraba, arzular viran, 

İnsanlıq şərəfi ulağa quşqun. 

Nə qədər ki, şahdır Ənuşirəvan 

Sövdəsi baş tutur iki bayquşun. 

 

İçimiz kor duman, qaranlıq, zülmət, 

Qəlbimiz həsrətdir işığa, nura. 

Zülüm quyusunda boğulan millət 

Yenə də qışqırır: «Yaşasın!!!», «Ura!!!». 

 

Bizim içimizi gəmirir qurdlar, 

Yaxşının karıyıq, düzün koruyuq. 

Talanıb ocaqlar, dağılıb yurdlar, 

Biz öz nəslimizə söyüş goruyuq! 

 

 

 

VƏTƏN  DƏRDİ  MƏNİ  YAMAN  GÖYNƏDİR 

 

Vətən dərdi məni yaman göynədir, 

Kaş ki, ölüb, o yerlərdə qalaydım! 

Çevriləydim xatirəyə, xəyala, 

Yurd salaydım könüllərdə qalaydım. 

Adi kolu, otu, daşı olaydım, 

Cığırıyla yol yoldaşı olaydım. 

O dağların vətəndaşı olaydım, 

Ömrüm boyu o ellərdə qalaydım. 

 

Görüşsəydim doğma yal-yamacımla, 

Qurtarardım köhnə ağrı—acımdan. 

Cavan ürəyimlə, qara saçımla 

O çağlarda, o illərdə qalaydım. 

 

Köz olaydım ocağında sönüncə,  

Orda ağlayaydım burda gülüncə. 

Qərib düşüb, didərginə dönüncə 

Şeh olaydım, o güllərdə qalaydım. 

 

Tofiq Yusif kimə desin dərdini? 

Göz yaşıdır ötüb keçən hər günü. 

Burda kimi dindirirsən dərd dinir, 

Dərd-ələmsiz o çöllərdə qalaydım. 

 

BELƏ 
 

Hər saqqalı ağa  ağsaqqal dedik, 

Nə çoxdur saqqallı təkəmiz belə. 

Bilmədik haramdır, halaldır, yedik, 

Loxmamız belədir, tikəmiz belə. 

 

Biz ki «poladıydıq», nə tez əyildik? 

Çöldə qapazlandıq, evdə döyüldük. 

Kim deyir Qarabağ bizim deyildir? 

Kimindir o boyda ləkəmiz belə?  

 

Göydən  də, yerdən də kədər ələnir, 

Hər gələn günümüz dərdə bələnir. 

Şəhərlər dilənir, kəndlər dilənir, 

Obamız belədir, bölgəmiz belə. 

                        

Qanımız ağrıdır ürəkdən ötrü, 

Mədə var göynəyir xörəkdən ötrü. 

Millət didərgindir çörəkdən ötrü, 

Xəzinə olsa da ölkəmiz belə. 

 

Ha oruc tuturuq, namaz qılırıq, 

Günahlar içində itib qalırıq. 

O taya, bu taya kölgə salırıq, 

Düşmür özümüzə kölgəmiz belə. 

 

Bu xalqın düşməni, yağısı üzdə, 

Çəkdiyi əzabı, ağrısı üzdə. 

Ağıçısı üzdə, ağısı üzdə, 

Ağlayır sərvimiz, çökəmiz belə. 

 

Vətənin bağrında sağalmaz zədə, 

Ağamız nankordur, bəyimiz gədə. 

Hardasan, hardasan, ay Qorqud Dədə?! 

Yaylığa dönübdür bəlgəmiz belə. 

UŞAQLAR  ÜÇÜN  NAĞIL 

                                           Qızım Nahidəyə  

 

Nə biri varıydı, nə biri yoxdu, 

Ay qızım, bu xalqın nağılı çoxdur. 

 

Kim başa çıxdısa, cib oldu kisə, 

Şəhidlər verildi havayı, nisyə. 

Taxtda oturanın hamısı… nəysə, 

Qarabağ qürbətdə, biz sürgündəyik. 

Hələ nə yaxşı ki, belə gündəyik! 

 

«Sim-sim»siz açılmır «ağır qapı»lar, 

Təzə baltaların köhnə sapı var. 

İndi it ağzından  sümük qapılar, 

Qanun da bizimki, pul da bizimki, 

Ağa da bizimki, qul da bizimki. 

                         

Qızıl bildiyimiz vədlər qəlp idi, 

Vətən köksümüzdə gəzən qəlpədir. 

Murovdan, Kəpəzdən kürsü qəlbidir… 

Vəzifə bir yağlı qoğaldır burda, 

«Qoğal» nağılına bənzəyir bu da.  

 

Ağacın içində öz qurdu alçaq, 

Quyruq bulamaqla qudurdu alçaq. 

Alçaqlar elədi bu yurdu alçaq, 

«Ağ atlı oğlan»lar möhtac yabıya, 

Qırx quldur tor qurur Əlibabaya. 

 

Biz öz başımıza külük, qapazıq, 

Ayaqlar altında nimdaş palazıq. 

Millətin gününə yazıq, nə yazıq!!! 

Azadlıq bu yurdda «Dirədöymə»dir, 

Hansı oyunçuya dirə dəymədi?  

 

Müttəhim özümüz, hakim özümüz, 

Zindan özümüzük, məhkum özümüz. 

Can verən özümüz, həkim özümüz, 

Kəsilib bərələr, bağlanıb bəndlər, 

İndi divdən qorxur Məlikməmmədlər. 

 

Özümüz nişangah, özümüz tətik, 

Ayaq büdrədimi, hazırdır təpik. 

Yıxılana balta, durana çəpik… 

Bu xalq Cırtdan kimi bilmir ki, yenə 

İt hürənə getsin, işıq gələnə? 

Günahı olmayan günahkar olub, 

Bizim körpəmiz də tamahkar olub. 

Qulaqlar kar olub, gözlər kor olub… 

Yat, qızım, yuxunun vaxtı yetişdi. 

Yenə də göylərdən üç alma düşdü, 

Onu da başçılar alıb bölüşdü. 

                                     

 

            

QIZIM 

                   Qızım Nahidə üçün 
 

Sənin bahar çağın, qönçə vədəndir, 

Həyat hələ sənə yuxudur, qızım. 

Atan qurban deyib ömrünü sənə,  

Bundan əziz payı yoxudur, qızım. 
 

Bu dünya həm qara, həm ağ dünyadır, 

Saçı ağarsa da, uşaq dünyadır. 

Başımız altında yumşaq dünyadır, 

Başımız üstündə qorxudur, qızım. 
 

 

Zaman ömürləri yoğurub-yapır, 

Səadət axtaran çox vaxt qəm tapır, 

Sevincin içində  dərd--ələm yatır, 

Gülən də göz yaşı axıdır, qızım. 
 

Adam var, eşq ona adi həvəsdir, 

Ürəyin naləsi quruca səsdir. 

Kasıba bir tikə çörək də bəsdir, 

Udanda, dəryanı tox udur, qızım. 
 

Ləçəyi düymədə satırlar gülü, 

Kəsəyən sürüsü bürüyüb çölü. 

Səsindən asırlar sarı bülbülü, 

Bu dövran bayquşu oxudur, qızım. 
 

Dünyanın bənzəri dəvə belində, 

Zədə mürgüləyər ipək telində. 

Tale yollarının bu get-gəlində 

Əcəl öz torunu toxudur, qızım. 
 

              

PUL 
 

Hamı pul istəyir, hamı pul umur, 

Mən hardan qazanım o qədər pulu? 

Aylıq maaşı da elə verirlər 

Dilənçi götürməz o təhər pulu. 
 

Elə vəzifəm yox gələ sel kimi, 

Zülüm tapdayıram qara kəl kimi. 

Ehtiyac əlimdən qapır yel kimi, 

Nə axşam tapıram, nə səhər pulu. 
 

Batıb-boğuluram borcun içində, 

Həyət də boşalıb, tövlə də, hin də. 

Birinə pul deyil milyon da, min də 

Məndənsə gen qaçır bir «zəhər» pulu. 

 

Bu, yaşamaq deyil, zulumdur, zülüm! 

Evdə nə qab qaldı, nə palaz, kilim. 

Şor-çörək yeməkdən qabardır dilim, 

Yoxdur o dünyaya son  səfər pulu. 

 

 

 

AY   ALLAH 

Tamah bizə dar ağacı olubdur, 

Dəhşətə bax, dəhşətə bax, ay Allah! 

Çiçək qızlar ağuşlarda solubdur, 

Şəhvətə bax, şəhvətə bax, ay Allah! 

 

Baş qaldıran ya daş yedi, ya qapaz, 

Bu millətə hələ bu da azdır, az! 

Ona-buna həm qoyunuq, həm də qaz, 

«Şöhrətə» bax, «şöhrətə» bax, ay Allah! 

                            

Öz ölkəmdə qərib bildim özümü, 

Dodağımda həbs etdilər sözümü. 

Hiddətimdən qan bürüdü gözümü, 

Heyrətə bax, heyrətə bax, ay Allah! 

 

Evimizdə qonaq kimi qalırıq, 

Kürsülərdən hələ düdük çalırıq. 

On beş ildir Qarabağı alırıq, 

Qeyrətə bax, qeyrətə bax, ay Allah! 

 

Biz yox olub, çevrilmişik bir heçə, 

Ürəyimiz qan ağlayır hər gecə. 

Taleyimiz—yad əllərdə bilməcə— 

Töhmətə bax, töhmətə bax, ay Allah! 

 

Bu millətin yüzü acdır, biri tox, 

Yazıq xalqı sağa—sola çəkən çox. 

«Biz bir olaq!»-- deyən çoxdur, olan yox, 

«Vəhdətə» bax, «vəhdətə» bax, ay Allah! 

 

»Dostlar» « dost»un arxasında durublar, 

Bir-birinə səngər-qala qurublar. 

Biz dinəndə ağzımızdan vurublar, 

«Hörmətə» bax, «hörmətə» bax, ay Allah! 

 

İtib-gedir ismətimiz, arımız, 

Yad ellərdə mühacirdir yarımız. 

Dağıdılıb talan olur varımız, 

Minnətə bax, minnətə bax, ay Allah! 

 

Bir yalanın güdazında min doğru, 

Özümüz həm ev yiyəsi, həm oğru. 

Bu ölkədə hər şey ikrah doğurur, 

Nifrətə bax, nifrətə bax, ay Allah! 

 

Özgələrin pətəyinə balıq biz, 

Bu oyunda avamıq biz, kalıq biz. 

Qorxumuzdan karıq, koruq, lalıq biz, 

Vəhşətə bax, vəhşətə bax, ay Allah! 

 

Özümüzü dəyişmişik, danmışıq, 

İçimizdə qalmayıbdır bir işıq. 

Döyülmüşük, alçalmışıq, yanmışıq, 

Adətə bax, adətə bax, ay Allah! 

 

Kərəm eylə, bizə tərəf dön yenə. 

Qaytar xalqı o imana, o dinə. 

Heç olmasa yazıqların xətrinə 

Millətə bax, millətə bax, ay Allah! 

                                

CƏLLAD  KÖTÜYÜ 
 

Allahın önündə əyilməmişəm, 

Sənə baş əyərəm, cəllad kötüyü. 

Baltalar kar etmiş qulaqlarına 

Arzumu deyərəm, cəllad kötüyü. 

 

Qanımla suvarsam, yarpaq açarsan, 

Ürəyimi görsən, işıq saçarsan. 

Mənim qismətimdən hara qaçarsan? 

Xətrinə dəyərəm, cəllad kötüyü. 

 

Ölümün qədrini bilməkdən ötrü, 

Qorxaq ölümlərə gülməkdən ötrü; 

Səninlə görüşə gəlməkdən ötrü 

Azadlıq geyərəm, cəllad kötüyü. 

 

Bizim  bu diyarda yaşamaq hədər, 

Çöl zindandan dəhşət, ev çöldən betər. 

Minnətli bir tikə yeyənə qədər 

Daş, torpaq yeyərəm, cəllad kötüyü. 

 

Göz yaşıdır hər yan, qandır hər tərəf, 

Bu xalqın taleyi—dolaşıq kələf. 

Üzümü üzünə söykəmək şərəf, 

Qapını döyərəm, cəllad kötüyü. 

 

Haq deyən dillərdə, haraylarda sən, 

Bütün döngələrdə, dolaylarda sən. 

Yaman çoxalmısan saraylarda sən, 

İpini düyərəm, cəllad kötüyü. 

 

Sən də insanlar tək sürtüklük etsən, 

Pul alıb peşənə örtüklük etsən; 

Şərəfsiz başlara kötüklük etsən 

Atanı söyərəm, cəllad kötüyü. 

 

Şərqisən, Qərbisən bir məmləkətin, 

Gücüsən, zərbisən bir məmləkətin. 

Sən dövlət gerbisən bir məmləkətin, 

Şənini öyərəm, cəllad kötüyü. 

ÇIX  GET  TAY-TUŞUNLA 

SÜLƏNMƏYİNƏ 

 

Ay it, quyruğunu bulama daha, 

İndi aramızda sənə yer yoxdur. 

Bəsdir, çəkmələri yalama daha, 

Peşəni əlindən alanlar çoxdur, 

Çıx get tay-tuşunla sülənməyinə. 

 

Görsən ki, bir adam yatıb yerində, 

Nə olar, yazıqdır, oyatma onu. 

Soyuq gecələrdə, günün birində 

Yenidən küçəyə sən atma onu, 

Çıx get tay-tuşunla sülənməyinə. 

 

İndi zibillər də, zibillik də boş, 

Axtarma, tapmazsan bircə loxma sən. 

Qıçını sındırar bir beyni naxoş, 

Adam işlərinə burun soxma sən, 

Çıx get tay-tuşunla sülənməyinə. 

                          

İtsən, itliyindən kənara çıxma, 

Bizim işimizə qarışma belə. 

Acından ulayıb qəlbimi sıxma, 

Görmədim sənin tək qırışmal belə, 

Çıx get tay—tuşunla sülənməyinə. 

 

İndi ulamaq da adam işidir, 

Çəkmə yalamaqda adam işidir, 

Quyruq bulamaq da adam işidir, 

Qarışma onların dilənməyinə, 

Çıx get tay-tuşunla sülənməyinə. 

Bütün dörd tərəfin oğruyla dolu, 

Əgər kişisənsə, get oğruya hür. 

İtlər gedə bilməz biz gedən yolu, 

Gendən adam olmaq asan görünür, 

Çıx get tay-tuşunla sülənməyinə. 

 

İndi yalmanmaqla iş aşmır, ay it, 

Adi yaltaqlığın neçə şərti var. 

Görmürsən dostların ulaşmır, ay it, 

Quyruğu, qulağı kəsikdir onlar, 

Çıx get tay-tuşunla sülənməyinə. 

 

Gözünü zilləmə adamlara sən— 

Kimin ürəyində insaf qalıbdır? 

Dünyadan xəbərin yoxdur deyəsən, 

Çörək əvəzinə dərd çoxalıbdır, 

Çıx get tay-tuşunla sülənməyinə. 

 

Əsəbim dincələr itilib getsən, 

Bir parça sümüyü hardan alım mən? 

Elə doğrudan da it oğlu itsən,  

Səni hansı dildə başa salım mən? 

Çıx get tay—tuşunla sülənməyinə. 

 

Baxma saraylara həsrətlə elə, 

Kim sənə bir tikə ümid atacaq? 

İçini doldurma həsədlə elə, 

Adamlar tamahkar, adamlar alçaq, 

Çıx get tay-tuşunla sülənməyinə. 

 

Bilirəm, istəyin bir tox qarındır, 

Kim xoşbəxt olmaz ki, qarnı toxdursa? 

İndiki bu dünya ancaq varındır, 

«Adam» olmaq olmur pulun yoxdursa, 

Çıx get tay-tuşunla sülənməyinə. 

 

Haqqın ağladığı ağlar zamanda, 

Olanları qanıb, yaşamaq çətin. 

Başa düş, ay heyvan, belə dövranda 

Adam olmaq çətin, it olmaq çətin, 

Çıx get tay-tuşunla sülənməyinə. 

Çıx get tay-tuşunla sülənməyinə. 

 

 

ŞUŞA 
 

Şuşam, sənin daş barmaqlı 

Əllərindən öpəydim kaş! 

Kollarını qucaqlayıb, 

Güllərindən öpəydim kaş! 

 

Ocağın tək mənəm sönən, 

Gözümdə dərdindir dinən. 

Çiynində dumana dönən, 

Tellərindən öpəydim kaş!  

                

Çən bürüyəndə üzünü 

Siləydim dolmuş gözünü. 

Gəzəydim «Cıdır düzü»nü, 

Çöllərindən öpəydim kaş! 

 

Laxtalandı yaxanda qan, 

Qəmdir qalanı laxladan. 

Dərəndə nərə çalxadan 

Sellərindən öpəydim kaş! 

                 

Oban viran, yurdun talan, 

Fağıra dönübdür balan. 

Bülbül olan, kəklik olan 

Dillərindən öpəydim kaş! 

 

Çəmənindir ətri daşan, 

Çayından sevgidir coşan. 

Meşələrdə nəğmə qoşan 

Yellərindən öpəydim kaş! 

 

Qəlbimdir «İsa bulağı», 

Kəbəmdir qara torpağı. 

Kəsilən səsi, sorağı 

Ellərindən öpəydim kaş! 

 

Ömrümüzü dərddir biçən, 

İtən itdi, köçdü köçən. 

Qərib-qərib gəlib-keçən 

İllərindən öpəydim kaş! 

 

Əlin qoynundan enəydi, 

Tofiq başına dönəydi. 

Yanan həsrətin sönəydi, 

Küllərindən öpəydim kaş!              

 

 

 

 

 

 

 

 

 

 

ÖLÜMÜN  GƏLİŞİ  SEVİNC  GƏTİRƏR 
 

Gələndə ağladar, göynədər bizi, 

Buz kimi  soyuqdur dəhşətli üzü. 

Götürüb gedirsə bir şərəfsizi 

Ölümün gəlişi sevinc gətirər. 
 

Qolların üstündə daşınmaqdansa, 

Yataqda zarıncı aşınmaqdansa, 

Ağlar günə düşüb yaşamaqdansa 

Ölümün gəlişi sevinc gətirər. 
                      

İşığı neynir ki, o adam korsa? 

İllərin get-gəli bir ömrü yorsa, 

Lap qardaşım olsun, alçaq, nankorsa, 

Ölümün gəlişi sevinc gətirər. 
 

Yazıq tək ölməsin düşmənin mərdi, 

Ölüm var, xəbəri paydı, nəmərdi. 

Əgər qucağına alsa namərdi 

Ölümün gəlişi sevinc gətirər. 
 

O, insanlar kimi aldanmaz vara, 

Qasırğa qoparar üz tutsa hara. 

Nakəsi, nankoru çəkirsə dara 

Ölümün gəlişi sevinc gətirər. 
 

Göz yaşları satıb-alanlar üçün, 

Milləti pis günə salanlar üçün. 

Nə qədər tez gəlsə, «ilanlar» üçün 

Ölümün gəlişi sevinc gətirər. 
 

Yenə də tamahlar girsə min dona, 

Qatilin əlləri batarsa qana, 

Kim xain çıxarsa Azərbaycana 

Ölümün gəlişi sevinc gətirər, 

Ölümün gəlişi sevinc gətirər. 

ATA  YURDU 

Yadıma düşəndə ata ocağı 

Ahım dodağımda alova dönür. 

Hələ də gözləyir doğma qucağı, 

Hələ də arxamca çəni sürünür. 

 

O dağ, o dərəydi dünyamın səddi, 

Günlər də, ömür də hələ ağıydı. 

Uşaqlıq yaşıma çox şey sərhəddi— 

Şirin arzularım kənd dustağıydı. 

                        

Yəqin ki, şəklimi saxlar bulaq da, 

Yolları izimi daşıyır yəqin. 

Orda közə dönən odda, ocaqda 

Atamın nəfəsi yaşayır yəqin. 

 

O mənim dünənim, bu da bu günüm, 

Ağları, güləri hamıya tanış. 

Deyəsən anamdır: «Başına dönüm, 

Yenə də gəlmişdi o «canıyanmış»». 

 

Dağlara ulduzlar yaxındı orda, 

Qarı işıq idi, yağışı işıq. 

Sevgimin hanası toxundu orda— 

İlməsi işıqdı, naxışı işıq. 

 

Orda havanın da bal dadı vardı, 

Hər kolu bir məcun, hər gülü dərman. 

Çayında ağrısız ömür axardı, 

Turacı dərmandı, bülbülü dərman. 

 

Gözlərim yataqdır xatirələrə— 

Kipriyim çəpərə dönüb o vaxtdan. 

Satılmış vicdana, qeyrətə görə 

Neçə ocağımız sönüb o vaxtdan. 

Hər kolun dibində dünyanın sehri, 

Dərin dərələrdə heyrətim qalıb. 

Hər daşın üzündə əlimin mehri, 

Canavar dişində qeyrətim qalıb. 

 

Şaxtada ac-susuz qaldı ölmədi, 

Gecəylə dərdini böldü Alabaş. 

O yurdun qəhrinə dözə bilmədi— 

Ulaya-ulaya öldü Alabaş. 

 

Sürüdə bərəkət qoxusu vardı, 

Sanki dil bilirdi qoyun-quzusu. 

Biri hər nəyisə arzulayardı, 

O arzu olardı kəndin arzusu. 

 

Bəlkə soyumayıb hələ istisi, 

O yurdun tonqalı qanımda axır. 

Orda ocağından qalxan tüstüsü, 

Burda ürəyimin başından qalxır. 

 

Yuxum sığal çəkər gülə-çiçəyə, 

Hər anım həsrətdən keçibdir mənim. 

Bəlkə də yadımdan çıxmasın deyə 

Cığırlar ovcuma köçübdür mənim. 

 

Çalxanan, fınxıran at ilxısında 

Nərənin, qılıncın sədası vardı. 

Bu yaşda gördüyüm yaz yuxusunda 

Hələ də cavanlıq sevdası vardı. 

 

Payızın ovcunda illərim soldu, 

Zamanın selində üzülən canmış. 

Sonradan sinəmdə ürəyim oldu 

Anamın dediyi «o canıyanmış». 

 

Bizə namərd dünya yadıydı onda, 

Dağı da, daşı da kişi kimiydi. 

Hamının dövləti adıydı onda, 

Ədalət, səxavət yurdun himiydi. 

 

Bir ağac qoynuydu kiridən məni, 

Göynəyir yelləncək budağım orda. 

Ayağımdan tutub yerdən məni, 

Gözümə tökülən torpağım orda.   

 

 

 

DÜNƏN 

 

Bizim dünənimiz yaddan çıxmasın— 

Tarixdə köhnəlib süzülə bilər. 

Bu gün tikiləni əllər yıxmasın— 

Əlimiz sabahdan üzülə bilər. 

   

Dünənsiz bu günə üz tutduq deyə, 

Qoruya bilmədik bu torpağı biz. 

Xalqın dünənini unutduq deyə, 

İtirdik gör necə Qarabağı biz. 

 

Dünənsiz bu günün özülü puçdur, 

Bu günsüz sabahın sabahı yoxdur. 

Eşitsən hardasa bir qala uçdu 

Bil ki, bir daşın da günahı yoxdur. 

 

Çarıqlı, xurcunlu olsa da dünən 

Köhnəni qoruyub yaşadaq gərək. 

Ətəyi qırçınlı olsa da dünən 

Ətəyi açıqdan baş tutaq gərək. 

 

Dünənin qaranlıq döngələri çox, 

Bu günün sabaha inamı azdır. 

Bizim düşmənlərin «yengələri» çox— 

Böhtanı onların xeyrinə yazdı. 

 

Nizami, Füzuli, Xəqani—dünən, 

İşıq da dünəndi, ələm də dünən. 

Xətai əlində tarixə dönən 

Qılınc da dünəndi, qələm də dünən. 

 

Babəkin dərisi dünən soyuldu, 

Onu dünən satdı Səhl-Sumbatlar. 

Bu xalqın dünəni sabaha yoldu, 

Dünəndə Koroğlu, Şah İsmayıl var. 

 

Durduq ana yurdun, durduq qəsdində, 

Yasa, vaya döndü toyu, düyünü. 

Niyə gizlədək ki, tamah üstündə  

Unutduq dünəni, satdıq bu günü. 

 

Yağıya verilən hər daş vətəndir, 

Hər bulaq gözündə ürək döyünür. 

Dünənsiz dünya da batıb-itəndir, 

Zamanın ovcunda tarix üyünür. 

 

Ötən dünənini soykökün sansan 

Demək yaşayırsan, hələ varsan sən. 

Əgər dünənini tanımırsansa 

Deməli, atanı tanımırsan sən. 

QARABAĞ  AĞLAYIR  HƏLƏ  İÇİMDƏ 
 

Ovcumda qabarım, alnımda tərim— 

Şeytana, mələyə borcum yox mənim . 

Zəhmətdir, ruzudur, paydır əllərim, 

Üstümdə torpağın haqqı çox mənim.  

 

Zamana, məkana sığmaz dərd—ələm , 

Titrəyir, hönkürür əlimdə qələm. 

Şuşaya hələ də gedə bilmirəm— 

Sox mənim boyumu, yerə sox mənim! 

 

Dağlarsız həyatım zindana taydır, 

Gözlərim göllərdir, göz yaşım çaydır. 

Laçın sivri oxdur, yolları yaydır— 

Qəlbimi qanadıb bu yay-ox mənim. 

 

Qarabağ ağlayır hələ içimdə, 

Mən dərd görməmişdim belə biçimdə. 

Ömür öz işində, vaxt öz işində, 

Sinəmdə dincəlmir bir «çax,çax» mənim. 

                           

Dustaq ellərimə yaman möhtacam, 

Eşidə səsimi göyə əl açam. 

Ürəyi dolmuşa yolam, əlacam— 

Həsrətlə, qəhərlə könlüm tox mənim. 

 

Dumanı, çiskini mənlə bölərsən, 

Qəbrimə arzumdan əklil hörərsən. 

Nə qədər didərgin, qaçqın görərsən— 

Gözümün içinə bir yol bax mənim. 

Çoxdan tamarzıyam qucağına mən, 

Kaş dönə biləydim o çağına mən. 

Köz ola biləydim ocağına mən, 

Ömrümdən qalıbsa, yandır, yax mənim. 

TAMARZI 
 

Dustaq xatirələr, əsir xəyallar 

Bəxtimə yazılan bir yazı bəlkə? 

Bitib ürəyimdə qərib o dağlar, 

Elə qalasıyam tamarzı bəlkə? 

 

Bölüb iki yerə, bölüb sinəmi, 

Gözümə yaş yazdı Arazı dünyam. 

O boyda ayrılıq azıymış kimi 

Qalıb Qarabağa tamarzı dünyam. 

 

Cığırı da yoxdur bu dərdin barı, 

Çatıbdır ömrümün yolsuz yoxuşu. 

Yağdıqca başıma illərin qarı, 

Yağar gözlərimdən hicran yağışı. 

 

Bir dön Murovdağın nisgilinə bax, 

Çiskinə çevrilən murazı qalıb. 

Yiyəsiz can verən bu yurd, bu torpaq 

Kişi qeyrətinə tamarzı qalıb. 

                

Hər bulaq—butası gül arğacının, 

Hər çay Ələsgər tək ozandı burda. 

Yollara baxmaqdan tut ağacının 

Boyu bir budaq da uzandı burda. 

 

Otlar cığırları pozdu, itirdi 

Üstündə namərdlər gəzməsin deyə. 

Bənövşə kollara pənah gətirdi 

Düşmən ayaqları əzməsin deyə. 

Qayalar torpağa pərçimlənən tək 

Kədərin könlümdə yer eləyibdir. 

Buludlar göylərdə əlçimlənən tək 

Ömrümü intizar əlçimləyibdir. 

 

Dağların qəzəbi çevrilər selə, 

Qartal qıyında da dərd gizlənibdir. 

Həsrətdən saralıb yamaclar belə— 

Döşlər tala-tala nərgizlənibdir. 

 

Göyün bağrında da yuvalanıb qəm, 

Şimşəkdir, Şəmşirin ya sazıdır o? 

Ordan perik düşən kəklik görmüşəm 

Oxumur—nəğməyə tamarzıdır o. 

 

El köçdü—yurd yeri ünvansız qaldı— 

Daha oylaqların payızı gəldi. 

Qan tökən günahlar divansız qaldı— 

Heyiflər, qisaslar tamarzı gəldi. 

 

Gəlin öyünməyək Qazanxan deyə, 

Yazığın yazığı ən azı bizik. 

Minillik torpağa, minillik göyə, 

Doğma qəbirlərə tamarzı bizik. 

 

Yalnız kölgələrdə daldalanmışıq, 

Satıblar, alıblar bizim yerləri. 

Daim əzilmişik, xırdalanmışıq 

«Gülüstan»dan tutmuş ta üzü bəri.  

 

Ömürsüz qalaydı yurdsuz qalınca 

Özü öz baxtından narazı xalqım. 

Düşübdür bir tikə çörək dalınca 

Öz duz-çörəyinə tamarzı xalqım. 

 

Çoxdan darıxıbdır görüş yerimiz, 

Orda məhəbbətin nur yazı yaşar. 

Ayrıldıq, gecəylə gündüz olduq biz— 

Sevgimiz görüşə tamarzı yaşar. 

 

İtibdir ləzzəti gözəllərin də— 

Bir işvəsi yoxdur, bir nazı yoxdur. 

Bəlkə də dünyanın heç bir yerində 

Bu qədər nisgilli, tamarzı yoxdur. 

 

Yəqin anasını itirib o da— 

Çoban tütəyində bir quzu mələr. 

İnamım, gümanım kül olub burda, 

Baxışım tamarzı-tamarzı mələr. 

                    

Ahımdır dumana dönüb yal aşan, 

O yerlərdə qalan min arzuyam mən. 

Hələ də dağlarda gəzib-dolaşan 

İtmiş ürəyimə tamarzıyam mən. 

 

Ötən zamanların, itən çağların 

Göylərdə günəşi, ulduzu ağlar.  

Hələ də fikirimdə o yaylaqların 

Sinəmə baş qoyan bir qızı ağlar, 

Anar gəncliyini tamarzı ağlar. 

                            

 

             

ÜZƏNGİ 

 

Bu, ayağa qurğu quran badalaq deyil, 

At--murada ucalmağın nərdivanıdır. 

Şilxor yabı qamçılayan tək şallaq deyil, 

Üzənginin mahmızlayan dəmir alnıdır. 

 

Nal səsinə qarışardı ərlərin səsi, 

Qıratların, Bozatların simsarı olub. 

Çox atların lal dilidir cilov, üzəngi, 

Yiyəsiylə atın birgə gözləri dolub . 

 

Oxşasa da, ayaqların tələsi özgə, 

Üzəngilər yəhərlərin bir cüt sırğası. 

Hiss edərsə belindəki şələsi özgə, 

Qəzəbindən tərə batar atın sağrısı. 

 

Elə kəhər hardan tapım Arazı keçə, 

Üzəngisi boğulsa da axan sularda. 

Sonra dəli bir tufanla yolda ötüşə, 

Qızılsaçlı yalmanına yatardım orda. 

 

İgidlərin ayağının dəmir geyimi, 

Atminəni endirən də, qaldıran da o. 

Qoymayıbdır yıxılmağa dostu dost kimi, 

Sınanıbdır Muxtökəndə, Çaldıranda o. 

 

Unudulub qantarğası, tapqırı belə, 

İndi bizim dünyamızın «atı» özgədir. 

Desək yoxdur bu millətin taqsırı belə, 

Dərdlərimiz içimizə layiq güzgüdür. 

 

Üzəngini tutanlar var—Həmzə ya Əziz, 

Üzəngiylə qalxanlar var—Koroğlu, Nəbi. 

Atımızın cilovunu əldən verib biz 

Həmişə gec anlamışıq fikri, mətləbi. 

 

Elə bil ki, yəhərlərin qoşa qolu var, 

Köhlən ata qanad taxar sahibin himi. 

Deyirəm kaş ayaqlardan tutan adamlar 

Tutaydılar üzəngilər tutduğu kimi 

 

 

 

 

 

OYAN,  GÜL 

 

                 Əziziyəm oyan gül, 

                 Oyan bülbül, oyan, gül. 

                 Bülbül fəğan eyləyir 

                 Nə yatmısan, oyan, gül? 

                                   El bayatısı.  

 

Çəmən-çiçək soluxub, 

Oyan, bülbül, oyan, gül. 

Göyün üzü doluxub, 

Nə yatmısan, oyan, gül? 

 

Ellərə səda düşdü, 

Qəfil bir qada düşdü. 

Aşiqlər cüda düşdü-- 

Bu yan bülbül, o yan gül. 

 

Bülbülü ağla, yarsan, 

Kəfənlə ağlayarsan. 

Oyansan, ağlayarsan, 

Başqa zaman oyan, gül. 

 

Nərgizlər də sarı, bax, 

Yaramızı sarı, bax. 

Qarabağa sarı bax, 



Юмрцмцн пайызы 

 195 

Haray dinlə, «oy!» an, gül. 

 

Yağı divan eyləyir, 

Gündə min qan eyləyir.  

Bülbül fəğan eyləyir-- 

Yanıb oda o, yan, gül, 

Nə yatmısan, oyan, gül?                    

 

 

VƏTƏNSİZLİK 

 

Taleyin koruydu döydü qapımı, 

Bəxtin qarasıymış ömrümə boya. 

İllər—mənim üçün bir göz qırpımı, 

Həyat—məndən ötrü acı bir röya. 

                     

Vətənsiz yaşamaq yaşayış deyil, 

Qürbətdə ötən gün sürgünə təndir. 

Burda yağışlar da o yağış deyil, 

Nə dağlar o dağdır, nə çən o çəndir. 

 

Qaçdıq, qara yaxdıq qeyrətimizə, 

Vətənsiz bu qədər dözməzdik yoxsa. 

Ölüm də yaxşılıq etmədi bizə— 

Dünyadan  bu qədər bezməzdik yoxsa. 

 

Dilimiz yalaqdır yalvarışlara, 

Düşmənə bir belə əyilmək olar? 

Qapaza öyrənən başımız yara, 

Nə qədər söyülmək, döyülmək olar?! 

                         

Yuxarı baxıram, yaylıqdır ancaq, 

Aşağı baxıram, papağımız yox. 

Bu millət vaylıqdır, yaslıqdır ancaq, 

Qeyrətdən salamat bir sağımız yox. 

 

Bu vicdan, bu təpər bizimkidirsə 

Vətəni yenə də böləcəyik biz. 

«Vətən!»--deyə-deyə vətən gedirsə 

Elə vətənsiz də öləcəyik biz! 

                            

 

 

 

PƏRSƏNG 
 

Pozduq bütün nizamları, mizanları biz, 

Ağır gəlir tərəzidə çəki daşları. 

Pərsəng etdik ağıllıbaş insanları biz 

Etalona döndərərək yekə başları. 

 

Pərsəng ilə düzəldilir kəflər, kələklər, 

Ürək hara, pərsəng hara,məhəbbət hara ? 

Vay o günə çiynimizdə yazan mələklər 

Savablara, günahlara pərsəng axtara! 

                                 

Çox başları batırdıq biz çələngə layiq, 

Çox düzləri badalağın əyrisi əydi. 

Vicdanımız,qeyrətimiz pərsəngə layiq, 

Yurdumuza pərsənglərin zavalı dəydi. 

 

Axı, niyə əyirik ki, düz də axtaraq? 

Əyriləri əyri ölçmək düzlük deyilmi? 

Dərəbəylik bazarında soruşaq, baxaq 

Kəm-kəsiri düzəldənə düz deyilirmi? 

 

Əyrivicdan, əyribarmaq, əyriürəklər 

Tərəzinin düz daşına yamaq düzəldər. 

Özlərinə bircə misqal xeyirsə əgər 

Düz işləri dolaşdırıb yumaq düzəldər. 

 

İndi ancaq ağlıkəmlər haqqı  güdəndi, 

Pərsəng—çəki daşlarının böyründə «yengə». 

Əyrilərin əyrisinə əncam çəkəndir, 

Bu «şeytan daş» hardadırsa, ordadır əngəl. 

 

Hər şey düzsə, doğrulara nə ehtiyac var? 

Düzü düzə salanlara heykəl qoyulur. 

Haqlıları haqsız bilir haqsız adamlar, 

Pərsəngsifət adamların «üzü yuyulur». 

 

…Birdən əyri itib-batdı, onda nə edək? 

Axı, indi pərsəng yoxsa, işlər düzəlmir. 

Əyriləri göz üstündə saxlayaq gərək, 

Nə qədər ki, düz adamın işi düz gəlmir. 

 

 

 

NƏYİMƏ  GƏRƏKDİR  YOXSA  BU  DÜNYA 

 

Dünya yaşamağa qoya adamı, 

Sonlar əvvəlinə təzdən qayıda. 

Günəş işığında yuya adamı, 

Yatmış vicdanları nəsə oyada. 

Nəyimə gərəkdir yoxsa bu dünya?  

 

Qopa ürəklərin ərp olmuş lili, 

Bulaq suyu kimi durula qanlar.  

Ağıllar qoruya xətadan dili, 

Kaş İNSAN olalar bütün insanlar! 

Nəyimə gərəkdir yoxsa bu dünya?  

 

Sökülə, tökülə həsəd sədləri, 

Duran yıxılana söykək olaydı. 

Biryolluq uçurub bu sərhədləri, 

Abidə xətrinə qala qalaydı. 

Nəyimə gərəkdir yoxsa bu dünya? 

 

Kiminsə könlünə dəysə birisi. 

Yığışıb xətrinə dəyələr onun. 

Birinin malını yesə birisi, 

Ağzına-ağzına döyələr onun. 

Nəyimə gərəkdir yoxsa bu dünya? 

 

 

Badalaq vurmaya ayaq-ayağa, 

Əllər yumruğa yox, ruzuya dönə. 

İlan öz dişinə mərhəmət yığa, 

Bütün canavarlar quzuya dönə. 

Nəyimə gərəkdir yoxsa bu dünya? 

 

Tamahlar toxtaya, qibtələr yana, 

Yadlardan silinə pislik, yamanlıq. 

Qəfil gürşad gələ şərə, böhtana, 

Bal ola «can!» deyən dilə yavanlıq. 

Nəyimə gərəkdir yoxsa bu dünya? 

 

Boğazdan yuxarı söz deyilməyə, 

Adam necə varsa, elə görünə. 

Hiylə bulaşmaya eşqə, sevgiyə, 

Doğru asılmaya yalan yerinə. 

Nəyimə gərəkdir yoxsa bu dünya? 

 

Dağların, daşların yaşı bilinmir, 

Bir yarpaq ömrüdür insanın ömrü. 

Hər şey bölünsə də, ürək bölünmür, 

Nə yaxşı, nə yaxşı məhəbbət ölmür! 

Nəyimə gərəkdir yoxsa bu dünya? 

 

 

TELEFONÇU  QIZA  GİLEY 
 

Qarışıb, dolaşıb kəlmələr, sözlər, 

Xətlərə «erməni bazarı» düşüb. 

Qiybətə çevrilib göllər, dənizlər, 

Xalqa boş danışıq azarı düşüb  

 

Nə vaxt götürürürəm dəstəyi, bacım, 

Biri giley qırır, biri fit çalır. 

Kiməsə istəsəm telefon açım, 

Elə söz deyirlər, adam alçalır. 

                      

Xətləri caladın, sonra ayır da! 

Mən də bircə kəlmə söz deyəm gərək. 

Danışmaq xatadır çöldə, bayırda, 

Zəng edib danışım barı adam tək. 

 

Dəstək dəng eləyir kar qulaqları, 

Kim bilmir hər şeyin kəm olduğunu? 

İsbatlar telefon danışıqları 

Bizim bu millətin kim olduğunu. 

 

Xətlərdə bir qızı kimsə almayıb, 

Arvad arvad üstə köçür, ay bacım. 

Bir qırıq abrımız qalıb, qalmayıb, 

Onu da bu dəstək tökür, ay bacım.  

 

Kimsə filan qədər «şirinlik» alıb, 

Kiməsə vəzifə verməkdən ötrü. 

Filankəs hələ də qapıda qalıb, 

«Kişi»ni «əməlli görməkdən» ötrü 

Qəzeti, jurnalı nahaq alma sən, 

Çəkmə «Xəbərlər»in əziyyətini. 

Nə vaxt istəyirsən dəstəkdən öyrən 

Beynəlxalq aləmin vəziyyətini. 

 

Dəstəkdə siyasi dialoq da var— 

Kimsə telefonu kürsü edibdir. 

Deyir ki, qayıtmaz bir də o dağlar, 

Qarabağ biryolluq əldən gedibdir. 

 

Xalqdan soruşunca, eldən bilincə 

Dəstəkdən dinlə sən «xalqın səsini». 

Öyrənə bilərsən neçə ay öncə  

Dolların manatla məzənnəsini. 

 

Qiymət bilmək üçün nə dükan, bazar? 

Evində oturub dəstəyi qaldır. 

Xətdə tülkü itər, it-pişik azar, 

Elə bil yazısı pozulmuş valdır. 

 

Mənim nə işimə kim nəsə alıb? 

Gecə arvad gedib, kişi bilməyib. 

Müdir katibənin evində qalıb, 

Onun da arvadı evə gəlməyib. 

 

Nəyimə gərəkdir bir oğlan qıza 

Hələ evlənməmiş ayıb söz deyir? 

Biri çörəyini batırır duza, 

O biri bal-qaymaq, kürü,yağ yeyir?  

 

On oğul atası qalıbdır yalqız, 

Atılmış bir ana  düşübdür haldan. 

Sənə yalvarıram, telefonçu qız, 

Qurtar mən yazığı bu qalmaqaldan! 

Ana can üstədir, kömək et ona, 

Titrəyir son sözü, dilində donub. 

Barı, heç olmasa, sən zəng et ona, 

Telefon dəstəyi əlində donub. 

 

Danışa bilmirəm o gündən bəri,  

Daha ürəyimdə dözüm qalmadı. 

Denən düzəltsinlər bu «səy» xətləri! 

Sənə deyiləsi sözüm qalmadı. 

 

 

 

 

  

DÖNƏ 
 

Yuxum durna kimi uçub gözümdən, 

Araza baş qoyam, balınca dönə. 

Hünərim  yoğrula qaya dözümdən 

Cürətim bir misri qılınca dönə. 
 

Götürəm diz üstdən çörəyi, duzu, 

Səpəm bu torpağa ayı,ulduzu. 

Hamı qızı bilə girov bir qızı, 

Qarabağ hamıya qaxınca dönə. 
 

Yaşayaq Vətənin məhəbbətiylə, 

Öyünək bu xalqın sədaqətiylə. 

Bir qaçqın ağlasa yurd həsrətiylə, 

Bütün Azərbaycan zarınca dönə. 
 

Milləti oyadan bir ocaq ola, 

Tanrımız, bəndəmiz bu torpaq ola. 

Düşmən önümüzdə yapalaq ola, 

Qəlbi Bulaqlara, Arınca dönə.1 

 

 

DEYİN 
 

Vətən torpağından bir ovuc tapıb, 

Qoyun gözlərimə, murazdı deyin. 

Mənim taleyimə kimlər qarğayıb, 

Bu qara günləri kim yazdı, deyin?! 
 

Yerliyəm, gəlməyəm, ya hər kiməmsə, 

Öz doğma yurdumdan didərginəmsə, 

Vətəndən vətənə mən sürgünəmsə, 

Nə olar, deyirsiz «Yeraz»dı, deyin. 

 

Mən sənə qardaşam, sənsə mənə yox, 

Belimə od şəllə, amma tənə yox.  

Kim gəldi, kim getdi… ümid yenə yox, 

Keçən yaz olmadı, bu yazdı deyin. 

 

Mən necə sovuşum bu daş yığımnan? 

Çömçələr pay umur çay qaşığımdan. 

 Araz topuğumdan, Kür aşığımdan, 

Xəzər də, Göy göl də dayazdı deyin. 

 

Bir fürsət düşübdür, kefdir, eyləyin, 

Ərşi dayandırın, Yeri əyləyin. 

Daim biz yazığa yalan söyləyin, 

Şüşəni göstərib, almazdı deyin. 

 

Unuda bilmirik ötən çağları, 

Düşdü püşkümüzə ömrün ağları. 

                                                 
1 Булаглар, Арынъ Дярялйяздя чохдан харабазара дюндярилмиш Азярбайъанлы 

кяндляри. 

İçin dəryaları, udun dağları, 

Bunlar mədəmizə çox azdı deyin. 

 

Nə olar yaşayaq biz də adam tək? 

«Çadır şəhərlər»də necə gün görək? 

Qışın soyuğunda buğlanın, neynək, 

Yayın istisinə ayazdı deyin 

  

Dodaq büzənlər var ah-vayımıza, 

İllər yüklənibdir hər ayımıza. 

Bizim: «Vətən!!!»-deyən harayımıza 

Bu nə zurna-qaval, nə sazdı deyin. 

 

İnsanı Yaradan gərək yarıda, 

Bizdən üz döndərib ulu Tanrı da. 

Döyün başımıza, döyün… sonra da 

Bu qapaz qiymətli qapazdı deyin. 

 

Neyləyək dünyanın qulağı karsa? 

Məni yada salın zirvələr qarsa. 

Harda Tofiq Yusif imzası varsa 

Siz onun yerinə Arazdı deyin. 

 

 

 

ƏYİLMİŞ  YOLLAR 

 

Düz yolda göz yumduq, yolu itirdik, 

Bəndənin ürəyi Allaha agah. 

Biz insan əkmişdik, şeytan bitirdik, 

Mələk gözləyirdi bu torpaq hərgah. 

 

Bilsək də qazanda nədir qaynayan 

Satdıq doğru sözü qul bazarında. 

Xalqın çörəyilə «Beş daş» oynayan 

Hələ də oynayır pul bazarında. 

 

Bu yol Tanrımızın yoluydu, azdıq, 

Bu yol bu millətin yolu deyildi. 

Biz öz yolumuzda quyular qazdıq, 

Hərə öz səmtinə əydi, əyildi. 

 

Tamahlar aldatdı bizi deyəsən, 

Vətən baltalandı, çapıldı, gördük. 

Bu yurdun göyünə düşmək istəyən 

İşığı yeyənlər tapıldı, gördük. 

 

Uddular dağları, daşları belə, 

Dəniz boğazlarda bir qurtum sudur. 

İçdilər gözlərdən yaşları belə, 

Budur vicdanların iç üzü, budur! 

 

Gümanlı qalmışıq gələn sabaha, 

Xalqın olacaqmı sabah gəlsə də? 

Düzəlməz bu yollar, düzəlməz daha, 

Düzəlməz əyrimiz Allah gəlsə də! 

 

 

EHTİYATLI  OLUN 
  

Bu ölkənin hər işində şeytan barmağı, 

Nəyi açsan, nəyi büksən bu barmaq çıxar. 

Yuxarının «ilişdirmək» olsa marağı 

Quranın da ortasından bir qarmaq çıxar. 
 

Arıçılar haram qatır arı balına, 

Bilsələr də halal arı haram götürmür. 

Doğru-dürüst olanların yazıq halına!— 

Bu millətin düz işlərdə «əli gətirmir». 



Юмрцмцн пайызы 

 205 

                           

İnsafların, mürvətlərin sahibi yoxdur, 

Bu bazarda piştaxtalar vicdansızların. 

Bir loxmayla dolanmağa möhtaclar çoxdur, 

Qoymurlar ki, toyu olsun gözəl qızların. 
 

Ağılların yerləri dar, qiyməti şahı, 

Ölçüsü yox, biçisi yox böhtanın, şərin. 

Göydən yerə  «endirirlər» bəzən Allahı, 

Şahidinə çevirsinlər yalan sözlərin. 
 

Arzuları tumurcuqda dəfn eləyirlər, 

El dərdini söyləməkdən dilim qabardı. 

Gecə çapıb-talayırlar … sabah deyirlər: 

«Bu millətin qismətini oğru apardı». 
 

Dağın hirsi sel oyadar, uçqun törədər, 

Yer altında fürsət güdən zəlzələ yatar. 

«Su meymunun boğazına çıxarsa əgər, 

Balasını ayağının altına atar». 

MƏKTUBLAR 

MƏMMƏD   ASLANA 
      

 

DAĞLARIN 
 

Bulaqların dodağından bal əmdim, 

Bahar yüklü dumanına bələndim  

Dərələrə ovşar cığır--bələdçim, 

Vurğun kimi dəlisiyəm dağların. 

 

Büdrəyəndə bir şam tutdu əlimdən, 

Qövsü- quzeh  toxunubdur gülündən. 

Yüz bayatı gürşad olar dilindən, 

Nəğmə yüklü çələsiyəm dağların. 

Zirvə var ki, bu dağların çələngi, 

Uşağı da timsalıdır pələngin. 

Çaylarında  gah «Şur» axır, gah «Cəngi», 

Səcdəsinə gələsiyəm dağların. 

 

Kəhkəşanın «Ağ yolu»dur dağ yolu, 

Min sehirdir, möcüzədir sağ-solu. 

Dərə dolu, meşə dolu, çən dolu 

Məhəbbətlə siləsiyəm dağların. 

 

Hər qayası qılınc kimi sivrilən  

Dağdan öyrən nifrət nədir, sevgi  nə! 

Dəli hirsi dəli  selə  çevrilən 

Hikkəsiyəm, nərəsiyəm dağların. 

 

Uşaqlığım hələ ordan teylənər, 

Qartalları  sorağımla göylənər. 

Ayaqlarım  çəhlimində keylənər--  

Arzusunu biləsiyəm  dağların. 

 

Hər çiçəyi ətir dolu mücrüdür, 

Qayaları Çənlibelin bürcüdür. 

Qəlbimdəki nər palıdın gücüdür, 

Cökəsiyəm, vələsiyəm dağların. 

                   

«Hacı Fərhad» o dağların qəlbidir, 

Zirvəyə bax, buludlardan qəlbidir! 

İndi  həsrət qan dondurur, qəlb  didir… 

Çiçək dolu jaləsiyəm dağların. 

            

«Alma bulaq»-- Yaradanın vergisi, 

«Arınc çayı»--bulaqların cərgəsi. 

«Leyliqaçan»--biçənəklər sərgisi, 

Gül-çiçəkdən cələsiyəm dağlarıın. 

Ocağında yanam, yanam kül olam, 

Ağuşunda «Kiçik göl» tək göl olam. 

«Arxaşan»dan aşan bir bülbül olam, 

Görüşünə tələsiyəm dağların. 

 

«Payız yurdu» meşəsinə enəm kaş! 

«Ağ yarğan»ın küləyinə dönəm kaş! 

Sönəndə də alovu tək sönəm kaş! 

Tonqalı tək öləziyəm  dağların. 

 

Yaddaşımda ot göyərən daş qalıb, 

Yağışından gözlərimdə yaş qalıb. 

O dağlarda heyrət özü çaş qalıb, 

Mən gözəllik tələsiyəm dağların. 

 

Ovsun hopub torpağına, daşına, 

Qəhərlənər duman ensə qaşına. 

Dolanaram hər kolunun  başına-- 

Kərəmiyəm, Lələsiyəm dağların. 

 

Sığallayım yal-yamacı yeli tək, 

Daraq olum çəməninə teli tək. 

Qəzəbim var tufanı tək, seli tək, 

Mamırı tək piləsiyəm dağların. 

 

Bu dağların dağ vüqarı payımdır,      

Dərələrə haray salan hayımdır. 

Ovçuların güllə səsi vayımdır, 

Bələniyəm, bərəsiyəm dağların. 

 

Çeşmələrin hər damcısı--qızıl su,                        

Ürəyimdir itkin düşən quzusu. 

«Xarı bülbül»--Natəvanın  arzusu… 

Nərgiziyəm, laləsiyəm dağların. 

 

Gözəlliyi ürəyinlə çıx ovla,  

Bulaqların hörüyüdür bu novlar. 

Sarmaşığı nahaq məni buxovlar-- 

Mən onsuz da köləsiyəm dağların. 

 

Göz qaralar baxsan əgər aşağı, 

Yeddirəngdir şəlalənin qurşağı. 

Gözlərimdə ulduzunun işığı-- 

Ocağının şöləsiyəm dağların. 

 

Ağuşuna həsrət qaldıq iliylə,  

Çağlıyaram kəklik, turac diliylə. 

Torpağıyla, çınqılıyla, gülüylə 

Öpüşümü böləsiyəm dağların. 

 

Dörd yanını həsrət kimi sis alıb, 

Gözləməkdən yorğun düşüb, sustalıb. 

Kipriyimi göz yaşımda isladıb 

Nisgilini siləsiyəm  dağların. 

 

Bahar vaxtı ozan kimi çağlayıb, 

Qış gələndə gədikləri bağlayıb. 

Ağlasalar, uşaq kimi ağlayıb, 

Sevinciylə güləsiyəm dağların. 

 

İllər oyub hellənc etsə bir daşı 

Selab dolu axıdacaq göz yaşı. 

Gülüşüylə, nəşəsiylə  yanaşı 

Ağısıyam, naləsiyəm dağların. 

            

Lala dönüb, qəm içində kiriyən, 

Sinəsini duman, çiskin bürüyən,               

Dağdan qopub, bu yerlərdə çürüyən 

Qətrəsiyəm , giləsiyəm dağların. 

 

…Çat dodağım buz suyuna təşnədi, 

Ürəyimdə dəli həvəs kişnədi. 

O dağlarsız mənim ömrüm heç nədi, 

Qucağında öləsiyəm dağların. 

 

 

 

 

DÜNYA 

 

Beşikdən goradək ani möhlətdi— 

Bir kiprik çalımı mürgüdü dünya. 

Soyuqdan donana qardı, borandı, 

İstidən yanana bürküdü dünya. 

 

Tac olan başlarda çələng kimidi, 

Gah iblis, gah da ki, mələk kimidi. 

Pələng nəzərində pələng kimidi, 

Tülkü nəzərində tülküdü dünya. 

 

Kiminin bəxtində kədər selidir, 

Kiminə dövlətin gəlhagəlidir. 

Səylərin gözündə səydir, dəlidir, 

Ağlı olanlara ülgüdü dünya. 

 

Gah körpə quzudu, gah qoça qurddu, 

Gah ağlatdı bizi, gah da ovutdu. 

Gedənə əbədi yuvadı, yurddu, 

Qalana məşhərin görküdü dünya. 

 

Sevgisi güllərdə, hirsi sellərdə, 

Ağ zədəyə dönür qara tellərdə, 

Bəşər yorğun düşüb bu get-gəllərdə-- 

Ömür karvanına körpüdü dünya. 

 

Yananla alışıb, sönənlə sönüb, 

Qalxanla ucalıb, enənlə enib. 

Nə qədər var olan torpağa dönüb!— 

Varlıqdan hörülən hörgüdü dünya. 

 

Alovdur bir qatı, sudur bir qatı, 

Bir anda dəyişir dəli övqatı. 

Həyatdır, ölümdür payı, sövqatı, 

Taleyin zamandan yüküdü dünya. 

           

Birinə nəğmədir, birinə ağı, 

Həm eşq aləmidir, həm də göz dağı. 

Yalın ayaqların qançır barmağı, 

İsti əyinlərin kürküdü dünya. 

 

 

 

 

 

 

QƏRƏNFİL 

                 Qərənfil—şəhid qanı, 

                 Qan götürdü dünyanı. 

                 Ağla, inlət meydanı, 

                 Ağla, qərənfil, ağla. 

                                          Məmməd Aslan. 

İçin-için sızlama, 

Qəlbimizi dağlama. 

Yox, sən belə ağlama, 

Qopar haray, qərənfil! 

Nalən ərşə dayansın, 

Ağla, dünya oyansın! 

Sən elə yan, qoy yansın 

Göylər lay-lay, qərənfil! 

 

Şəhidlərin qanı--göl, 

Ləçəklərin –qanlı tel. 

Gözlərindən daşsın sel, 

Çağlasın çay, qərənfil! 

 

Qan hopmuş bu torpağı 

Bürüdü zülüm,  axı! 

Bu, necə ölüm, axı, 

Bu, necə vay, qərənfil?! 

 

Oğlu ölmüş ana tək 

Sən elə bir qıyya çək 

Yansın İstanbuladək 

O tay-bu tay, qərənfil! 

 

Güllələr çəkdi nərə, 

Göydən qan yağdı yerə. 

Can vermiş körpələrə 

Çalma lay-lay, qərənfil! 

 

Qana batdı göy dəniz, 

Axdıq qan selində biz. 

Qandır hər cığır, hər iz, 

Hər bir dolay, qərənfil! 

 

Sən toylar həsrətində… 

Qəm mürgülər dəstində. 

Hər şəhidin üstündə 

Vurdun halay, qərənfil! 

 

Qan düşdü ləçəyinə— 

Dərdi çəkdin əyninə. 

Yaralı çiçəyinə 

Bağrımdır tay, qərənfil! 

 

Bu zülüm üzdü bizi!.. 

Bakı -çiçək dənizi— 

Gül açdı qışın üzü— 

Gəldimi yay, qərənfil?! 

               

Tikələnmiş can üstə  

Yanan şam ol –yan üstə. 

Qaniçənlər qan üstdə  

Tikdi saray, qərənfil! 

 

Yüz ildən üzü bəri 

Zülüm yıxdı bizləri. 

Qəhr olmuş igidləri 

Sən özün say, qərənfil! 

 

Nur gəlinlər, gül qızlar 

Ağı deyib sızıldar. 

Güllələndi ulduzlar, 

Doğrandı ay, qərənfil! 

 

Səbrim tükəndi daha— 

Ahım yetdi Allaha— 

Göy kişnədi bu aha, 

Yer verdi hay, qərənfil! 

 

Urcahıq nəhs illərə… 

Bax kəsilmiş əllərə! 

Gələcək nəsillərə  

Sən—qanlı pay, qərənfil! 

 

Hələ qan çağlayırsan— 

Bizə yas saxlayırsan. 

İlllərdi ağlayırsan  

Hər gün, hər ay, qərənfil! 

 

Taleyimiz— bir oyun, 

Məşhəridir bu soyun! 

Gəl ağlayaq qolboyun, 

Ağlayaq, ay qərənfil!!!       

 

 

 

MUROV 

 

Daha qız-gəlinə xına payın yox— 

Şəhid qanı hopub daşına, Murov. 

Bizim yerimizə xəcalət çəkib, 

Qalmısan yaşına- yaşına, Murov. 

 

Yadlara satanda səni dağladıq, 

Yalandan yas qurduq, yalan ağladıq. 

Biz öz başımıza ləçək bağladıq, 

Çalmanı da sənin başına, Murov. 

 

Fənddir, fırıldaqdır bütün işimiz, 

Qurd dişinə dönüb  tamah dişimiz. 

Sənə xain çıxdı neçə «kişi»miz, 

Qıydılar gözünün yaşına, Murov. 

 

Var eldən əzizmiş, vətəndən şirin!.. 

Tapdağı altında qalmısan şərin. 

Qəbri əsir düşüb Dədə Şəmşirin— 

Od yağır zirvənə, qaşına, Murov. 

 

Yurd yerin göynəyər doğma səs üçün, 

Ağla bulaq-bulaq, yan için- için. 

Kaş gələ vədəsi, bu yorğun köçün 

Yığışıb qoynuna daşına, Murov! 

 

Nisgildir, qubardır dumanın, çənin, 

Öz övladın oldu yağın, düşmənin. 

Bu dərd torpağını yandırar sənin, 

 Çökərsən aşına-aşına, Murov. 

 

           

 

HEYİFLƏR  Kİ!.. 

«Əkil—bəkil» verlişinə baxarkən. 

 

Dədə Məmməd, söhbətini dinlədim, 

Ürəyimə min yerdən dağ çəkildi. 

Azərbaycan hönkürürdü sinəndə-- 

Hər kəlməndən göz yaşları töküldü. 

 

Söz dedin ki, çiçək ətri gələndi, 

Söz dedin ki, ürəkləri dələndi.            

Söz dedin ki, məlhəm olub bələndi, 

Söz dedin ki, kəfən olub büküldü. 

 

Murov boyda od varıymış dilində, 

İtib-batdıq gurşad sözün selində. 

Tariximiz yumaq kimi əlində 

Düyün-düyün çözələnib söküldü. 

 

Yaxşı atdın sözdən olan oxları, 

Var elədin itmişləri, yoxları. 

Bu örnəkdən dərs alacaq çoxları… 

Heyiflər ki, adı «Əkil-bəkil»di! 

Hər kəlməndən göz yaşları töküldü. 

AĞRIMAYAN  ƏZAM  YOXDUR 

 

İndi ağrımayan bircə əzam yox, 

Təpədən-dırnağa azaram ,dədə. 

Dərdi də dərd kimi çəkə bilmirəm , 

Daha canımdan da bezaram , dədə. 

 

Bəxt mənə filçəkməz zülüm şəlləyib, 

Bu zülmün şələsi qəddimi əyib. 

Hardan daş atıblar başıma dəyib, 

Bunu da taleyə yozaram, dədə. 

 

Canımda canımın yeri darıxır, 

Məni gah gün yıxır, gah da qar yıxır. 

Xalx dumanda azır, çəndə karıxır, 

Mən günnü havada azıram , dədə. 

 

Qanım--dava- dərman,  cövhərim  kinə, Baharın mehi də 

tufandır mənə. 

Bilsəm ki, sonradan vurmazlar tənə, 

Gedib öz qəbrimi qazaram ,dədə. 

 

Elə mən günlüsən, bilirəm, sən də, 

Ölüb- dirilirəm neçə yol gündə. 

Nədən qorxmalıyam əcəl gələndə?— 

Çoxdan o dünyaya hazıram, dədə. 

SƏNİN  ŞEİRLƏRİN 

 

Sən dinəndə adi söz də «Urfanı», 

Ya da «Orta sarıtel»ə çevrilər. 

Dərdin-qəmin gah Murovun tufanı, 

Gah Şuşadan əsən yelə çevrilər. 

 

Söz yoğurub bənövşədən, nərgizdən 

Çin-çin edib çələng kimi hörmüsən. 

Ləpələri misraladın dənizdən. 

Axan bulaq bayatıymış,  görmüsən. 

 

Çiçəklərin rəngindədir sözlərin – 

Qırmızısı, ağı, göyü, sarısı. 

Şeirlərin -yağış dolu gözlərin, 

Hər kəlməndə ürəyinin parası.  

 

Bəzən ümid səmənisi göyərib, 

Söz dil açıb gümanların yerinə. 

Buludları qələminlə əyirib 

Əlçim-əlçim toxumusan şeirinə. 

 

Qoşmaların kəkliklərin dilində 

Nəğmə olub,  möcüzəyə dönübdür. 

Sətirlərin  Göy göl, Maral gölündə  

Meşələrin dodağında dinibdir. 

 

Sevgi varsa, dərəsi var, diki var, 

Təcnislərin dolayları sıldırım, 

Gəraylında duyğu, fikir yükü var, 

Həcvlərin -qəfil çaxan ildırım. 

 

Dağ-dərəni ürəyinə yığmısan, 

Hər bələnin öz cığırı, öz izi. 

Qucaq-qucaq çəmənlərə yağmısan, 

Gözlərindən ulduzlanıb göy üzü.     

              

Qızıl gülün ləçəkləri nəmdirsə, 

Demək bülbül sözlərindən oxuyub. 

Təbiətə həsr etdiyin nədirsə 

Ağaclar da yaza kimi uyuyub. 

 

Ürəyinin sevgisindən baş alıb, 

Qələmindən sehr hopub sözlərə. 

Hər kəlməndə elə istək yurd salıb 

Misraların az qalır ki, közərə. 

 

Əlbət Tofiq itkin düşüb yadından, 

Xatirəsi susub yəqin lal kimi. 

Buralarda öyünürəm adınnan, 

Sinəmdədir köhnə dostluq bal kimi. 

                                 09.11.2004-cü il. 

 

 

 

 

 

 

 

 

 

SƏRRAF  ŞİRUYƏYƏ 

İNDİ 

 

Qarabağda qan ağlar naçar  qalan bir dünya, 

Bu millətin taleyi girova dönüb indi. 

Murov əsir düşəndən bütün dağlar gözümdə 

Baxışı qınaq dolu Murova dönüb indi. 

 

Ekranda, efirdədir gecə-gündüz qarğalar, 

Neçə gölün dibinə sancılıbdır qarğılar!.. 

Xalqın ümid etdiyi vəzifəli darğalar 

Stepan Şaumyana, Kirova dönüb indi. 

 

Başımızın üstündə köhnə xof, köhnə hədə,                         

Yüz minlərin başına oyun açır bir gədə. 

Körpəmizin bağrında qəhərdən, qəmdən  zədə, 

Cavanların saçları qırova dönüb indi. 

 

Ay Şiruyə, nə desin Tofiq Yusif dərdinə? 

Baxan yoxdur millətin istəyi nə, dərdi nə? 

Kim fərq qoyur bu yurdun namərdinə, mərdinə?! 

İnsanlar insan üçün bir ova dönüb indi 

                                                    

                        

 

 

 

 

 

 

 

 

            

YOXDUR 

Mənə yazılmış 

«Bəxtəvər» şeirinə cavab 

 

Mən dərdli şairi bəxtəvər saydı, 

Neyləsin, qəlbimdən xəbəri yoxdur. 

Dağ belini əyən əzab yüküyəm, 

Halımı duymağa təhəri yoxdur. 

 

Mənim taleyimdə qəm—fürsət güdən, 

Kədər daşımaqdan üzülüb bədən. 

Qadalı ömrümün, bilmirəm nədən 

Gecəsi açılmaz—səhəri yoxdur? 

 

Arzular həyatın qızıl naxşıdır, 

Diləksiz bir ömür adı saxsıdır. 

Bu fani dünyanın nəyi yaxşıdır? 

Aləmdə bundan da betəri yoxdur. 

 

Selləsin  üstümə dərdi var kimin, 

Sevincim matahdır, zillətim min-min. 

Desəm kim  inanar, bütün bəşərin 

Qəlbimdəki qədər qəhəri yoxdur? 

 

Tofiqəm, dağları göynədər dağım, 

Nə bəhrəm qalıbdır, nə barlı bağım. 

Elə zəqqumdur ki, dilim ,dodağım 

«Şahmar»ın bu boyda  zəhəri yoxdur. 

DEYİL 
 

Gileylisən bu zamandan, 

Zaman həmin zaman deyil. 

Dağ- dərəni tutan ahdır— 

Duman həmin duman deyil. 

 

Ömür adlı kirkirədə  

Üyünürük girdə – girdə. 

Ayaq tutur yeriyir də— 

Yalan həmin yalan deyil. 

 

Qəhr eləyib tamah bizi, 

Bürüyübdü günah bizi. 

Bəndə saymır Allah bizi— 

İman həmin iman deyil. 

 

Nər kişilər «əşi» olub, 

Gədə-güdə «kişi» olub. 

İnsan  yaman vəhşi olub— 

Yaman həmin yaman deyil . 

 

Pul «tanrıya» mənəm  deyir, 

Gözlərimiz qəm ələyir. 

Ulaq yenə arpa yeyir… 

Saman həmin saman deyil. 

 

Nə diriyik, nə də ölü, 

Başımıza tökdük külü. 

Qurutmuşuq neçə gölü, 

Ümman həmin ümman deyil. 

 

Yüz qarın ac ,biri toxdur, 

Namərdimiz mərddən çoxdur. 

Özümüzdən imdad yoxdur— 

Güman həmin güman deyil. 

 

Vicdanımız yamaq-yamaq, 

Dərd sinədə yumaq- yumaq, 

Göylərdənmi imdad umaq?! 

Aman həmin aman deyil. 

 

Yediyimiz zəhər oldu, 

Kor yabılar kəhər oldu. 

Palan dönüb yəhər oldu-- 

Palan həmin palan deyil. 

 

Azərbaycan qan ağlayır, 

Köksümüzdən dərd çağlayır. 

Telli sazım yas saxlayır, 

Kaman həmin kaman deyil. 

 

Niyə, axı, beləyik biz?- 

Nə astarıq, nə də ki, üz. 

Mən Tofiqəm, sinəm -dəniz, 

Dövran həmin dövran deyil. 

ARİF  ƏZİZBƏYLİYƏ 

 
BİLMİRƏM 

 

Arif  Əzizbəyli, dərd əyib məni,  

Ta o Tofiq Yusif ola bilmirəm. 

Zaman sitəmiynən bələyib məni, 

Şirin xəyallara dala bilmirəm. 

 

Solub gül çəhlimim, çiçək naxışım,  

Sönmüş bir ocaqdır titrək baxışım. 

Nə şimşəyim qalıb, nə də yağışım,  

Boşalmış buludam,  dola bilmirəm. 

 

İtirən çox oldu haqqı – sayımı,  

Qurumuş bulaq bil mənim tayımı. 

Aparır pişiknən qarğa payımı,  

Çatıb əllərindən ala bilmirəm. 

 

Sənin varlığında məhəbbət silə,  

Əriyib itmişəm mən gilə-gilə. 

Zülmət yollarımı bürüyüb elə 

Sağa dönməliyəm, sola? Bilmirəm. 

 

Şair qismətinin kədər bəsidir, 

Şeirlər Tanrının sirli səsidir. 

Dünya ürəyimin bir zərrəsidir,  

Çoxlarını başa sala bilmirəm. 

 

Hələ də sellənir torpağın qanı,  

Yaman «dözümlüymüş» bu xalqın canı. 

Pis günə salıblar Azərbaycanı,  

Ağlayıb saçımı yola bilmirəm. 

 

Qanunsuz ölkədə haqq yalan olur, 

«Böyük» də, «kiçik» də pul alan olur. 

Zülümlə qurulan dağılan olur, 

Üç günmü, beş günmü qala, bilmirəm. 

 

İnsan yaranıbdır qovrulmaq üçün, 

Yanırıq bu yurda qor olmaq üçün. 

Vətəni yağıdan qorumaq üçün 

Sinəmdən savayı qala bilmirəm. 

 

 

  

DOSTUMA  MƏKTUB 

                 

Özünü çox üzmə, ya haq, ya nahaq, 

Çopur olmayana çopur deyirlər. 

Bir dön ətrafına yaxşı-yaxşı bax, 

Qotur olmayana qotur deyirlər. 

Gecədə qaranlıq, gündüzdə işıq 

Axtarsan, ya «dəli», ya «səy»sən demək. 

İftira bulaşıq, yalan bulaşıq 

Sözlər danışmasan, «zəvzəy»sən demək. 

Dəvənin belində donqar nə gəzir? 

Son bahar nə gəzir, son qar nə gəzir? 

Ağac yonulanda yonqar nə gəzir? 

Qızılquş nə gəzir, şonqar nə gəzir? 

Sən südə, qatığa ağdır deyirsən, 

Diri ölülərə sağdır deyirsən. 

Sənin nə işinə-gücünə qalıb 

Bu boyda millətə kasıb deyirsən? 

«Məmur var çatını boynuna salıb, 

Özünü tamahdan asıb»--deyirsən . 

Tutduğun bu düz yol nə yoldur belə? 

Sənin gözlərinə nə oldu belə? 

Niyə Murovdağı bir dağ görürsən? 

Ağ qarı, kağızı sən ağ görürsən. 

Əsir torpaqları torpaq görürsən, 

Bəli əyriləri yaltaq görürsən? 

Qozbel təpələri təpə görmə sən, 

Dənizdə bir dalğa, ləpə görmə sən. 

Sənin nəzərində çox adam oğru, 

Şərbaz düz danışmır, yalançı doğru. 

Bəlkə gözlərinə bir əncam çəkək? 

Fəsi papaq görsün, papağı ləçək. 

Danışma dəli tək özün—özünə, 

Kimdir inanan ki, sənin sözünə? 

Deyirsən: «Sərvətin nəfi nə qədər!.. 

Üstündə qıvrılıb Əfi nə qədər! 

Elin xəzinəsi elə dərd olub, 

Şahımız gah xain, gah namərd olub». 

A kişi, dilini farağat saxla, 

Sən bir mollaya get, ağlını yoxla. 

Düzü düz danışma, insafın olsun! 

Gülür dost-tanışlar , insafın olsun! 

Öyrənib bilməyin nəyi pisdir ki? 

Naqisə söyləmə: «Bu, naqisdir ki!». 

Yuxarı heç zaman sən alçaq demə, 

İndiki dövrana zığ, palçıq demə. 

Dəlisən? Bu yurdda dəlixana çox, 

Şəxsi «Əlixana», «Vəlixana» çox. 

Sən «xəstə» başını həkimə göstər, 

Gözünün yaşını hakimə göstər. 

Bilmirsən dərə dik, düzlər dərədir? 

Taxta kim otursa, səsi nərədir? 

Kiminsə sərvəti dağdır, sənə nə? 

Filankəsin kefi çağdır,  sənə nə? 

Kürü qırmızıdır, ağdır sənə nə? 

Nöyütdür, sənə nə, yağdır, sənə nə? 

Zəmidir, sənə nə, bağdır, sənə nə? 

Qara «Mersedes»lər cağdır, sənə nə? 

Dirilər ölübdür, sağdır, sənə nə? 

Sən Mirzə Sabirdən qoçaqsan bəlkə? 

Ya Mirzə Cəlilsən—ocaqsan bəlkə? 

Qorxuram mən səndən, qorxuram gerçək, 

Huşun öz üstünə haçan gələcək? 

Sən ağıllı-başlı bir adam idin, 

Haqsıza haqsızdır bəs niyə dedin? 

«Ciblər var, oxşayır kisəyə»--dedin. 

«Ev var, çörək alır nisiyə»--dedin, 

Millətə talesiz, baxtsız demə sən, 

Taxta çıxanlara taxtsız demə sən, 

Beçələr banlayır vaxtsız demə sən, 

Bir işi görmürlər «haq»sız demə sən. 

Gözünü tökərlər, görür göz demə, 

Nəyi bilirsənsə, üzbəüz demə. 

Millətin xeyrinə bircə söz demə, 

Çarmıxa çəkərlər, düzə düz demə. 

Örtülü işləprə soxma başını, 

Nə günə saldılar gör qardaşını?! 

Daşı qismətinin  qara daşını, 

Yığışdır havayı söz savaşını. 

Demə: «Onlar varkən, ilan yazıqdır», 

Özünü düşünmə, balan yazıqdır, 

Nəslindən, kökündən qalan yazıqdır, 

Sənin salamını alan yazıqdır. 

Hərdən kövrəlmə ki, Kəlbəcər getdi, 

Neçə mahalımız dərbədər getdi, 

Gedənlər qurğudan bixəbər getdi, 

Düşmənin əlində Həcərlər getdi. 

Demə ki, qurulan dağıldı tamam, 

Verilən boş vəddi, nağıldı tamam, 

Vətənin torpağı sağıldı tamam, 

Canımız boğaza yığıldı tamam. 

Rüşvət bürüyübdür bütün ölkəni, 

Alan da, satan da hamıya məlum. 

Sənə çox görürlər sənin kölgəni, 

Qanları, südləri Tanrıya məlum. 

Belə adamlardan gözlə özünü, 

Sığalla, ütülə hər bir sözünü. 

Yoxsa ki, «qanunlar» qırar dizini, 

Dünyadan silərlər ayaq izini. 

Kilidlə ağzını, qan-qan söyləmə, 

Çoxuna atdılar böhtan, söyləmə. 

Qalmayıb ədalət, vicdan söyləmə, 

Yetimə, yesirə: «Can, can!»--söyləmə. 

Yeri öz evinə bir çörək qazan, 

Gör hansı kökdədir «yolunu azan»? 

Sənin nə işinə kim verir azan? 

Qanunu pozandır qanunu yazan? 

Millət xəbərsizdir öz elçisindən— 

Əlini qaldırıb, səs veribdir kim? 

Elçi xəbərsizdir öz millətindən— 

(Beş ildə üzünü bir görübdür ki)? 

Qul kimi satan çox öz əməyini, 

Saxta sənədlərdə saxta iş dolu. 

Kağızlar göstərir «öz köməyini»-- 

Bu «iş yerlərinə» «göndəriş» dolu. 

Vəziyyət gərgindir çörəkdən ötrü, 

Millət didərgindir çörəkdən ötrü. 

Bu xalqın yarısı yad ellərdədir, 

Vətənin namusu yad əllərdədir. 

Qız-gəlinin səsi Dubaydan gəlir— 

Bu da bir « şöhrətdir», «addır», yüksəlir. 

Ehtiyac elimin bir bəlasıdır… 

Bunları sən desən nə olasıdır? 

Budur danışırsan neçə ildir ki!.. 

Sənin sözlərinlə nə düzəldi ki? 

Çax-çax dəyirmana neyləyə bilər? 

Deyinə –deyinə yorulacaqsan. 

Başına nə gəlsə dilindən gələr, 

Uzağı,  arxadan vurulacaqsan. 

Deyirsən: « Xəzərə dənizdir deyək», 

Yalan danışsan da, lap düzdür deyək. 

Bəlkə quru sözlə iş düzələcək? 

Qarabağ de sənin nəyinə gərək? 

Camaat əl çəkib, ta sən də əl çək! 

Sənin nə işinə kim haralıdır? 

Kimsə Naxçıvanlı, kimsə dağlıdır? 

Ya kimsə «Yeraz»dır,  Qarabağlıdır? 

Vətən ya bütövdür, ya yaralıdır? 

Bu elin vəkili deyilsən ki, sən? 

« Bu xalqın qeyrəti ya şəhid oldu , 

Ya da qazamatda dustağa döndü. 

Neçə qız- gəlinlər gül kimi soldu, 

Başların altında yastığa döndü 

Namərdlər  kürsüyə necə yüksəldi? 

Millətin bəlası özündən gəldi. 

Ayağımız buxov, qolumuz qandal, 

Hər tərəf dilənçi, hər tərəf hambal…». 

Belə danışıqla yaxşı ki, sağsan! 

Vallah, dil üstündə tutulacaqsan! 

Ya da ki, düzlərdə qalacaqsan sən.                          

Məni də xataya salacaqsan sən.  

Daha dəyənəklik halım yox mənim. 

Verib qurtarmağa malın yox mənim. 

Sənlə dostluğumu görənlər olar, 

Xəbəri «yuxarı» verənlər olar. 

Kəsəsi, ya kor ol, ya lal, 

Ya da salamat qal! 

 

 

 

 

 

MUSA  YAQUBA 

 
YAXŞI  Kİ,  VƏZİFƏM  YOXDUR                                          

 

Nə elə vəzifəm, nə taxtım, tacım, 

Nə mənə baş əyən bir işçim olub. 

Qəbuluma gələn öz qardaş-bacım, 

Ömür-gün yoldaşım «xahişçim» olub. 

 

Qapımı döyənim bir-iki qonşum, 

Oğlumdur, qızımdır mənə qol açan. 

Gələn şikayətçim—köhnə tanışım, 

Şikayət kitabım—şeir kitabçam. 

 

Ciblərim—banklarda olan var-yoxum, 

Arın-arxayınam dünya varından. 

Yazdığım yazılar-mənim az-çoxum, 

Uzağam kreslo yaltaqlarından. 

                       

«Ağzına su alıb» telefon zəngi, 

Aramır, axtarmır qohumlar belə. 

Mənim var-dövlətim -«Çahargah», «Cəngi», 

Ən varlı adamam bu sərvətimlə. 

 

Bağlarda nə gəzir bir palıd çətri? 

Bu dağlar gör neçə saraya əvəz! 

Məncə, yüz bahalı fransız ətri 

Bir nərgiz ətrinə tay ola bilməz. 

 

Azadam dünyanın tamah yükündən, 

Tanrının verdiyi qismət bəsimdir. 

Büdrədim, burxuldum… əyilmədim mən. 

Miras saxladığım qeyrət bəsimdir. 

 

Yaxşı ki, vəzifəm olmayıb elə! 

Haramı nə dilim, nə əlim bilir. 

Dözməzdim adamlar üzümə gülə, 

Bəsimdir çiçəklər üzümə gülür. 

 

Yağmır baş-gözümə tərif çiskini, 

Ballayan, yağlayan dil yoxdur məndə. 

Sən «adam  olmağa» az öyrət məni, 

Əyilib-dikələn bel yoxdur məndə. 

 

Görüb ciblərimi, ev-eşiyimi 

Çoxu elə bilir kasıbam, acam. 

Bir varlı tapılmaz ürəyim kimi, 

Yalnız gözəlliyə qulam, möhtacam. 

 

Allahsız qalıbdır aləm elə bil. 

Mizan-tərəzinin əyilib gözü. 

Dünyanı titrədən təkanlar deyil— 

Təngə gətiriblər Qızıl Öküzü. 

 

Şair ayaqları toprağa bağlı, 

Asfalt küçələri daşıya bilməz. 

Pərvanənin ömrü çirağa bağlı, 

Qartallar zirvəsiz yaşaya bilməz. 

 

Sel gəlib laxlatsa düzü-dünyanı, 

Qayalar bəlkə də laxlar, yıxılmaz. 

Nə vaxtsa püskürsə haqqın vulkanı 

Saraylar yıxılar, dağlar yıxılmaz. 

 

Vəzifə çoxunun adı, ünvanı, 

Bizim yediyimiz halal çörəkdir. 

Nə qədər dünyanın keydir vicdanı 

Xalqın şairləri kimə gərəkdir? 

                       22.10.2004-cü il. 

 

ƏZİZ  MƏMMƏDOVA 
 

 

CAVAB MƏKTUBU 

 

Məktubun od saldı həsrət könlümə, 

Alışdı sinəmdə «Yanıq Kərəmi». 

Tüstüsü başından çıxarmış demə 

Qərib yetimlərin, ay Əziz əmi! 

 

Keçsəydi əlimə dərdin yaxası 

Qoparıb qəlbindən atardım yası. 

Bu qoca dünyanın qurd iştahası 

Ömür-gün üyüdən bir kirkirəmi ? 

 

Qəza bəd gətirsə daş da qaynayar, 

Qartalın gözünü sağsağan oyar. 

Pələng vurulanda tülkü oynayar,  

Çaqqal öz səsinə deyər nərəmi? 

 

Taleyin əlində ləpələnmişəm, 

Günlərə, aylara səpələnmişəm. 

Sıldırım zirvəydim… təpələnmişəm, 

Çən-duman bürüyüb bəndi-bərəmi. 

 

Min yerə bölünür bir ömrün səmti, 

Dünyaya belini bağlama qəti. 

Əcəlin əlində sovlu kərənti, 

Biçir həm qurunu, biçir həm nəmi. 

 

Ulduz tək şığıyıb tez ötür zaman, 

Bir kiprik çalımı yaşayır insan. 

Bu həyat—tufanda coşan bir ümman, 

Ömrümüz--yolunu azan bir gəmi. 

 

Özgə bir hökmü var hər gələn anın, 

Sabah donması var bu günkü qanın. 

Gülləyə tuş gələn qoca aslanın 

Günahı ovçumu, yoxsa bərəmi? 

 

Ördək yerişini öyrənən qaz var, 

Kül olsun o başa onda palaz var. 

Naşının əlində sədəfli saz var, 

Mən çala bilmirəm sınıq cürəmi. 

 

Bayquş ulamaz ha günəşi seçsə, 

Həyat zülmə dönər inamın heçsə. 

Hicran nərdisində vüsal şeş-beşsə, 

Baş əyək bəxtəmi, yoxsa zərəmi? 

 

Səsin şəlalə tək gurdur, ovsundur, 

Oxu, o dağları uyut, ovundur. 

Sazın tellərində yenə çovğundur, 

Zili şiş zirvəmi, bəmi dərəmi? 

 

Biz nə qazanmışıq bir ömür satıb? 

Arzular, ümidlər kürnəşə yatıb. 

Çilləkən dərdimə dəmir tor atıb 

Qopara bilməzlər bircə zərrəmi. 

 

Gedən ki, gedibdi…donma kədərdə, 

Gələn var, deməli, getməlidir də. 

Tanrıya nif töküb qarğama bir də, 

Onun nə özü var, nə də kərəmi, 

Bu qoca dünyadır, ay Əziz əmi! 

                      19-21.02.1982-ci il. 

 ZƏLİLƏR   VƏ   ZƏLİLLƏR 
 

BİR  TİPƏ  MƏKTUB 

 

Vəzifə qismətin düşübmüş göydən, 

Cazibə gücüsən bu ərzin guya. 

Səni öz üstündə gəzdirdiyindən 

Nə vaxtsa xəcalət çəkəcək dünya. 

 

Birinin əlinə tökülən susan, 

Birinin başına « Qaragül» papaq  

Xəbislik mehinə «Maral otu»san, 

Sənin tək yaşayır zəlilər ancaq, 

 

Bərq vuran maşına mindiyi anda  

Elə bil Qıratı minirsən,yavaş. 

Kiməsə vəzifə tapşırılanda 

Vicdanın xıltı da görünəydi kaş! 

 

Fəhlə salamına məhəl qoymazsan, 

Beçə boynu kimi dikələr boynun, 

Dünyanı yesən də yenə doymazsan, 

Ümmanımı, dəryamı sənin o qarnın?! 

 

Bu gülzar Vətəndə niyə bitibsən? 

Artırdın canlının say çoxluğunu. 

Heç kim bilmədi ki, sən neçə tipsən, 

Özün bilirsənmi kim olduğunu? 

                                    1983-cü il. 

 

 

QARDAŞ 

                        Bir məktuba cavab 

Tülkü  kreslodan  elə qışqırır 

Aslan yol axtarır deşiyə,  qardaş, 

Gör zaman nə günə salıb  dünyanı 

Köhlənlər baş əyir eşşəyə, qardaş. 

 

Nə kişilik qalıb, nə hörmət, xətir, 

Bilinmir haram nə , ya halal nədir. 

İndiki ürəklər daşdır, dəmirdir, 

Keçmişdə bənzərmiş şüşəyə, qardaş. 

 

Tale xəlbirini tərsə ələyir, 

Keçi müdir olub, qurdlar mələyir. 

Fərələr ortada cövlan eləyir, 

Xoruz çıxa bilmir eşiyə, qardaş. 

 

«Kişi» var, evində arvaddan küsər, 

«Kişi» var,  başını pambıqla kəsər. 

Namusdan, qeyrətdən qalmayıb əsər, 

Yaltaqlıq dönübdür peşəyə, qardaş. 

 

Urvatı yox olub xeyirlə şərin, 

Ovsarı ulağa bağlanıb  nərin. 

Pul Tanrısı olub indi bəşərin, 

Çevrilib həyata, nəşəyə, qardaş. 

 

Hörmətdən düşübdü kişilik sözü, 

Xəcalətdə qalıb papağın özü. 

Əyri elə kəsir doğrunu, düzü, 

Yıxılır yorğana, döşəyə, qardaş. 

 

Mən də bu Allahın işinə matam, 

Dərd-sərim qoymur ki, gecələr yatam. 

Satqın elə artıb, qorxur ki, adam 

Əl atıb yanını qaşıya, qardaş. 

                   

Tofiqəm, sözümdə bir yalan yoxdur, 

Zamanın sinəmdə yarası çoxdur. 

Dünya həmin dünya, ox həmin oxdur— 

Kim yeyə, kim isə gövşəyə, qardaş. 

ÇƏTİN  ADAM 

 

Sənin ki, mənliyin qıfılbənd imiş— 

Üzdə özgə cürsən, daxildə başqa. 

Dilinin ilgəyi bir kəmənd imiş, 

Yerin ayaqdadır, özünsə başda. 

 

Bəxtinə bir naxış salıbdır dünya, 

Hissinə, duyğuna kök atıb qaya. 

Kiminsə dərdini çəkirsən guya 

Bir barmaq çənədə, birisi qaşda. 

 

Sözdə şəhidisən safın, düzlüyün, 

Astardan betərmiş sənin üzlüyün. 

Tutmusan nəbzini ikiüzlüyün, 

Ürəyin əksini tapıbdır daşda. 

 

Hiyləni qılıqla elə hörmüsən 

Deyərlər: bir imam övladısan sən. 

Ömrün mənasını duyub görmüsən 

Axşamı kababda, səhəri xaşda. 

 

Qoşman xəsislikdir, ləqəbin, qırçı, 

Baxışın müəmma, sifətin qırçın, 

Atgetməz yollarda büdrəmir qıçın, 

Özün nə yaşdasan, hiylən nə yaşda! 

 

Həyat çox qısadır, zaman səbirsiz, 

Gəlmisən, gedərsən səssiz-səmirsiz, 

Bir ömür yaşarsan sən ki, ömürsüz, 

Yerin də, yurdun da qalacaq boşda. 

                                            1981-ci il. 

           

 

           

OLDU 

             Bu da bir növ adamdır 

 

Müdir keçdi bir anbara 

Fikri zülmət, qəlbi qara. 

El malını sora-sora 

Qarnı şişib tuluq oldu. 

 

Bel bağlayıb yüzlüklərə, 

Qızdı gözü, döndü nərə. 

Dava saldı məclislərə-- 

Şuluq oğlu şuluq oldu. 

 

Neçəsinə diş qıcartdı, 

Neçəsinə təpik atdı. 

Bu nə cürə məxluqatdı?! 

Tülküyə muştuluq oldu. 

Maşın onun, ad kimindi? 

Təndir onun, bad kimindi? 

Deyəndə: arvad kimindi? 

Üzü suluq-suluq oldu. 

 

Qurulanda haqq divanı, 

Yarpaq kimi əsdi canı. 

Suya düşdü çölsiçanı, 

Yamanca cumculuq oldu. 

 

Arvad-uşaq qaldı…getdi, 

Başa qapaz saldı, getdi. 

On iki il aldı, getdi, 

Getməyi biryolluq oldu. 

                        1981-ci il. 

 

 

BU  ZALIM  OĞLU 

 

Meymunlar tər töküb insana döndü, 

Adam olmadı da bu zalım oğlu! 

Başı dizindən də aşağı endi, 

Vecə almadı da bu zalım oğlu! 

 

Zurna ver əlinə püləyib çalsın, 

Bir gündə yüzünün «ağrını alsın». 

Dəridən-qabıqdan çıxdı ki,qalsın, 

Yadda qalmadı da bu zalım oğlu! 

 

Elə arsızdır ki, 50 yaşında 

Bir dənə ağ tükü yoxdur başında. 

Vətən torpağında, Vətən daşında 

Bir iz salmadı da bu zalım oğlu! 

Sırtıldı sifəti, döndü sırtığa, 

Təlxək tək oynadı çəpik-çırtığa. 

Neçə il yaşadı, bircə yırtığa  

Yamaq olmadı da bu zalım oğlu! 

 

Qəlbi niyyəti tək şərdir, qaradır, 

Təpədən- dırnağa yaman yaradır. 

Gözü yas axtardı, kədər aradı- 

Qara çalmadır da bu zalım oğlu! 

 

 

   

XƏSİS 

 

Bilsə ki, ölən var, bir damcı suyu, 

Bir tikə çörəyi qıyası deyil. 

Torpaq pula dönsə, çınqıl qızıla, 

Axnaşsa üstünə, doyası deyil. 

 

Sağıykən nə ölü, nə də diridir, 

Bu da adamların «iki-bir»idir. 

Yayda kif bağlamış ayaq kiridir— 

Dəryalar bu kiri yuyası deyil. 

 

Kəfənə pul verməz ölsə dədəsi, 

Çörəyə baxmaz ki, açar mədəsi. 

Tökülsə gözləri, çıxsa didəsi 

Ortaya bir qəpik qoyası deyil. 

               

Vara əsir düşüb, çevrilib qula, 

Namusu qalmayıb dəyişsin pula. 

Tulaya bənzətsən, inciyər tula, 

Yaşamaq nə şeydir, duyası deyil. 

Elə azar tutub, yox əlac buna, 

Nə dərman tapılar, nə illac buna. 

Qış günü qar üçün sən əl aç buna, 

Gecələr göz yumub, uyası deyil. 

 

Tamahdan yoğrulub kirli xisləti, 

İlan zəhəridir siri-sifəti. 

Borc pul istəyəndə yazıq külfəti 

Pul kimi qızarıb soyası deyil. 

 

Gözü  puldan özgə heç nəyi görməz, 

Oğul evləndirməz, qız ərə verməz. 

Başı girən yerə bədəni girməz, 

Tüpürsən üzünə sayası deyil. 

 

Vicdanı büsbütün it  yalağıdır, 

Arvad-uşağına ürək dağıdır. 

Nə quşqun, nə örkən doğanağıdır, 

Nə də quşqorxuzan payası deyil. 

Özü var içində, süfrəsi boşdur. 

Əyninə geydiyi nisyədir, borcdur. 

Görsən ki, pul üçün qızardı, coşdu, 

Qızaran üzüdür, həyası deyil. 

 

Çox başlar yeyibdir pullar, qızıllar. 

Bunda bir dünyalıq pul var, qızıl var. 

Dindirsən, üstünə elə sızıldar 

Deyərsən qəbrinin mayası deyil. 

 

Hissi qara daşdır, duyğusu dəmir, 

Allah nemətindən doyunca yemir, 

Bilsə də bu dünya əbədi ömür, 

İnsan da dağların qayası deyil.                           

08.1995-ci il. 

 

 

 

TƏHLÜKƏLİ  ADAM 
 

Şeytan barmağıdır varın, varlığın, 

Badalaq vurursan sözünə belə. 

Hər  yanda, hər işdə fitnəkarlığın, 

Əməlin yol tapıb  gözünə belə. 

 

Ömründə heç zaman səndən iş aşmaz, 

Getdiyin  məclisdə bir dodaq qaçmaz. 

Ayağın dəyibsə, orda gül açmaz— 

Namərdlik  tökülər izinə belə. 

 

Biqeyrət ömrünün abrı, arı yox, 

Dünyanın sənin tək biilqarı yox. 

Ananın da sənə etibarı yox, 

Yüz dəfə deyilib üzünə belə. 

 

Bütün insanlığa qara yaxasan, 

İşıqlı dünyaya kor tək baxırsan. 

Sən öz  doğmana da qara yaxarsan— 

Özün təhlükəsən özünə belə. 

                    29.10.2004-cü il. 
 

 

ALÇAQ 
 

Qara Keşiş düyməsiylə bağlı yaxasan, 

Bir bulaşıq  çala gəz ki, sızıb axasan. 

İzlərimi ha qazı ki , məni yıxasan, 

Günah yoxdur özümüzdən özgə kimsədə-- 

Koroğlu da babamızdır, Keçəl Həmzə də. 

Bu, tarixdir, istəsəm də, istəməsəm də, 

Bizim olub Nəsimi də, Şeyx Əzəm də. 

Səhl Sumbat  bazarında Babək—məzənnə… 

Satan da biz, satılan da, oğranan da biz, 

Balta da biz, kötük də biz, doğranan da biz. 
 

Başındakı papaqdırsa, papağa heyif! 

Doğulduğun bu torpaqsa, torpağa heyif! 

Sən o qədər alçaqsan ki, alçağa heyif! 

Öz namərdi, nankoruyla alçalır bu xalq, 

Dəfinələr adasında əl açır bu xalq. 
 

Vicdanların yamağı çox, yamaqçısı çox, 

Sifətlərin suvağı çox, suvaqçısı çox. 

Bu dünyanın papağı çox, papaqçısı çox, 

Papaqlara layiq başlar axtarsaq əgər 

Papaqçılıq dükanları bağlanıb gedər. 
 

Bu şərə-şur kifliyində gərdişin bəlli, 

Hər «Bozdar»a şönküməyə vərdişin bəlli. 

Uzaq başı, 40 gün gedən hər işin bəlli, 

Sən varsansa, quşqunluğa köşə nə lazım? 

Peşəkara ayrı sənət, peşə nə lazım? 

Astanalar süpürməyə dilin süpürgə, 

Üzün üçün nə fərqi var—yağış, tüpürcək? 

Sən—bu həyat zəmisində çayır, ya türpək, 

Ya da elə alaqsan ki, zəhər kar  etməz, 

Kökün yenə zoğlayacaq, ha doğra, ha kəs. 

 

Yaranışdan alçaqlığa körpü olmusan, 

Hər toqqaya keçirilən törpü olmusan. 

Əyri bellə  yaltaqlığın görkü olmusan, 

Donqar beli qəbirlər də çətin əridə, 

Qozbel adam qozbel edir qəbirləri də. 

Sənin kimi hər yalağa sümsüklüyüm yox, 

Köpəklərə xaltalığım, kəmsikliyim yox, 

Yırtıqlara yolağalar imsikliyim yox, 

Qaya kimi buludlarla  başım güştüdə, 

İt də hürdü, yel də əsdi… karvan keçdi də. 

1.1996-cı il. 

 

 

 

UNUDULMUŞ  ATA 

 

           Bir palatada yatdığımız uzun müddətdə oğlu qoça və 

xəstə atasının yanına gəlmədi. 

 

Köksündə qıvrılıb, inləyir fəryad, 

Gərəksiz olmusan bir tüstü kimi. 

Qanından göyərib boy atan övlad 

Sənə öz borcunu belə verdimi? 

 

İndi atılmısan köhnə həsir tək, 

Qəlbindən gözünə sızılıbdır qan. 

Qapında bağlanmıış vəfalı köpək 

Min dəfə yaxşıdır belə oğuldan. 

Yaman yara kimi göynədir səni, 

Dərdini heç kimlə bölə bilmirsən. 

Qovurub səbrində əsəblərini, 

Ağlaya bilmirsən, gülə bilmirsən. 

 

Daşımaq çətindir bu dərdi- səri, 

Övladda insafa, mürvətə bir bax! 

Bu gün sənin üçün elədikləri 

Onun qarşısına sabah çıxacaq. 

 

Bir kəs də «of!» deməz od tutub yansa, 



Тофиг Йусиф 

 244 

Onun ürəyi də, beyni də daş ki! 

Belə bir oğulun olmağındansa 

Kor qızın olaydı, kor qızın, kaş ki! 

 

Qəlbin Ədalətin çırpınan sazı, 

Şərəfsiz bir övlad anlamaz bunu. 

Mənliyi tapdanmış belə qansızın 

Ocaq da oyatmaz daş duyğusunu. 

 

Beləsi yaşamaz qeyrət içində, 

Bilməz namus nədir, bilməz ar nədir. 

Bir ata inləyir həsrət içində, 

Bir oğul hardasa öz kefindədir. 

 

Sağalıb qayıtsa evə, eşiyə, 

Sənə: «Oğul!»--deyib, səsləsin necə? 

Ən alçaq məxluqu tanıyaq deyə, 

Həyat yaradıbdır səni beləcə. 

 

İnsan doğulsan da insan deyilsən, 

Sən—əcəl ağzında haram bir tikə. 

Öl qurtar, onsuz da canlı meyitsən, 

Qəbrin adam qəbri sayıldı bəlkə! 

                                      1983-cü il. 

ÇƏKİR 
 

O başı üstündə gəzdirdiyindən 

O bədən nə zülüm, nə zillət çəkir. 

Sənin ciyərində, sənin canında 

Aldığın nəfəs də əziyyət çəkir. 
 

Gözlərin bükülüb riya kirinə, 

Düşmüsən böhtanın, şərin vərinə. 

Sənin əvəzinə, sənin yerinə  

Adam sənə baxıb xəcalət çəkir. 

Pəyə süpürməyə hazır çalğısan, 

Sən ya meşəlisən, ya da dağlısan. 

Adam inanmır ki, adam oğlusan— 

Səndə ayrı şeyə xasiyyət çəkir. 
 

Duymazsan belində sınan pərdini, 

Hər zaman sularsan sən öz kərdini. 

Qapaza çevrilən qaxınc dərdini 

Həm qohum-əqraba, həm külfət çəkir. 
 

Hər dindən dışarı, məzhəbdən uzaq, 

Əqidəsi tələ, əməli tuzaq… 

Bu ürəyi şıntır,bu beyni pazaq 

Bütün insanlarla ədavət çəkir. 
 

Göydən od ələnsə, qaya tökülsə, 

Dənizlər qurusa, dağlar sökülsə, 

Bütün əzizləri ağa bükülsə  

Bir dəfə görməzsən o, xiffət çəkir. 
 

Vurduğu yaralar dərindən- dərin, 

Üzü-ən arszısı sırtıq üzlərin. 

Onun tək bir sürü qeyrətsizlərin 

Ağrı-acısını bu millət çəkir. 

                   06.05.2003-cü il. 

QƏZƏLLƏR 
 

GÖRÜM 

                                                   

Diləyimdir, ilahi, mən bu gecə yarı görüm,            

Könlümə lərzə salıb gəlsin mənə sarı görüm.           

 

Neçə ildir çəkirəm həsrətini o gözəlin,                          

Dilindən ənbər əmim, nədir bihuşdarı görüm.           

Göylərin hurisi tək sanki qeyibdən yaranıb,                 

Köksünə üz söykəyim—zirvədəki qarı görüm.             

 

Mey- məzə gərək deyil məsti-xumar olmaq üçün, 

Yaxasın  açsın özü, bir cüt behişt narı görüm 

 

Kim onu görsə əgər fikir çəkməz ki, nə ola                  

Ya bir özgə mələyi, ya özgə dildarı görüm! 

                                                                          

Dünyanın işvəsini Tanrı ona bəxşiş edib,      

Ayrılıb, istəmirəm bir daha qubarı görüm.                

  

Vəslinə yetmək üçün canımı qurban verərəm,    

Qeyriyə baxsam əgər min bir ahu-zarı görüm. 

                                                                                

Bu dünyadan köçəndə, Tofiq Yusif nəzir deyib, 

Qucağında keçinim -qoy cənnəti barı görüm. 

                  

 

 

ÖLÜRƏM 

                                                      

Mənim ağlar günümdür, deyin ol yara ölürəm, 

Dərdimə tapsın əgər varsa bir çarə, ölürəm. 

 

Sinəmin hər yerindən çağlar mənim qan çeşməsi, 

Barı könlümü daha çəkməsin dara, ölürəm. 

                                                                                          

Taleyin cəfasından ömrü talan olmuş mənəm, 

Günlərim zülmət kimi olubdur qara, ölürəm.                  

 

Üzülübdür taqətim, qalmayıbdır dərdə dözüm,              

Qismətim göz yaşıdır üz tutsam hara, ölürəm.        

                                                                                          



Тофиг Йусиф 

 248 

Elə  bil qəm daşımaq mənim alın yazım imiş, 

Ümid yoxdur sabaha, çünki biçara ölürəm.                                                                    

 

Çox heyiflər ki, Tofiq qiymətini bilmədilər,             

Əcəlim vaxtsız gəldi, döndüm şikara, ölürəm. 

 

 

 

KÖNLÜM 

 

Vəslinə yetişsəydi, olmaz idi viran könlüm, 

Damarımdan qan çəkib, cana sevgi vuran könlüm                                                               

 

Küsübdür bu aləmdən taleyikəm olduğundan, 

Özü öz dünyasında eşq aləmi quran könlüm 

 

Bir dəfə gün düşmədi onun təmiz göylərinə 

Həyatda daim gördü tufan ilə boran könlüm. 

 

Sevincə həsrət qaldı, hicran onu qucaqladı, 

Həmişə qəm daşıyıb, ömrünü tez yoran könlüm.                                     

 

Sevdiyi bir pərizad onu atıb gedən gündən 

Özgəsini sevmədi mənlə qəsdə duran könlüm. 

 

Tofiqi qoymadı ki, gözəllərdən ilham alsın, 

Ölümünü gözləyir indi isə hər an könlüm.                                         

 

GƏLMƏDİ 

 

Ötdü peyman gecəsi, nazlı cananım gəlmədi, 

Hər sözümə «can!»--deyən canıyananım gəlmədi. 

 

Dünyanın dərdi-sərindən məni ağlar görəndə 

Gözləri bulud kimi yaşla dolanım gəlmədi. 

 

Bir gecə görüşməsək, dözməyərək ayrılığa 

Baxışı sübhə qədər yolda qalanım gəlmədi. 

                                                                             

Qəlbimin ağrısını duyan zaman, qan-yaş tökü Saralıb nərgiz kimi 

rəngi solanım gəlmədi. 

 

Qəlbimin ağrısını duyan zaman, qan-yaş töküb, 

Saralıb nərgiz kimi rəngi solanım gəlmədi. 

 

Bir isti məhəbbətlə qarşılayıb hər an məni, 

İntizar ürəyilə yola salanım gəlmədi. 

  

Görəsən nə oldu ki, öz əhdini pozdu yarım? 

Hansı pirin başına gedim dolanım? Gəlmədi. 

 

Sevdasının uğrunda hər nəyi var qurban verib 

Ömrümü Əzrayıldan satın alanım gəlmədi. 

 

Sevgidə ondan özgə heç bir kəsim yoxdur mənim, 

Həyatda varım-yoxum, olub-qalanım gəlmədi. 

 

Tofiqi həsrətiylə pərvanəyə döndəribdir,                                                                     

Mən yazıq nə vaxtadək oda qalanım? Gəlmədi. 

 

 

 

 

QOCALDIM 

 

An kimi keçdi ömür, yetdi zamanım qocaldım, 

Bir daha eşqin oduna necə yanım? Qocaldım. 

Elə bil cavanlığım dünən taxtında sultandı,                             

Bir gündə enməyinə nə cür inanım? Qocaldım. 

 

Gözümdə yaş qalmayıb—indi qəlbimdir ağlayan,      

Kül olub arzularım, yanıb gümanım, qocaldım.                   

 

Bu dünya daha mənə ağrıdan özgə şey deyil,                       

Damarımda dövr etmir, donubdur qanım, qocaldım. 

 

Qüssədən inlər könlüm, ağlayan kaman kimiyəm, 

Seyrəlibdir dövrəmdən dostum, həyanım, qocaldım. 

  

Tanrının qismətindən kim qaçıb ki, mən də qaçım? 

Sanki əldən gedibdir dinim-imanım, qocaldım. 

                                   

Çırpındım, nalə çəkdim, dadıma yetən olmadı, 

Göylərə bülənd oldu ahu-fəğanım, qocaldım.   

                                        

Nə çətinmiş Tofiq yara gərəksiz olasan,                     

Bundansa ölüb-gedim, qurtarsın canım, qocaldım.                                                                        

 

 

 

QALMAYIB 
  

Bu ölkədə doğru ölüb, bir həqiqət qalmayıb, 

İnsanlığı  xilas edən din, təriqət qalmayıb 

 

Dünən ağzı kilidləyib, dillərə dağ basdılar,                

Ədaləti söyləməyə daha cürət qalmayıb.                     

Buğum-buğum  doğrayaraq bu vətəni satdılar,           

Dünyaya isbat elədik bizdə qeyrət qalmayıb.               

 

Ac, dilənçi kökündədir qızıl dolu məmləkət, 

Diz üstündə dikəlməyə dözüm, taqət qalmayıb. 

 

Bizi görün nə yerinə qoydular «bəy»lərimiz?!                             

Yalan danışmaqdan başqa qayda, adət qalmayıb.        

 

Dağıldı yaxşı hər nə var, itdi həya, itdi ar,                                    

Qəbahəti dəb ediblər,bir qəbahət qalmayıb.                 

 

Qulağımız kar olubdur  əcaib şərqilərdən,                     

Doğma ana dilimizdə bir nəqarət qalmayıb. 

                                                                                            

Əsir Qarabağla birgə neçə əziz  el gedib, 

Bu millətə deyilməyən söz, həqarət qalmayıb.                 

                                                                                    

Siz Tofiqi dəfn eləyin Şuşanın dağlarında— 

Barı sonra söyləsinlər: «Şair həsrət qalmayıb»!    

 

                  

AĞLAMA 

 

Sil yanağından yaşını, başına dönüm, ağlama, 

İstəmirsən gözünün yaşına dönüm,?  Ağlama. 

 

Ayaqlarına toxunub səni incitməsin deyə, 

Yolların torpağına, daşına dönüm, ağlama. 

 

Nə qədər həyatım var səndən ayrılmamaq üçün 

Gözlərinin üstündə qaşına dönüm, ağlama. 

 

Bu dünyada nəyi var Tofiq sənə qurban deyib, 

Baharın gəlsin deyə, qışına dönüm, ağlama. 

MƏNİ 
   

Eşqinlə eyləmisən aşiqi-pərvanə məni,                             

Hər görən zənn eləyir Məcnun tək divanə məni.               

 

Sevgimə bağlı idi yerə, göyə vurğunluğum,                 

Tanısın indi aləm arzusu viranə məni.                       

 

O gözəlsiz həyatım yalan bir əfsanə imiş,                

Sanki geniş dünyada salıblar zindana məni               

 

Əgər, vüsala yetməsəm nəyə gərəkdir ki, ömür,   

Bir odlu məhəbbətdir gətirən imana məni.                      

 

Bu nakam Tofiqi siz qovuşdurun öz yarına,              

Onda görərsiz ki, doğdu yenidən bir ana məni. 

 

            

 

YARIMIN 

 

Bu gün xoşbəxt günümdür—vəslinə yetdim yarımın, 

Məni sevən könlünü bəxtəvər etdim yarımın             

 

Dilində «yox» desə də, gözlərində «hə» söylədi,           

Başına dolanmağa pir deyib getdim yarımın.               

 

Busəyə qərq elədim sinəsini başdan-başa,                        

Unudub bu düynada, vəslində itdim yarımın.              

 

Köksümü söykədim mən onun alovlu köksünə,          

Kipriyin hər açanda gözündə bitdim yarımın.            

 

Tofiq, zən eyləmə ki, kimsə sənintək şad ola, 

Sübhədək varlığımla büsbütün idim yarımın.                                                                 

YAŞADIR 
 

Yaxşı ki, bu dünyada məni o mələk yaşadır, 

Eşqiylə bağlı olan min arzu-dilək yaşadır. 
 

Hüsnünə vurulmuşam cənnətin hurisi kimi, 

Həm  məni, həm özünü ondakı ürək yaşadır. 
 

Hər kəs bir ömür sürür bu fani dünyada, amma 

Kimini məhəbbəti, kimini fələk yaşadır. 
 

Ülvi bir sevda vardır bunların arasında ki, 

Göy çəməni yağışlar, dəryanı külək yaşadır. 
 

Təbiət də elə bil adi insanlar kimidir— 

Tikanı qaratikan, xoş ətri çiçək yaşadır. 
 

Deməyin ki, gözləri həmişə yaşla doludur, 

Dərdinin böyüklüyü Tofiqi kövrək yaşadır.     
 

 

 

GÜLÜM 
 

Sonadək yalnız səni sevib yaşayaydım, gülüm, 

Sevgisiz ömr edincə, adi daş olaydım, gülüm. 
 

Elə xoşdur ki, mənə yar yolunda cəfa çəkim,  

Həvəslə dərdin alıb daim daşıyaydım, gülüm. 
 

Həsrətin çən-dumanı ürəyimi bürüyəndə 

Qarışıb göz yaşına axıb boşalaydım, gülüm. 
 

Hər sübhü qarşılayıb şirin vüsalla qolboyun, 

Gələn hər bir gecəni eşqlə başlayaydım gülüm. 
 

Tofiqin bu dünyada başqa arzusu olmazdı                

Yayı girib qoynuna, qışı qışlayaydım, gülüm.                                                                                                                                                    

QURBANIN  OLUM 

Gəl, gülüm, min naz ilə gələndə qurbanın olum! 

Məstanə gözlərinlə güləndə qurbanın olum!  

 

Mən ki, qurban demişəm bu canımı sənə, amma,                               

Vüsalın ləzzətini biləndə qurbanın olum!                                                                                                

 

Eşqində bəxtəvər olmaq  halal haqqımdır mənim,       

Sevincdən göz yaşımı siləndə qurbanın olum!          

 

Muraza çatmaqdan qeyri səndən bir təmənnam yox,        

Eşqin şirin dadını böləndə qurbanın olum!                     

 

Gəlməsən, bilirsən ki, Tofiqi hicran öldürər, 

Heç olmasa gəl çıx ki, öləndə qurbanın olum!                                                        

 

 

 

SƏNƏ  GÖRƏ 

 

İstə sən qurban verim mən özümü sənə görə,   

Gülüm,vallah, qıyaram sağ gözümü sənə görə. 

   

Gəzdiyin hər cığırın, hər yolun qurbanı olum, 

Əlin dəyən daşa sürtüm üzümü sənə görə. 

 

Ömrümdə bircə kəlmə yalan gəlməyib dilimə, 

Yozaram yalan kimi düz sözümü sənə görə. 

 

Bilsəm ki, eşqim üçün kimsə səni qınayacaq,   

Silərəm bu dünyadan öz izimi sənə görə. 

 

Nə qədər gözlə desən Tofiq səni gözləyəcək, 

Hardan olsa tapacaq fil dözümü sənə görə. 

OLSA 

Çəkməyə dağ da dözməz dərdi mənimki tək olsa,        

Batar dəryada o kəs qəlbim kimi kövrək olsa.                     

    

Zirvələrə qar yağmaz, şəlalə göydə dayanar,                  

Tikanlar çiçək açar əgər sevən ürək olsa.                    

                                                                                          

Sarı Aşıq öyündü Yaxşıya can qurbanıyla,                       

Can nədir verməyəsən sevgilinə gərək olsa? 

  

Gəzdiyin yol olaram—inciməsin ayaqların, 

Eşqimə heyrət edər lap ilahi mələk olsa. 

  

Sevgi gülşənində sən qönçə tutmuş qızılgülsən, 

Gərəyim deyil mənim min təzə-tər çiçək olsa. 

 

Hicrana son qoyaraq qovuşarıq arzumuza 

Vüsala yetmək üçün səndə də bir dilək olsa. 

 

Mən xəyal aləmiylə ovuduram öz-özümü, 

Tofiq heç qəm çəkərmi xəyalları gerçək olsa? 

 

 

 

QƏLBİM 

 

Az incit, ay insafsız, eşqinlə virandır qəlbim,                          

Sevginlə nəfəs alıb, sevginlə vurandır qəlbim. 

 

Bir ilahi vergisidir Tanrım mənə əta edib, 

Ayəsi, surəsi sən, qibləsi Qurandır qəlbim. 

 

Nə qədər ömür sürsə varlığı sənə bağlıdır,  

«Döyün!»-desən döyünüb,«dur!»-desən,durandır qəlbim 

Öz fikri-xəyaliylə şirin arzusuna çatıb, 

Sevgili aşiqlərdən bir məclis qurandır qəlbim. 

 

Bircə gün ay camallı hüsnünü görməsə əgər, 

Elə bil qış düşübdür--hər yanı borandır qəlbim. 

   

Gözündə duman sezib, üzünü tutqun  görəndə                                                                                                                            

İşıqlı gündüzdə də göyləri torandır qəlbim.         

     

İntizar başdan-başa onu yara eyləyibdir, 

Salamat yerin varsa, bir söylə harandır, qəlbim? 

 

Çəkdiyin gizli dərdin ayrı bir dərmanı yoxdur, 

Tofiq Yusif bilir ki, vüsalı çarəndir, qəlbim.  

 

                                                                                            

İLƏ 

 

Eşqini mən yazmışam qəlbimə al qanım ilə,            

Gecəni sübh edirəm min ahu-fəğanım  ilə.  

 

Əgər insafa gəlib, bircə dəfə  «hə» söyləsən, 

Sənə qurban olaram bu xəstəhal canım ilə.              

 

Bürüsə dörd yanımı bütün dünya gözəlləri,                

Saxlaram ömrüm boyu əhdimi vicdanım ilə.            

 

Sevgisiz keçən anlar mənə zindandan ağırdır,      

Zamanı hiss etmərəm türfeyi-cananım ilə. 

 

Bu ömür yollarında kaş mənə sirdaş olasan! 

Baş-başa tək qalmayam dərdim, bir də canım ilə.     

 

Biz oddan yaranmışıq -ürəyim od parçasıdır, 

Tofiqəm, fəxr edirəm hissim, həyəcanım ilə. 

KİMİYƏM 
 

Neyləyibsə eşq mənə dili batmış lal kimiyəm, 

Bu sevdanın yolunda Məcnuna timsal kimiyəm. 
 

Səndə heç günah yoxdur, mənəm səhralar təşnəsi, 

İçdikcə nəfəsindən doymayan qumsal kimiyəm. 
 

Elə ki, vəslin ilə qolboyun oldum gecələr, 

Sübhü-tezdən görürəm xəstə tək bihal kimiyəm. 
 

Səndən ayrılan kimi tufan qopur ürəyimdə, 

Elə bil ki, dəryada kimsəsiz bir sal kimiyəm. 
 

Gəl, gülüm, neçə gündür həsrətindən üzülürəm, 

İndi günüm gün deyil, talanmış mahal kimiyəm. 
                                                                                          

Tofiqə cövrü-cəfa eyləmə sən, ey dildarım, 

Sənsiz ağrıya dönən ürəkdəki xal kimiyəm.                                         

 
 

 

GƏZİRSƏN 
 

Xətrinə dəyməmişəm, bəs niyə gendən gəzirsən? 

Yoxsa ki, əğyar ilə getdiyin gündən gəzirsən? 
 

Mən səni sevmiş idim bakirə qəlbimlə, gülüm, 

Daima sən məndəsən—sinəmdə mənnən gəzirsən. 
 

Bir kimsə sevə bilməz səni mən sevdiyim qədər, 

Sevgilim, heç sanma ki, eşqinə tənnən gəzirsən. 
 

Düşdüyün bu sevdanın sonunda peşman olarsan, 

Aşiqi qoyub burda, yoldan ötənnən gəzirsən. 

Qayıdıb gəlsən belə Tofiq səni bağışlamaz— 

Onun təmiz eşqinə tənə edənnən gəzirsən. 

TƏCNİSLƏR 
 

YAŞI  YANDIR 

 

Göz yaşıyla dolub gözlərim indi, 

Yandırırsan məni, göz yaşı, yandır. 

Çağlayan yağışlar gözlərimindi, 

Ürəyi daşlardan göz yaşı yandır. 

 

Sındı Qarabağda qolum-qanadım, 

Şuşa—qan yaddaşım, Laçın—qan adım. 

Ağdamda sinəmdən elə qanadım 

Gözümdən od qalxdı—göz yaşı yandı. 

 

Zamandır keçirən ömrü cəngələ, 

Dodağım çatlayıb, kaş bir çən gələ! 

Gözümə sıxmağa çəni çəngələ, 

Sönmüş ocaqlarda göz yaşı yandır! 

 

Yüz illər ötsə də ocaq qalandı, 

Ocaq—sənə səngər, ocaq qalandı. 

Vətənsiz gözümdə ocaq qalandı, 

Gözümün göz ömrü, göz yaşı yandı. 

 

Bu elin göyündən dərdi al, ovum, 

Məndən umursansa od um, alov um. 

Desəm, yandıracaq odum, alovum: 

«Göz, qurunu yandır, göz, yaşı yandır». 

 

Ürəyimdə göynəm, gözümdə dağlar… 

Sizə qurban olsun gözüm də, dağlar! 

Köçüb yurd saldılar gözümdə dağlar, 

Axı, göz duyandır, göz yaşıyandır. 

09.1995-ci il. 

 

 

 

QIYYALAR 
 

Gözlərindən nə  kədərdir çağlayan? 

Bir ah çəksən, dəli könlüm qıy alar. 

Qoca qartal zirvələrdə qıy vursa, 

Dərələrdən püskürəcək qıyyalar. 

 

Ovçu gözüm ürəyini ov andı, 

İntizarın sevincimi ovandı.  

Tərsə çönsə arzuların ovandı 

Yazıq könlüm haray əmər, qıy yalar. 

 

Bəxtin gülər, Tofiq, səni yar ansa, 

Sevər səni yar yarası yaransa. 

Eşqimizdən bir qalacıq yaransa, 

İnanmıram bu sevgiyə qıyalar? 

                                    1982-ci il. 

 

 

DÜŞDÜ 
 

Tanrısı əlindən ağlını aldı— 

Zəlilin gözündə qar qara düşdü. 

Güneydə yaz vaxtı yaşıldı, aldı, 

Quzeydə yaz vaxtı qar qara düşdü. 

 

Sən sevgisi ilə yarı könlümün, 

Yarı özününsən, yarı könlümün. 

Gərək dərd çəkməsin yarı könlümün, 

Dərd çəkmək Tərtərə, Qarqara düşdü. 

Tofiqin qəm yükü qayadı, saldı, 

Taleyi dəryada  yol azmış saldı. 

Zamana dünyanı nə günə saldı, 

Bülbülün cəh-cəhi «qar-qar»a düşdü. 

                                  17.10.2004-cü il. 

YAXALA  GETSİN 
 

Sinəmdə qövr edir sözün göynəyi, 

Dilindən zəhəri yaxala getsin. 

Əynimdə həsrətin oddan köynəyi, 

Dərdini yaxamdan yaxala getsin. 

 

Ulduzlar içində Zöhrəsən, Dansan, 

Gözündəki nuru sökülən dan san. 

Əhdini, vəfanı əgər ki, dansan 

Qanat ürəyimi—yax ala getsin. 

 

Söykənsin üzümə üzün, dayansın, 

Bədənin od tutsun, üzün də yansın. 

Həsrət dodaqlarım üzündə yansın, 

Sonra ya sinəyə, ya xala getsin. 

 

Güc çatmır, ün yetmir tale yazana, 

Gül-çiçəyə qış həyatdır, yaz ana. 

Tofiqdən o qıza namə yaz, ana, 

Götürüb ya bibi, ya xala getsin. 

                         25.09.2004-cü il. 
 
 

 

O  DANDI 

Gəraylı təcnis 
 

Mənim ürəyim, gülüm, 

Sənin evin, odandı. 

Necə danışım, gülüm? 



Тофиг Йусиф 

 262 

Dilimdəki odandı. 

 

Yarımdır İşıqlıdan, 

Söküldü işıqlı dan. 

Göylərdə işıqlı Dan, 

Yerlərdəsə o Dandı. 

Belə oğrun süzmə gəl, 

Min işvəylə süzmə gəl. 

Eşq camını süzmə gəl, 

Müqəddəsdir od andı. 

 

Səni sevən qəlb indi, 

Ucalığın, qəlbindi. 

Yanan kösöv qəlbindi, 

Görən ocaq, od andı. 

 

Bahar gəlin, il qarı, 

Saça yağar il qarı. 

Pozub əhdi, ilqarı 

Görən niyə o dandı?! 

                 30.10.2004-cü il. 
 

 

 

DƏRYADA 

Gəraylı təcnis 
 

Dalğasına dərdimin 

Heyrət edir dərya da. 

Fələk verib dərdi min— 

Boğuluram dəryada. 

 

Çəni çox bu dağın da, 

Yandırır bu dağın da. 

Ömrümün budağında 

Saxla dərdi, dər ya da. 

 

Eşq könlünə sinəndə, 

Oda düşər sinən də. 

Mənim payım sinəndə, 

Tofiq deməz dər yada. 

 

 

 

 

 

 

 

 

 

 

 

 

 

 

 

 

 

 

 

2

1.11.2004-cü il. 

YAR  DƏRDİMİ  TAPASAN 

Gəraylı təcnis 

 

Ürəyimdə dərd ağlar, 

Yar, dərdimi tapasan. 

Saçlarımı dərd ağlar,  

Yar dərdimi tapasan. 

 

Taleyimdə dərd—qala, 

Dərdim ilə dərd qala. 

Qoymazsan ki, dərd qala 

Yar, dərdimi tapasan. 

 

Bu bağmanın dərdi nə? 

Əlac nədir dərdinə? 

Kimlər bağdan dərdi nə? 

Yar dərdimi tapasan? 

 

Kim gətirdi dərd dinə? 

Vay o günə dərd dinə! 

Qəlbim kimi dərddi nə? 

Yar, dərdimi tapasan. 

 

Ürəyimin dərdi min, 

Yar qönçəni dərdi min. 

Çarəsi yox dərdimin, 

Yar dərdimi tapasan. 

Nadanların dərdi--var, 

Dərdim yıxar dər-divar? 

Kimin belə dərdi var? 

Yar, dərdimi tap asan. 

                    03.12.2004-cü il. 
 

 

 

CİNASLI  BAYATILAR 
 

Şuşa, -dərdimdən qala, 

Odu dərdimdən qala. 

O dağlarla görüşsəm 

Qoymaz dərdimdən qala. 

 

Ağ qarın xarı, bülbül, 

Mən—eşqin xarı, bülbül. 

Dirilləm, qəbrim üstə 

Qoysanız xarı bülbül. 

 

Əziziyəm, tər tərdi, 

Çiçək dərdim, tər-tərdi. 

Murovun göz yaşları 

Arpaçaydı, Tərtərdi. 

 

Əziziyəm, ağlayar, 

Bax halıma, ağla, yar. 

Mən dərdimi ağlaram, 

Ellər məni ağlayar. 

 

Əzizim, belə baxdın, 

İncidin, belə baxdın? 

Qoy mən özüm ağlayım 

Vayını belə baxtın. 

 

Əziziyəm, gül gülsə, 

Ətir saçar gül gülsə. 

Bülbül özün öldürər 

Sevgisinə gül gülsə. 

 

 

 

Üzüyün qaşı daşdı, 

Tərtərin yolu daşdı. 

Baxdı yar gələn yola  

Gözümün yaşı daşdı. 

                 

Mən aşiq yanan məni, 

Odlara yan, an məni. 

Həsrətin ocağında 

Görərsən yanan məni. 

 

Əziziyəm, qora bax, 

Salxımlanıb qora, bax. 

Yar sinəmi, sevgilim, 

Atəşə bax, qora bax. 

Dağlarda qar qalandı, 

Üstünə qar qalandı. 

Ahımın alovundan 

Buz yandı, qar qalandı. 

 

Mən aşiqəm siləydi, 

Bağrım qəmlə siləydi. 

Yarım öz əlləriynən 

Göz yaşımı siləydi. 

 

Tellərini dara sən, 

Düşməyəsən dara sən. 

Kipriyimdən asılıb 

Çəkilmisən dara sən. 

 

 

 

Mən aşiqəm, dərdi yar, 

Gülü qönçə dərdi yar. 

Özü çəkə bilmədi, 

Verdi mənə dərdi yar. 

 

Əziziyəm, dərddi yar, 

Dərdi ağlar dərddi yar. 

Yar sinəmi, baxginən 

Təpə-dırnaq dərddi, yar. 

                         

Mən aşiqəm, ağlayın, 

Ağa bükün—ağlayın. 

Ay balası ölənlər, 

Siz balamı ağlayın. 

 

Gözünü qıydın niyə? 

Haraydın, qıydın niyə? 

Qolun qurusun fələk, 

Balama qıydın niyə?! 

 

Yandıran yaydı məni, 

Hər yana yaydı məni. 

Dərdin zindana döndü— 

Üstündə yaydı məni. 

 

Mən aşiq, dilim-dilim, 

Ürəyim dilim-dilim. 

«Bala, bala!!!»--deməkdən 

Ağzımda yandı dilim.  

 

Yaman düşdüm dərdə mən,                                                

Neyləyim ki, dərdə mən? 

Yanarsız, uzaq durun, 

Təpə-dırnaq dərdəm mən. 

 

Ulduz yolu göydə var, 

Sarı da var, göy də var. 

Mənim dərdim kimi dərd 

Nə yerdə, nə göydə var. 

 

Gəz dolan göy çəməni, 

Sevirsən Göyçə məni. 

Yandırır Dərələyəz, 

Zəngəzur, Göyçə məni! 

                

Su göllənər çalada, 

Aşıq sazı çala da. 

Dərdim kimi ağrıtmaz 

İlan məni çala da. 

O dağ Murov dağımdır— 

Ürəyimdə dağımdır. 

Balamın həsrətindən 

Könlüm dağım-dağımdır. 

 

Dağ başını qar aldı, 

Ov qanından qar aldı. 

Görüb bala dərdimi 

Baxtım ta  da qaraldı.  

 

Bir şəhər var Şamaxı, 

Qız başında şamaxı, 

Mən pərvanə olmuşam, 

Dərdim olub şam, axı. 

 

Qızın adı Ağgüldü, 

Yar, qismətim ağ güldü. 

Başım dərddən ağardı-- 

Qara telə ağ güldü. 

 

Yar od satıb od aldı, 

Dərin fikrə o daldı. 

Dərdimi daşa dedim, 

Daş közərib od aldı. 

 

Oxşardılar qışla yar, 

Gir qoynuma qışla, yar. 

Dərdim mənlə yaylayıb, 

Qışı mənlə qışlayır. 

                    

Mehdən olur gül əsən, 

Bənzəyirsən gülə sən. 

Gizlədirəm dərdimi 

Bəlkə deyib – güləsən. 

 

Uzaqdır sənlə aram, 

Sənə qeyrətəm, aram. 

Mən dərdə öyrəşmişəm, 

Sevinclə yoxdur aram. 

 

Əzizim, bala neynim? 

Şəkərə, bala neynim ? 

Axtarıram, tapmıram 

Balam tək bala, neynim? 

 

Ulduz göylərdə yandı, 

Susub,göylər, dayandı. 

Mənim «Oğul!!!» naləmnən 

Yerlər, göylər də yandı. 

 

Aşiq, Arazı görüm, 

Kürü, Arazı görüm. 

Məni elə dəfn edin 

Balam Arazı görüm. 

 

Dərd -silsilə könlümdə, 

Kim var silə könlümdə? 

«Oğul!!!»  -deyib ağlaram 

Həsrət silə könlümdə. 

 

Əziziyəm, dağları, 

Çən bürüyüb dağları. 

Dağlar götürə bilməz 

Sinəmdəki dağları. 

 

Əziziyəm, qalmışam, 

Gileymişəm, qalmışam. 

Balamı gözləməkdən  

Boynubükük qalmışam. 

 

Mən aşiq, belə yazdı, 

Bu yaz da belə yazdı. 

Kor olmuş fələk özü 

Qisməti belə yazdı. 

 

Mən aşiq lalə qandı, 

Bağrım tək lalə qandı. 

O gün yaman ağladı— 

Dərdimi lalə qandı. 

 

Bu ömürdü, andımı?  

Mən içmişəm andımı. 

Duman tutdu zirvəni— 

Dağlar məni andımı? 

 

Yurdda bizim dəyəydi, 

Nar budaqda dəyəydi. 

Balama dəyən qada                                                                            

Kaş ki, mənə dəyəydi! 

 

Ürəyim, ağla, yaram. 

Qan axıt—ağla, yaram. 

Mən balamın dərdinə 

Ölüncə ağlayaram. 

 

Cəhənnəm—qır,qazandı, 

Ölüm—qəbir qazandı. 

Balamı məndən alan 

Fələk nəyi qazandı? 

 

Köç gəldi, oda düşdü, 

Könlümə oda düşdü. 

Balamı ölüm aldı  

Ürəyim oda düşdü 

 

Qəm evinə barı—mən, 

Tez itirdim barı mən. 

Oğul dağı görüncə 

Kaş öləydim barı mən. 

 

Mən aşiqəm, sıxdı, yar, 

Ürəyimi sıxdı yar. 

Taleyimə çən düşüb, 

Yaman kordu,sıxdı yar. 

 

Bu daş sənin daşındı, 

Soyuq sifət daşındı. 

Ellər didərgin düşdü— 

Köç qəlbinə daşındı. 

 

Kirpiyim nəm, yaşıdı, 

Ürəyim göz yaşıdı. 

Sən cavan yaşındasan, 

Mən, -kədərin yaşıdı. 

 

Əziziyəm, olaydın, 

Aç könlünü -- ol aydın. 

Dərd məni ağladanda 

Sən yanımda olaydın. 

 

Mən aşiqəm, nədəndir? 

Saçlarında nə dəndir? 

Məni dəli eləyib, 

Sonra demə nədəndir? 

 

Əziziyəm, günahdır, 



Тофиг Йусиф 

 268 

Gecə ahdır, gün ahdır. 

Balamsız bu dünyada 

Yaşamağım günahdır. 

 

Əziziyəm, daşladı, 

Mizan çəki daşladı. 

Göz açandan bu fələk 

Taleyimi daşladı. 

 

Qışda örtər qar daşı, 

Kədərdənsə qar daşı. 

Balamın dərdi qoymur 

Mən ağlayam qardaşı. 

 

Dağ döşündə sinəydim, 

Təsəlliyə sinəydim. 

Ürəyim dərdlə dolu— 

Qan ağlayan sinəydim. 

 

Əziziyəm, sinəgər, 

Dərddir ötsə sin əgər. 

Nə var ki, qəm yükünə?  

Belə dərdə sinə gər! 

 

Çəkmə məni, dara, yar, 

Saçlarımı dara, yar. 

Sənin telini külək, 

Mənimkin qəm darayar. 

 

Lalə yanaq çox aldı, 

Dərd canımı çox aldı. 

Selə dönən göz yaşım 

Günü—gündən çoxaldı. 

 

Dərd sinəmdə çoxuydu, 

Çox oyandı, çox uydu. 

Səndə sevincin çoxu, 

Məndə qəmin çoxuydu. 

 

Sən vuruldun adamı? 

Qəm dərya, mən adamı? 

Gündə min yol öldürür 

Bala dərdi adamı. 

 

Ya sən ağla, ya da mən, 

Sirr vermərəm yada mən. 

Balama ellər yanır, 

Kaş düşməyəm yada mən 

 

Az heyva, az almadı, 

Fələk can az almadı. 

Gecə-gündüz ağladım, 

Dərdim heç azalmadı. 

 

Lalə düzdə çoxaldı, 

Fələk canlar çox aldı. 

Mən ağladım doyunca, 

Dərdim ta da çoxaldı 

 

Bu gələn o yardımı? 

Ox sinəmi yardımı? 

Fələk bağrımı oydu— 

Buymuş mənə «yardımı». 

 

Qarabağdı qan adı, 

Sındı ümid qanadı. 

Fələk sitəm eylədi, 

Bağrım başı qanadı. 

Eşqimdir soyan belə— 

Buz kimi soy, an belə. 

Balamın yoxluğudur 

Qəlbimi soyan belə. 

 

Aşiq saraldı, getdi, 

Ovu sar aldı, getdi. 

Xəzan məni tez vurdu— 

Bağım saraldı getdi. 

 

Dağı gəz sinə-sinə, 

Ova çıx sinə-sinə. 

Fələk yaman dağ çəkdi, 

Tofiqin sinəsinə!  

AZƏRBAYCAN   MUSİQİSİ 

AZƏRBAYCAN  MUSİQİSİ 
 

Musiqi leysanı yağır otağa, 

Qolunu qaldırıb oynayır uşaq. 

«Ana» kəlməsini söyləyə bilmir, 

«Vağzalı» havası sındırır ancaq. 

 

Nəğmədən yoğrulur ürək bu yurdda, 

İstəsən mahnıya çevrilər torpaq. 

Öz ana dilini öyrənməmişdən  

Musiqi dilini öyrənir uşaq. 

                            1973-cü il. 
 
 

 

QABOYUN  SƏSİ 

                    Qaboyçalan Kamil Cəlilova 
 

Axar bir bulağın həzin nəğməsi, 

Axar ürəyimə, süzülər keçər. 

Qaboyda odlanar bir bülbül səsi, 

Qaboyda yaralı ceyran su içər. 

 

Otağım bir dərin ümmana dönər, 

Üzərəm nəğmənin həzinliyində. 

Uzaqda bir ulduz əriyər, sönər, 

Sönər bu nəğmənin sərinliyində. 

 

Gah tufan eləyər, gah ocaq çatar, 

Bir anda üşüyər, yanar bədənim. 

Qaboyda qanımın istiliyi var, 

Qaboyda çalınan qəlbimdir mənim. 

 

…Dindi babaların bayatıları, 

Bu səsdən buzunu əritdi torpaq. 

Bu səsdə mehrini duyub baharın 



Тофиг Йусиф 

 272 

Erkən puçurladı budaqda yarpaq. 

YALLI 

 

Bir kəndin gileyi itdi, əridi, 

Qolboyun elədi ahıl-cavanı. 

Çubuqların səsi nal səsləridi, 

Nağara—bəzənmiş cıdır meydanı. 

 

Utancaq gözəllər pozdu sükutu, 

Sevən ürəklərin əridi dərdi. 

Dağlar zirvəsinə qoyub buludu 

Nəhəng məcməyidə xonça gətirdi. 

 

Nağarayla qoşa ayaqlar dindi, 

Oynadı qocanın sümükləri də. 

Əlini dizinə çırpıb deyindi: 

«Heyif cavanlıqdan,qaldı geridə!..» 

 

Sevgidir zurnada çağlayan, coşan  

Subaylıq evimi yıxdı ürəkdə. 

Yallı havasında dağ aşar duman, 

Yallı havasında əsər külək də. 

                                 1974-cü il. 
 

 
  

KAMAN 

 

Yatıbmış zamanın dərdi sinəndə, 

Dindin, ürəyimi qanatdın, kaman. 

Bürünüb həsrətin hönkürtüsünə 

Bizi qəm selinə sən atdın, kaman. 

 

Hardasa bir qərib ana ağladı, 

Fəryadlı könlündən qəhər çağladı. 

Hıçqırtın sinəmi yaman dağladı, 

Mürgülü dərdimi oyatdın, kaman. 

Bu səs bir ovsundu, bu səs, səs deyil, 

Yenə də unudub özünü Habil. 

Ağlayıb, ağlayıb, susdun…elə bil 

Kədərə qısılıb sən yatdın, kaman. 

                                         1972-ci il. 

                                                

 

«YANIQ KƏRƏMİ» 

 

Vallah, Ədalətdir bu oda dözən, 

Heç kəs dözə bilməz, bu, elə qəmdi! 

Sazın tufanında Əslini gəzən 

Ay, Ədalət, sənsən, yoxsa Kərəmdi?! 

                                            1974-cü il. 

 

 

 

AY  AŞIQ,  SƏN  ALLAH, 

ÇALMA  SAZINI 

 

Ay aşıq, sən allah, çalma sazını! 

Çalsan, el yığılar tüstümə mənim. 

Kəlbəcər daş olub düşər başıma, 

Murovdağ yeriyər üstümə mənim. 

 

Nə «Göyçə gülü» çal, nə də «Yurd yeri», 

Görmürsən ölürəm?! İnsaf et, kiri. 

Mən də qolubağlı qulundan biri, 

Qaldırma dünyanı qəsdimə mənim. 

 

Qəm- kədər qoşunu məni təkləyib, 

Sazının belini dərd yükü əyib. 

Bütün varlığıma təhniz yükləyib, 

Dağları sinəmdən küsdürmə mənim. 

 

Çalsan ürəyimin evini yıxar, 

Yeddi möcüzədən doqquz çay axar. 

Sazın pərdəsində soluxub bahar, 

Könlümə tufanı əsdirmə mənim.  
 

Tofiqin gözündə yatıb dəryalar, 

İntizar qəlbində hər gün od qalar, 

Canımda o qədər dərdin odu var, 

Qəriblər qızınar istimə mənim. 

                          18.09.2004-cü il. 
 
 

 

MUSİQİDİR 
  

Çiynindən axıb gedən qara tellər musiqidir, 

Göyərçin qanadı tək bəyaz əllər müsiqidir. 
 

Hər bulaq bir layladır, hər şəlalə bir zəngulə, 

Dənizlər musiqidir, çaylar, göllər musiqidir. 
 

Küləyin dodağında bütün dünya nəğmələnir, 

Dəli tufan, fırtına, həzin yellər musiqidir. 
 

Göylərdə nərə çəkən ildırımın öz ahəngi, 

Yağan yağış, əsən külək, axan sellər musiqidir. 
 

Hər qaya, hər daş belə öz dilində nəğmə deyir, 

Meşələr musiqidir, dağlar, çöllər müsiqidir. 
 

Söylədiyin hər kəlmə sehirli, sirli avazdır, 

Can deyib, can eşidən şirin dillər musiqidir. 
 

Hər quşun öz nəğməsi, öz xalı, öz guşəsi var, 

Ürəyimdə yurd salan doğma ellər musiqidir. 

Tofiqi sevgi ilə uyut qoynunda gecələr, 

Qoy yazıq elə bilsin ötən illər müsiqidir. 

                                        16.11.2004-cü il. 

  ÇEŞİDLİ  DUYĞULAR 
 

 

ÖZÜM  BOYDA  VƏTƏNƏM  MƏN 
 

Bir insanın taleyiçün 

Gözümdən od tökənəm mən. 

Bu dünyanın əzabını 

Ürəyimdə çəkənəm mən. 

 

Yeri, göyü zaman-zaman 

Parçalayıb acgöz insan. 

Sərhədləri bu dünyadan 

Dırnağımla sökənəm mən. 

 

Bu torpağın qışı da yaz, 

Var-yoxunu qızırqanmaz 

Dizlərimi əyən olmaz 

Bir daşına söykənəm mən. 

 

Vətən dönüb nur dağına, 

Qurban ollam bir gün ona- 

Qarışaram torpağına- 

Özüm boyda Vətənəm mən. 

                              1982-ci il. 
 
 

 

QAĞAYI  VƏ  DƏNİZ 
 

Dənizlə kükrəyər, dənizlə çağlar, 

Dənizlə sevinər, gülər qağayı. 

Nəğməli ömrünü dənizə bağlar, 

Elə dənizdə də ölər  qağayı 

…Sularda bu hiddət, bu qəzəb nədir? 

Dənizdə qağayı batıbdır deyən. 

Dalğalar qağayı nəğmələridir— 

Düşüb ləpə-ləpə dimdiklərindən. 

                                      1974-cü il. 

BAKIDA  TƏZƏ  İL 

 

Diksindi fişəngdən mürgülü göylər, 

Başladı səmanın toyu, düyünü. 

Geniş yatağına sığmayan Xəzər 

Bakıya can atar yeni il günü. 

 

İl ömrü bölünüb saniyəyədək, 

Saatda zamanın nəbzi döyünər. 

Atar köhnə ili köhnə paltar tək, 

Əqrəblər yenidən bir il geyinər. 

 

Qocalar sanayıb ötən illəri 

Bir az kədərlənib kövrəkləşərlər. 

Qoyub sultanlığı bir addım geri, 

Subaylar bir yeni izə düşərlər. 

 

Xoşbəxtlik, səadət öz çalarıyla 

Gül səpər gənclərin yanaqlarına. 

Göylər ulduzuyla, göylər qarıyla 

Enər göy yolkanın budaqlarına. 

 

Şaxta baba ilə birgə dolanar 

Yolkanın başına uşaqlar hamı. 

Baba istəyinə həsrət qalanlar 

Babalı olarlar bayram axşamı. 

 

İşıqlar bənzəyər gecə gülünə, 

Küçələr geyinər bəzəkli libas. 

Vurulub Bakının təzə ilinə 

Xəzrinin hiddəti soyuyar bir az. 

                                    1974-cü il. 

  

 

 

ƏSGƏRİN  İLK  MƏKTUBU 
 

Bir qız yuxusuna şirinlik qatar,  

Ana həsrətini ovudar bir az. 

Muştuluq qonşunun oğluna çatar, 

Nənə bu kağızı öpməkdən doymaz. 

 

Sətirlər dil açar, kəlmələr dinər, 

«Vağzalı» çalınar qız ürəyində. 

Əsgər məktubları əsgərə dönər, 

Qadası alınar qız ürəyində. 

 

Əsgər məktubları—çiçək dəstəsi, 

Əsgər məktubları--sevdalı ürək. 

Oxumaq istəsən «Vətən nəğməsi» 

Əsgər şinelini geyəsən gərək. 

                                1975-ci il. 

 

 

           DOLAYLAR 
 

Dünyada dolaylar nələr, nə qədər!... 

Ömür dolayları, yol dolayları… 

Biri zirvələrə burulub gedər, 

Biri ömrümüzdən qüruba sarı. 

 

Dolay var, həmişə işıqlı, nurlu, 

Dolay var, zülmətdə əriyib itir. 

Dolay var, döngəsi vusal uğurlu, 

Dolay var, üstündə bədbəxtlik bitir. 

 

Ömrün bir dolayı evcik həvəsli, 

Birinin çiynində qayğılar yükü. 

Ömrün bir dolayı «Vağzalı» səsli, 

Birində yetimlik—boğucu bürkü. 

 

İsinir güneydə, donur quzeydə, 

Peşimanlar kimi dönür, qayıdır. 

Yağışdan sonrakı qövsü-quzeh də 

Göylərin yeddirəng bir dolayıdır. 

 

Dolaylar dağlara kəmənddir, nədir? 

Sellər bu yerlərdə dərin arx açır. 

Dolayların biri külək dillidir, 

O biri dolaysa duman arxacı. 

 

Burda cavanlığın bir köhlən minib, 

Nalından qopan od daşı yandırıb. 

Cığır var, zirvəni dikinə enib, 

Cığır var, qocalar dolaylandırıb. 

 

Keçilməz olubdur bir dolay—təkdir 

Füzuli şeirinin halaylarında. 

Çoxunun dizləri titrəyəcəkdir 

Sənət dünyasının dolaylarında. 

 

Analar həsrətlə yol gözləyiblər, 

Kədər hönkürübdür laylalarında. 

Ərən igidləri dəfn eləyiblər 

41-lə 45-in dolaylarında. 

 

Dünyada dolaylar nələr, nə qədər!... 

Ömür dolayları, yol dolayları… 

Biri zirvələrə burulub gedər, 

Biri ömrümüzdən qüruba sarı. 

                                   1977-ci il. 

 

 

 

 

 

QOCA  DƏNİZÇİ 
 

Gələr görüşünə qoşun ləpələr, 

Duyar göy dənizin xoş qılığını. 

Şəhərdə ömrünü tükənmiş bilər, 

Sahildə unudar qocalığınıı. 

 

Matros köynəyində ləpə mürgülər— 

Dənizdən bir parça əyninə geyib. 

Alnında ləpədən qırcın hörgülər, 

Dilində dənizin nəğməsi keyib. 

 

Mavi gözlərində bir dəniz yatar, 

Dalğalar ən uzaq ümiddir ona. 

Çılğın gəncliyini özünə qaytar, 

Sonra Şah dağını üyütdur ona. 

                    

Baxışı tökülüb dənizə yenə, 

Zamandan gileyi dizində dinir. 

Mavi gözlərinin zəifliyinə 

Kipriklər kölgə tək titrəyib enir. 

 

Dənizə ürəkdən elə vurulub 

Xeyli gecikibdi evlənməyi də. 

Dilində ən şirin bir sözü olub 

Qarıya «Dənizim!» söyləməyi də.  

Əriyər qəlyanın acı tüstüsü 

Ömrünün mənasız günləri kimi. 

Qəlbində zamandan umu-küsüsü, 

Üzündə payızın xəzan bükümü.              

 

Burda kəlmə kəsməz heç bir adamla, 

Tor atar günlərin durğunluğuna. 

Sahildən ayrılıb asta addımla 

Qayıdar ömrünün yorğunluğuna.  

İKİNCİ  SƏS 

                   Bəxtiyar Vahabzadəyə 
 

Dünyanı asanda əsəblərindən, 

Ürəyin alışdı «Muğam» üstündə. 

İkinci səsini yaşadırsan sən 

Gerçəyin daxili püskürtüsündə. 
                  
Yalanı doğruya biz büksək əgər 

Etiraz hönkürüb necə dinməsin? 

Dünyada yaranan ən şah əsərlər 

Əks-sədasıdır ikinci  səsin. 
 

Küləklər mələsə yorğun qanında 

Soyuq qış qapını döyməsinmi bəs? 

Heyrət şaxtasında idrak donanda 

Adamı özünə qaytarar bu səs. 
 

Boğdun harayını ikinci səsin 

Balqabaq bir başa qiymət verəndə. 

Vicdan necə dözsün, silkələnməsin 

Əyrini haqsız yox, haqlı görəndə? 
 

Bəlkələr şübhənin məskəni, yurdu, 

İnamsa tunclaşıb ikinci səsdə. 

Elə ki vicdana qıfıl  vuruldu 

Arzu yetim qalar, ürəklər xəstə. 
 

Ümidlər, diləklər tanımaz sərhəd 

Xəyalın hüdudsuz kainatında. 

Ömrümüz-günümüz dalğalı bir xətt 

Olanla olmazın koordinatında.  
 

Neçə tilsim yatar, möcüzə yatar 

Fitrətin açılmaz düyünlərində?! 

Biri buza dönsə, biri od çatar— 

İki səs qolboyun ömr edər səndə. 

Gəlimli-gedimli dünyamız ki var 

Sevilər qayğıyla, duyular hisslə. 

İnsan öz-özünü görər, tanıyar, 

Həm də kamilləşər ikinci səslə. 

 

Ayaq səsləriylə tanınsa sevgi, 

Bəxt yar olmayanda bilmək çətindir. 

İkinci səsdəki ağrının sev ki, 

Tale ağladanda gülmək çətindir. 

 

Baxarıq hüdudsuz göylərə sarı,  

Ölçülər, sərhədlər gözdən silinsin. 

Yaşadar dünyada atılmışları 

Həyata çağrışı ikinci səsin. 

 

Təpədən-dırnağa təzaddır dünya, 

Ömrümüz qaraya, ağa bölünür. 

Bizi həqiqətdən ayırıb xülya 

Gələcək dünyaya apara bilir. 

 

Varlığın yarısı utanardımı 

Ömürlə illəri ölçsəydi kimsə? 

Qanunlar, qaydalar yaranardımı 

Bəşər tapınsaydı ikinci səsə? 

                               1982-ci il. 

 

 

 

AĞSAQQAL 

 

Elin hörmətini qazanıbsan sən, 

Yaxşılıq olubdur arzun, amalın. 

O qədər deyiblər: «Üzün ağ olsun!», 

Ağappaq ağarıb saçın, saqqalın. 

                                     1973-cü il. 

MONTYOR 

 

Ulduz dünyasımı yaratdın yerdə?— 

Gecə ulduz-ulduz alışar, yanar. 

Gəlin gətirməyə gedənlər kimi 

Şəhər də şamlanar, kənd də şamlanar. 

 

Əlinin zəhməti nura çevrilər, 

Könlünün sevinci axar evlərə. 

İşıqlı küçələr dil açıb sanki 

Alqışlar söyləyər sənə min kərə. 

 

Dörd yana uzanıb yüklü naqillər 

Yorulmaq bilməyən qolların kimi. 

Yolları günəş tək işıqlandıran 

İşıqdan yoğlulmuş gözlərindimi? 

 

Sənin arzuların işıqlarındı, 

Gör neçə məkana paylanıb onlar? 

Bir yerdə balaca qüsurun olsa, 

Gecənin qoynunda sevinc dayanar. 

 

Narahat ürəyin dincəlməz bir an 

Güclü yağış yağsa, bərk külək əssə, 

Sıxar qucağında bir ağrı səni, 

İldırım şığıyıb bir məftil kəssə. 

 

Kim deyir adidir bu peşə, qardaş, 

Şərəfli vəzifə daşıyırsan sən. 

Narahat həyatın gözəl həyatdır, 

İşıqlı bir ömür yaşayırsan sən. 

                                  1972-ci il. 

 

 

 

DÜNYA  BİR  BAZARDIR 
 

Dünya bir bazardır--köhnə bir bazar, 

Alınıb-satılır adamlar burda. 

Ya qəhrəman olsun, ya mərdimazar, 

Hər cürə qiymətə adam var burda. 

 

Çəkir ömürləri mizan-tərəzi-- 

Düzün düz, kəmin kəm hesabı gedir. 

Süzgəcdən süzürlər hər birimizi, 

Ayrıca haq-hesab kitabı gedir. 

 

Elə adam var ki, çıxdaşdır daha-- 

«Piştaxta» küncünə atılıb qalar . 

Adamlar görmüşəm qızıldan baha, 

Dəstəsi on qəpik olanlar da var, 

 

Hər kəs qiymətini özü yazıbdır 

«Qiymət kağızı»na öz əlləriylə, 

Kim nə dəyərdədir, nə qazanıbdır 

Ölçülür-biçilir əməlləriylə. 

 

Taparsan burada nəyi dilərsən, 

Bazar öz nırxını dəyişməz qəti. 

Bu dünya bazardır, özün bilərsən 

Ya cəhənnəmi al, ya da cənnəti. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

2

2

.

1

1

.

2004-cü il. 

 

 

 

        NEFT  DAŞLARI 
 

Bir gözəl özünü dənizə atıb— 

Sularda ulduzu sönüb Bakının. 

Qolları Xəzərdə uzalı qalıb, 

Əlləri dalğıca dönüb Bakının. 

                                 1974-cü il. 

POEMALAR 

BİR   TALEYİN   GÖYNƏMLƏRİ 
                                

HEYRƏT 
 

-Olarmı? 

-Buyurun, buyurun, gəlin… 

Bu kimdir?! Gözlərim alacalandı. 

Çıxıb qucağından xatirələrin 

Qarşımda qaragöz Aynur dayandı. 

 

Dərdin çovğunuyla ötən səkkiz il 

Onun həyatından keçməyibdimi? 

Zamanı saxlayıb Aynur elə bil, 

Saxlayıb saatı saxlayan kimi. 

 

Gözlər həmin gözdür, baxışlar həmin, 

Elə əvvəlkidir həlim səsi də. 

Mənim yetim qalan məhəbbətimin 

Oyandı özü də, xatirəsi də. 

 

-Bura təyinatla göndərilmişəm… 

Diksindim bu səsin titrəyişindən. 

Hissim də, duyğum da donmuşdu bu dəm, 

Dərk edə bilmirdim həqiqəti mən. 

 

İlləri adlayıb necə gəlmişdi? 

Taqətim yoxuydu danışım, dinim. 

Bir az da gəncləşib gözəlləşmişdi 

Səkiz il əvvəlki Aynurum mənim. 

 

Bir parça gecəni hörük yerinə 

Hörüb sallamışdı çiyinlərindən. 

Dəniz gözlərinin gilələrinə 

Sanki od hopmuşdu od kürəsindən. 

 

Xəyalım baharda, özüm payızda, 

Təzadlar qoynunda ürək nə etsin? 

Döyükə-döyükə qalmışdı qız da— 

Bilmirdi gözləsin, bilmirdi getsin. 

 

Həyatda insanın xəyalı yalnız 

Tanımaz ölçünün nə olduğunu. 

Əlində uzalı qalmışdı kağız, 

Heyrətə salmışdı heyrətim onu. 

 

-Rəis sizsiniz?.. 

-Hə… mənəm…mənəm… 

O elə bilirdi ki, yolu çaş salıb. 

Hardan biləydi ki, elə çeşməyəm 

Suyum quruyubdu, çuxurum qalıb. 

 

Xəyalın əlində mən bir oyuncaq, 

Daş kimi keymişdi bütün bədənim. 

Alıb kağızına qol çəkdim, ancaq  

İmzam oxşamadı imzama mənim. 

Fikirlər keçmişə uçurdu məni, 

Döndüm o illərin sahillərinə. 

Xəyalım güzgü tək olub- keçəni 

Gözümün önündə əks etdi yenə. 

 

 

            

İMTAHAN 

 

Məni yola saldı qayğılı kəndim, 

Arxamca su atdı ana ümidi. 

Ötən bu on ildə öyrəndiklərim 

İnamdan yoğrulmuş köməyim idi. 

 

Bir kənd sevinmişdi gümüş medaldan, 

Könlümdə arzular çiçək-çiçəkdi. 

Gözləri yollara dikilib qalan 

O kənd sorağımı gözləyəcəkdi. 
 

Kəndçi təsəvvürüm elə kənd boyda, 

Sadə görkəmimdən kənd boylanırdı. 

O yerin bulağı, cığırı sayda 

Gözümdə arzular yuvalanırdı. 
 

Suyu havası tək təmiz, müqəddəs, 

Torpağı yoğrulub dünya varından. 

Məni bu şəhərə gətirən həvəs  

Boy atıb o kəndin arzularından. 
 

…Bu gün imtahandır. Həyəcan, qorxu… 

Ürəyim çırpınır təlaş içində 

Atalı-analı gəlibdir çoxu, 

Yarı bu tindədəir, yarı o tində. 
 

-«Dayın» var? 

-Bəli, var. 

-Kimdir, nəçidir? 

-Böyük bir kolxozun aqronomudu. 

Qəhqəhə səsindən hər yan titrədi, 

-Ələ, kəndçi oğlu, kəndçiymiş ki, bu! 
 

-Mən «dayı» deyirəm, pulla behlənən, 

Əgər yoxundursa, qayıt, get, bala. 

-Doğrusu, heç bir şey anlamıram mən. 

Nə vaxtdan məktəbi satırlar pula? 
 

Tənəli gülüşlər zəhərdən betər. 

Dolmuş gözlərimə qara tor endi. 

Nə vaxt gözdən düşdü qızılı kəndlər, 

Nə vaxtdan kəndçilik qaxınca döndü?! 

 

…Haqsızlıq minmişdi atına o gün, 

Belə imtahanı heç gözləmirdim. 

Bayaq kəndçilərə lağ eləyənin 

İki misalını həll edib verdim. 

 

… Keçdi on beş günlük qorxu, həyəcan, 

Tapmışdı neçəsi «dayı», «havadar». 

Mən ki, inanmırdım axı, bir zaman 

Deyəndə: «Arxalı köpək qurd basar». 

 

Səbrim ürəyimi silkələsə də 

Dözüb gözləyirdim son günləri mən. 

Aldığım qiymətlər bəs eləsə də 

Adlaya bilmədim müsabiqədən. 

 

 

 

KƏNDƏ  MƏKTUB 

Yanına nə üzlə qayıdım, gəlim?! 

Sənin inamını heç elədim mən. 

Hansı xatirəni ayıldım, gəlim? 

Bir süslü arzunu puç elədim mən. 

 

Sənin ki, saflıqda tayın yoxuymuş! 

Bu dünya malından gözün toxuymuş. 

A kəndim, pislər də yaman çoxuymuş, 

İndi aradım mən, seçələdim mən. 

 

Dilindən düşməyən ümidin idim, 

Qaya kəhərliydim—igidin idim. 

Bir ocaq işığı itiyim idi, 

Düşdüm çən-dumana, gecələdim mən. 

 

Heyrətin tonqalı yandı yadımda, 

Yaman pörşələndim bu kür odumda. 

Haqsızlıq buxovu qol-qanadımda 

Qəhərdən cücərib qönçələdim mən. 

 

Mənzilə yetməmiş fikirlərimi, 

Kəsdilər gur çayı kəsənlər kimi. 

Bu pak ürəyimi—güvənc yerimi 

Qəmin caynağıyla milçələdim mən. 
 

Bəzən mübahisə küləyi əsdi: 

-«5» verək? 

-«4» verək? 

-Əşi, «4» bəsdi. 

Beləcə hərəsi bir qiymət kəsdi, 

Əsəbdən boğulub, çeçələdim mən. 
 

…Yaman üstələyib əyrilər düzü, 

Gəl haqqı danmayaq, söyləyək, kəndim 

Qanundan dərs deyən alimin özü 

Qanunu əyirsə, nə deyək, kəndim? 

 

Qıfıllar altına salınıb vicdan, 

Var-dövlət nə yaman şirinləşibdir. 

Lüğətdən haqq sözü itib nə vaxtdan? 

Tamah dərə kimi dərinləşibdir. 

 

A kəndim, oğlunun sözünü sənin 

Hardasa tərsinə yozdular bəlkə. 

Bu gün əyri yolla qiymət verənin 

Sabah «2»-sini yazdılar bəlkə. 

 

Şöhrət havasıyla indi dinənlər 

Bir gün özlərini tapdayacaqlar. 

Bu gün «at oynadıb», «köhlən minənlər» 

Sabah kor yabı da tapmayacaqlar. 

Ürəyim  siləydi, elə dolmuşdu 

Kövrək bir nəğməyə köklənmiş sazdım. 

Başıma nə gəlib, nə cür olmuşdu 

O cür də rektora ərizə yazdım. 

 

 

SEVİNC 

 

Yandı ümidimin sönmüş çırağı, 

Buz qatı əridi ürək dünyamın. 

Sevincdən yoğrulmuş bu şad xəbəri 

Bükün ağrısına xəstə anamın. 

 

Qəbul olunmuşam ali məktəbə! 

Ay ana, oğluna bəxti yarıymış! 

İndi tələbəyəm, ana, tələbə, 

«Yaxşı ki, dünyada yaxşılar varmış!» 

Xeyirxah bir ələ düşüb ərizəm, 

Yoxlayıb, haqqıma haqq qazandırıb. 

Mən sevinc dalğalı elə dənizəm 

Sahilim arzumdan mayak yandırıb. 

 

Bəzən nəzərimiz aldatdı bizi— 

Yaxşını tanıdıq çox vaxt pis kimi. 

Üzümdə-gözümdə beş ilin izi 

Yanına gələrəm mühəndis kimi. 

 

 

TƏLƏBƏLİK 

 

Çalxanan sevdalar sığmaz ürəyə, 

İstəkdən yoğrular hər anı ömrün. 

Dünyanı arzuya bələyək deyə 

Gələr tələbəlik zamanı ömrün. 

 

Hər gələn sabahın gözündə istək, 

Ən sadə arzu da müqəddəs olar. 

Ümrün o çagından xatirələr tək 

Ən ülvü, ən əziz bir miras qalar. 

 

Elə tez yetişər beş ilin sonu, 

Qurtarar şıdırğı yaz yağışı tək 

O illər –dünyanın eşq etalonu, 

O illər—qayğısız illərə örnək. 

 

Bilməzsən ehtiyac nə olduğunu, 

«Şah kimi» yaşarsan təqaüdünlə. 

Dadmazsan dünyanın yoxsulluğunu 

Cibində bir manat olmasa belə. 

 

Elə vurularsan, çirkin də olsa 

Sevgilin Leyliyə dönər gözündə. 

Axşam görüşünə lap az da qalsa 

Saatdan gileyin yanar sözündə. 

 

İmtahan qorxusu səni silkələr, 

İntizar boy atar ümidlərində. 

Müəllim insafı hayına gələr 

Çaşsan sualların dərin yerində. 

 

Fəsillər beləcə axar, ötüşər, 

Yaşarsan beş ili arzu naxışlı. 

Kiminin bəxtinə bir «ceyran» düşər, 

Kiminin ilk eşqi gözləri yaşlı… 

 

Bəzən yaxşılığa heyrət etdim mən, 

Bəzən ayağıma pislik ilişdi. 

Arzular qoynunda ötən beş ildən 

Bəxtimə Aynur tək bir gözəl düşdü. 

QARA  BOYA 
 

Taleyin gözləri kor olsun görüm! 

Dağıldı özülü uca qalamın. 

Necə  cavab verim, necə hay verim 

«Ana!» fəryadına mən üç balamın?! 

 

Köçdü nazlı sonam, köçdü əbədi, 

Sağalmaz dərd idi…Sağalmadı da. 

Həyata gözümü açandan bəri 

Sinəmdə salamat yer qalmadı ta! 

 

Qara tüstü qalxdı dilimdən mənim, 

Bu dünya dərd üstdən dərd qalayandır.  

Elə od asılıb könlümdən mənim 

Bir çınqı közüylə  bir salı yandır. 

Həyatın bir üzü qara boyalı, 

Silədir qəm ilə, məşəqqət ilə. 

Qara yuxularda insan xəyalı 

Yüzillik ölünü dirildir belə. 

 

Qara xatirələr yandırdı məni, 

Qara ocaqlarda bişdi ürəyim. 

Hələ dağılmamış yetimlik çəni, 

Qardaş həsrətinə düşdü ürəyim. 

 

Həyatın ən qara yükü çiynimdə, 

Çəkərəm, çəkərəm… dizlərim yorğun. 

Mənim ümidlərim qara biçimdə, 

Mənim arzularım nə qədər solğun! 

 

Möcüzə gözləyir qızım hələ də, 

Gözləyir, gözləyir… bir xəbər olmur 

Mən ona  «can!» desəm  milyon kərə də 

Bir ana «çor»una bərabər olmur. 

 

Sorğular, suallar selə dönəndə 

Qara duman alır könül varımı. 

Hər dəfə yuxuda ana görəndə  

Ovuda bilmirəm oğlanlarımı. 

 

Dərdimi kim anlar, söyləyim  kimə? 

Göynədir onları bir ana yası. 

Mənim üç körpəmə--üç həsrətimə 

Su kimi gərəkdir ana laylası. 

 

Nə qədər təsəlli verim yalandan?! 

Düşmüşəm qapqara kədər selinə. 

Qara boyalara həmdəm olandan 

Həsəd aparıram  «Gecə gülü»nə. 

İşə yollanıram … üç cüt dolmuş göz 

Yalvarır arxamca: «Tez qayıt, ata!». 

Elə qovrulur ki, ürəyim göz-göz 

Dönür özü boyda səssiz fəryada. 

 

Kuklasını qoyub öz  beşiyinə 

Qızım layla ilə yatıran zaman. 

Yanıb-yaxılıram mən  dönə-dönə, 

Az qalır od tutsun damarımda qan. 

 

Mehrini  kuklanın üstünə salıb, 

Qızım, -ana acı, ana təşnəsi. 

Uşaq yaddaşına ilişib qalıb 

İllərdən o tayda bir ana səsi. 

 

Bu illər içində nə zillət çəkdim?! 

Kimsəsiz qaldılar çox zaman evdə. 

Bəlkə bu sevdaya  düşməyəcəkdim 

Olsaydı onlara bir həyan evdə. 

SEVDA 
 

Axdıqca  ulduz tək illər ömürdən 

Bir dəli  sevdanın cənginə düşdüm. 

Aynura bənzəyən Vüsaləyə mən 

Çaşıb neçə dəfə Aynur demişdim. 

 

Bəlkə də üstümə tənə yağacaq: 

«Belə sevda hara, bu ürək hara?!». 

Bilmirəm  cavabım necə olacaq 

Mənim bu halımı duymayanlara. 

 

Gah işdə  görüşdük, gah yolda, izdə, 

Mənə elə gəldi ayrılmazıq biz. 

Keçdi xeyli müddət…Ürəyimizdə 

Sən demə başqaymış istəklərimiz. 

 

Mənəvi dünyanın sirrin nə bilək? 

Fitrətin məğzini aça bilmirik. 

Bir ömür bəs etmir duyub öyrənək 

Bu fani dünyada nəçiyik, kimik. 

 

Bizdə bizdən məxfi min sirr gizlənər, 

Hardan işıq alar fikrin ziyası? 

İnsan bütünlükdə büllura dönər 

Büllura çevrilsə ürək dünyası. 

 

Daxili aləmdən düşən şüanın 

Əksi var, nuru var əməlimizdə. 

Zərrəsi olsaq da ulu dünyanın, 

Bizim zərrəmizdir dünya özü də. 

 

Bütövün dərkiyçün zərrələrə bax, 

Açmaz öz sirrini bölünməsə tam. 

Özündə cahanı gəzdirib, ancaq 

Cahana sığmayıb Nəsimi babam. 

 

Bir yaz ətri hopar bir udum mehə, 

Zərrəyə sığışır kainat necə? 

Sığar bir damlaya, bir çiçək şehə 

Günəşli bir gündüz, aylı bir gecə. 

 

Ömrümüz silədir heyrət səsiylə, 

Bəzən mat qalırıq öz zirvəmizə. 

Özünün hər hansı bir zərrəsiylə 

Ən ulu babamız yaşayır bizdə. 

 

Ömrün davamıdır gələn nəsillər, 

Biz bir sızqasıyıq eşq adlı selin. 

Onsuz da dünyada çoxdur nəhs illər, 

Qoruyaq saflığı, qoruyaq, gəlin! 

 

 

 

BƏDBƏXT  GÜN 

 

Bu gün ömrümüzə gəlməyəydi kaş!.. 

Gəldi bürünərək qara xəbərə. 

Dəli əsəbimdə yavaş gəz, yavaş, 

Toxunma tətikdə olan tellərə. 

 

Bu günüm sevdama soyuq kəfənim! 

Ona ümidim də büküləcəkdir. 

Çürük tora dönmüş əsəbim mənim 

Əl vursan əpriyib töküləcəkdir. 

 

Bu günü günlərin ölüsü təki 

Ürək göynəmimdə basdırasıyam. 

Ona bir atanın sinəsindəki 

Oğul dərdi kimi yas tutasıyam. 

 

Mənim bu sevgiyə haqqım yoxuymuş, 

Bunu bilə-bilə sevirdim səni. 

Şirin məhəbbətin şirin yuxuymuş, 

Bu gün silkələyib oyatdın məni. 

 

Oyandım… 

Kaş elə oyanmayaydım! 

Yuxular tərsinə yozular ancaq. 

Elə közərəydim, odlanmayaydım. 

İndi arzuların külünə gəl bax. 

 

İnam  sozalanda, ümid sönəndə  

İtər xəyyallar da, itər xülya da. 

Ürək özü boyda eşqə dönəndə  

Dönər məhəbbətə bütün dünya da. 

 

Gör bir neçə ili əriyib ömrün?! 

Qəm yüklü bir geçə – bir qərindədir 

Yolu haçalanıb ağılla səbrin – 

Məndə bu bölünmə, -ikilik nədir? 

 

Sərhəd qoymaq olmur çılğın sevgiyə, 

Dedin: « Ürəyinin hökmündən əl çək! 

Sənin istəyini dərk edim deyə,  

Hələ səkkiz il də yaşayam gərək». 

 

Dönüb bir sərhəddə Araz çayı tək  

Vüsala çatmağa qoymur səkkiz il . 

Sevgini yaş ilə ölçürsə ürək  

Adı ürəksə də o, ürək deyil. 

 

Belə ayrılığa biz nə ad verək?! 

Hönkürür həsrətin könül tarımda. 

Ağ əlin çırpındı ağ göyərçin tək 

Od tutub alışan ovuclarımda. 

 

Səkkiz il… 

Bu selin axarında mən 

Gah qaya olmuşam, gah saman çöpü . 

Çox vaxt dizim əsib kədər əlindən, 

Bəzən də bəxtimi səadət öpüb. 

 

Səkkiz il… 

Ömrümün əzabı, dərdi, 

Səkkiz il -enişli, yoxuşlu bir dağ. 

Səkkiz il -səkkizlik elə şeirdi 

Hər misra bir ilə yazılıb ancaq. 

 

Mehirli qayğını sevgi bilmişdim… 

Ömrün bu çağında yanlış zülümdür. 

Gözümün yaşını təzə silmişdim... 

İndi hardan bilim günahkar kimdir? 

 

Zamanın axarı bahar selidir , 

Götürüb aparır insan ömrünü. 

Günlər—ömrümüzün pillələridir, 

Son pillə – həyatın sonuncu günü. 

 

Tökülür yarpaq tək, tökülür günlər— 

Bizi ayrı salır ömrün yazından. 

Mənim taleyimdə bu sərt düyünlər 

Sırsıra bağlayıb qəm sazağından. 

 

Bəxtəvər naxışlı elə günlər var 

Atalar deyib ki, min aya dəyər. 

Bu gün yazıq eşqim dardan asılar, 

Bu gün hər anımda bır qış mələyər. 

 

 

 

«YOX»  -DEDİN… 

 

«Yox!» -dedin… 

Bu yoxda inləyər nəsə, 

Vardınmı bu sözün od cövhərinə? 

«Yox!» -dedin… 

«Ürəkdə sevgim yox isə 

Neçə qurban verim ömrümü sənə?!». 

 

«Yox!» -dedin… 

Nə etsin ürəyim indi? 

Arzumdan sevdama əklilmi hörüm? 

«Yox!» -dedin… 

Bu «Yox» -dan hicran sevindi, 

Dünyadan bu «yox»lar yox olsun görüm! 

 

«Yox!» -dedin… 

Sən belə deməliydin də, 

Kökümdən üç pöhrə qalxıb, boy atıb. 

Nə deyim, bəlkə də bilməliydin də 

Həsrətin sinəmdə nə ocaq çatıb! 

 

«Yox!» -dedin… 

Bu sözün bir eşqə qənim, 

Yanaram sevdamın qəribliyinə. 

Gör həyat nə günə salıb ki, məni 

Həm haqlı deyirəm, həm haqsız sənə. 

 

 

 

 

 

 

 

 

HEYİF 

 

Yazdan yaşamağa ümid gözləyən, 

Düymədə çürüyən güllərə heyif! 

Ömrünü mənasız ölüm izləyən 

Heyif, o tökülən günlərə heyif! 

 

Qaldı gözlərimdə mürazım mənim, 

Kül olub sovruldu nur arzum mənim. 

Yan ürəyim mənim—tamarzım mənim, 

Küləyə verdiyin illərə heyif! 

 

Gah buluda döndüm, gah duman oldum, 

Gerçəkdən çevrilib bir güman oldum. 

Dərə ürəklidən nə uman oldum? 

Dərədə boğulan sellərə heyif! 

 

Zaman sığışmadı ömrümə dözdüm, 

Zillət şələlələdin səbrimə, dözdüm. 

Dözdüm hər cəfana, cəbrinə dözdüm, 

İçimdə sızlayan tellərə heyif! 

 

Mən arzu qoynunda binələnmişdim, 

Ümidlə, inamla silələnmişdim. 

Bir sevda eşqinə nəğmələnmişdim, 

Nəğməsi tükənən dillərə heyif! 

 

Çağlayan sevgiyə nə sahil, nə sədd 

Kiminə ağrıdır, kiminə həsəd. 

Bir bəyaz sinənin oduna həsrət 

Heyif, o göynəyən əllərə, heyif! 

               Mart-avqust 1982-ci il. 

  

 

 

VƏH ŞİLƏR 
Poema 

 

O yerlər könlümə yaman düşübdü!.. 

Hər kəndi bir qızıl binəydi, Allah! 

Dönüb Xan Əminin şikəstəsinə 

Dağ çayı yenidən dinəydi, Allah! 

Bir igid bulaqdan qız qaçıraydı, 

Fınxıran köhlənlər od qoparaydı. 

Hürküb dağ kəlləri daş uçuraydı, 

Kəkliklər gəvənə sinəydi, Allah! 

 

Cənnət timsalıydı isti qucağı, 

Güllərin ətrindən məstiydi dağı. 

Bağrıma basaydım «Soyuq Bulağı»- 

Alışan ciyərim sönəydi, Allah! 

 

Düşəydim bir dəli eşqin izinə, 

Aparaydı məni «Cıdır düzü»nə. 

«Xarı bülbül»lərin şehli gözünə 

Göyün ulduzları enəydi, Allah! 

 

Üzümə dəyəydi  çiçək nəfəsi, 

Məni uyudaydı bülbülün səsi. 

 Hər palıd ixtiyar dədə əvəzi, 

 Hər çinar bir nurlu nənəydi, Allah! 

 

Laçını yenidən heyrət biləydim, 

Kəlbəcəri qala—qeyrət biləydim. 

Ağdamı yurduma şöhrət biləydim!.. 

Bu dövran tərsinə çönəydi, Allah! 

 

 

Cəbrayıl sinəmi yandırıb yaxdı, 

Qubadlı, Zəngilan sönmüş ocaqdı. 

Füzuli gedəndə ildırım çaxdı— 

Çaxan qəzəbiydi, tənəydi, Allah! 

 

Yəqin qəribsəyib küsən yollarım, 

Bənövşə yığınım, nərgiz kollarım… 

Dağlara uzalı qalan qollarım 

Şuşanın yoluna dönəydi, Allah! 

 

Qarabağ! Dolanım başına sənin! 

Qurbanam gözünün yaşına sənin! 

Qan hopdu dağına, daşına sənin, 

Başımıza gələn bu nəydi, Allah?! 

 

*** 

 

İndi, qardaş, qan ağlayır 

ağlar günə qalan Vətən! 

Qarabağın həsrətindən, 

ölənlərin, itənlərin harayından, 

əsirlərin, girovların, 

qaçqınların ah-vayından 

gözləri dörd olan Vətən! 

Şəhidlərin nisgilidir, 

             qubarıdır  

dağlarını bürüyən çən. 

Dərdimizin göyüm-göyüm 

göynədiyi qabarıdır 

Xocalıda yarasından 

qan fışqıran yazıq Vətən! 

«Hay deyəndə haya çatan» 

hanı  Qoç Koroğlun sənin? 

 

 

Niyə belə nankor çıxdı, 

niyə belə namərd oldu 

öz döşündən süd verdiyin 

                         oğlun sənin?! 

Niyə, axı,                                                  

çəkib başa çıxardığın 

                   övladların  

bu torpağı, daşı deyil,  

kürsüləri qucaqlayıb,  

boğazları cırılınca  

ekranlardan, efirlərdən,  

qəzetlərdən bağırdılar?  

Nəyə görə qəsdə durub  

bu milləti haqqa deyil,  

düşmən kimi  

qırğınlara, ölümlərə,  

              zülümlərə  

     çağırdılar?! 

O, gün yenə  

bığıburma, boynuyoğun  

                   bir pəzəvəng 

gurlayırdı mikrofondan 

begemot tək. 

«Od yağırdı» piy içində  

itib-gedən gözlərindən. 

«Qeyrət!», «Namus!», 

«Torpaq!», «Vətən!»…  

sellənirdi sözlərindən. 

Dəm vururdu igidlikdən,  

məsləkini, amalını  

ölümdən də uca tutan  

                         qoçaqlardan. 

Kərəm kimi, Məmməd kimi 

qaçaqlardan. 

 

Bu bişərəf nələr dedi,  

      daha nələr!.. 

Yəqin tir-tir əsirdilər  

öz-özünün kölgəsindən  

dovşan kimi qorxub qaçan 

bu «nəhəng»in doğulduğu  

    ev-eşikdə tost deyərək 

nəşələnən ermənilər. 

Kəlmələrin qol-qıçını 

sındıraraq tarixlərə 

   çox «baş vurdu». 

Elə bil ki, danıışmadı— 

ağzında it boğuşdurdu.  

Çıxışının yekununa  

çağırış kimi, şüar kimi 

   həyəcanlı nidaları  

                   yapışdırdı: 

«Allah qoysa, qisası da alacağıq!», 

«Allah qoysa, qələbə də çalacağıq!». 

Pah atonnan!!! 

Sən bundakı üzə bax bir! 

Bu sifətin qarşısında  

satıl, bülöv, çaylaq daşı  

yumşaq şeydir. 

Qozbel olan  

bunun beli, kürəyi yox,  

vicdanıdır, ürəyidir. 

Bədbəxt oğlu  

nə balıqdır, nə də ki, ət. 

Əhsən sənə bu «kişi»də  

sırtıqlığa, arsızlığa  

tab gətirib, 

cırılmayan belə sifət!  

 

 

Elə bil ki, adam deyil, 

düyünləri fır bağlayan  

                 bir kötükdür— 

xeyri yoxdur  

ha  çapılsın, ha yonulsun. 

Yazıq alçaq  

hara qədər alçalsın ki,  

bunun kimi əclaf olsun,  

                                alçaq olsun?! 

«Allah qoysa…» -deyən namərd! 

Namusunu yeyən namərd! 

Bu sözləri deyə-deyə, 

öz qınına çəkilmisən. 

Vətən səni çağıranda  

tülkü kimi  

xəlvət yerə əkilmisən. 

«Allah qoysa…»--deyən  «kişi», 

məgər Allah qoymur səni  

namusunu, qeyrətini qoruyasan?! 

Məgər Allah qoymur səni  

dədə-baba torpağına od vuranın,  

boz külünü buludlara sovuranın  

gözlərinə qor qoyasan?!  

Məgər Allah qoymur səni  

Soltan bəyin, Cavad xanın, 

Qoç Nəbinin başdaşına söykənəsən?!  

Məgər Allah qoymur səni  

yağı düşmən gülləsindən  

sinəsi  od tutub yanan,  

yıxılmağı ölüm sanan 

qardaşına söykənəsən?! 

Bir tıqqıltı eşidən tək, 

bir qaraltı görən kimi 

dabanına  tüpürüb sən  

hara belə əkilirsən?!  

Səngərlərdə ər igidlər  

yarasına buz basanda, 

yuxubilməz, kiprikçalmaz  

gözlərinə duz basanda,  

sən  işıqlı «Kafe»lərdə  

tuluğuna  nələr basdın?!  

Öküz boyda  cəmdəyini 

büllur qədəhlərdən asdın. 

Mənliyini, varlığını  

konyak, şampan  şüşəsindən   süzə-süzə, 

məşuqənin beş şahılıq şərəfinə 

yağlı tərif düzə-düzə 

xumarlandın, hallandın sən. 

Namusunu, qeyrətini yeyə-yeyə, 

ityalamaz yalaqlarda, 

              yallandın sən. 

Bu dünyanın dar günündə,  

xalqının ağlar günündə 

hələ sənə hay çatmamış, 

yüz qapını döyən vaydan 

nəslinə bir pay çatmamış  

hara belə, hara, axı?!  

Səndən özgə, məndən özgə 

kim qorusun bu torpağı?! 

Belə zülüm görməyibdir 

  bu Yurd hələ! 

Sən elə qaç, əsgər belə… 

Tarix boyu  

düşmənlərə qurban verdik 

Azərbaycan torpağını 

bilə-bilə, bölə-bölə. 

Öz dədənin gorgahını qoyub qaçma! 

Anaların, bacıların,  

körpələrin, qocaların 

                     min ahını qoyub qaçma!  

Araz çayı yuya bilməz 

                     günahını, qoyub qaçma! 

Qaça-qaça Şuşa getdi, 

                      Laçın getdi, 

                             Murov getdi, 

                                 Xaçın getdi, 

                                       başın getdi, 

                                   qıçın getdi… 

Daha nəyin qaldı sənin?! 

Namusunu, qeyrətini 

yağı düşmən öz xoşunla  

öz əlindən aldı sənin! 

Sonra bu yurdun başına 

bu yurd boyda 

bir qara daş saldı sənin! 

Hansı dağı, hansı kəndi, 

hansı yolu, hansı bəndi 

erməniylə qabaq-qənşər 

vuruşaraq, məğlub olub 

verdik, axı! 

Allaha da, bəndəyə də agahdır ki,  

vəzifəyə, haram pula 

qurban kəsdik bu torpağı! 

Sənin kimi qeyrəti yox, 

gözləri ac, cibləri tox 

başımıza başçı olan, 

bir əlində buxov, qandal, 

bir əlində qamçı olan 

başabəla «başbilənlər» 

qan selinə atdı bizi. 

Sonra keçi qiymətinə  

                     satdı bizi. 

 

 

 

Gözlərimiz görə-görə  

qrupların, klanların, 

qarətlərin, talanların; 

gah arxadan, gah qarşıdan, 

gah qurğuyla, gah qəsd ilə 

      güllələnmiş şəhidlərin  

al qanları bahasına 

      harınlamış kalanların 

hiyləsinə qurban getdik.  

Min  zülümlə, 

min ölümlə 

altı aya azad olmuş səngərləri, 

Xankəndinə gedib çatan əsgərləri 

beş-on dəyyus, qurumsağın 

var üstündə, ad üstündə 

      boğuşması hesabına 

üçcə günə erməniyə təslim etdik.  

Sonra isə… 

Bu beş nəfər, bu on nəfər 

Orden, medal, ad aldılar. 

Çiyinlərə ulduz qondu, 

yüksək-yüksək vəzifəyə  

               ucaldılar. 

Sən ey Tanrı! 

  Sən ey Vətən! 

Sən ey Torpaq! 

Dəhşətə bax!!! 

Bundan sonra 

gedib kimə arxalansın, 

gedib kimdən kömək umsun 

bu məzlum xalq?! 

Şahlarımız bu millətin əzabını  

mərtəbələr arasında 

pilləkana döndərdilər. 

 

Bir qarın ac, bir qarın tox 

ölmə-diril həyat sürən  

bu ellərin təknəsinə 

zəhər-zəqqum əndərdilər. 

Biri gəlib taxta çıxdı… 

Moskvanın tutuquşu balasıydı. 

«Çal!» -desələr, öz xalqını 

ilan kimi çalasıydı. 

Və… çaldı da.  

Elə bil ki, 

qanımıza susamışdı, 

kam alırdı faciədən,  

                  göz yaşından… 

Kam aldı da. 

Dilimizdə nə danışdı bilinmədi.  

Gen  ağzında bir yumurta ilınmadi.  

Bambılıydı zalım oğlu! 

Bu Vətənin sinəsinə  

çalın-çarpaz dağlar çəkdi. 

Gah xalqına «hamam tikdi»,  

                              gah «qoz əkdi». 

Taxt-tacına qurban verdi 

                               bu milləti. 

Xainlərin caynağında 

                               didiklənmiş 

Azərbaycan tarixinə 

onun qanlı əlləriylə 

ağır-ağır silahlardan  

od ələyən mərmilərlə, 

                                ölüm saçan güllələrlə  

                        pərçimləndi 

 

 

 

 



Юмрцмцн пайызы 

 311 

 

20 YANVAR FƏLAKƏTİ! 

 

Bu dəhşətin qucağında 

Biri gəlib taxta çıxdı… 

Bu torpağın faciəsi üzərindən 

           körpü salıb, 

        kürsüsünü qan üstündə qaldırdı o. 

Bir zəhərli xəncər kimi 

Xocalını vurub getdi 

Azərbaycan torpağının sinəsinə. 

Bir az dara düşən kimi 

sələfi  tək 

götürüldü sarı, göygöz 

              «dədəsinin» binəsinə. 

Xalqı darda qoyub qaçdı. 

Bu torpağın altını da, 

üstünü də 

yedi, yedi, doyub qaçdı. 

Gəldi biri… 

Söz verdi ki, üçcə aya 

titrədəcək göyü, yeri. 

Heç keçmədi üçcə gün də 

faş elədi nələr varmış 

           məqsədində. 

Ətrafına qarğa, quzğun, 

tülkü-mülkü toplaşdılar. 

Leş üstünə daraşan tək 

     daraşdılar 

məmləkətin bədəninə. 

Didişdilər, boğuşdular, 

        ulaşdılar. 

İtib getdi 

hörmət, izzət, ölçü, mizan. 

Gəlib yumşaq kürsülərdə 

əyləşdilər 
dünənəcən qarpız satan, 

nəşə çəkən, «piyaniska», 
       yoldan azan, 

dədəsinə, nənəsinə quyu qazan. 
Üzlərinə nə dedilər yapışmadı.  
/Mən onlara otarmaqçün 
Bir sürü qaz tapşırmazdım/. 
Tapşırdılar bir ölkənin taleyini. 
Zavallı xalq! 
Dərk etmədin illər boyu 

səndən sənə başcı olan 
qurumsaqlar sürüsünün kələyini. 

Əvvəl-əvvəl bu Vətənin 
var-yoxunu taladılar, 

doymadılar, 
Fağırların  az-çoxunu taladılar,doymadılar 
Azərbaycan! 
Nəyin vardı sata-sata  
           dağıtdılar, 

yeyib-içib yata-yata dağıtdılar, 
doymadılar. 

Qızıl yükü daşıdılar, 
yağ içində böyrək kimi 

                yaşadılar. 
Ağız açdı ac mədələr. 
Vaqon-vaqon, gəmi-gəmi 
        neft yedi, 

  ipək yedi,  
                  kürü yedi,  

       pambıq yedi, 
                               çaxır içdi, 

                        çörək yedi 
                 bu gədələr 

                                         doymadılar. 

Sonra növbə sənə çatdı, 

ANA VƏTƏN, ANA TORPAQ! 

İnsandakı tamaha bax,  

                        vicdana  bax! 

(TORPAQ satan, VƏTƏN satan 

xainləri, satqınları öləndə də 

bağışlamaz qara torpaq!). 

Mərdimazar toxumu tək  

səpildilər 

bu millətin arasına. 

Zəhər kimi töküldülər 

adamların dərddən, qəmdən  

qaysaqtutmaz yarasına. 

İddiası Allahlığa gedib çatan, 

içlərində tülkü yatan, 

nə uçuğa suvaq olan, 

nə yırtığa yamaq olan 

yaramazlar. 

Tamahı çox, ağlı azlar 

kal armud tək tıxcandılar 

boğazına bu millətin. 

İt qanına döndərdilər 

ruzisini məmləkətin. 

Qardaş doğma qardaşına 

düşmən oldu, güllə atdı. 

Bu səngərdə ata yatdı, 

o səngərdə oğul yatdı. 

Manqurt kimi 

buz bağlayıb dondu idrak, 

dondu duyğu key başlarda 

Azərbaycan ocaq-ocaq qaralırdı, 

          oymaq-oymaq dağılırdı, 

                        oba-oba sökülürdü. 

 

 

Yarasından qan sellənən 

pələng kimi can verirdi 

gah içindən onu didən,  

gah çölündən onu yeyən 

               savaşlarda. 

Dərdli Bakı çevrilmişdi 

əclafların hiyləsindən, 

riyasından don geyinmiş 

siyasətin cəng yerinə. 

Bu alçaqlar üzdə güldü, 

arxadasa quyu qazdı 

                             bir-birinə. 

Gəncə oldu qanlı meydan! 

«Oğul»-deyib, bəslədiyin  

namərdlərin dırnağıyla 

qəmli sinən dönə-dönə 

parçalandı, Azərbaycan! 

Qanlı qardaş qırğınına 

bais olan canavarlar 

sümürdülər yazıq  xalqın  

al  qanını çanaq-çanaq. 

Onlar üçün yüksək kürsü, 

              haram  dövlət, 

                  hakimiyyət  

hər şey idi, 

    bu millətsə bir oyuncaq. 

İndi sizə nə deyim mən? 

Zaman-zaman vurduğunuz yaraları 

bu ellərə vurmayıbdır 

                                   heç bir düşmən. 

Ciyərimin başı yandı! 

Göz yaşlarım döndü selə! 

Ürəyimi parçalayan kədərimi 

O, illərdə yazdım belə: 

 

Çox əzab daşıyıb bu yurd, bu diyar, 

Başdan zurna çalıb hərə bir cürə. 

Xalqın taleyini tapşırıbdılar 

Xalqın dərisini soyan kəslərə. 

 

Pul meydan sulayıb, cövlan eyləyir, 

Günahsız qanları pulla yuyurlar. 

Hər kim nə istəsə yazır, söyləyir, 

Buna da «Aşkarlıq» adı qoyurlar. 

 

Vəzifə başında yenə oğrular, 

Yenə də iş görür hiylə, fırıldaq. 

Nə qədər ortada pul var -hesab var, 

«Həmin dəyirmandı, həminki çax-çax». 

 

Buxova salınıb ədalət, düzlük, 

Qeyrətli ürəklər salamat qalmır. 

Müdir kürsüsündə əyləşən «3»-lük 

«10»-luğu, «100»-lüyü vecinə almır. 

 

Buyryq qulu olan möhürlü «nər»lər 

Qeyrəti, namusu ağır yük bilir. 

Qəfəsə salınır pələnglər, şirlər, 

Tülküyə, çaqqala meydan verilir. 

 

Xalq suya möhtacdır, havaya möhtac, 

Yalanlar doğrunu boğazdan asır. 

Boğur kasıbları, boğur ehtiyac, 

«Arxalı köpəklər yenə qurd basır». 

 

Bu necə yaşayış, bu nə həyatdır?! 

Yoxsulluq içində çırpınır bəşər. 

Çəmən həmin çəmən, at həmin atdır, 

Yalnız hörüyünü dəyişdiriblər. 

                    

Analar ümidi bükür sözünə 

Qundaqda körpələr kiriyə  bəlkə. 

Ət, süd əvəzinə, yağ əvəzinə 

Verilən vədləri yeyir bir ölkə. 

 

Tükənib hər şeyin barı, bəhrəsi, 

Bərəkəti  qaçıb zəminin, çölün. 

Alınıb dilindən haqq deyən səsi, 

Beli  yağır olub bu boyda elin. 

 

Bu necə ölkədir, bu necə qanun? 

Zülümdən, zillətdən niyə doymurlar?! 

Allaha şükür ki, hələ kasıbın  

Aldığı nəfəsə vergi qoymurlar! 

 

Namərdlər baş olub  başsız ölkəyə,  

Hərrac bazarında Vətən torpağı. 

Sonra da deyirlər: «Bu millət niyə 

Dilənçi kökündə yaşayır, axı?». 

 

Ağlayır Vətənin torpağı, daşı, 

Gözümüz kor olub, görmürük, nədir? 

Bizim «başbilənlər» sağlıqda «yaxşı», 

Öləndən sonrasa «xalq düşməni»dir. 

 

Sapı özümüzdən baltalar iti, 

Meşədə meşəlik qalmayıb daha. 

İtirib namusu, yeyib qeyrəti, 

Ümid bağlayırlar «Qadir Allah»a.  

 

Qoşulub dartırıq nə yükləsələr, 

Dillər qıfıllıdır, ayaq buxovlu. 

Bürünüb «YANVAR»a çox dəhşət gələr, 

Gələr bu millətin faciə yolu. 

 

Şəhidlər  «AZADLIQ» himnini  çalar, 

Oyanmaz qeyrətlər vuruş səsinə. 

Mənim ürəyimi yarıb açsalar 

Bənzər «Azərbaycan xəritəsi»nə 

 

*** 

 

Belə-belə 

haram əllər haram qatdı 

aydan arı, sudan duru 

bu torpağın halal, təmiz 

                    çörəyinə, havasına. 

Xalqın igid oğulları 

cəbhələrdə qan tökəndə 

par-par yanan salonlarda 

çoxsifətli deputatlar 

                         çıxmışdılar 

var uğrunda, mal uğrunda, 

mənsəb, şöhrət, yal uğrunda 

yaxacırma davasına. 

Sən bunların birisinə 

bir vəzifə versən əgər 

ayağını yalar, vallah! 

Bir adamda neçə ürək, 

neçə vicdan, 

                 neçə namus, 

                   neçə sifət 

olar, Allah?! 

 

*** 

Sifət təngə gəlmir, sifət yorulmur, 

Tükənmir üzdəki  süni boyaqlar. 

Bunlara baxanda inanmaq olmur 

Adamda bir ağız, iki dodaq var. 

 

Çəkməz xalq dərdini, el xiffətini, 

Gah yalan ağlayar, gah yalan gülər. 

Beləsi bir anda öz sifətini 

Kirli dəsmal kimi dəyişə bilər. 

 

Qoyasan kürsüdən yağlı söz deyə, 

Özündən «qəlbiyə»  kənizdir, kəniz. 

O qədər üzü var.. ikiüzlüyə 

Min dəfə şükürlər etməliyik biz. 

 

Gözü ayağının altını görməz 

Yerindən bircə mıx yuxarı qalxsa. 

Danışan kukladır, qurama bir səs, 

Yazılıb- pozulan lentdirmi yoxsa?! 

 

Çapan yarışında yer tutub öndə— 

Bu gün yıxdığına sabah əl çalır. 

Ona da, sənə də insan deyəndə 

Adam öz gözündə enir,  alçalır. 

 

«Uzun ətəklər»ə əli çatmasa 

Göylərdə Günəşi, Ayı danar o. 

Yaltaqlıq etməyə adam tapmasa, 

Evdə arvadına yaltaqlanar o. 

Tora salmaq üçün fağır milləti 

Sifətlər pərdədir, sifətlər bəlgə. 

Faş olsa bunların  məkri, xisləti 

Qurban kəsəcəyik düşmənə bəlkə? 

 

Kürsüdə ilan tək qıvrılıb yatır, 

Tamah tuluqları özləri boyda. 

Elə bil sifət də törəyib artır— 

Say yoxdur bunların üzləri sayda. 

*** 

 

Namusunu itə atan, 

qeyrətini, vicdanını 

                  pula satan 

«başbillənlər»; 

Öz yurdunun çörəyinə 

nankor baxıb, daş bilənlər; 

Baş yerinə çiyinlərdə 

balqabağı gəzdirənlər; 

Dədəsinin, babasının  gor evini, 

öz kökünün, öz nəslinin sümüyünü 

yağıların tapdağında 

                               əzdirənlər; 

Qızıl dolu,gümüş dolu 

   tabaqları 

yeddi arxa dönəninin 

tamahları bəs edincə 

dörd yanına düzdürənlər; 

Xarici pulxanalarda 

dəftər-kitab açdıranlar; 

Əsgərlikdən oğurlayıb 

övladını vətənindən qaçdıranlar 

bu torpağın tarixini qazmaq üçün 

düşmənlərin əllərinə bel verdilər. 

İllər boyu 

erməninin hiyləsiylə 

bu diyarda qan üyüdən 

dəyirmana su tökdülər, 

                            yel verdilər.  

Əvvəl-əvvəl  

daşnakların saman altdan 

su yeridən fitvasıyla 

İrəvandan Xankəndinə  

fitnə, fəsad, kin selləndi. 

Pusqu quran,quyu qazan 

zinaların tələsindən 

Sumqayıtın qucağına 

                 qan çiləndi. 

Bakı oldu qan dənizi. 

Ayıltmadı bunlar bizi. 

Bilmədik ki, Moskvada 

Raisanın «saqqızını oğurlayıb». 

Qarbaçovun qazanına  

bu «mələyin» əlləriylə 

briliyantlar doğrayıblar. 

Ağanbekyan «Humanite»də 

Qarabağın dünəninə, bu gününə 

şər-şəmətə, böhtan atdı— 

duru suya haram qatdı. 

Biz lal olduq! 

Lalayanlar, 

Balayanlar 

        soyumuza, kökümüzə balta çaldı, 

bir millətin tarixini 

qıxmalayıb qamqalaq tək 

«Ocaq» çatdı. 

Biz kar olduq! 

Namusları beh-bazarlı 

Silva kimi arvadları 

boynumuza kəmsik saldı. 

Biz kor olduq! 

Zəhərləri diş altında tuluq olan, 

erməninin qulu olan 

satılmışlar 

Əfi ilan sürüsü tək  

töküldülər üstümüzə, 

biz tək qaldıq. 

Yavaş-yavaş  

silahlara əl atıldı. 

Raket, mərmi uğuldadı, 

tank dilləndi, top uladı… 

Belə-belə, gündən-günə 

Vətənimin torpağı da, 

dənizi də, 

ağacı da, 

aranı da, 

yaylağı da, 

körpəsi də, qocası da 

erməninin əllərilə güllələndi. 

İndi isə… 
 

Dərə dolu selləriynən 

Qan-yaş tökür dağlar indi.       

Əsir düşən çəmənlər də, 

Çiçəklər də ağlar indi. 
 

Bu, nə zülüm, bu, nə sitəm?! 

Ürək—zədə, kədər—çitəm. 

Olmalıykən iki didəm 

Kor olub bulaqlar indi. 
 

Nalə çəkir göyüm, yerim, 

Çovğun olub dərdi—sərim. 



Тофиг Йусиф 

 322 

Heşan olan qəbirlərim 

Ürəyimi dağlar indi. 
 

Bu torpaqda qor uyubdu, 

Ərlər onu qoruyubdu. 

Həsrət çəkib quruyubdu, 

Yetim qalan bağlar indi. 
 

Demə: «Babam Qorqud olub», 

Demə: «Atam Boz Qurd olub». 

Ölənlərim qol-bud olub, 

Nə gündədir sağlar indi?! 

Hayımıza yoxdur bir hay, 

«VƏTƏN!»--deyib, üzüldük day. 

Tərtər, Zabux, Bərguşadçay 

Gözlərimdən çağlar indi. 

 

Didərginə yay da qışdır— 

Bu, bir Allah qarğışıdır. 

Xan Araza qan qarışdı— 

Suyu matəm saxlar indi. 

 

Hanı  nər igidlər, hanı?! 

Cəng bürüyə bu meydanı. 

Cavanşiri, Səttarxanı 

Gözləyir torpaqlar indi. 

 

*** 

 

Elə bil ki, 

indi bizdən perik düşüb  

nəyimiz var. 

İtib gedib müqəddəslik, 

külə dönüb qeyrət, vüqar. 

Varaqla sən tarixləri 

                          varaq-varaq, 

Hər günündən vay tökülən 

aylara bax, illərə bax! 

Ötən əsrin yarısından  

üzü bəri 

görün nələr törətməyib 

bu erməni vəhşiləri?! 

Görün necə zillət çəkib, 

necə ağlar günlər görüb 

Od Yurdunun nəsilləri! 

O zaman da bu vəhşilər 

odda qızmış süngülərlə 

Nəcəf 1 kimi aşıqların, 

neçə-neçə  

ağsaqqalın, ağbirçəyin 

xaç çəkilmiş çılpaq, üryan 

kürəyinə  

odlu, qaynar samovarı bağlayıblar. 

Sinələri parçalayıb, 

anaların bətnindəki 

körpələri çıxararaq doğrayıblar. 

Uşaq yaşlı gül qızların, 

gözü yaşlı xanım-xatın gəlinlərin 

ətürpədən naləsinə 

                qəh-qəh çəkib, 

süzərək «Rus arağı»nı 

başına bir qədəh çəkib, 

namusunu, ismətini 

əclaf kimi oğrayıblar 

bu alçaqlar! 

Azərbaycan övladını 

«Türkdür!» -deyə, 

diri-diri, tikə-tikə  

                                                 
1 Ашыг Ялясэярин шяйирди Дашкяндли Ашыг Няъяф (1976-1918). 

                  parçalayıb, 

sonra isə buğum-buğum, əza-əza 

doğrayıblar  

Sonra isə əzaları 

qızıl pula satanlardı: 

bu alçaqlar! 

Özgəsinin dədə-baba torpağını 

qan gönlünə qərq eləyib, 

bu qan üstə əqrəb kimi 

yatanlardı bu alçaqlar! 

Toy günündə «dığa»lara 

gətirilən «harsın»ların 

ayaqları altda yıxıb, 

Yurdumuza dayaq olan, 

başımıza papaq olan 

igidlərin başlarını 

qurbanlıq tək kəsənlərdi; 

Girov düşən kişilərin 

gözlərinin qarşısında 

qadınların döşlərini 

kəsənlərdi bu alçaqlar! 

Meyidlərin dişlərini 

sökənlərdi bu alçaqlar! 

Şəhidlərin gözlərini 

tökənlərdi bu alçaqlar! 

Ta qədimdən bu günədək 

doğma, ulu obamızın qucağına 

qanımızı axıdaraq 

ovuc-ovuc içənlərdi bu alçaqlar! 

Əsirlərin bəbəyinə neştər soxub 

çıxarmaqdan doymadılar! 

Min əzabla, min dəhşətlə 

qolu, qıçı sındırılmış, 

qan içində çırpınaraq 

qurban gedən ərənlərin 

cəsədini təhqir edib, 

burun, qulaq… qoymadılar. 

Ürəkləri soyumadı sağlar ilə. 

Meyidləri qalaqlayıb  

              od vurdular! 

Beşiklərdə mışıl-mışıl  

mürgüləyən 

körpə-körpə uşaqları 

süngülərə keçirdilər, 

iri dəmir borularda, 

qazanlarda qovurdular! 

Neçə oğul-qızımızı 

özlərinə qazdırılan xəndəklərdə 
diri-diri basdırdılar. 

Kişiləri xiristian 
xaçlarına mismarlayıb, 

arvadları saçlarından 
                    asdırdılar. 
Qış küləyi 

yalquzaq tək ulayanda 
buzu qırıb, su altında 

müsəlmanı dondurdular. 
Körpələri, qocaları 

məscidlərə, komalara 
dolduraraq yandırdılar. 

Neçə-neçə bataqlığın, 
neçə-neçə quyuların  

                   diblərində  
cəlladların baltasıyla 

qətlə yetən 
qalaq-qalaq, yığın-yığın 

soydaşımın sümüyü var. 
Hansı yandan bu torpağı  

adam boyu qazsan əgər 
erməninin başımıza 

gətirdiyi min-min dəhşət 
             üzə çıxar. 
Yer altından su yerinə 
                       qan fışqırar! 
Ölənlərə toxunmayın! 
Toxunsanız, 

yaraların ağrısından 
min-min cəsəd dilə gələr, 

                               can qışqırar! 
Xıncımlanmış, ovxalanmış 

sümüklər də nalə çəkər! 
Şəhidlər öz hallarını 

görsə əgər, 
diri ikən mil soxulmuş, 

                       bıçaq deşmiş 
gözlərindən alov tökər! 

«Qisas!» -deyər meyidlər də! 

«Qisas!» -deyər şəhidlər də! 

«Qisas!» -deyər göy də, yer də!  

Bizim üçün, tarix üçün 

görk yaşayır qəbirlərdə. 

Unutmayın, ey insanlar! 

Unutmayın, müsəlmanlar! 

Erməninin məkri ilə 

zaman-zaman 

Yer üzündə haqq boğulub, 

şər qüvvələr baş qaldırıb, 

                            oyanıbdır. 

Zülüm Ərşə dayanıbdır! 

Bu dünyaya gəlib onlar 

        goreşən tək 

qan sümürə, gor dağıda, 

                              qəbir eşə. 

Vəhşilər də nifrət edər 

hər addımı qan qoxuyan, 

ölüm saçan bu vərdişə! 

Vəhşi elə vəhşi olur… 

Vay o günə 

insan oğlu insanlıqdan 

                 üz döndərib, 

bunlar kimi vəhşiləşə! 

İnanmışam erməninin törətdiyi 

dağ götürməz, daş götürməz 

dəhşətləri, zülümləri 

gözlərimlə görən andan, 

Allah hələ xəbərsizdir 

            yediyi qan, 

                         içdiyi qan, 

                         varlığı qan 

bu millətin  yer üzündə 

          varlığından! 

Biz bələkdə  körpələrə 

süd qoxulu lay-lay deyib, 

gül qoxulu bayatıyla 

beşikləri bələyəndə; 

məhəbbəti, sədaqəti, 

təmizliyi, səxavəti  

uşaqların ruhlarına çiləyəndə; 

onlar bu vaxt şeytan, 

           xortdan, 

                  cəllad, 

                           qatil… 

neçə-neçə xof doğuran  

          adlar tapıb, 

«Türk» sözünə calayaraq 

körpələri qorxudublar. 

Bilə-bilə uşaqları 

kin, küdurət, qisas, nifrət 

zəhəriylə qoxudublar. 

Biz, dərisi qalınlara, 

məpifətdən, qanacaqdan 

dışarıda qalanlara, 

ürəkləri, beyinləri 

                     yalınlara 

«Qanmaz!» -dedik. 

Onlar isə erməninin qanmazına 

«Türk!» -deyərək bağırdılar. 

Bizlər itin balasını 

«İt küçüyü» çağıranda, 

onlar qəsdən  

«Türk balası» çağırdılar. 

Elimizə, obamıza, 

dədəmizə, babamıza 

təhqir dolu, söyüş dolu 

yağdırılan söz qalmadı. 

 

Xərçəng  oldu, vərəm oldu 

kif bağlamış içlərində 

Azərbaycan övladının daşıdığı 

                       türk soyadı? 

Yalanları, böhtanları 

haqq üzükməz dillərinə yapışdırıb, 

özlərinin törətdiyi 

vəhşiliyi, qəddarlığı 

adımıza yazıbdılar. 

Dünən, bu gün 

daş üstündə, mis üstündə 

Yer üzünə  canlı hələ 

                gəlməmişdən— 

Adəmdən də, Həvvadan da 

o tərəfə gedib çıxan 

özlərinin tarixini qazıbdılar. 

Nəhəng «Böyük Ermənistan» 

dumanında azıbdılar. 

Daş dövründə, tunc dövründə 

guya yalnız onlar imiş 

bu dünyanın sahibləri. 

İnsanlarsa 

bu günlərdə uzaq-uzaq 

ulduzlardan gəlibdilər. 

Sonra isə 

torpaqları, ümmanları 

erməninin qucağından zorla alıb 

qitə-qitə, sərhəd-sərhəd 

                        bölübdulər. 

Həya bilməz, ardan uzaq 

bu naxələf ermənilər 

neçə kərə 

millətlərə atdıqları 

şər üstündə qırılıblar. 

 

İnsan qanı sümürməyə həris olan 

mığmığa tək 

əziliblər, yox  olublar. 

Ancaq yenə bu əclaflar 

çayır kimi yeri cırıb, 

ordan-burdan dikəliblər. 

Quyruq altda ömür sürən 

gənə kimi 

törəyiblər, çoxalıblar. 

Bir az keçib… 

Unutmuşuq başımıza gələnləri. 

Unutmuşuq diriləri, ölənləri. 

Unutmuşuq yerimizi, göyümüzü 

şırımlayan, 

ölüm yüklü buludlardan 

şaqqıldayan ildırımı. 

Unutmuşuq hər daşına 

müsəlmanın qanı hopmuş, 

erməninin əməlindən 

yarğanlaşan 

qanağızlı sıldırmı. 

Unutqanlıq azarına tutulandan 

başlanıbdır biz millətin 

soyqırımı. 

Unutmuşuq Şamaxının 

qan selində batıb gedən, 

yetmiş neçə il ötsə də 

qanı hələ qurumayan daşlarını. 

Unutmuşuq Bakı, Gəncə… 

daha necə 

kənd, şəhərdə erməninin  

             doğradığı, 

sonra isə küçələrdə qalaq-qalaq, 

təpə kimi topladığı 

  müsəlmanın başlarını! 

Unutmuşduq 

ulumuzun uyuduğu gorgahı da. 

Biz az qala 

unutmuşduq Allahı da! 

Qardaş, daha  

bizim kimi bir millətə 

Yaradanın dönə-dönə göstərdiyi 

                           görkü bəsdir! 

Bir ürəyi iki bölən 

Araz adlı dərdimizin 

üzərindən saldığımız, 

                               sonra isə 

əlimizlə kərpic-kərpic sökdüyümüz, 

yağılara ərməğan tək verdiyimiz  

                                    körpü bəsdir! 

Gavırların od vurduğu 

Azərbaycan tarixinin  

yandırılmış illərindən, 

aylarından, günlərindən 

                       qopub qalxan, 

gözümüzü kor eləyən, 

       qəlbimizi pörşələyən  

                    bürkü bəsdir! 

Yer üzündən silmək üçün 

diri-diri, tikə-tikə doğradılar 

                         türkü, bəsdir!  

Bəsdir daha ölkəmizin sərvətini 

                   taladılar ətək-ətək! 

Dinmədikcə qudurdular 

babaları Dro, Mıştok, 

Hamazasp tək, Andronik tək. 

Burunları ovulmadı. 

Bu vəhşilər öz vaxtında 

dilbərüzlü yurdumuzdan 
                      qovulmadı. 
Caynaqları kəsilmədi. 
Buna görə başımızın üzərindən 

vay gətirən bayquş səsi 
                                əksilmədi. 
Müsəlmanın al qanını 

ovuc-ovuc, çanaq-çanaq içdiyindən 
«Tayqulaqlı Adronik»ə 

dastan qoşub, heykəl yapıb, 
bir əzəmət qalası tək, 

«Xalqın əsil balası» tək 
qəhrəmana döndərdilər. 

Belə «Milli Qəhrəman»lar 
neçə türkün ocağına 

dərd əndərib, qəm calayıb, 
                         söndürdülər. 

Ha dad döydü biçarə xalq! 
Harayına hay vermədi 

bizdən olub erməniyə oxşayanlar— 
yumşaq, rahat kürsülərdə 

təkəş-təkəş oturanlar. 
Hay vermədi 

bu millətin dərisinə saman təpib, 
şərəfinə toxunanlar. 

Amma bunlar 
bir erməni «dığa»sının 

Yurdumuzun paytaxtına 
dönüşünü eşidən tək 

ayaqyalın, başıaçıq 
                     yüyürərək 

əllər üstə gətirdilər. 
Nə istədi, nə buyurdu 

həmin anda yetirdilər. 
Mən bilmirəm niyə  belə 

biz tez əydik düşmənlərə 
boyunduruq samısından 

yağır olmuş minnət yüklü 
boynumuzu? 

Niyə, axı, 

toyumuzdan əziz tutduq 

«axçi»lərlə «kirvə-kirvə 

                      oynumuzu»? 

Niyə, axı, 

bizim şahlar 

harda yaxşı dağımız var, 

harda güllü bağımız var, 

harda doğma şəhərlər var, 

harda nurlu səhərlər var, 

harda ləziz bir tikə var, 

harda «yağlı vəzifə» var… 

erməniyə tapşırdılar?! 

Onlar isə parazit tək 

dərimizdən yapışdılar. 

Ona görə 

bu günlərə qaldı millət. 

Ona görə 

qismətimiz oldu bizim 

                        zülüm, zillət. 

Ona görə inləyirik 

əclafların tapdağında. 

Ona görə 

nifrətini qazanmışıq 

«Ana!»--deyə, hay-küy salıb, 

guya candan sevdiyimiz, 

son günlərdə beşdən biri 

pay verilmiş 

                             torpağın da! 

Ona görə  

öz yurdundan perik düşən 

milyondan çox qaçqınımız, 

köçkünümüz zülümdədir. 

 

 

Ona görə 

təkcə bizim  atalar yox, analar yox, 

cavanlar da, körpələr də 

ağrısını, acısını dadıb bilir 

ölüm nədir, zülüm nədir! 

Ona görə 

neçə ildir tamarzısı olduğumuz 

göy meşələr, uca dağlar 

                     qurban getdi! 

Ona görə 

dövrəsində kef məclisi qurduğumuz, 

sonra isə namərd kimi 

girov qoyub qaçdığımız 

coşqun çaylar, gur bulaqlar 

qurban getdi! 

*** 

Həsrətindən göynədiyim 

A dağ, qurbanın olaydım! 

Dodağından öpəydim kaş, 

Bulaq, qurbanın olaydım! 

 

Arzularım sellənəydi, 

Çəmən-çiçək tellənəydi. 

Uşaqlığım yellənəydi, 

Budaq, qurbanın olaydım! 

 

Sizdən ayrı neydir səsim, 

Təngiyibdir gur nəfəsim. 

Üşüyəndə əsim-əsim, 

Yarpaq, qurbanın olaydım! 

 

Nə müddətdir yol gözləyən, 

Külə dönüb öləziyən, 

Kösövündə dərd gizləyən, 

Ocaq, qurbanın olaydım! 

Ömrümüzdən qışdır keçən, 

Ürəyimdə qışlayır çən.              

Yollarında qış mələyən, 

Yaylaq, qurbanın olaydım! 

 

Yaramızdan sızılır qan, 

Ağla, könlüm, sızılda, yan! 

«VƏTƏN!»--deyib, sızıldayan, 

Dodaq, qurbanın olaydım! 

 

Yadırğayıb toy-düyünü, 

Sinəsində qəm üyünür. 

Səni qurban verən günü, 

Torpaq, qurbanın olaydım! 

 

*** 

Deyin, indi hardan alaq 

Nuru kimi pələngqeyrət, 

aslanürək bir paşanı?! 

Türk eşqiylə, türk oduyla, 

ürəyindən havalanan 

milli qeyrət vulkanıyla 

lərzə sala bu dünyanı! 

Qan-qadaya yerikləyən 

erməniyə tanıtdıra öz həddini. 

Poladüzlü qılıncından iti olan 

qəzəbiylə, nifrətiylə 

qoruya göz bəbəyi tək 

Osmanlının sərhəddini. 

Yatdıqları qəbirlərə yalvaraqmı 

sıyırsınlar xəncər kimi 

Tələt bəyi, Cavad xanı?! 

Bəlkə onlar 

yarasına məlhəm qoya 

it ağzında çeynənilən bu məkanın?! 
Azərbaycan ellərini 

erməninin taunundan xilas edən 
Abbasqulu bəy tək bəylər, 
Pənahoğlu Məhərrəmlər, 
                    Ələkbərlər, 
                      Fətullah tək,  
                       İbrahim tək,           
              ərlər hanı? 
Ənvər Paşa, Camal Paşa 

dağıdardı qan üstündə cövlan edən 



Тофиг Йусиф 

 336 

                             bu dövranı. 
Kəlbalı xan, Cəmşid ağa 

bilsəydilər dərdimizi  
gorgahların yaxasını cırardılar, 

   yerlərindən pələng kimi durardılar! 
Yüz il öncə qurduqları 

bir divan tək haqq  divanı 
             qurardılar. 
Elə bil ki, 

yoxa çıxıb ər kişilər— 
nakişilər kişidən çox. 

Mərmərlənmiş divarların, 
xalçalanmış otaqların, 

meşinlənmiş qapıların 
o  üzündən bədbəxt xalqın 

naləsini eşidən yox! 
İllər ötür… 
Özümüzə gəlmirik biz. 
İllər ötür… 
Xeyrimizlə şərimizi 

bilmirik biz. 
İllər ötür… 
1905-ə qədər, 

1905-dən sonra 
qara  geyib günlərimiz, 

dağ çəkilib sinəmizə.  
Bu zülümlər, bu sitəmlər 

görk olmadı niyə bizə?! 
1914 -vəhşət! 

1915 -dəhşət! 
1916 -da, 

1918 -də 
erməninin  qan süzülən caynağından  

Ərzurumda, Ərdəhanda, 
Bayburdda, Ərzincanda, 

Qars elində,  
daha necə  türk yurdunda  

nələr çəkdi yazıq millət! 
1920 -haray! 
Bir tərəfdən bolşeviklər, 

bir tərəfdən daşnakların 
it sürüsü quduz kimi 

bu torpağın ürəyinə 
əkdilər dərd, səpdilər vay! 

1937, 
   1948 -də, 

1949 -da 
Dərələyəz, Vedibasar, 
                Zəngibasar, 
                 Göycə…kimi 

neçə-neçə ata-baba mahalımız 
viran oldu, yetim qaldı. 

İrəvanın, Zəngəzurun 
mavi, təmiz göylərini 

Allah bilir, neçənci yol 
tüstü basdı, duman aldı. 

Torpağımın dərisini neçə yerdən 
para-para doğrayaraq 

köşə kimi sırım kəsib sıyırdılar. 
Başımıza qapaz salıb, 

əlimizdən aldıqları torpaqlarla 
özümüzü özümüzdən ayırdılar. 

Xəncər kimi 

yurdumuzun ürəyinə soxuldular. 

Müftə torpaq, saxta vətən 

            azarına yoluxdular. 

Naxçıvan tək doğma diyar 

gözümüzdən iraq duşdu. 

Dilicandan, İçevandan, 

daha necə nur məkandan 

ayağımız qaçaq düşdü. 

Sən bir, qardaş, 

xəritəyə diqqətlə bax. 

Gör bir necə 

tikə-tikə doğranıbdı 

beş il, on il bundan öncə 

                                         bütöv olan 

bu ANA YURD, ANA TORPAQ! 

Şaumyanın, Mikoyanın, 

daha necə vəhşi «…yan»-ın 

qara, çirkin niyyətilə 

binəva xalq baş götürüb 

öz yurdundan, öz elindən 

qaçqın düşdü, köçkün düşdü— 

bir obadan yüz obaya 

         dağıldılar. 

Boz çöllərdə, meşələrdə, 

ilanmələr güşələrdə yaşadılar. 

Yeri qazıb, torpaq altda 

        yığıldılar— 

ömr etdilər diri ikən 

                             «qəbirlərdə». 

Ümid yandı, külə döndü 

                             səbirlər də. 

Qiybət, yalan yağmurunda 

dil-dil ötən dillərimiz 

           lal oldu, lal! 

Yediyimiz, içdiyimiz dərdi-məlal. 

Millət dərdi, Vətən eşqi 

itib-batdı tamah adlı 

bəlamızın kəsafətli quyusunda. 

Xorna çəkdik 

bağrı yanıb kösövlənmiş 

bu torpağın üstündə yox, 

gözümüzə pərdə tutan, 

beynimizi iflic edən 

boş vədlərin, xəyalların 

uyğusunda. 

Başımızın üzərində qıyya çəkən 

raketlərin ölüm saçan nəfəsindən, 

yeri, göyü silkələyən 

tank səsindən, top səsindən 

nə diksindik, nə ayıldıq. 

Hələ bunlar azmış kimi 

günahkar da biz sayıldıq. 

Kafərlərin noxtalayıb, palanlayıb 

mindikləri nəfsisıyıq ölkələrdə 

yaradılmış üfunətli 

camırlığa bulaşıbdır 

dünənimin qan yaddaşı. 

Neçə ildir 

təzdən yenə tuğyan edir 

əsrlərdən keçib gələn, 

müsəlmanın varlığına 

yönəldilmiş din savaşı. 

Gəl, hardasan Nuru Paşa?! 

Xəlil Paşa, Veysəl Paşa, 

Qarabəkir, Mürsəl Paşa… 

Niyə, axı çevrildiniz soyuq daşa?! 

Gəlin, görün Azərbaycan 

                             nə gündədir?!  

 

Gəlin, gəlin, başa salın 

namusunu pula satan alçaqlara 

TORPAQ nədir, VƏTƏN nədir! 

Göycə yenə ağlar qaldı!.. 

Dədə Qorqud boylarından 

baş götürüb, boy göstərib 

buludları ətəkləyən 

ulu-ulu dağlar qaldı! 

Ölən öldü--can qurtardı, 

diri ikən ürəkləri ölüb gedən 

canlı deyil, bir gəzərki ağrı olan 

                              sağlar qaldı!  

Topxanada bir ağacın 

harayına dözməyən xalq 

XOCALININ 
Allahı da pörşələyən 

naləsinə dözdü necə?!  

Bu millətin taleyində 

qeyrətsizlik, namussuzluq  

damğası tək 

«Axır-məhşər gün»ə kimi qalacaqdır 

sızım-sızım sızıldayan 

                      o bir gecə!!! 

Qaysağını qoparım mən 

ürəyimdə göz-göz olub, 

                 qövr eləyən 

Laçınınmı, Şuşanınmı yarasını?! 

Vəzifə, var tamahıyla 

boğuşanlar sürüsünün qəsdilə 

Ağdam qurban gedən zaman 

          qurban verdik 

bu Vətənin ürəyinin parasını! 

İllər boyu zülüm çəkib 

kərpiç-kərpic tikdiyimiz 

dam-daşımız yağmalandı. 

Əlimizin qabarıyla yığdığımız 

daş-qaşımız yağmalandı.  

Qoynumuzda od qalandı. 

Erməniyə Qarabağdan 

neçə dəfə böyük olan 

«Qarabağlar» bağışlandı. 

Lənkəranda «Talış-Muğan Respublikası» 

                                          alqışlandı.         

Gəncə oldu ayrı «xanlıq». 

Qazaxdan ta Bakıyadək, 

o  tərəfdən  

Zaqatala, Qax, Balakən, 

bu tərəfdən 

Ağcabədi, Bərdə, Tərtər— 

hərəsi bir hökmranlıq! 

Bu ölkəni basıb, əzdi 

soyğunçuluq, qudurğanlıq! 

Yaratdılar neçə banda, 

                            neçə dəstə!.. 

Düşmənlərin əvəzinə töküldülər 

bu biçarə xalqın üstə. 

Adamları öz evindən perikdirib 

var-yoxunu talamağa 

fürsət güdən «öz ordumuz» -bu dəstələr 

özümüzdə xof yaratdı. 

Düşməndən çox öz əlimiz 

özümüzü sökdü, satdı. 

Pul artdıqca, tamah artdı. 

Nəfs işlədi dərinlərin dərininə. 

Silah satıb doymadılar, 

başladılar erməniylə döyüşlərdə  

şəhid olan igidlərin—meyidlərin 

                               alverinə. 

Haram pullar kisə-kisə çoxaldıqca 
gözlər qızdı, əməl azdı. 

Siz bir görün 
tamah gəlib hara çıxdı?!— 

arvadını, bacısını 
pula satan bişərəflər 

pul xətrinə 
bir səngərdə döyüşdüyü, 

bir dolçadan su içdiyi 
yoldaşının kürəyinə güllə sıxdı! 

Sonra isə… 
Bu namussuz «dada çatdı»--   

erməniyə neçə milyon 
pul verərək alıb güya 

itkin düşmüş övladının 
cəsədini tapmaq üçün qurban deyən 

atalara, analara, oğul deyil, 
kürəyindən güllələnmiş  
                                       meyid satdı. 
Belə namərd bizdəndirsə 

biz öləsi bir millətik! 
Gərək daim  qan-yaş axa gözümüzdən! 
Düşmənlərlə bacarmağa nə var, axı?! 
Sən, İlahi, bizi qoru özümüzdən! 

Deyiblər ki, 
Yaradanın səbri gendir— 

gec-tezi var. 
Harda olsa tutacaqdır 

xainləri tökülən qan! 
Biz nə hala saldıq səni, 

necə yazıq günə qoyduq 
Qoca Şərqin gündoğarı,                  

AZƏRBAYCAN! 
          

*** 
Bu gün ömür bir qovğadır, 
Dünya yaman qasırğadır. 
Sevgimizə qadağadır 
Tamahımız, Azərbaycan! 
 

Bu, vuruş  yox, badalaqdı, 

Gözümüzdən bulaq axdı. 

Gecəmiz yas,  bədayaqdı 

Sabahımız, Azərbaycan! 

 

Tarixin qan yaddaşıdır— 

Bu savaş din savaşıdır. 

Girov qızın göz yaşıdır 

Günahımız, Azərbaycan! 

 

Düz qəddimiz dördqat olub, 

Ölüm bizə nicat olub. 

Məkrimizdən çat-çat olub 

Gorgahımız, Azərbaycan! 

 

Yağan qəmmi, yağışlarmı? 

Bizi tutub qarğışlarmı? 

Bu milləti bağışlarmı 

Allahımız, Azərbaycan?! 

 

*** 

 

Ürəyimin qəmlə silə hönkürtüsü 

sızıldatdı məni belə. 

Gah yandırdı, gah göynətdi, 

gah ağlatdı məni belə! 

Bilirəm ki, 

hər gecənin nurla dolu 

       bir gündüzü, 

hər dərdin bir əlacı var. 

Bir gün gələr  

şəhidlərin axan qanı 

Vətənimin yaralanmış 

ürəyinə məlhəm olar. 

O Yurdda ki, 

şəhid gedən oğullar var, 

bütün dünya dağılsa da, 

                   o Yurd yaşar!  

 

*** 

Şəhidlik—ölümün həsəd zirvəsi, 

Şərəfsiz ölümlər zülümdür, qardaş! 

Şəhidlik—Allahın əzizlərinə 

Qıydığı ən gözəl ölümdür, qardaş! 

                       

 Şəhidlər ölümü şöhrətə salar, 

Yüz il yaşasa da ər olmaz gədə. 

Ölümün pisi də, yaxşısı da var— 

Ölüb Koroğlu da, Keçəl Həmzə də. 

 

İgid bir yol ölər, qorxaq min kərə, 

Namərdlər tamaha satdı torpağı. 

Ölüm də heyifdir qeyrətsizlərə— 

Ölənlər torpaqdır—Vətəndir, axı! 

  

Ölümə dağ çəkdi şəhid Nəsimi, 

Babəkdən əcəl də düşdü qorxuya 

Öləndə öləsən Beyrəklər kimi— 

Ölümün düşmənə meydan oxuya! 

 

Bu yurdda nə qədər alçaq, satqın var 

Qurban gedəcəkdir igidlərimiz. 

Başdan hökm edirsə Səhl-Sumbatlar 

Elə qan gölündə üzəcəyik biz. 

 

Şəhid var, deməli, ANA VƏTƏN var, 

Şəhidlər -bu yurdun qılınc-qalxanı. 

Şəhid var, deməli, sağaldacaqlar 

Köksü parçalanmış Azərbaycanı! 

*** 

Əsgər qardaş! 

Görmürsənmi yollarını gözləməkdən 

nə gündədir ana Torpaq?! 

Gözünü sil , 

talan olmuş bu ellərə, 

viran qalmuş könüllərə, 

əsirlikdə zülüm çəkən 

qocalara, uşaqlara, 

qarılara, gəlinlərə 

bir yaxşı bax! 

Daha geri çəkilməyə yermi qalır? 

Görmürsənmi yağı düşmən 

Vətənində at oynadıb, 

                            məskən salır?! 

Yığ başına igidləri, 

yağıların üzərinə 

şahə qalxan dalğalar tək 

qoşun-qoşun axın, gedin! 

Göyü-yeri silkələyən 

bir «Cəngi»nin qanadında 

ildırım tək çaxın, gedin! 

Bu dünyaya haray salsın 

                             vuruş səsi! 

Köksünüzdən qoy püskürsün 

od yurdunun od nəğməsi 

Daha belə yaşamağa dözüm yoxdur, 

Sən də, mən də bilirik ki, 

bizim seyrək cərgəmizdə 

öz canının üstə əsən, 

puldan ötrü, vardan ötrü 

Vətənini qurban kəsən 

                    alçaq çoxdur! 

*** 

Bu cəng «Koroğlu cəngi»dir, 

İgidlər el pələngidir. 

Hər qaya bir üzəngidir, 

Hər zirvə Çənlibel kimi. 

 

Qəzəbiniz alovlansın, 

Düşmən sizi alov sansın. 

Sinənizdə alov yansın  

Od puskürən bu el kimi. 

 

Qarabağın yarası qan, 

Dərd sellənir yarasından.  

Ey ərənlər, gəlib zaman 

Kükrəyin dəli sel kimi. 

 

Sıldırımı mum eləyin, 

Səngərləri şum eləyin. 

Yağıları qum eləyin, 

Çırpın daşlara yel kimi. 

 

Yaralanmış aslan olun, 

Yurdumuza qalxan olun. 

Vətən—AƏZRBAYCAN olun, 

Dönün yumruğa əl kimi. 

 

*** 

Yoxsa bu yurd 

dərd içində  

çırpınaraq  

can verəcək. 

Sonra onun  

göyü, yeri, 

oğlu, qızı 

dəli kimi hönkürəcək. 

Bir az keçsə 

gec olacaq. 

Bu vətənin torpaqları  

illər boyu olduğu tək 

düşmənlərə 

əbədilik pay qalacaq! 

 

Covğun dərdin əsərindən 

Yarpaq kimi əsirəm mən. 

Öz yurdundan əsirgənən 

Qan nəyimə gərək mənim? 

 

Dövrəmizi alıb duman, 

Tıncıxmışıq zaman-zaman. 

Üfüqündən kədər daman 

Dan nəyimə gərək mənim? 

 

Bu diyara hopub heyrət, 

Torpaq-namus, torpaq—qeyrət, 

Vətənsiz dünyacan şöhrət— 

Şan nəyimə gərək mənim? 

 

Sinəmdir dağlar çəkilən, 

Gözümdən oddur tökülən. 

Qürbətdə zərə bükülən 

An nəyimə gərək mənim? 

 

Bu dağları qibləgah san, 

Öz elində ocaq ol, yan. 

Vətənə qurban olmayan 

Can nəyimə gərək mənim? 

*** 

Parçalanmış ürəyinə 

qurban olum AZƏRBAYCAN— 

                             ANA VƏTƏN! 

Bir silkələn! 

Qazan xanın qılıncını 

                             dayaq elə! 

Nəsiminin köynəyini  

                            bayraq elə! 

Mehdilərin, Həzilərin, 

Gərayların, Vəzirlərin 

qeyrətini çıraq elə! 

Hər daşını, hər kolunu  

                             yaraq elə! 

Hər oğlunu, hər qızını 

silaha sıx, patron elə, 

                           daraq elə! 

Məlik kimi qıpçaqların, 

öz evindən qaçaqların, 

Boğosların, Vartanların— 

bu torpağın üzərində 

ilan kimi yatanların 

qəddini əy—oraq elə! 

Boş-boşuna 

«Mənəm, mənəm!»--deyənlərin, 

qeyrətini yeyənlərin 

varlığını boz kül elə, 

                              torpaq elə! 

Bükülərək yerə gəlmiş 

dizlərini düzəlt, dikəl! 

Ey ULU YURD, ey QOCA NƏR, 

                            özünə gəl! 

Havalansın qoy sinəndən 

igidlərin «VƏTƏN!» --deyən 

                                 od nərəsi! 

Bu nərədən lərzə gəlsin, 

səni hələ yazıq bilən, 

səni hələ tanımayan 

                           YER KÜRƏSİ!!! 

